
भूमिका: 
वरदान
×म भन्दछु, वप्तिस्मा दिने युहन्ना भन्दा विशिष्ट व्यक्ति कहिलै जन्मेको थिएन। तर परमेश्‍वरको राज्यमा अति कम विशिष्ट व्यक्ति, युहन्ना भन्दा अति महत्वपूर्ण हुन्छ" लुका ७:२८।

ओहो, यो के हो? युहन्ना भन्दापनि महान् अरू कुनै भविष्यवक्ता अर्थात् परमेश्‍वरको सन्देशवाहक छैन? येशूले भन्नुभए अनुसार यस्मा यशैया, यर्मिया, आमोस साथै मोशा पनि समावेश हुन्छन्। तर येशूले भन्नु भयो सबै भन्दा विशिष्ट वप्तिस्मा दिने युहन्ना हुन्, रे? यो कस्तो रोचक मन्तव्य हो ! फेरि अझ घतलाग्दो त, यशैया, यर्मिया, आमोस र मोशाका लेखहरू अन्त होइन, तर पवित्र बाइबल मै छन्। तर, बप्तिस्मा दिने युहन्नाको कुनै पनि लेख बाइबलमा समावेश गरिएको छैन। यद्यपि, अरू सबै उल्लेखनिय भविष्यवक्ता वा परमेश्‍वरका सन्देशवाहकहरू भन्दा बप्तिस्मा दिने युहन्ना अति उल्लेखनिय छन् भनेर येशूले भन्नुभएको छ।

येशूको भनाईको तात्पर्य के हो त?  परमेश्‍वरको विशेष सन्देशवाहक बन्ने बरदान वा भविष्यमा हुन आउनेको जनाउ दिने प्रतिभा केवल बाइबलका लेखहरूमा मात्र सिमित थिएन। अहँ, परमेश्‍वरको विशेष सन्देशवाहक बन्ने बरदान वा भविष्यमा हुन आउनेको जनाउ दिने प्रतिभा वा बरदान बाइबल लेख्‍नु भन्दा पनि अरू कामहरू पनि थिए।

भविष्यवाणी वोल्ने बरदान, र परमेश्‍वरबाट पाइने प्रेरणा के हो भनेर चर्चको इतिहास भरि बादविवाद, प्रतिवाद अर्थात् छलफल भएका थिए र भइ नै रहेका छन्। परमेश्‍वरको विशेष सन्देशवाहक बन्न वा भविष्यमा हुन आउनेकुराको जनाउ दिने प्रतिभाशाली हुन पवित्र आत्माबाट कसरी प्रेरणा पाइन्छ? पवित्र आत्माबाट दिने प्रेरणा र उहाँबाट प्रकट गर्ने रहस्य कसरी कार्यान्वन हुन्छ? भविष्यवक्ताका लेखहरूमा तत्कालिन रहनसहन र आफ्नै व्यक्तिगत धारणहरू कतिको समावेश भएका हुन्छन्? यी प्रश्‍नहरूलाई संसारको इतिहासमा सबै इसाईहरूले जिज्ञासाको रुपमा छलफल गरिरहेका छन्, यस्तो सान्दर्भिक प्रश्‍नहरूको सबै उत्तर यस अध्ययनले दिन नसकेतापनि केहि हदसम्म जिज्ञासा टार्ने कोशिस हामीले गर्नेछौँ। 

भविष्यवाणी बोल्ने बरदान के हो त? पवित्र आत्माबाट पाउने विशेष प्रेरणा के हो त? सेभेन्थ डे एडभेन्टिस्टहरूको लागि यी जिज्ञासा अत्यन्त महत्वपूर्ण छन्। बाइबलको अन्तिम पुस्तक प्रकास संसारको अन्त्य हुनुभन्दा पूर्व भविष्यवाणीको वरदान विशेष रुपमा खनिने छ भनेर उल्लेख गरिएको छ (प्रकाश १२:१७, १९:१०, २२:८,९)। आफ्नो सेवाकार्य (लेखहरू)द्वारा भविष्यवाणी बोल्ने बरदान वा परमेश्‍वरको विशेष सन्देशवाहक एलेन जि ह्वाईट (सन् १८२७-१९१५) हुनुभएको छ भनेर  सेभेन्थ-डे एडभेन्टिस्टहरूले विश्‍वास गर्दछन्। सत्तरी वर्षसम्म एलेन जि ह्वाईटले हाम्रो चर्चलाई सल्लाह र चेतावनीका सन्देशहरू दिनु भएको थियो। उहाँ सन् १९१५मा मृत्यु भयो तर उहाँका पुस्तकहरू करोडौं येशूभक्तहरूको लागि अत्यन्त आशिषमय बनेका र अझ पनि छन र त्यसले निरन्तरता पाइरहने छन्। सचमुखमा हामीलाई बरदान दिइएको छ।

तर प्रश्‍न त यथावत नै छ।त्यस भविष्यवाणी बोल्ने बरदानले अध्यात्मिक जगतमा कुन भूमिका खेल्दछ? यदि बाइबलमात्र सत्यको अन्तिम श्रोत हो भनेर दावी गर्दछौं भने एलेन जि ह्वाईटका लेखहरू वा उहाँका भविष्यवाणी बोल्ने आत्मालाई हाम्रो जीवनमा कत्तिको आधिकारिक  मानेर त्यसलाई पछ्याउनु पर्दछ वा त्यसले हामीलाई प्रभाव पार्नुपर्दछ? येशूमा निर्देशित गरि उहाँमा तल्लिन गराउन एलेन जि ह्वाईटका लेखहरू हाम्रो चर्चको लागि मार्गदर्शक हुन भनेर कसरी लिनु पर्दछ? उहाँले पाउनुभएको बरदान हाम्रो निम्ति अत्यन्त लाभदायक भएको छ। यसमा द्विविधा छैन। तर उहाँका लेखहरुलाई मानिसहरूले गलत रूपमा पनि कसरी लिएका छन्? यो अत्यन्त सान्दर्भिक प्रश्‍न हो।

हाम्रो चर्चमा सब्बत स्कुलमार्फत भविष्यवाणीको बरदान अध्ययन गरेको तिन दशक भन्दा पनि बेसि भइसक्यो। त्यसबेला सेभेन्थ-डे एडभेन्टिस्टहरू विश्‍वभरी  केवल पच्चिस लाख मात्र थिए भने यस लेख लेखुञ्जेल एक करोड चालिख लाख भइसकेका छन्। एलेन जि ह्वाईटका पुस्तहरू र उहाँले पाएका भविष्यवाणी बोल्ने बरदानको बारेमा धेरै प्र‍श्‍नहरूका जवाफ अझ पनि हामीले दिन सकेका छैनौं। यद्यपि, उहाँका लेखहरूद्वारा हाम्रो माझमा परमेश्‍वरको सन्देशवाहक हुन विषेश रूपमा पवित्र आत्मा उहाँमा खन्याइएको थियो भनेर विश्‍वस्तहुन प्रसस्त प्रमाणहरू छन्।

तर याद गर्नुहोस्, यस अध्ययनको उद्देश्य केवल बरदान मात्र नभएर बरदान दिने प्रभु येशूलाई लक्षित गर्नु पनि हो। जब हामीले पवित्र आत्माबाट पाइने प्रेरणा र उहाँले प्रकट गर्नुभएको रहस्य (प्रकाश) को बारेमा अध्ययन गर्दछौं, हामीले त्यस प्रभुको बारेमा पनि अध्ययन गर्नेछौं,  जसले संसारलाई यस्तो प्रेम गर्नुभयो हाम्रो पापको लागि बलि हुनुभयो। उहाँ परमेश्‍वर हुनुहुन्थ्यो र सृष्टिकर्ता जसमा पाप थिएन, तर नश्‍वर शरिर धारण गरी मानिसको रुपमा जन्म लिनुभयो। अनि उहाँले हाम्रो पापको सजायँ भोग्नु भयो जुन हाम्रो पाप क्षमा गर्न र हामीलाई धार्मिक वा पवित्र बनाउने एउटै मात्र बाटो थियो।

हाम्रो आस्था, निष्ठा र भक्ति त्यहि परमेश्‍वरमा छ, हाम्रो सेवा त्यहि परमेश्‍वरमा समर्पित छ, र यस अध्ययनमा हामीले त्यहि परमेश्‍वरसँग भेटघाट गर्नेछौँ।

यस बाइबल अध्ययनको लेखक गेरहार्ड फन्डल् अस्ट्रियामा जन्मनु भएको थियो । सन् १९९९ देखि उहाँ जनरल कन्फरेन्सको बाइबल अनुसुन्धान इन्सिच्युटका सह-अध्यक्ष रहनुभएको छ।
अध्याय १
परमेश्‍वरले हामीसँग कसरी बोल्नुहुन्छ
यस अध्ययनको निम्ति पढ्नुहोस्: उत्पत्ति १८:१-१५, ३२:३०, प्रस्थान ४:१०-१७, भजनसँग्रह १९:१-६, युहन्ना १:१४, ३:१६, कलस्सी २:९
स्मरण गर्नुपर्ने पद: ×बिगत समयमा परमेश्‍वरले आफ्ना अगमवक्ताहरूद्वारा हाम्रो पिता पुर्खाहरूसँग बोल्नु भयो। उहाँले धेरै पटक बोल्नुभयो। उहाँले विभिन्न तरिकाहरू अपनाएर  बोल्नुभयो। तर यस अन्तिम दिनहरूमा, उहाँले आफ्नो पुत्रद्वारा हामीसँग बोल्नुभयो। सबै थोकहरू ग्रहण गर्न परमेश्‍वरले उहाँलाई चुन्नु भएको थियो। परमेश्‍वरले यावत थोकहरू उहाँद्वारा नै बनाउनु भएको थियो" हिब्रु १:१,२।
परमेश्‍वरले मानव जातसँग दुई प्रकारबाट आफूलाई चिनाउनुहुन्छ: साधारण वा सार्वजनिक रूप र विशेष रुपद्वारा प्रकट। परमेश्‍वरले प्रकृति र मानव चेतनाद्वारा आफूलाई प्रकट गराउनेलाई साधारण वा सार्वजनिक प्रकट भनिन्छ (भजनसँग्रह १९:१, रोमी १:२० पढ्नुहोस्) बाइबलमा भविष्यवक्ता (अगमवक्ता) वा परमेश्‍वरका विशेष सन्देशवाहकका लेखहरूद्वारा आफूलाई देखाउनु भएको हामी पाउँछौ। प्रभु येशूद्वारा आफूलाई कसरी प्रकट गर्नुभएको थियो भन्ने बृतान्त अत्यन्त असल उदाहरणको रूपमा लिन सकिन्छ। यसलाई विशेष प्रकटीकरण भनिन्छ। यहि उपाय वा योजनाद्वारा  पुरानो करारमा त्यस ताकाका अगुवा र अगमवक्ताहरूमार्फत परमेश्‍वरले आफ्ना इच्छालाई प्रकट गर्नुभएको थियो। इस्रायलको इतिहासद्वारा परमेश्‍वरले आफ्नो शक्ति र उद्देष्यलाई देखाउनुभएको थियो। अनि पछि, उहाँले आफ्नो पुत्रलाई मानवरूप धारण गर्न लगाएर विशेष रूपमा र अति प्रवाभकारी ढँग वा शक्तिशाली प्रकारले परमेश्‍वर पिता कस्तो हुनुहुन्छ भनेर देखाउनुभएको थियो।
यस अध्ययनमा परमेश्‍वरले आफूलाई चिनाउन अपनाउनु भएका दुबै खाले प्रकटको बारेमा अध्ययन गर्नेछौँ: सामान्य वा सार्वजनिक र विशेष।
यस अध्यायमा नियालेर यी हेर्नेछौ‍: साधारण वा सार्वजनिक र विशेष प्रकट भनेको के हो? प्रकृतिले परमेश्‍वरको बारेमा के सिकाउन सक्दछ? यसले के सिकाउन सक्दैन? येशूद्वारा आफूलाई प्रकट गर्नुभएको उपाय अरू सबै खालका प्रकटहरू भन्दा किन भिन्न छन्?
१. आदिमा अर्थात् सुरूमा (उत्पत्ति ३:८)

 
अदनको बँगैचामा परमेश्‍वरले आदम र हब्बासँग मुखामुख बोल्नुहुन्थ्यो। ×अनि मानिस र उनको पत्‍नीले (आदम र हब्बा) परमप्रभु परमेश्‍वर बँगैचामा हिँडीरहनुभएको  सुन्नुभयो। यो दिनको शितल समय थियो" (उत्पत्ति ३:८)। तर, केहि समय पश्‍चात नै उनीहरूले परमेश्‍वरको आज्ञालाई उलङ्घन गरे। तब तिनीहरू परमेश्‍वरको हाकाहाकी सामु पर्न सकेन (उत्पत्ति ३:२३,२४)। तिनीहरूले परमेश्‍वरसँग मुखामुख बोल्न सकेन।

उत्पत्ति १८:१-१५,३२:२०, प्रस्थान ३३:११, न्यायकर्ता ६:२२ र १३:२,३ ले हामीलाई परमेश्‍वरको सम्मुख निर्भिक भएर भेट्नु भनेको के हो भनेर बताइएको छ?

प्रायजसो पुरानो करारमा परमेश्‍वरको स्वर्गदूत अथवा परमप्रभुको स्वर्गदूत भनेको परमेश्‍वर आफै हुनुहुन्थ्यो भनिएको छ। याकुबले परमेश्‍वरसँग बोलेको वा स्वर्गदूतसँग बोलेको भन्दा एउटै अर्थ लगाइएको छ (उत्पत्ति ४८:१५,१६)। परमेश्‍वरको स्वर्गदूत जलिरहेको झाङ्गबाट मोशालाई देखापर्नुभएको थियो। तर परमेश्‍वर नै मोशासँग बोल्नुभएको थियो (प्रस्थान ३:२-६)। जुन स्वर्गदूत गिडियोनकहाँ देखा पर्नु भयो, उहाँले आफूलाई परमेश्‍वर भनेर चिनाउनु भएको थियो (न्यायकर्ता ६:११-१४)। अनि त्यहि परमप्रभुको स्वर्गदूत मनोवा र उनकी श्रीमती कहाँ देखा पर्नुभएको थियो (न्यायकर्ता १३:११-२२)। जब जब परमेश्‍वर मानिसकहाँ प्रतक्ष्य रूपमा देखापर्नुभयो, उहाँ मानव रूपमै देखा पर्नुभएको थियो।

युहन्ना १:१८ मा युहन्नाले भनेका छन्, ×कसैले पनि परमेश्‍वरलाई देखेका छैनन्। तर परमेश्‍वर एक वा एकलौटे पुत्र, आफ्नो पितासँग हुनुहुन्छ। उहाँले हामीलाई परमेश्‍वर कस्तो हुनुहुन्छ भनेर देखाउनु भएको छ।" त्यसकारण जब पुरानो करारमा परमेश्‍वर देखा पर्नुभयो भनेर उल्लेख गरिन्छ, उहाँ येशू नै हुनुपर्थ्यो परम पिता होइन। यस बारे प्रकाश पार्दै एलेन जि ह्वाईट भन्नुहुन्छ ×आदमको पाप पछि परमेश्‍वर मानिससँग मुखामुख बोल्नुभएन। परमेश्‍वरले मानव जातको भविष्य येशूको हातमा सुम्पनु भएको थियो। जे कुरा परमेश्‍वरले हामीलाई भन्न चाहनुहुन्थ्यो त्यो यस संसारमा येशूद्वारा उहाँले बोल्नुभएको थियो। सिनैको पर्वतमा सारा व्यवस्था येशूले नै दिनुभएको थियो।" फन्डामेन्टल अभ क्रिस्चियन एडुकेशनबाट रूपान्तरित, पृ. २३७, २३८।

पाप र अवज्ञाकारी मनस्थितिले तपाईँको सम्वन्ध परमेश्‍वरसँग कसरी असर परेको महशुस गर्नुभएको छ? उदाहरणमा, तपाईँले कहिलेकाहिँ गलत काम गर्दा परमेश्‍वरको नजिक हुनेबाट कसरी प्रभावित हुनुभएको अनुभव गर्नुभएको छ? कसरी पापले तपाईँलाई परमेश्‍वरबाट अलग्गीएको महशुस गर्नुभएको छ? छलकपट वा दोषपूर्णकामले तपाईँलाई परमेश्‍वरबाट कसरी टाडा राखेको हुन्छ?  तपाईँको अपराधी चरित्रले परमेश्‍वरसँग प्रार्थना वा कुरागर्न कसरी अवरोध खडा गरेको हुन्छ? तपाईँको आफ्नै अनुभवले अदनको बँगैचामा के भयो भनेर अझ स्पष्ट बुझ्न सक्नुहुन्छ?
२. प्रकृति (भजनसँग्रह १९:१-६)

    भजन १९:१-६, ३३:६-९ र रोमी १:१९-२३ अनुसार प्रकृतिले परमेश्‍वरको बारेमा के सिकाउन सक्दछ?

बाइबलले भन्दछ जस परमेश्‍वरले संसार सृष्टि गर्नुभयो, त्यो सबै प्रकारले सिद्ध र असल थियो (उत्पत्ति १:३१)। तर पापले गर्दा प्राकृतिक विश्‍वलाई परिवर्तन गर्‍यो भनेर बाइबलले भन्दछ (उत्पत्ति ३:१७,१८)। पापको प्रवेश हुनुभन्दा पहिले पृथ्विमा केवल सुन्दर र लाभदायक विरुवाहरूमात्र थिए। परमेश्‍वरले ×कहिलै पनि काँडा, काम नलाग्ने घाँसहरू अथवा काँडे विरुवाहरूलाई सृष्टि गर्नुभएन। यी विरुवाहरू सैतानका काम हुन्। प्राकृतिक जगतमा काँडा र काँडेदार पापको कारणले गर्दा उम्रेका हुन्। पापले गर्दा विरुवालाई पनि घटिया स्तरमा खसालियो।" एलेन जि ह्वाईट, टेस्टिमोनिज् फर द चर्च, ठेली ६, पृ. १८६ बाट रूपान्तरित। यद्यपि, संसारमा अझ सौन्दर्यहरूको कमी छैनन्। गृष्म ऋतुमा पातहरूका रँग बदलेको पाउँछौ। सुन्दरमय तरिकाले सेतो घाम अस्ताएको हामी देख्छौं। गुलाफका फुलहरू विहानको घामसँगै फुलेको देख्‍न सक्दछौं। 

बाइबलका लेखकहरूले धेरै पल्ट कसरी प्रकृतिले सृष्टिकर्ता परमेश्‍वरको महान् सृष्टिलाई प्रकट गर्दछ भनेर वखान गरेका छन् (भजन ८, १०८, ९१ आदि)। माथी आकासलाई हेर्नुहोस्। अन्धकार रातमा करौडौं ताराहरू चम्किरहेका हुन्छन्। हाम्रो दुग्ध सागर तारामण्डलमा मात्र कमेकम दुईसय खर्ब (२००,०००,०००,०००) ताराहरू छन्। र दुग्ध सागर त केवल खरोबौँ नक्षत्र वा तारापुञ्जहरूमध्ये एक हुन्। हाम्रो दुर्विन वा हुवल टेलिस्कोप जस्ता अत्याधुनिक आकासमा घुमीरहने दुर्विनले कति ताराहरूलाई देखाउँछन् त्यो गन्न नै नसकिने हो। 

जगतका दुरीहरूले हाम्रो मगजलाई छक्क पार्दछ। सुर्य बाहेक पृथ्विको सवभन्दा नजिक तारा जसलाई अलफा सेन्टुरी भनिन्छ, त्यो ४.२८ तेज वर्ष टाडा छन् । एक तेज वर्ष वा प्रकाश वर्ष भनेको एक वर्षमा कति प्रकास यात्रा गर्दछ, जसको गन्तीमा जम्मा ५.९ ट्रिलियन अर्थात् ५,९००,०००,०००,००० माइल्स हो। साधारण रूपमा भन्ने हो भने यदि घण्टाको एक लाख माइलको रफ्तारमा अन्तरिक्ष जहाजले यात्रा गर्छ भने त्यस नजिकको तारामा पुग्न उनन्तिस हजार (२९,०००) वर्ष लाग्दछ। तर हाम्रो दुग्ध सागरको एक कुना देखी अर्को कुनासम्म यात्रा गर्न एक लाख (१००,०००) प्रकाशको वर्ष लाग्दछ। सव भन्दा ठुलो नक्षत्र मार्कारियन हो जुन धेरै टाडा छ। त्यसलाई काट्न १३ लाख (१,३००,०००) प्रकाश अर्थात् तेज वर्ष लाग्दछ।

तर हामीले आश्‍चर्य चकित पार्ने त्यस्तो ताराहरूको अध्ययन गर्नुपर्दैन। हाम्रै शरीरमा कसरी उदेकिलो रूपमा बनेको छ सो हेरे पुग्छ। हाम्रो शरीरमा यस्ता धेरै सुक्ष्म वस्तुहरू छन् जुन हाम्रो आँखाले देख्‍न सक्दैनन्। सानो वस्तुलाई ठुलो गरी देखाउने इलेक्ट्रोन माइक्रोस्कोप उपकरणले ती सुक्ष्म चिजहरूको अध्ययन गर्न सकिन्छ। मानिसमा दसौं हजार जीन वा पुर्खौली सन्तानमा ल्याउने शुक्राणुहरूको अध्ययन गर्न ती उपकरणलाई प्रयोगमा ल्याउन सकिन्छ। हामीले सबै थोकको अध्ययन गरेतापनि सबै थोक बुझ्न सक्दैनौं। किनभने हाम्रो दिमाग सिमित छ। संसारमा भएका सबै उदेकिला सृष्टिलाई हामी बुझ्नै सक्दैनौँ। 

तर प्राकृतिक संसारले परमेश्‍वरको बारेमा सबै थोक हामीलाई प्रकट गर्दैन (रोमी १:२५)। परमेश्‍वरको बारेमा हाम्रा अनगिन्ति जीज्ञासाहरू प्रकृतिको अध्ययनले मेटाउँदैनन्। बिरालो, बाघ, ह्वेल माछाहरूले आफ्नो खानाको निम्ति अरू जनावरहरूलाई मारेर खान्दा त्यसमा परमेश्‍वरको प्रेमलाई बाख्या गर्दैनन्। ( न त कुखुरा, राँगो, माछा, बाख्रालाई मारेर मानिसले आफ्नो भोकलाई तृप्त पार्दा परमेश्‍वरको प्रेम त्यस मानिसको व्यवहारबाट झल्किन्छ)। यो सत्य हो, परमेश्‍वरको अथाह सृष्टिमा उहाँको शक्तिलाई देखाएको छ। तर प्रकृति वा सृष्टिले सधैँ त्यस्तो परमेश्‍वरको गुण गाउँदैनन्, ×जो दया र करूणा भरिएको, जो हत्तपत्त नरिसाउने र जसले‌ महान् प्रेम र आफ्नो विश्‍वसनियतालाई प्रकट गर्नुहुन्छ" (प्रस्थान ३४:६)।

प्रकृतिको कुन भागले परमेश्‍वरको प्रेम र शक्तिको साँचो रूपमा प्रकट गर्दछ? फेरि त्यहि समयमा त्यहाँ तपाईँले के पाउनुहुन्छ जसले तपाईँको मनमा धक्का दिन्छ, र किन? तपाईँको जवाफले परमेश्‍वरको पूर्ण प्रेम र उहाँ को हुनुहुन्छ भनेर देखाउन प्रकृति कत्तिको सिमित छ भनेर देखाउँदछ?
३. परमेश्‍वरका भविष्यवक्ता वा विशेष सन्देशवाहकहरू (प्रस्थान ४:१०-१७)


जब मानिस पतित भयो, परमेश्‍वरले मुखामुख बोल्न पनि रोक्नु भयो। तर उहाँले यस्ता नर र नारीहरूद्वारा बोल्नुभयो जसलाई भविष्यवक्ता वा विशेष सन्देशवाहकहरू भनेर कहलाइन्थ्यो (१ सामुयल ९:९)। परमेश्‍वरका यी प्रवक्ताहरूको बारेमा देहायका पदहरूले के भन्दछन्? :- २ सामुयल २३:२, यर्मिया १:५, होशे ४:१, आमोस ७:१४,१५, र युहन्ना १:१-३।

हिब्रु भाषामा प्रोफेट वा अगमवक्ता (नवी) को अर्थ ×परमेश्‍वरबाट बोलाइएको व्यक्ति" हो। अर्थात् यसको मतलव त्यो व्यक्तिको व्यवसाय नै परमेश्‍वरको बोलाहट अनुसार चल्दछ। अगमवक्ता त्यो व्यक्ति हो जो परमेश्‍वरको विशेष सन्देशहरूलाई मानिसको सामु पुर्‍याउँछ। यी सन्देशहरूमा भूत, वर्तमान वा भविष्यको बारेमा हुनसक्दछ। फेरि यसमा चेतावनी, शिक्षादीक्षा, आश्वासन र भविष्यवाणी पनि समावेश हुन सक्दछ।

अंग्रेजी भाषामा प्रयोग गरिएको प्रोफेट वा भविष्यवक्ता युनानी अर्थात् ग्रीक भाषाकै प्रोफेटसबाट आएको हो। प्रोफट शव्द दुई नामयोगी खण्डहरू मिलेर बनेको छ: प्रो जसको अर्थ ×निम्ती" वा ×अरूको लागि", र क्रियापद फेनी जसको अर्थ ×बोल्नु" हो। यसरी यी दुई शव्दहरू जोड्दा प्रोफेटको अर्थ अरूको निम्ति बोल्ने व्यक्ति भनेर जनाउँछ।

प्रस्थान ४:१०-१७ ले परमेश्‍वरको सन्देशवाहक वा प्रोफेटको बारेमा कसरी राम्रोसँग बुझाउँछ?

यहाँ परमेश्‍वरले मोशालाई फारो राजाको सामु जान निर्देशन दिनुहुन्छ। तर मोशाले परमेश्‍वरको आदेशलाई मान्न तयार छैन। सकेसम्म यस अभिभाराबाट पन्छिन्छन् र मोशाले बहानाहरू निकाल्दछन। उसले भन्छ, ×प्रभु म छिट्टो बोल्न सक्दिन, फेरि त्यसमाथि पनि म त भकभके छु" (पद १०)। तर मुख बनाउने परमेश्‍वर नै हुनुहुन्छ भनेर उहाँले मोशालाई सम्झाउन खोज्नुहुन्छ।फारोको सामु बोल्न सहायता गर्छु भनेर परमेश्‍वरले प्रतिज्ञा गर्नुहुन्छ।मोशा अझ इजिप्त अर्थात् मीश्र देशमा जान चाहेनन्।अनि परमेश्‍वरले मोशालाई उसको साथमा हारून पठाउँछु भन्नुहुन्छ। ×तिम्रो निम्ति हारूनले मानिसहरूसँग बोल्नेछन्। हारुन तिम्रो मुख हुनेछ। उसको लागि तिमी देउता जस्तै हुनेछौ" (पद १६)। यसको मतलब मोशा परमेश्‍वरको प्रवक्ता हुनुहुन्छ र हारुन मोशाको प्रवक्ता भएर उसको निर्देशन पालन गर्नेछन् र अरुको लागि बोल्ने व्यक्तिलाई भविष्यवक्ता भन्छ भनेर यस घटनाले हामीलाई सिकाउँदछ। भविष्यवक्ताले मानिससँग परमेश्‍वरको लागि बोल्दछ वा मानिसको लागि परमेश्‍वरसँग बोल्दछ। याद गर्नुहोस्, बाइबलको अनुसार भविष्यवक्ताको मुख्य काम भविष्यवाणी गर्ने होइन। उसको मुख्य काम भनेकै परमेश्‍वरले के चाहनुहुन्छ सो मानिसलाई अवगत गराउनु हो। इस्रायलको इतिहास भरि भविष्यवक्ताहरूका मुख्य कर्तव्य नै परमेश्‍वरको जनहरूलाई अगुवाई गर्नु थियो। राजाहरूको समयमा प्रायजसो ती राजाहरूले परमेश्‍वरको सामु खराब गरेका थिए (२ राजा १३:२)। तर भविष्यवक्ताहरूले धार्मिक राज्यको अभिभावकहरू भएका थिए। ती भविष्यवक्ताहरूले परमेश्‍वरको विधि विधानलाई थामि राखेका थिए। तिनीहरूले मानिसहरूलाई परमेश्‍वरको व्यवस्था सिकाउँथे।

मोशा नम्र र सोझा मानिस थिए।  आफ्नो कमजोरी प्रति ऊ सजग थिए। यो मनस्थिति केवल भविष्यवक्तालाई मात्र होइन, सबैमा किन हुनुपर्दछ? परमेश्‍वरको अगुवाई विना आफ्नै शुरमा हिँड्‍दा के खतरा हुन सक्दछ?
४. परमेश्‍वरको वचन (बाइबल) द्वारा (युहन्ना २०:३०,३१)

इसाई धर्मदर्शन यस्तो सत्यमा आधारित छन् जुन परमेश्‍वरले हामीलाई प्रकट गर्नुभएको थियो भनेर दाबी गर्दछन्। परमेश्‍वरले के प्रकट गर्नुभयो भन्ने कुराहरू बाइबलमा पाइन्छ। विगत समयमा परमेश्‍वरले आफूलाई कसरी चिनाउनुभयो भनेर बाइबलबाट हामीले सिक्दछौं। उहाँले सपनाद्वारा, दर्शनहरूद्वारा र विभिन्न तरिकाले देखापरी आफूलाई प्रकट गर्नुहुन्छ। मोशाको समयदेखि (ईसा पू. पन्द्रहसय वर्ष) र पछि पछि परमेश्‍वर विभिन्न रूपमा प्रकट भएको लिखित रूपमा राखिएको थियो। यसको फलस्वरूप आज ६६ वटा पुस्तकहरू बाइबलको रूपमा हाम्रो सामू आएको छ। हामीहरूले मुक्ति पाउन सबै आवश्यकताहरू बाइबलमा समावेश गरिएको छ।

बाइबल आफैको बारेमा मत्ती १:२२, २:१५,१७, ४:४, युहन्ना २०:३०,३१ र २ तिमोथी ३:१६ ले के भन्दछ?

यी धेरै कुराहरूको लागि बाइबल विशेष पुस्तक हो। प्रथमत: यसमा भएका विभिन्न पुस्तकहरूमा देखाइएको एकरूपताले यसलाई विशेष ग्रण्थ हुनगएको हो। धेरै वर्ष अघि बाइबललाई केवल पुस्तकहरूको सँगालो भनिन्थ्यो। तर यो कसरी लेखिएको हो भनेर हामीले एक छिन् रोकेर बिचार गर्नुपर्दछ। ४० भन्दा धेरै लेखकहरूले बाइबल लेखेका थिए। यो कमसेकम १६०० बर्ष लगाएर लेखेका थिए। यी तथ्यले मात्रै बाइबलमा कसरी एकरूपता आयो भन्ने कुरामा हामीलाई अचम्म पार्न सक्दछ। समाजका बिभिन्न वर्गहरूले सयौं वर्ष लगाएर यो पुस्तकलाई जन समक्ष ल्याउँदा यसमा देखाएका एउटै लक्ष्यलाई मनन गर्दा यो पुस्तक अति प्रशंसनिय मान्नुपर्दछ। यसले परमेश्‍वरले हाम्रो निम्ति मुक्तिको गुरू योजनाको बारेमा सिकाउँदछ। यसले चरणबद्ध रूपमा उत्पत्तिदेखि प्रकाशको पुस्तकसम्म उद्धारको योजनालाई हामीलाई अवगत गराउँदछ। एउटा मूल विषयमा एकरूपता जनाएको छ: पुरानो करारमा मानिसको पापको उद्धारको निम्ति मसिहको आगमन हुन्छ भनेर बाचा गरिएको छ। र नयाँ करारमा येशू भएर त्यस बाचा पुरा गर्नुभयो भनेर घोषणा गर्दछ। फेरि बाइबलको शिक्षादीक्षामा पनि पूर्ण रूपमा एकरूपता देखाईएको छ: पुरानो करार र नयाँ करारका शिक्षादीक्षाको उद्देष्य एउटै हो।

दोश्रोमा, बाइबलमा जुन इतिहास समावेश भएको छ त्यसले गर्दा पनि यो विशेष पुस्तक हुन सक्छ। पुरानो करारमा संसारको अति प्राचिन मानिसहरूको इतिहास समावेश गरिएको छ जुन अरू कुनैमा पनि छैन। बिसौं सताव्धिका अति विशिष्ट पुरातत्वविद विलियम एफ. अलब्राइटले यसरी मनतव्य व्यक्त गरेका थिए: ×हिब्रु इतिहासको लेखाजोखा संसारको कुनै लिखित इतिहासभन्दा महान‌ छ। कुनै वंशावलीमा एक वर्गको सुरूवात कसरी भयो भनेर यसले जस्तो स्पष्ट रूपमा दिएको छैन। चाहे इजिप्त (मीश्रदेश)) चाहे बेबिलोन, वा असेरिया वा फिनिशिया, ग्रीक (युनान) र रोम कै किन नहोस बाइबलको बराबरीमा कुनै पनि लिखत हामी पाउँदैनौं। जर्मनका इतिहासले पनि उसका मानिसहरूको बारेमा यसरी विस्तृत गरिएको छैन। भारतवर्ष र चिनले पनि आफ्ना मानिसहरूको बाइबलले जस्तो महान् लिखत हामीलाई दिन सक्दैनन्।"-द बिब्लिकल पिरियड (समय चक्र) फ्रम अब्राहम टु एज्रा, पृ. २७ बाट रूपारन्तरित।

तेश्रो, बाइबल विशेष पुस्तक हुन् किनभने यो हजारौं वर्षसम्म टिकिरहेको छ। संसारको कुनै ग्रण्थ भन्दा यस पुस्तकमा लेखिएका शिक्षादीक्षालाई धेरै मानिसहरूले पछ्याएका छन्। फेरि रोचकलाग्दो कुरा त बाइबललाई जस्तो ध्वस्त पार्न धेरै मानिसहरू लागेका अरू कुनै पनि पुस्तक छैन। यसलाई अचम्म मान्नु पर्दछ। उदाहरणमा, रोमका महान् बादशाहहरूले यसलाई नाश गर्न खोजे। तर ती बादशाहहरू नाश भएर गए बाइबल बचिरहेका छन्। बाइबलका समयमा लेखेका कुनै पुस्तक भन्दा यो धेरै मात्रामा अहिले पनि उपलव्ध छन्। उदाहरणमा ५,००० भन्दा धेरै नयाँ नियमका हस्तलेखहरू अझ पनि छन्। ग्रीक वा युनानका प्रशिद्ध स्रष्टा होमरको ईलियाद पुरानो किताब बाइबल पछि दोश्रो परिमाणमा यसका प्रतिलिपीहरू उपलव्ध छन भनेर भनिन्छ। तर ईलियाद केवल ६४३ हस्तलेखहरू मात्र उपलव्ध छन्। 

पवित्र आत्माको कारण बाइबलको अस्तित्व अटल भएका छन्। पवित्र आत्मा नै बाइबलको मूल लेखक थिए। उहाँले नै सबै मानिसहरूलाई प्रेरणा दिएर यो पुस्तक लेख्‍न लगाउनु भएको थियो। पवित्र आत्माले नै यसका लेखकहरूले इतिहासका लिखत, सत्यतामा आधारित होस् भनेर अगुवाई गरेका थिए। उहाँकै निगरानीमा बाइबल बनेको थियो। उहाँले नै हजारौं वर्षसम्म बाइबलको सुरक्षा गर्नुभएको थियो।
५. येशूद्वारा परमेश्‍वरको प्रकट (युहन्ना १:९)

  अनगिन्ति तरिकाबाट परमेश्‍वरले मानिसहरूलाई चिनाउन खोज्नुभएकोमा येशू मुख्य हुनुभएको थियो। अर्थात् परमेश्‍वर चाहनु हुन्छ, येशूमा हामीले केन्द्रित हुनु भनेको परमेश्‍वरको असली स्वभावलाई चिन्नु हो। येशू मानव रूपमा परमेश्‍वर हुनुहुन्थ्यो। जब उपयुक्त समय भयो, येशू ×स्त्रीको कोखबाट जन्मिनु भयो र व्यवस्थाको अधिनमा जन्म लिनुभयो" (गलाती ४:४)। उहाँ ३३ वर्ष जति इस्रायलको प्यालेस्टाइनमा रहनुभएको थियो। उहाँ क्रुसमा मर्नुभयो। उहाँ चिहानबाट बौरी उठ्नुभयो। अनि आफ्नो पितासँग बस्न स्वर्गमा जानुभयो।

परमेश्‍वरले विभिन्न उपायहरू अपनाएर मानिसको सामु आफूलाई प्रकट गर्नुभएको थियो, तर युहन्ना १:१४, ३:१६, १४:८,९, कलस्सी २:९ र हिब्रु १:१,२ को अनुसार येशूद्वारा परमेश्‍वर जसरी प्रकट हुनुभयो त्यो सबै भन्दा कस्तो पृथक थियो जुन हामीले यस अध्यायमा हेर्‍यौं?

प्राय जसो सबै गैरइसाई धर्महरुमा प्रकृति आफैलाई परमेश्‍वर भनेर कुनै न कुनै प्राकृतिक वस्तुहरूलाई पुजा गर्दछन्। तर बाइबलले प्रकृतिभन्दा असल रूपमा परमेश्‍वरको चित्रण गर्दछ। तर बाइबललाई  येशूको व्यक्तिगत उपस्थितिलाई सरह मानिन्दैन। बाइबल भनेको परमेश्‍वरको यस्तो औजार हो जसले उहाँको इच्छा हाम्रो जीवनमा अपनाउन दिएर त्यसलाई अन्त गराउने हो। तर बाइबल केवल अरू जस्तो घतलाग्दो पौराणिक इतिहास पुस्तक हो भन्ने मनस्थिति भएका मानिसलाई बाइबलको कुनै महत्व हुंदैन। बाइबल कण्ठ गर्दैमा त्यसको भेदलाई आत्मसात् गरेको हो भनेर भनिदैन। मुख्यत: यदि बाइबलले हामीलाई येशूतिर खिँचेन भने त्यसलाई अध्ययनमात्र गरेर केहि फाइदा हुंदैन। परमेश्‍वरको पुत्र येशूको जीवन र मृत्युलाई संसारले थाहा पाउन भनेर नै बाइबल लेखिएको थियो।

युहन्ना १:९ ले परमेश्‍वर येशूमा प्रकट हुनुभएको हो भनेर हामीलाई कसरी स्पष्ट पार्दछ?

बाइबलको नयाँ अन्तराष्ट्रिय अँग्रेजी अनुबादले युहन्ना १:९ लाई अझ प्रस्ट पार्दछ: ×उहाँ सत्य ज्योति हुनुहुन्थ्यो जसले यस संसारमा आउने हरेक मानिसलाई ज्योति दिनुहुन्छ।" यसको अर्थ यो होइन सबैले स्वत: यो ज्योति पाउँछ। तर कसैले दिव्य ज्ञानद्वारा परमेश्‍वरको ज्योतिलाई बुझ्न सक्दछ भने त्यो बौद्धिक क्षमता येशूबाट आएको हुनुपर्दछ भनेर बुझ्नुपर्दछ। सत्य ज्योति सबै मानिसहरूमा चम्किन्छ, किनभने सबैको निम्ति येशू मर्नुभएको थियो। तर सबैले मुक्ति पाउँछ भन्ने छैन। यसको अर्थ युहन्नाको अनुसार धेरैले यस दिव्य ज्योतिलाई ग्रहण गर्दैन (युहन्ना १:१०-११)।

तपाईँले येशूलाई कसरी चिन्नुभएको छ? कसैले तपाईँलाई यसो भनेको कल्पना गर्नुहोस‍, "येशूको बारेमा मलाई भन्नुहोस्। उहाँ कस्तो हुनुहुन्छ? मेरो लागि उहाँले के गर्न सक्नुहुन्छ?" तपाईँले कस्तो जवाफ दिनुहुन्छ, र किन? यसलाई मनन गरेर विश्‍वासीहरू बिच तर्क गर्नुहोस्।
उपसँहार: एलेन जि ह्वाईटको ×अ ट्रु नोलेज अभ गड" पृ. ४०९-४२६ मिनिस्ट्रि अभ हिलिङ्गमा र ×गड इन नेचर" एडुकेशन पुस्तकको  पृ. ९९-१०१ पढ्नुहोस्।

× मानिसले के थाहा पाउनु पर्छ भन्ने परमेश्‍वरको चाहनालाई सिकाउन येशू यस संसारमा आउनुभएको थियो। माथि आकासमा, पृथ्वीमा, अथाह समुद्रमा हामीले परमेश्‍वरको हातले बनाउनुभएको कामहरू देख्‍दछौं। सबै सृष्टिले परमेश्‍वरको शक्ति, ज्ञान र प्रेमको बखान गर्दछ, तर न त माथिका ताराहरूले न त तलका समुद्रले येशूले जत्तिकै परमेश्‍वरको बारेमा सिकाउन सक्दछ।  परमेश्‍वरको व्यक्तित्व र चरित्रलाई प्रकट गर्न प्रकृती भन्दा स्पष्ट उदाहरण चाहिन्छ भनेर उहाँलाई थाहा थियो। त्यसैकारण उहाँले आफ्नो पुत्रलाई आफूलाई संसारमा चिनाउन हामीकहाँ पठाउनुभयो।" एलेन जि ह्वाईट, टेस्टिमोनिज फर द चर्च, ठेली ८, पृ. २६५ बाट रुपान्तरित।

   ×परमेश्‍वरको बारेमा सक्दोसम्म येशूले हामीलाई प्रकट गर्नुभएको छ। उहाँलाई चिन्नु नै काफी छ र धेरै ज्ञानको बोझले हामीलाई लादिनु पर्दैन किनभने संसारमा ज्ञानको कुनै अन्त छैन, र धेरै जानेर बौलायो भन्ने हाम्रो समाजको कथनलाई मान्न जरुरी छैन। येशूको ज्ञानले हामीलाई सन्तुलनमा राख्दछ। येशू हाम्रो सत गुरू हुनुहुन्छ। उहाँ नै ज्योति हुनुहुन्छ। येशू र उहाँको लिखित बचन बाइबल भन्दा अरू उत्तम कुराको आवश्यक भएको थियो भने त्यसलाई परमेश्‍वरले दिनुहुने थियो।× एलेन जि ह्वाईट, टेस्टिमोनिज फर द चर्च, ठेली ८, पृ. २६६ बाट रुपान्तरित।

बाइबल अत्यन्त उदेकको पुस्तक हो। यसले बिगतको इतिहासलाई खुलाउँछ। बाइबल बिना विगत समयमा साँच्चिकै के भयो भनेर जान्न सकिने थिएन र केवल अनुमानको भरमा मात्र हाम्रो ज्ञानमा सिमित हुनथ्यौँ। अथवा हामीले गलत कुराहरूलाई बिगतमा भएकै थियो भनेर विश्‍वास गर्ने थियौँ। बाइबल भविष्यवाणीको पनि पुस्तक हो जसले भविष्यमा के हुनेछ भनेर सूचक गर्दछ। बाइबल परमेश्‍वरको वचन हो। यसले हामीलाई मुक्तिको योजना सिकाउँछ। यसले अनन्त मृत्युबाट कसरी भाग्ने र अनन्त जीवन कसरी पाउने भनेर औँल्याउँछ।" एलेन जि ह्वाईट, बाइबल इको, अक्टोबर १, १९८२ बाट रूपान्तरित।
चिन्तनमनन:-
1. पाँचौं बुदाको प्रश्‍नमा विश्‍वासीहरू बिच छलफल गरे एक आपसमा सिक्न खोज्नुहोस्।
2. प्रकृतीबाट परमेश्‍वरले हामीलाई उहाँको बारेमा चिनाउन खोज्नुहुन्छ। यस तर्कले गर्दा वातावरणलाई हामीले किन रक्षा गर्नुपर्दछ भनेर सजग गराउँछ?
3. परमेश्‍वरले अरू कुन तरिकाहरूबाट हामीसँग बोल्नुहुन्छ? परमेश्‍वरले नै हामीसँग बोलिरहनुभएको छ भनेर कसरी निश्‍चय हुने? हामी कसरी आफूलाई मुर्ख हुनबाट सुरक्षित राख्‍ने?
4. विश्‍वासीहरू मिलेर प्रकृतीको सौन्दर्य हेर्न घुम्न जानुहोस्। प्रकृतीका वस्तुहरूद्वारा परमेश्‍वरलाई कसरी चिनाउन खोज्दछ? उहाँको सृष्टिको शक्ति र प्रेमलाई प्रकृतीले कसरी प्रदर्शन गर्दछ? कुन यस्ता प्रश्‍नहरू छन जसको जवाफ पाउन बाँकी नै हुन्छ? प्रकृती जतिसुकै सुन्दर, मनमोहक भएतापनि परमेश्‍वरको चरित्रको बारेमा सिकाउन किन अपर्याप्त छ?
अध्याय २




भविष्यवाणी वा परमेश्‍वरको विशेश सन्देशवाहक हुने बरदान
यस अध्यायको निम्ति पढ्नुहोस‌: उत्पत्ति २०:७, प्रस्थान १५:२०, व्यवस्था १८:१५, मत्ती ११:११, युहन्ना ६:१४, हिब्रु ११:२४-२६।
स्मरण गर्नुपर्ने पद: ×अनि परमेश्‍वरले भन्नु भयो, —मेरा बचनहरूमा ध्यान देऊ। यदि तिमीहरूको माझमा मेरा कुनै भविष्यवक्ता वा विशेष सन्देशवाहक छ भने त्यसबाट नै दर्शनद्वारा म आफूलाई चिनाउँछु। उसलाई म सपनाद्वारा बोल्दछु।'" (गन्ती १२:६)।

संसारको सारा इतिहास भरी र अहिले पनि मानिसहरूले भविष्यको बारेमा अनेक भविष्यवाणीहरू गरेका छन्। प्रायजसो तिनीहरूको भविष्यवाणी सत्य नभएको सावित भएको छ। तर कति पूरा पनि भएको छ, त्यसको बारेमा हामीले के भन्ने? जीवित परमेश्‍वरलाई विश्वास नगर्नेहरूले गरेको तर पूरा भएको भविष्यवाणीहरूको बिषयमा के भन्ने? के यो संयोग मात्र थिए? वा के ती भविष्याणीहरू साँच्चिक्कै परमेश्‍वरबाट आएका हुन त? यहाँ आतङ्कित पार्ने तर्क त के यी भविष्यवाणीहरू सके‌सम्म धेरै मानिसहरूलाई धोका दिन सैतानले पूरा गर्न लगाएको हो त?

निसन्देह: मानिसहरूलाई गलत बाटोमा लगाउन झुठो भविष्यवाणीहरू र झुठा भविष्यवक्ताहरूलाई सैतानले प्रयोग गरेको हुन्छ। तर हामीलाई यो निश्‍चय छ, परमेश्‍वरले उहाँको इच्छालाई अर्थात् योजनालाई प्रकट गर्न सत्य भविष्यवक्ताहरूलाई परिचालन गर्नुहुन्छ। यस तथ्यले हामीलाई सान्त्वना नदिने त कुरै छैन। बाइबलमा के‌हि निश्‍चित व्यक्तिहरूलाई भविष्यवाणी बोल्ने बरदान दिनुभएको थियो। ती मानिसहरू परमेश्‍वरसँग हिँड्थे अर्थात् उहाँको मार्ग निर्देशनमा चल्थे। तिनीहरूले कहिलै पनि भूल गर्दैन भनेको होइन वा सधैँ निष्कलङ्क पनि थिएन। तर तिनीहरू परमेश्‍वरको इच्छा अनुसार चल्न अत्यन्त प्रयास गर्दथे। तिनीहरूले परमेश्‍वरसँग व्यक्तिगतरूपमा सम्वन्ध राखेका हुन्थ्। त्यसैकारण परमेश्‍वरले तिनीहरूलाई विशेष तवरले प्रयोग गर्नु भएको थियो।

यस अध्यायमा परमेश्‍वरले तिनीहरूलाई दिएको कामको बारेमा अध्ययन गर्नेछौं।
यस अध्यायको झलक: के पुरानो र नयाँ करारका भविष्यवक्ताहरू वा विशेष सन्देशवाहकहरू सन्त वा सिद्ध मानिसहरू थिए अर्थात् पापरहित थिए? वा के तिनीहरू सर्वसाधारण नर नारी थिए? नयाँ करारमा येशूका चेलाहरू वा प्रेरितहरू र भविष्यवक्ताहरूमा के भिन्नता छ?
१. पुरानो करारमा उल्लेखित परमेश्‍वरले अगुवाई गरेका आदरणीय पुर्खाहरू र भविष्यवक्ता 
वा अगमवक्ताहरू (उत्पत्ति २०:७)


उत्पत्ति २०:७ मा हामीले अगमवक्ता वा भविष्यवक्ता भन्ने शव्द पाउँछौ। बाइबलमा यो शव्द प्रथम पटक प्रयोग गरिएको छ। हिब्रु भाषामा अगमवक्ता भनेको नबी (nabi) हो। यसको अर्थ उत्पत्ति २०:७ मा नियालेर अध्ययन गर्नुहोस्। यस पद अनुसार अगमवक्ता वा भविष्यवक्ताको अर्थ के हो? अगमवक्ताको काम कस्तो खालको हुन्छ?

पुरानो करारको प्रथम पाँच पुस्तकहरूमा (पेन्टाटक) प्रयोग गरिएको अनुसार अगमवक्ता त्यो हो जसले परमेश्‍वरबाट दर्शनहरू पाउँछ अर्थात् जसमा परमेश्‍वरले आफूलाई प्रकट गराउनुहुन्छ। न्यायकर्ताको समयहरूमा अगमवक्ता वा भविष्यवक्ताको सट्टामा सीर (seer) शव्द प्रयोग गरिएको छ (१ सामुयल ९:९,११,१८:१९)। हिब्रु भाषामा सीर शव्द रोय (ro'eh) हो, तर पछि बाइबलका लेखकहरूले पुरानै शव्द अगमवक्ता वा भविष्यवक्तालाई प्रयोगमा ल्याइएको पाइन्छ।

भविष्यवक्ता वा अगमवक्ताहरू केवल परमेश्‍वरको सम्वाददाता मात्र नभएर तिनीहरू परमेश्‍वर र मानिसहरूको बिचमा सन्देश आदान प्रदान गर्ने सन्देशवाहक पनि हुन। उत्पत्ति २० मा आदरणीय पुर्खा अब्राहमले परमेश्‍वर र राजा अविमेलकको बिचमा समाचार आदानप्रदान गर्ने व्यक्तिको रुपमा काम गरेको पाइन्छ। अबिमेलकको लागि परमेश्‍वरसँग प्रार्थना गर्न अब्राहमलाई भनिएको थियो।

पुरानो करामा अब्राहम एक महान लौह पुरुष वा विरात आदरणीय पुर्खाको रूपमा मानिन्छ। तिन पटक पुरानो करारले अव्राहमलाई परमेश्‍वरको मित्र भनेर भनेको छ (२ इतिहास २०:७, यशैया ४१:८, याकुब २:२३)। परमेश्‍वरले उहाँलाई बाचा गर्नुभएको थियो, ×तिमीलाई म धेरै सन्तानहरू दिनेछु। तिमीबाट राष्ट्रहरू आउनेछन‌। र तिम्रो सन्तानबाट राजाहरू जन्मिनेछन्।" उत्पत्ति १७:६)। जब अब्राहम ९९ वर्षको थिए, तब परमेश्‍वरले उनीसंग यो बाचा गर्नुभएको थियो। कसरी वृद्ध अब्राहम र बृद्ध महिला साराबाट यस्तो बचन पुरा हुन सक्दछ र? तर जे भएतापनि अब्राहमले परमेश्‍वरको कुरामा पुरा विश्‍वास गरे। उनलाई थाहा पनि थिएन यस्तो असम्भव बाचा परमेश्‍वरले किन गर्नुभयो। यसले गर्दा अब्राहमलाई ×सबै विश्‍वास गर्नेहरूका अग्रज पिता" भनेर मानिन्छन (रोमी ४:११)।

पछि अब्राहमले परमेश्‍वरको निर्देशनमा आफ्नो छोरालाई उहाँलाई चढाउन राजी भएका थिए (उत्पत्ति २२)। आफ्नो छोरालाई परमेश्‍वरमा समर्पण गर्न कस्तो महान आस्था अब्राहममा जागेको थियो होला! तर राजा अबिमलेकसँग अलिकति झुटा कुरा गर्दा हामीलाई अचम्म पनि लाग्दछ (हुन त सत प्रतिसत झुठो त बोले‌को थिएनन्, किनभने जब राजालाई डराएर आफ्नो श्रीमतीलाई जो सानिमाकी छोरी थिइन्, बहिनी भनिन् त्यो आफ्नो ज्यान जोगाउन खोजेका थिए, नत्र साराको खातिर अब्राहमलाई मारिन्थ्यो) (उत्पत्ति २०:२)। तर यदि हामीले हाम्रो हृदयलाई नियालेर हेर्दा हामीमा पनि अब्राहमको जस्तो कुनै न कुनै कमजोरी पाउँदछौं। ×जब तिमीले पानीमा हेर्छौ, आफ्नो अनुहार जस्तो छ त्यस्तै देख्‍ने छौ। तिमीले जब आफ्नो हृदयमा हेर्दै तिमी कस्तो छौ त्यस्तै देख्‍ने छौ।" हितोपदेश २७:१९। विश्‍वासीहरूको स्वभावमा पुरानो स्वभाव कहिलेकाहिँ फर्केर आउँछन्। कहिलेकाहिँ परमेश्‍वरका छोराछोरी चिप्लिएर विश्‍वासबाट लडद्छन्। अनि हामी पाप र अविश्‍वासको धरापमा पर्दछौं, र कहिलेकाहिँ जानजानी ठिक बाटोबाट भड्किएर पनि जान्छौं। हाम्रै जीवनको अनुभूतीबाट सारा विश्‍वासीहरूका अग्रज पिता अब्राहम पनि विश्‍वास र सत्य कुरामा कहिलेकाहिँ कमी कमजोरी थियो भनेर जान्दछौँ। अब्राहम कस्ता मानिस थिए? उनको आफ्नो जीवनमा महान् विश्‍वासको क्षण पनि अनुभव गरे, महान् कमजोरीको क्षण पनि अनुभव गरे। यसले गर्दा अब्राहम सतप्रतिसत सिद्ध थिए भनेर हामी भन्दैनौं। उहाँको कदममा हिँड्ने हामीलाई उनको कमीकमजोरीसँग चिरपरिचित हुने स्वभाविक नै छ।

अब्राहमको भुल र विश्‍वासको कमीबाट तपाईँले के शिक्षा पाउनु हुन्छ? उनको जीवनकथाबाट कस्तो खालको आश्वासन तपाईँले पाउन सक्नुहुन्छ? अब्राहम कमजोर भएतापनि परमेश्‍वरले उनबाट महान कार्यहरू सम्पन्न गर्नुभयो। हामी कमजोर भएतापनि विश्‍वासमा अग्रसर हुन निराश हुनुहुन्दैन भनेर अब्राहमबाट के सिक्दछौं?
२. इस्रायलका प्रथम अगमवक्ता वा परमेश्‍वरका विशेष सन्देशवाहक (प्रस्थान ३४:२८-३५)

सारा इस्रायल राष्ट्रका पिता अब्राहम हुन्। तर इस्रायलको इतिहासमा प्रथम अगमवक्ता मोशा थिए। उसपछिका सबै अगमवक्ता वा परमेश्‍वरको विशेष सन्देशवाहकहरूका उदाहरण ऊ नै थिए। जब उसको मृत्यु भयो बाइबलले भन्दछ, ×त्यसबेलादेखि मोशा जस्तो अगमवक्ता वा परमेश्‍वरको विशेष सन्देशवाहक इस्रायलमा कहिलै भएन। परमेश्‍वर उहाँसाग मुखामुख बोल्नुहुन्थ्यो (व्यवस्था ३४:१०)।


मोशाको व्यक्तित्व र स्वभावको बारेमा निम्तलिखित पदहरूले के भन्दछ?: प्रस्थान ४:१०, ३२:११-१३, ३२, गन्ती १२:१३, २०:१०-१२ र हिब्रु ११:२४-२६। उसको व्यक्तिगत चरित्रले गर्दा उनी परमेश्‍वरको विशेष सन्देशवाहक वा अगमवक्ता हुन किन सक्षम् हुन पुगे?

मोशाले मीश्र देश (इजिप्त) मा राष्ट्र नेता हुन तालिम प्राप्त गर्दछन्। परमेश्‍वरमाथि उनको आस्था र निष्ठा प्रवल छ। अनि बलिरहेको झाङ्‍गमा परमेश्‍वरसँग जम्का भेट भएकोले उहाँमाथि उनको आस्था झन मजबूत हुन्छ (प्रस्थान ३)। मोशाको पृष्ठभूमी वा अनुभवले गर्दा ऊ इस्रायलीहरूलाई नेतृत्व गर्न योग्यहुन्छन्। बाइबलको वर्णन अनुसार इस्रायलीहरू परमेश्‍वरमाथि भरोसा राख्‍न बराबर चुकेका थिए भनेर हामीलाई थाहा छ। तर मोशाले उहाँका ती कृतघ्न जनहरूलाई क्षमा दिनुहोस् भनी सधैँ अनुरोध गर्दछ (प्रस्थान ३२:११-१३, गन्ती १४:१३-१९, १६:४६-५०)। फेरि त्यसै बखत मोशाले इस्रायलीहरूलाई परमेश्‍वरमा निष्ठावान हुन र आस्थामा अडिग रहन चेतावनी पनि दिन्छन्। तर इस्रायलीहरू सधैँ परमेश्‍वरप्रतिको आस्थामा निष्ठावान भएको देखिन्दैनन्। तिनीहरू सीनै पहाडको परिसरमा परमेश्‍वरको खीलाफमा बागी हुन्छन्। तिनीहरूले सुनको बाछो बनाएर त्यसलाई ढोगेर पुजा गर्दछन् (प्रस्थान ३२:) त्यसबेला मोशाले सीनै पहाडको चुचुरोमा परमेश्‍वरबाट सन्देश लिइरहेका थिए। मोशाले उक्त पहाडमा ४० दिन परमेश्‍वरसँग बिताए। त्यहाँ उनले बिशेष अनूभव प्राप्त गर्दछन्। त्यहाँ उनले परमेश्‍वरको अति महिमित महिमालाई देख्‍दछन्। अनि ऊ आफ्ना मानिसहरूकहाँ फर्कन्छन्। उसको अनुहार असाध्य चहकिलो हुन्छ (प्रस्थान ३४:२८-३५)। परमेश्‍वरसँग बार्तालाव हुंदा उनको अनुहार चम्किनु अचम्म मान्नु पर्दैन। उनको चम्किलो अनहारले परमेश्‍वरको महिमाको प्रतिविम्भ गर्दछ (२ कोरन्थी ३:७)।

तर अर्कै कारणले गर्दा पनि मोशाको अनुहार चम्कन्छ। इस्रायलीहरूले बाछो बनाएर मुर्ती पुजा गर्दा परमेश्‍वरको बिरुद्धमा मात्र चलेका होइनन्। सरासर मोशाको विरुद्धमा पनि लागेका हुन्। उनको चहकिलो अनुहारले उनले परमेश्‍वरलाई भेटेको थिए भन्ने प्रमाण हो। यसले गर्दा उनी परमेश्‍वरको जनको ठिकसँग नेतृत्व गर्न सक्षम् हुन्छन्। जब मानिसहरूले मोशाको चम्किलो अनुहार देखे उनीहरूलाई थाहाभयो, उनले परमेश्‍वरलाई देखे। तिनीहरूले उनलाई फेरि आफ्नो अगुवा र परमेश्‍वरका प्रवक्ताको रूपमा स्विकार गर्दछन्।

जो कोहि पनि परमेश्‍वरको आत्माले भरिपूर्ण भएको छ भने उसले परमेश्‍वरको भलाई र करूणालाई प्रतिविम्भ गर्नेछ। अर्थात ऊ आफ्नो कामद्वारा परमेश्‍वरको प्रतिनिधी भएको छ। परमेश्‍वरको अति नजिक हुनेहरूले आफ्ना बलियो प्रभाव अरूमा जमाएका हुन्छन्। तर तिनीहरूले स्वर्गमा नपुगुञ्‍जेल उनीहरूले अरूको जीवनमा कस्तो भुमिका खेलेर बलियो प्रभाव पारेको रहेछ भन्ने थाहा पाउने छैनन्।

तपाईँले आफ्नो जीवनमा त्यस्तो कोहि मानिसको अनुभुती गर्नुभएको छ जो परमेश्‍वरसँग निकट भएको छ? त्यस व्यक्तिको जीवनले ऊ परमेश्‍वरसँग नजिक भएको हो भनेर कसरी प्रमाणित गर्दछ? उसको स्वभाव कस्तो थियो? तपाईँ आफै परमेश्‍वरको नजिक कसरी हिँड्‍न सक्नुहुन्छ? तपाईँको जीवनमा के यस्तो छ जसले गर्दा परमेश्‍वरको निकट हुनबाट अलग राख्‍दछ?
३. इस्रायलमा अगमवक्ता

आफ्नो मृत्यु पूर्व मोशाले येशूको बारेमा भविष्यवाणी गरेका थिए। उनले इस्रायली जन समुहलाई सम्वोधन गर्दछ: ×तिम्रो परमप्रभु परमेश्‍वरले म जस्तो अगमवक्तालाई उठाउनु हुनेछ। उहाँ तिमीहरूकै नजिकमा रहेर तिमीहरूको मानिस हुनेछ। तिमीहरूले उहाँको कुरा सुन्नै पर्दछ" )व्यवस्था १८:१५)। मोशाले त्यस अगमवक्ताको बारेमा भविष्यवाणी गरेका थिए जो उनको मृत्यु भएको धेरै बर्ष पछि इस्रायलीहरूलाई डोहर्‍याउनेछ (व्यवस्था १८, ३४:९,१०, होशे १२:२०)। यहोशुदेखि मलाकी युग सम्म अगमवक्ताहरूले इस्रायलीहरूलाई नेतृत्व गर्नेछन्, तर ती कुनै पनि मोशाले भनेका विशेष अगमवक्ता वा परमेश्‍वरका सन्देशवाहक हुनेछैन।

मोशाको भविष्यवाणी पूरा गर्ने परमेश्‍वरको विशेष दूत येशू नै हुनुहुन्छ (पढ्नुहोस् युहन्ना १:२१२, ६:१४, ७:१४)। येशू दोश्रो मोशाको रुपमा आउनुभएको थियो। येशूले साँसारिक राज्यशक्तिहरूबाट उहाँका मानिसहरूलाई स्वतन्त्र बनाउन आउनुभएको होइन। पापको शक्तिबाट वा चक्रव्युहबाट उद्धार गर्न उहाँ आउनुभएको हो।

येशैयादेखि मलाकीसम्मका अगमवक्ताहरूका लेखहरू प्रख्यात थिए। इस्रायलको इतिहासमा अरू धेरै अगमवक्ताहरू थिए। न्यायकर्ताहरूको समयमा सामुयल रहेका थिए (१ सामुयल ३:२०)। त्यसपछि गाड र नेथनले सामुयलको कामलाई निरन्तरता दिन्दछन् (२ सामुयल १२:१,२, २४:१३)। पछि गएर इस्रायल देश इ.पू. ९३१मा  दुई राज्यहरूमा विभाजित हुन्छन्। त्यस समय अहियाह (१ राजा ११:२९), एलिया (१ राजा १८:१) र यलिशा (२ राजा २:९-१३) परमेश्‍वरका विशेष सन्देशवाहक भएर परमेश्‍वरको जनसामू कार्यरत हुन्छन्।

अगमवक्ताहरू समाजका विभिन्न क्षेत्रबाट आउँदछन्। यर्मिया र इजकियल पुजाहारीहरू हुन्। यशैया र जेफनिया राजकिय खान्दानबाट आउँछन्। दानियल, बेबिलोन (आधुनिक इराक) का प्रधान मन्त्री हुन्। सामुयल न्यायकर्ता अर्थात् इस्रायलीहरूका अगुवा हुन्। एलिशा किसान थिए। आमोस गोठाला थिए। कुनै अगमवक्ताहरूले मात्र किताबहरू लेखेका थिए (१ इतिहास २९:२९, २ इतिहास ९:२९)। कोहि राजाहरूका सल्लाहकार थिए (१ सामुयल २२:५)। अरू अगमवक्ताहरूले मानिसहरूलाई प्रवचन दिएर परमेश्‍वरको नजिक हुन आह्वान गर्छन् (यजिकयल ३:१७)। प्रत्येक अगमवक्ता विभिन्न पृष्टभूमीबाट आउँछन्। तर ती सबै जना परमेश्‍वरका विशेष दूतहरू हुन्। इस्रालीहरू पापमा नपरून भने परमेश्‍वरले तिनीहरूमार्फत् काम गर्नुहुन्छ।

४०० बर्षसम्म येशू नआउँञ्‍जेल इस्रायलमा अगमवक्ता हुन्दैनन्। अनि बप्तिस्मा दिने युहन्ना देखा पर्दछन्। पुरानो करारको अन्तिम अगमवक्ता युहन्ना नै हुन् (मत्ती ३:१)।

पवित्र बाइबलको सम्पर्ण समयावधिमा  परमेश्‍वरले आफ्ना जनहरूसँग उहाँका भक्त अगमवक्ताहरू द्वारा बोल्नुभएको हामी पाउँछौं। सम्पूर्ण बाइबल नै यी अगमवक्ता वा परमेश्‍वरका विशेष सन्देशवाहकका लेखहरू हुन्। परमेश्‍वरले अगमवक्ताहरूद्वारा दिएको सन्देशहरू बाइबलले हामीलाई उपलव्ध गराएको छ। येशू बाहेक अरू सबै अगमवक्ताहरूमा कुनै न कुनै रूपमा कमी कमजोरीहरू छन्। येशू मात्र एक शिद्ध हुनुहुन्छ। हामी जस्तै अगमवक्ताहरू हाड, छाला र रगतका मानिस हुन्। तर तिनीहरूलाई उहाँले सन्देश सुनाउन खटाउनुहुन्छ। यी सन्देशहरू प्रायजसो संसारको सबै भागमा प्रचार भइरहेका छन‌। इतिहासको अन्तिम घडीसम्म उनीहरू परमेश्‍वरका सन्देशहरू प्रचार गरि नै रहनेछन्।

तपाईँको लागि कुनचाहिँ अगमवक्ता नजिकको थान्नुभएको छ? कुन अगमवक्ताले तपाईँलाई स्पष्टरूपमा बोल्नुभएको पाउनुभएको छ र किन? अगमवक्ताहरूको जीवन र सन्देशबाट तपाईँले के शिक्षा पाउनुभएको छ? तपाईँको जीवनमा परिवर्तन ल्याउन कुनचाहिँ अगमवक्ताको सन्देशले विशेष भूमिका खेलेको पाउनुभएको छ?
४. महिला अगमवक्ताहरू (न्यायकर्ताहरू ४:१-१०)

पवित्र बाइबलले धेरै महिला भविष्यवक्ताहरूका नाउँहरू उल्लेख गर्दछ। तिनीहरू को हुन्? प्रस्थान १५:२०,२१, न्यायकर्ताहरू ४:४-१० र दोश्रो राजाहरू २२:११-२० पदहरूले हामीलाई इस्रायलमा ती महिला न्यायकर्ताहरूले के काम गरेका थिए भनेर बताउँछन्?

मोशाकी दिदि मरियमलाई महिला अगमवक्ता भनेर सम्वोधन गरिन्छ। मोशाको गीत गाउन उनले सक्रिय नेतृत्व गरेकि थिइन भनेर बयान गरिएको छ (प्रस्थान १५:१ र २१)। इस्रायलीहरूको नेतृत्व गर्न मोशा चुनिएको व्यक्ति थिए। तर उनले केवल पुरुषहरूको बिचमा मात्र आफ्नो काम सिमित राखेनन्। पुरुषहरू परिवारका मुलीहरू थिए। इस्रायली स्त्रीहरूका बिचमा मिरियम काम गरेकि हुनुपर्दछ। उनी मोशाभन्दा धेरै वर्षमा जेठी थिइन् (प्रस्थान २:१-८)। मिरियमको हुर भन्ने पुरुषसँग बिवाह भएको थियो भनेर यहुदीहरूका इतिहासबिद् जोसिफसले लेख्दछ। अमलेकाइटहरूसँगको लडाँई मा हारून र हुरले मोशाको हात उठाइ राखेका थिए (जोसिफसद्वारा लिखित आन्टिक्वटिज ठेली ३, पृ.९८)।

इस्रायलमा मीरियम अत्यन्त उल्लेखनिय ब्यक्ति हुन् भनेर स्पष्ट छ। यो हामीले मीरियमले कोढ रोग लागेको वर्णनबाट थाहा हुन्छ। जब उनले आफ्ना भाई मोशा र भाउजुको बिरोध गर्छिन्, त्यो पाप भएकोले उनलाई कोढ रोगले सताउँछन् (गन्ती १२:१-१५)। यदि मीरियम महत्वपूर्ण महिला नभएको भए इस्रायलका मानिसहरू उनलाई भेट्न परमेश्‍वरले उनको रोग नहटाउनञ्‍जेल सात दिन कुर्दैन थिए ।

डेवोराह (न्यायकर्ता ५) पनि बिलक्षण महिला भनेर बाइबलमा देखाएको छ। उनी पुरूष प्रधान समाजमा रहन्छिन्। तर उनी राजनैतिक र आध्यात्मिक अगुवा हुन्छिन्। कमै मात्रामा महिलाहरू त्यस समयमा यस्तो शक्ति सम्पन्न भएको पाउँछौ। जब कनानीहरूसँगको लडाँईमा बिजय प्राप्त गर्छन्, गहिरो आत्मियता भएकोले बिजयको जस परमेश्‍वरलाई नै डेबोराले दिन्छिन् (पद ३-५, १३)। न त बराक न त आफूले बिजयको गर्व लिन्छन् तर परमेश्‍वरलाई त्यसको जश दिन्छन्।

डेबोरा इस्रायलको आमा हुन् (पद ७))। उनले आफ्ना मानिसहरूलाई आमाले जस्तै स्याहार गर्छिन्। उनले ती इस्रायलीहरूलाई सरसल्लाह दिन्छिन् र नियानिशाफ गर्छिन्।

त्यस ताका इस्रायलीहरूले डेवोराहलाई अति सम्मान गर्थे भनेर न्यायकर्ता ४:१-८ ले कसरी उल्लेख गर्दछ?

इस्रायलमा हुल्दा भन्ने अर्को महिला अगमवक्ता थिइन् (२ राजा २२:१४-२०, २ इतिहास ३४:२०-२८)। राजा योशायाले हुल्दासँग परमेश्‍वरको इच्छा के हो भनेर सोध्छन्।  येरुशलेम र त्यहाँका बासिन्दाहरूलाई परमेश्‍वरले सजायँ दिनुहुनेछ भनेर हुल्दाले भविष्यवाणी गर्छिन्। तर योशायाको समयमा यो बिकराल परिस्थिति आउँदैन भन्छिन्। परमेश्‍वरले यहोशुको समयमा बिपद ल्याउनुहुनेछैन किनभने योशायाले नम्र भएर परमेश्‍वरको सामु झुकेर उहाँको इच्छा पालन गरेका थिए। जब योशायाले हुल्दालाई सहायताको लागि बोलाउँछन् यर्मिया र जेफनिया भविष्यवक्ताहरू पनि जीवितै थिए। राजा योशायाले यर्मिया वा जेफ्नायालाई बोलाउन सक्थे। तर उनले त्यसको सट्टा हुल्दालाई बोलाउँछन्।
५ नयाँ करारका अगमवक्ताहरू (मत्ती ११:११)

पुरानो करारको अगमवक्ताहरूमा सबै भन्दा अन्तिम भविष्यवक्ता येशू जन्मनु भएको करिब चारसय वर्ष अघि रहेका थिए। त्यस चारसय वर्षहरू भरि धेरै यहुदी धर्मग्रन्थहरू लेखिन्छन्। तर ती कुनै पनि परमेश्‍वरबाट आएको भनेर मान्यता पाउन्दैनन्।

येशूको जीवनले नयाँ युगको सुरू हुन्छ। यस समयमा परमेश्‍वरले फेरि केहि मानिसहरूलाई उहाँको विशेष सन्देशवाहक वा प्रवक्ता हुन बोलाउनु हुन्छ। लूका १:६६,६७ र युहन्ना १:६,७ अनुसार नयाँ करारका ती अगमवक्ताहरू को थिए? प्रेरित ११:२७,२८, १३.१ र प्रकासको पुस्तक १:१-३ अनुसार तिनीहरू र प्रेरितहरू अर्थात् येशूका चेलाहरूमा के भिन्नता थिए? 

ग्रीक वा युनानी भाषामा लेखिएको नयाँ नियम अनुसार प्रेरित भन्न शव्दलाई राजदूत भनेर प्रयोग गरेको पाइन्छ। यहुदीहरूका इतिहासविद जोशिफसले रोममा इस्रायल सरकारले पठाएका दूतहरूलाई राजदूतहरू भनेर उल्लेख गर्न यहि शव्द प्रयोग गरेका थिए।- आन्टिक्वटीज्, ठे‌ली १७, पृ. ११।

नयाँ करारमा प्रेरित भन्नाले परमेश्‍वरको काममा खटिनेलाई भनिन्छ। प्रेरित वा चेला शव्द मत्ती १०:२-६ मा उल्लेख गरिएको छ। यसमा येशूले आफ्ना १२ जना चेलाहरूलाई विशेष काम सम्पन्न गर्न खटाउनु हुन्छ। ती १२ जनालाई प्रेरित भनेर सम्वोधन गरिन्छ। प्रेरितहरू ती हुन् जसलाई येशूबाट विशेष शक्ति पाएको हुन्छन्। पछि ती प्रेरितहरूले येशूको मृत्यु र पुनरूत्थान भएको आफैले देख्दछन्। तिनीहरूले साक्षात रूपमा ती देख्दछन् जुन बिगतका अगमवक्ताहरूले देख्‍न पाएका थिएनन्। प्रेरितहरूमा युहन्ना र पावल पनि अगमवक्ता हुन्। तर सबै प्रेरितहरू अगमवक्ता वा भविष्यवक्ता होइनन्। एफिसी २:२० अनुसार प्रेरितहरू र अगमवक्ताहरूले सबै मानिसहरूलाई येशूद्वारा परमेश्‍वरले के गर्नुभयो भनेर सिकाउँदछन्।

मत्ती ११:११ अनुसार बप्तिस्मा दिने युहन्ना पुरानो करारका सबै अगमवक्ताहरू भन्दा महान् छन् भनेर उल्लेख गर्छन्? फेरि येशूले यो भन्नुको तात्पर्य के हो, ×परमेश्‍वरको राज्यमा सबभन्दा सानो मानिस बप्तिस्मा दिने युहन्ना भन्दा बढि महान् छन् "?

येशूको आगमनलाई घोषणा गरेकोले बप्तिस्मा दिने युहन्ना सबै भन्दा महान अगमवक्ता हुन्छन्। उनी आउनु भन्दा अघि अरू भविष्यवक्ताहरूले पनि येशूको आगमनको भविष्यवाणी गरेका थिए (लुका २४:२७, युहन्ना ५:३९,२६)। अब्राहमले जस्तै पुरानो करारका सबै अगमवक्ताहरूले मशिहको आगमनको दिनलाई प्रतिक्षा गरेका थिए (१ पत्रुस १:१०,११)। तर युहन्नाले आफ्नै आँखाले देख्दछन्। भनाईको तात्पर्य, पुरानो करारका सबै अगमवक्ताहरूका काम बप्तिस्मा दिने युहुन्नामा आएर सफलतापूर्वक सम्पन्न हुन्छन्। फेरि त्यसै समय येशूको बारेमा भनिएको सबै भविष्यवाणीहरू पूरा भएको कुरा युहन्नाले देखेका हुन्दैनन्। आज येशूका सबभन्दा कम महत्वको भक्तले मसिह अर्थात् परमेश्‍वरको चुनिएको व्यक्तिको बारेमा गरेका सबै भविष्यवाणीहरू येशूमा  पुरा भएको छ भनेर हर्षित हुनसक्दछ।

येशू नै मसिह हुनुहुन्छ भनेर देखाउन पुरानो करारका केहि भविष्यवाणीहरूलाई हेर्नुहोस्। तपाईँको विश्‍वास र आस्थालाई मजबूत पार्न यिनीहरू कसरी सहयोग सावित हुनसक्दछ?
उपसँहार:-
अरू जानकारी: एलेन जि ह्वाईटद्वारा लिखित ×द टेस्ट अभ फेथ" पृ.१४५-१५५ र ×मोशा" पृ. २४१-२५६ पाट्रियार्क एण्ड प्रोफेटस् मा पढ्नुहोस्।

×इजिप्ट वा मीश्र देशमा अब्राहम (आफ्नो देशमा अनिकाल भएको कारण) केहि समय रहे। त्यहाँ केहि समय बसोबास गर्दा, अब्राहमले आफू मानव कमजोरीबाट स्वतन्त्र भएको थिएनन् भनेर प्रमाणित गरेका थिए। सारा आफ्नी श्रीमती हुन भनेर लुकाउन खोज्दा परमेश्‍वरमा आफ्नो भरोसा पुरा राखेको थिएन भनेर अब्राहमले देखाउँदछन्। आफ्नो जीवनमा देखाएको अब्राहमको प्रायजसो प्रशंसनिय आस्था र साहस यहाँ देखाउन उनी असफल भएको थियो भनेर अब्राहमले देखाएको पाउँछौ।" एलेन जि ह्वाईटको पाट्रियार्क एण्ड प्रोफेटस् पृ. १३० बाट रुपान्तरित।

×परमेश्‍वरले आज्ञाकारी र नम्र सेवकहरूलाई कस्तो खालको इनाम दिनुहुनेछ भनेर मोशालाई देखाइएको थियो। परमेश्‍वरले दिनुहुने इनामलाई संसारको कुनै पनि लाभलाई दाँज्न सकिंदैन। त्यसको अगाडि साँसारिक प्रतिष्ठा र मर्यादा केहि पनि होइन। फारो राजाको गौरवमय दरवार र उसको गद्दी मोशालाई लालयित बनाउन खडा भएका थिए। तर फारोको    दरवारमा परमेश्‍वरलाई बिर्सिने बिलाशपूर्ण जीवनले राज गरेको थियो भनेर मोशालाई यकिन थियो। तत्काल देखिने सुन्दर दरवारभन्दा अगाडिको जीवनलाई मोशाले हेरेका थिए। त्यसकारण दरवारबाट पाइने ऐश आराम र उच्च सम्मानलाई ख्याल नराखी पापबाट दुषित नभएको स्वर्गको राज्य पाउन उसले रोजे जुन उहाँको निष्ठा र आस्थामा चल्दछन्। जो मानिस पापबाट बिजय हुन्छ उसको निधारमा अनन्त जीवनको मुकूट स्वर्गको राजाले पहिराउने छ भनेर मोशाले देखेका थिए।" एलेन जि ह्वाईटको कन्फ्लिक्ट एण्ड करेज, पृ. ५१ बाट रुपान्तरित।

×परमेश्‍वरको आज्ञाहरू पालन गर्ने मानिसहरूलाई येशूको कामबाट प्राप्त हुने आशिष कसरी पाउने रहेछ भनेर मोशाको चहिलो अनुहारले देखाउँदछ। यदि हामी परमेश्‍वरको नजिक रहेर उहाँसँग सम्पर्कमा रह्‍यौँ भने परमेश्‍वरले हामी माथि के अपेक्षा राख्‍नुभएको छ त्यो स्पष्ट हुन्छ। अनि हामी उहाँ जस्तै हुनेछौं र चरित्र र स्वभावमा उहाँलाई प्रतिविम्व गर्नेछौँ।" एलेन जि ह्वाईटको पाट्रियार्क एण्ड प्रोफेटस् पृ. ३३० बाट रुपान्तरित।
चिन्तन मनन:
1. बाइबलमा भएका अगमवक्ताहरूको र प्रेरितहरूको कमी कमजोरीहरूलाई नियाली हेर्नुहोस्। यी पात्रहरूबाट के आश्‍वासन पाउनुहुन्छ? फेरि त्यसै बखत उनीहरूमा भएको धेरैजसो  असल स्वभावहरू के के थिए? उनीहरूको यस्तो जीवनबाट तपाईँले कस्तो आशा र प्रतिज्ञा पाउनु भएको छ?
2. आजकाल धेरै यस्ता ज्योतिषीहरू वा भविष्यवक्ताहरूछन्, त्यसको बारेमा तपाईँ के भन्नुहु्न्छ? उनीहरूको बारेमा हाम्रो धारणा कस्तो हुनुपर्दछ? तिनीहरू कस्ता खालका मानिसहरू हुन्? कस्तो खालका भविष्यवाणीहरू तिनीहरू गर्दछन्? तिनीहरू र बाइबलका भविष्यवक्ताहरूको भिन्नताबाट तपाईँ के सिक्नुहुन्छ? 
3. हामी चर्चको हैशियतले भविष्यवक्ताहरूका कामहरूलाई कसरी निरन्तरता दिने? कसरी हामीलाई पनि भविष्यवक्ता हुने अभिभारा सुम्पिएको छ? यो काम कसरी राम्रोसँग सम्पन्न गर्न सक्दछौं?
अध्याय ३



अगमवाणी वा भविष्यवाणी र पवित्र आत्माका बरदानहरू
यस अध्यायको निम्ति पढ्नुहोस: प्रेरित २:१-११, रोमी १२:६-८, १ कोरन्थी १:६,७, १३:९, एफिसी ४:११, २ थेस्सोलोनी २:९,१०।
स्मरण गर्नुपर्ने पद: "मानिसहरूलाई धेरै थरीका बरदानहरू वा दक्षताहरू दिएका छन्। तर ती सबै एउटै पवित्र आत्माले  दिएका हुन्। मानिसहरूको हितको लागि धेरै तरिकाहरूले से‌वाकार्य गर्न सकिन्छ। तर ती सबै हितकारी कामहरू त्यहि परमेश्‍वरबाट खटेर आएका हुन्छन्। ती खटेर आएका कामहरू विभिन्न रितले फत्ते गर्न सकिन्छ। तर हामीलाई चाहिने बिभिन्न थोकहरू हामीलाई प्राप्त गराउन त्यहि परमेश्‍वरले नै सम्भव गराउनुभएको छ।" १ कोरन्थी १२:४-६।

सेभेन्थ-डे एडभेन्टिस्टहरूले आत्मिक बरदानहरूलाई विश्‍वास गर्दछन्। यस विश्‍वासमा हामी मात्र एक्लै छैनौँ। धेरै पेन्टिकोस्टका चर्चहरूले (नबुझिने भाषा बोलेर लरबराएर प्रार्थना गर्ने चर्च समूह) आत्मिक बरदान पाएका छौं भनेर दाबी गर्दछन्। यस्ता चर्चका कतिपय सदस्यहरूले परमेश्‍वरबाट भविष्यवाणी बोल्ने बरदान पाएका छौं भनेर दाबी गर्दछन्। उदाहरण स्वरुप केहि वर्ष अघि अमेरिकामा अन्तरिक्ष जहाज च्यालेन्जर उड्ने बित्तिक्कै दुर्घनाग्रस्त भइ पड्केको थियो र त्यहाँ भएको सबै अन्तरिक्ष बैज्ञानिकहरू मरेका थिए। कुनै कथित इसाई भविष्यवक्ताले एक सार्वजनिक विद्यालयको शिक्षीकालाई त्यसमा उड्न दिएकोले‌ अमेरिकालाई पाठ पढाउन परमेश्‍वरले यसलाई पढ्काई दिनुभएको भनेर वक्तव्य निकालेका थिए। (यसको अर्थ परमेश्‍वरले सार्वजनिक विद्यालयका शिक्षकहरूलाई परमेश्‍वरले मन पराउनुहुन्न भन्न खोजेको पाइन्छ)।

हो, हामी सेभेन्थ-डे एडभेन्टिस्टहरूले भविष्यवाणी बोल्ने बरदान साथै पवित्र आत्माका अरू बरदानहरू परमेश्‍वरका भक्तहरूलाई उपलव्ध गराएको छ भनी विश्‍वास गर्दछौं। तर त्यस बरदान परमेश्‍वरबाटै हो भनेर थाहा पाउन परमेश्‍वरकै वचनबाट (बाइबल) प्रमाणित गर्नु पर्ने भनेर जोडदार दाबी  गर्दछौं। यस अध्यायमा पवित्र आत्माका केहि बरदानहरूकोबारेमा अध्ययन गर्नेछौं।

यस अध्यायको संक्षिप्त जिज्ञासा: चर्चलाई परमेश्‍वरले किन आत्मिक बरदानहरू दिनु भयो? ती बरदानहरूलाई कसरी उपयोग गरिएको छ? अन्य भाषा बोल्ने बरदान परमेश्‍वरले‌ चर्चलाई किन दिइयो?  नक्कली बरदानहरूको बारेमा बाइबलले शिक्षा दिन्दछ?
१. आत्मिक बरदानहरू (एफिसी ४:११)

आत्मिक बरदानहरू भन्ने शव्द ग्रीक वा युनानी शव्द क्यारिसमाटा (charismata) बाट आएको हो। आत्मिक बरदानहरू आत्मिक हुन् किनभने ती पवित्र आत्माबाट आएका हुन्। उहाँको योजना वा इच्छा अनुसार पवित्र आत्माले हरेक येशू भक्तहरूलाई बरदान दिएको हुन्छ (१ कोरन्थी २:१०-१३)। र ती बरदानहरूलाई गरिमामय रूपमा ग्रहण गरोस् र तिनीहरूलाई राम्ररी बुझुन् भनेर येशू भक्तहरूलाई पवित्र आत्मा दिएको हुन्छ १ कोरन्थी १:१०-१३)।

पावलले रोमी १२:६-८, १ कोरन्थी १२:८-१०, २८-३० र एफिसी ४:११,१२ मा चारवटा आत्मिक बरदानका शूचीहरू दिएको छ। प्रथम इसाई चर्चलाई ती आत्मिक बरदानहरू किन दिइयो? आजको चर्चलाई पनि ती किन दिएका छन्?

परमेश्‍वरको उद्देष्य चर्चद्वारा सम्पन्न गर्न आत्मिक बरदानहरु दिएको हो भनेर नयाँ करारले बताउँछ। चर्चलाई सहायता गर्न र उत्साहित गर्न पवित्र आत्माले बरदानहरू दिनुहुन्छ। सारा संसारमा शुसमाचार प्रचार गर्न सघाउनको निम्ति बिभिन्न बरदानहरू दिएको हुन्छ। हामी प्रभु येशूमाथि पुर्ण रूपमा कसरी निर्भर हुनुपर्छ भनेर ती आत्मिक बरदानहरूले सम्झना गराउँछन्। उहाँ बिना परमेश्‍वरले खटाउनुभएको काम हामीले गर्न सक्दैनौं।

पेन्टिकोष्टको समय भन्दा पहिले नै येशूका चेलाहरूमा आत्मिक बरदानहरू थिए भनेर चारै शुसमाचारको पुस्तकहरू नै हामीलाई अवगत गराउँछन्। लुका ९:१ मा येशूले ×सबै रोगहरू निको पार्न र सबै अशुद्ध आत्माहरूलाई हटाउन उहाँले अधिकार (दक्षता) र शक्ति दिनु भयो।", × बिरामीहरूलाई निको पार्न, कोढीहरूलई शुद्ध पार्न, मरेकोलाई बिउँताउन, अशुद्ध आत्माहरूलाई हटाउन" येशूले ती चेलाहरूलाई सामर्थी बनाउनु भयो भनी मत्ती १०:८ मा उल्लेख गरिएको छ। अनि पेन्टिकोष्टको दिनमा प्रेरितहरू पवित्र आत्माले भरिन्छ र विभिन्न भाषाहरू बोल्ने बरदान पाउँछन् (प्रेरित २:१-४)। हामीले पवित्र आत्माबाट एक भन्दा बढी बप्तिस्मा पाउन सकिन्छ भनेर उनीहरूको अनुभवबाट जान्न सकिन्छ।

तपाईँको चर्च कुन कुन आत्मिक बरदानले सुसम्पन्न भएको छ? तिनीहरूलाई कसरी प्रयोग गरिएको छ? ती बरदानले कस्तो फल तपाईँको चर्चमा फलीरहेको तपाईँले पाउनु भएको छ? तपाईँको चर्चका सदस्यहरूमा भएका ती बरदानहरूलाई चिनेर त्यस्लाई अझ प्रोत्साहित गर्न तपाईँले कस्तो भूमिका खेल्न सक्नुहु्न्छ? यी प्रश्‍नका जवाफहरू विश्‍वासी मित्रहरू बिच छलफल गर्नुहोस्।
२. आजका दिनहरूमा पवित्र आत्माका बरदानहरू

आत्मिक बरदानहरू दुई समुहमा विभाजित गर्न सक्दछौं: शिक्षादीक्षाद्वारा आध्यात्मिक बिकास गर्ने बरदान र प्रतक्ष्य चिन्हहरूद्वारा पवित्र आत्माको उपस्थितिको अनुभूत गर्ने। आजका इसाईहरूले कुनचाहिँ बरदानहरू पवित्र आत्माले निरन्तर रूपमा चर्चलाई दिनुभएको छ भनेर अनेकौँ बादविवाद र प्रतिवाद गर्दछन्। केवल शिक्षादीक्षा दिने बरदानमात्र  पवित्र आत्माले चर्चलाई दिनुभएको छ भनेर कुनै इसाईहरूले भन्दछन्। आध्यात्मिक शिक्षादीक्षाको बरदान चर्चलाई सघाउन र सिकाउन दिएको हुन्छ जसले गर्दा चर्चको बृद्धि होस्। ज्ञान, बुद्धि, सिकाउने दक्षता, उपदेश र सल्लाह दिने गुण, आस्थामा मजबूत हुनु र दयाले भरिपूर हुनु आध्यात्मिक शिक्षादीक्षाहरूमा यी आत्मिक बरदानहरू समावेश गरिएका हुन्छन् । तर प्रतक्ष्य अनुभव गर्ने पवित्र आत्माको सङ्‍केतिक बरदानहरू येशूका चेलाहरूसँगै अन्त्य भयो भनेर कतिपय इसाईहरूले विश्‍वास गर्दछन्। भविष्यवाणी बोल्ने बरदान, चङ्‍गाई गर्ने, अन्य भाषाहरू बोल्ने र आश्‍चर्य कामहरू गर्ने बरदानहरूलाई सङ्‍केतिक बरदानहरू भन्दछन्। ती इसाईहरू जसले यी सङ्‍केतिक बरदानहरूमा विश्‍वास गर्दछन् तिनीहरूले यो दावी गर्दछन्: × जसले सङ्‍केतिक बरदानहरूको येशूका चेलाहरूको साथै अन्त्य भयो भनेर भन्दछन् तिनीहरूले यस्तो तर्क गर्दछन् सङ्‍केतिक बरदानहरूको  बिशेष उद्देष्य थियो: मानिसहरूलाई येशूमा केन्द्रिभूत वा विश्‍वास गराउन प्रेरितहरूलाई सङ्‍केतिक बरदानहरू दिएर शक्ति सम्पन्न गराइएको थियो। सबैले परमेश्‍वरको सत्यता एकै स्वरमा बोलेका थिए भनेर प्रमाणित गर्न ती प्रेरित तथा येशूका तत्कालिन चेलाहरूलाई सङ्‍केतिक बरदानहरू दिएका थिए। जब परमेश्‍वरको वचन लिखित रूपमा मानिसहरूको हातमा आए तव ती शङ्‍केतिक बरदानहरूको आवश्यक भएन। त्यसै कारण पवित्र आत्माले ती बरदानहरू चर्चलाई दिन रोक्नु भयो।- जोन एफ. माकअर्थर, जुनीयर, क्यारिसमाटिक केवस, पृ. १९९। तर अरू इसाईहरूले यसमा सहमत नजनाएको पाउँछौं। प्रभु येशूको महिमित आगमन नहुञ्‍जेल ती सबै सङ्‍केतिक अर्थात् प्रत्यक्ष अनुभव गर्ने पवित्र आत्माका बरदानहरू चर्चलाई निरन्तर रूपमा दिइरहेका हुन्छन् भनी  तिनीहरू विश्‍वास गर्दछन्।

१ कोरन्थी १:६,७, १३:९ र एफिसी ४:११-१३ को अनुसार कुन चाहिँ आत्मिक बरदानहरू चर्चलाई निरन्तर रूपमा दिइरहेका हुन्छ भनेर खुलासा गरिएको छ?

क्यारिस्मा अर्थात आत्मिक बरदानहरू येशूको पुन आगमन नहुञ्‍जेल चर्चले पाईरहनेछन् पावलले भन्दछ। तर पावलको अर्थ सबै बरदानहरू सधैँ रहिरनेछन् भन्न खोजेको हो त?

इस्वी सन् १२०-१९५ का चर्चका अग्रज अगुवा ईरानियसले उसका दिनहरूमा पनि आत्मिक बरदानहरू चर्चमा पाइएका छन् भनेर उल्लेख गर्दछन्। दोश्रो सताव्दीको अन्त सम्म पनि आत्मिक बरदानहरू चर्चमा भएको थियो भनेर पनि लेख्‍दछन्।

तर अर्को दुई सताव्दीहरूमा कतिपय कुराहरूमा परिवर्तन हुन्छन्। आत्मिक रूपमा चर्च खस्केको अनुभूत हुन्छ। अनि प्राय जसो आत्मिक बरदानहरू बिलाएर जान्छन्। अनि बिलायतमा जोन वाईक्लिफसँगै सुधारवादीहरू देखिन थाल्दछन्। परमेश्‍वरले ती अलप भएका वा विर्सिएका सत्यहरू पुनस्थापित गर्न ती सुधारवादीहरूलाई प्रयोग गर्नुहुन्छ। ती सुधारवादी येशूका भक्तहरूमा ज्ञानको, बुद्धिको र शिक्षा दिने बरदानहरू थिए। तर कुनै पनि श्रद्धेय सुधारवादीहरूले आफूहरूमा भविष्यवाणी बोल्ने बरदान छन् भनेर दावी गरेनन्। प्रकाश १२:१७ अनुसार त्यस विशेष बरदान अन्तिम युगका अवशेष चर्चले पाउने छ भनेर उल्लेख गरेको छ।

आत्मिक बरदानहरू येशूको शरीर वा चर्चलाई प्रवर्धन र संवर्धनको लागि दिएका हुन् भनेर एफिसी ४:१२ मा पावलले भन्दछन्। कस्तो खालको चर्चको संरचना पावलले भनीरहेका छन्? कुन तरिकाले चर्चमा आध्यात्मिक निर्माण सम्पन्न भइरहेको तपाईँले पाउनु भएको छ?
३. नक्कली वा मानिसलाई सत परमेश्‍वरबाट भड्काउने भ्रमात्मक बरदानहरू (१ थेस्सोलोनी २:९,१०)

मानिसलाई भ्रमजालमा पार्न नक्कली बरदानहरूको बारेमा मत्ती ७:२२,२३, २ थेस्सोलोनिकी २:९,१० र प्रकाश १६:१३, १४ ले हामीलाई के सिकाउँदछ? ती भ्रमात्मक बरदानहरू जाली बरदानहरू कहाँबाट आउँछन्?

मोशा र उनको दाजु हारुन मीश्र देशका (अर्थात् इजीप्त) राजा फारोको सामु खडा भएर परमेश्‍वरको शक्तिले लट्ठिलाई सर्प बनाउँछन् (प्रस्थान ७:१०)। परमेश्‍वरकै शक्तिले नाइल नदीलाई रक्ताम्य बनाउँछन् (पद २०)। मोशा र हारुनले त्यस नाइल नदिबाट सारा देशलाई ढाक्ने गरी भ्यागुताहरू उत्पन्न गराउँछन् (प्रस्थान ८:६)। मीश्र देशका नामी शक्तिसाली जादुगरहरूले पनी त्यही चमत्कार गरेर देखाउँछन् । तर तेश्रो आश्‍चर्यकाम देखी तिनीहरूले परमेश्‍वरको अलौकिक कामहरूलाई नक्‍कल गर्न सक्दैनन।

यस तथ्यले दुई कुराहरूलाई स्पष्टरूपमा हामीलाई खुलासा गरिएको छ: (क) सैतानले पनि अनेक आश्‍चर्य कामहरू गरेर देखाउन सक्दछ, मानौं ती अलौकिक वा परमेश्‍वरको शक्तिले गरेका हुन्। (ख) सैतानले परमेश्‍वरद्वारा सिमित गरेका कामहरू मात्र गर्न सक्दछन्। 

याद गर्नुहोस्, जाली बरदानहरू परमेश्‍वरका सत्य बरदानहरू होइनन्। तर तिनीहरू मानिसहरूलाई परमेश्‍वरको नजरबाट टाडा राख्‍न सैतानका आश्‍चर्य कामहरू हुन्। यो पनि नभुलौं, प्रथमत: ती भ्रम फैलाउने जाली आश्‍चर्य कामहरू इसाई हुँ भनेर दावी गर्नेहरूले पनि गर्न सक्दछन्। येशूले नै भन्नु भएको छ धेरै जनाले उहाँको नाउँमा महान् आश्‍चर्य कामहरू गर्ने छन् (मत्ती २४:२४)। तर, ती आश्‍चर्य कामहरू उहाँबाट होइन भनेर स्पष्ट रूपमा येशूले भन्नुहुन्छ।

दोश्रोमा आश्‍चर्य कामहरू र मानिसलाई छक्क पार्ने चिन्हरू हुनेछन्। यी मन भुलाउने चिन्हहरू र अद्‍भूत कामहरू धेरैलाई धोका दिन वा मुर्ख बनाउन पुग्नेछन्। त्यसकारण हामीहरू सैतानको भ्रमात्मिक आश्‍चर्यकार्यहरूदेखी अत्यन्त सजग हुनुपर्दछ। उसको महाजालमा हामी पस्नु हुन्न। येशूको नाउँमा केहि गर्‍यो भन्दैमा वा परमेश्‍वरबाट गरेर देखाएको जस्तो देखेमा पनि ती पवित्र आत्माको सत बरदानहरू हुन्दैनन्।

अन्तमा, सैतानले जती सक्यो धेरै मानिसहरूलाई परमेश्‍वरबाट टाडा राख्‍न र उनीहरूलाई धोका दिन अनेकौं कामहरू गरिरहेको छ। त्यसकारण झट्ट हेर्दा अलौकिक वा आश्‍चर्य कामहरू देखा पर्दछन् वा कसैले गरेर देखाएतापनि हामीलाई त्यसलाई बाइबलबाटै प्रमाणित गर्नुपर्दछ। यदि तिनीहरूले परमेश्‍वरको बचनलाई पछ्याउँदैन भने तिनीहरू कहाँबाट प्रेरित भएका रहेछन् भनेर हामीलाई स्पष्ट हुन्छ। मानिसलाई बहकाउने वा चकित पार्ने जुनसुकै प्रभावशाली अचम्मका कामहरू भएतापनि त्यसमा हामी फस्नु हुन्दैन। कुन सत्य वा असत्य हो त्यसलाई जाँच्‍न बाइबलको मापदण्ड भित्र पर्नुपर्दछ।

उपर्युक्त बिचाहरूलाई ख्याल गरेर निको पार्ने, भविष्यवाणी बोल्ने रअनेकौं आश्‍चर्य कामहरू हामीलाई चुनौती दिन प्रदर्शन हुन्छन् भने हामीले तिनीहरूलाई कस्तो रूपमा ग्रहण गर्नुपर्दछ? कसैलाई पनि न्याय नगरीकन वा कसैको भावनामा चोट नपुर्‍याउन त्यसबाट हामी कसरी सचेत र सजग हुनुपर्दछ? यदि त्यसको सामना गर्नु पर्‍यो भने हामीले कस्ता प्रश्‍नहरू हाम्रो मनमा हुनुपर्दछ र किन?
४. भविष्यवाणी बोल्ने बरदान (१ कोरन्थी १२:८-१०)

संसारको इतिहासभरी कतिपय मानिसहरूले भविष्यमा के हुन्छ भनेर बताउन सक्षम भएको दावी गरेका गरेको हामी पाउँछौं। ती मानिसहरूमा फ्रान्सका डाक्टर माइकल ड नोस्ट्रडेम हुन्। उनी ई.सन् १५०६ मा जन्मेका थिए र सन् १५६६ मा मृत्यु भएको थियो। उनी नोस्ट्रडामसको नाउँमा प्रचलित छन्। उसले ई.सन् १६६६ मा बिलायतको राजधानी लण्डनमा भएको ठुलो आगलागीको बारेमा भविष्यवाणी बोलेका थिए। उनले यसरी लेख्दछ: × निर्दोषीहरूको रगत लण्‍डन शहरलाई आवश्यकता पर्नेछ, वर्ष ६६मा यस शहर आगलागीबाट ध्वस्त हुनेछ।" आयरलाण्डको चेरो नाउँ गरेको अर्को भविष्यवक्ता जसले भविष्यवाणी गर्न सक्छु भनेर दावी गरेका थिए। उसले डब्ल्यु. टी. स्टिडलाई अप्रिल १९१२ मा डुवेर मर्नेछ भनेर सन् १८९४ र फेरि १९११ मा चेतावनी दिएर भविष्यवाणी गरेका थिए। कहिलै नडुव्ने भनेर दावी गरेको बिशाल टाईटानिक जहान सन् १९१२ अप्रिलमा डुव्दा स्टिड पनि त्यसैमा डुवेर मरेका थिए। 

अमेरिकाको जीन डीक्सन भन्ने भविष्यवक्ताले सन् १९५६ मा उनले पाएको दर्शनको बारे‌मा छापेकी थिई। सन् १९६० मा अमेरिकामा प्रजातन्त्र वादि (डेमोक्राट) पार्टीबाट राष्ट्रपतीले चुनाव जित्‍ने छन् भनेर आफ्नो दर्शनमा देखेको दावी गरेकि थिइ। तर राष्ट्रपतीकै पद सम्हाल्दा उसको हत्या हुनेछ उनले यो पनि भनेकी थिइन्। उनको भविष्यवाणी अनुसार डेमोक्राट पार्टीबाट सन् १९६०मा  जोन.एफ. केनेडी राष्ट्रपतीमा चुनिए। उनी राष्ट्रपती छँदै सन् १९६३ मा उनको हत्या गरियो।

ती बाइबलका भविष्यवक्ताहरूसँग व्यक्तिहरूको  केहि सम्वन्ध थिएन। तव उनीहरूको भविष्यवाणीहरू पूरा भएकोमा हामीले तिनीहरूको मुल्याङ्‍कन कसरी गर्ने? यशैया ८:१९, प्रेरित १६:१६ र २ कोरन्थीहरू ११:१४ पढ्नुहोस्।

सैतानले अदनको बँगैचामा हवालाई धोका दिन सर्पलाई प्रयोग गरेका थियो। त्यसै बेला देखि सैतानले विभिन्न मानविय भविष्यवक्ताहरूलाई स्त्री र पुरुषहरूलाई धोका दिन प्रयोग गरिरहेको छ। तिनीहरूले गरेका भविष्यवाणीहरू प्रायजसो सत्य सावित भएका छन्। तर भविष्यवाणी पूरा भयो भन्दैमा त्यो परमेश्‍वरबाट आएको हो भन्ने छैन।

यद्यपि, परमेश्‍वरले गर्नुभएको मुक्तीको योजनामा  भविष्यवक्ताहरू र उनीहरूका भविष्यवाणीहरूले उल्लखनिय भाग खेल्दछन्। बाइबलले यस बुँदालाई स्पष्ट पारेका छन्।

१ कोरन्थी १२:८-१० मा पवित्र आत्माको बरदानमा भविष्यवाणी बोल्ने पनि समावेश गरिएको छ। त्यसरी नै रोमी १२:२ मा भविष्यवाणी बोल्ने बरदान प्रथम शूचीमा उल्लेख गरिएको छ। र फेरि यहि बरदान १ कोरन्थी १२:२८-३० र एफिसी ४:११ मा उल्लेख गरेको पाउँछौं। 

भविष्यवाणी बोल्ने बरदान किन महत्वपूर्ण छ? आत्मिक बरदानहरूको चारै शुचीमा यहि बरदानलाई किन दोहर्‍याएका छ?

परमेश्‍वर र मानिसहरूको बिचमा सन्देश आदान प्रदान गर्ने माध्यम नै  भविष्यवाणी बोल्ने बरदानबाट हुन्छ। भविष्यवाणी बोल्ने बरदान वा परमेश्‍वरको विशेष सन्देशवाहकले भविष्यमा हुन आउने घट्नालाई अवगत गराउँछन् (दानियल २)। तिनीहरूले राजाहरूलाई सरसल्लाह, सुझाव र चेतावनी दिन्छन् (यशैया ७:३,४)। तिनीहरूले आउने न्यायको बारेमा सचेत गराउँछन् (यर्मिया १:१४-१६)। तिनीहरूले आत्मिक जागरणको लागि आह्वान गर्दछन् (योयल २:१२,१३)। र परमेश्‍वरका जनहरूलाई ती भविष्यवाणी अर्थात् परमेश्‍वरको विशेष सन्देशहरूले हौसला र सान्त्वना दिन्दछन् (यशैया ४०:१,२)।

 भविष्यवक्ताहरू ती स्त्री र पुरूषहरू हुन् जसले आफ्ना समयहरूमा परमेश्‍वरका वाणीहरू सुनाउँदछन्। बाइबलका अगमवक्ताहरूले पाएका बरदानको मुख्य उद्देष्य भविष्यवाणी गर्ने होइन। (तर अरू विभिन्न अभिभाराहरूमा  भविष्यमा के हुनेछ भनेर सन्देश दिने सत्य भविष्यवक्ताको एक अभिभारा पनि हो। उसले गरेका भविष्यवाणी पुरा हुनु नै उसको एउटा पहिचान हो)। तर, विशेषत: भविष्यवाणी बोल्ने बरदान पाएका व्यक्तिको मुख्य फोकस नै परमेश्‍वरले चाहेको वचन उहाँका मानिसहरूलाई सुनाउनु हो। 
५. आत्मिक वरदानहरू र १ कोरन्थी १४ (१ कोरन्थी १४:१-२५)।

कोरन्थीको चर्चमा धेरै जटिल समस्याहरू भएको थियो भनेर बाइबलले भन्दछ। चर्चका सदस्यहरू एक आपसमा झगडा गर्दै, चर्चलाई त्यागेर फेरि पापमै फसेका थिए। विश्‍ंवासी विश्‍वासीहरूको बिचमा र बैवाहिक सम्वन्धहरूको विषयमा मुद्दा मामिलाहरू भएको थियो। फेरि चर्चका मानिसहरूले ठिक ढँगले प्रभु भोज मान्दैनथे। आत्मिक बरदानहरूको बारेमा पनि अन्यौलता छाएको थियो (१ कोरन्थी १४:१-५)। आत्मिक बरदानहरूमा अन्य भाषाहरु बोल्ने बरदानको बारेमा समस्या नै खडा भएको थियो (१ कोरन्थी १४:१-५)। कोरन्थीका चर्चहरूले अन्य भाषा बोल्ने बरदान पवित्र आत्माबाट पाउने अरू बरदानहरू भन्दा उच्च कोटीका थिए भनेर बादविवाद गरेका थिए। तर अन्य भाषा बोल्ने भन्दा भविष्यवाणी बोल्ने बरदान चर्चको निम्ति बढी उपयोगी छन् भनेर पावलले यो स्पष्ट गरेका थिए।

नियालेर प्रेरित २:१-११ पढ्नुहोस्। यसमा अन्य भाषा बोल्ने बरदान भनेको के हो भनेर बताउन खोजिएको छ? कस्तो खालका भाषाहरू त्यहाँ बोलिएको थियो।

१ कोरन्थी १४:१-२५ मा कोरन्थीका चर्चले कुन भाषाहरू बोले‌को थिए? 

एउटा पदले अर्को पदलाई बाख्या गर्नु पर्दछ भन्ने बाइबलको सिद्धान्तलाई आत्मसात् गर्नु पर्दछ। यो बाइबल अध्ययनको मूल आधार हुन्। यसको अर्थ अस्पष्ट पदहरूलाई स्पष्ट पदहरूले बाख्या गर्नु हो। यसलाई आधार मानेर हामी यो अनुमान गर्न सक्छौं, १ कोरन्थीमा उल्लेख गरिएका अन्य भाषाहरू भनेको प्रेरितमा उल्लेख गरिएका अन्य भाषाहरू जस्तै हुन् । दुबै पुस्तकहरूमा एउटै ग्लोसा भन्ने‌ ग्रीक वा युनानी शव्द प्रयोग गरिएका छन्। अन्य भाषाहरू बोल्ने बरदान भनेको बिदेशी भाषाहरू बोल्न परमेश्‍वरले दिनुभएको दक्षता हो। अन्य भाषा बोल्ने बरदान भनेको कसैले एउटा भाषामा बोल्छ तर अरूले अर्कै वा आफ्नो भाषामा बुझ्ने बरदान भनेर कसै कसैले बिश्वास गर्दछन्। उदाहरणमा कसैले आफ्नो मातृभाषा फ्रेन्च  प्रचार गर्दछ भने स्विडेनका मानिसले आफ्नै स्विडीश भाषामा त्यस प्रवचनलाई बुझ्नु हो।अर्थात् कसैले नेपाली भाषा बाइबलबाट प्रवचन दिन्छ भने नेवार, तामाङ्ग आदिले आफ्नै भाषामा त्यो प्रवचनलाई सुन्नु हो। जे भएतापनि अन्य भाषा बोल्ने सत्य बरदान भनेको आजका कतिपय चर्चहरूमा कसैले नबुझ्ने र निरर्थक बोलीहरू बोल्ने बोली होइनन्। यस्तो अर्थहिन भाषा बोलेर चर्चमा उन्माद वा गोलमाल सृजना गरेर हल्ला गर्नु झुठो अन्य भाषाको बरदान हो। (विभिन्न मुलुकका मानिसहरूले पत्रुसको भाषण आआफ्नै भाषामा बुझे, यदि पत्रुसले एकै चोटी एक भन्दा बढी भाषाहरू बोले कस्तो हल्लाखल्ला हुने थियो होला? तपाईँ आफैले जानेका दुई वा तिन भाषाहरूलाई बोल्न खोज्नुहोस त, के हुने छ?- अनुवादकको मन्तव्य)।

फेरि परमेश्‍वरले हाम्रो बौद्धिक क्षमताद्वारा काम गर्नुहुन्छ। उहाँले अनर्थ र मुर्ख बोलीबाट होशियार हुनु भनेर चेतावनी दिनुभएको छ (मत्ती ६:७)। के यहि परमेश्‍वरले अनर्थका भाषाहरू बोलेर होहल्ला गर्न प्रोत्सिहित गर्नुहुन्छ र? यसो गरोस भन्ने नियत कदापि उहाँको होइन। अविश्‍वासीहरूलाई आफ्नो भाषा बोलेर विभिन्न भाषामा बुझाउने‌ त्यहि बरदानको चिन्ह हो जुन पेन्टिकोष्टमा अविश्वासीहरूले पत्रुसको भाषण आआफ्नो भाषामा सुनेका थिए। कसैले नबुझ्ने भाषा बोल्दा अविश्‍वासीहरूले कसरी परमेश्‍वरको बारेमा बुझेर उहाँको महिमा गर्न सक्दछ र? हल्लाखल्ला गर्नु भनेको अविश्‍वासीहरूको निम्ति परमेश्‍वरको चिन्ह भनेर कसरी भन्ने? प्रेरित २ मा भन्दछ अन्य भाषा बोल्नु भनेको खास बुझ्ने भाषाहरू हुन् जसले चर्चको बृद्धि गर्न सघाउँछ। आत्मिक बरदानहरू मानिसको हितको लागि दिएको हुन्छ (१ कोरन्थी १२:७)। स्वार्थ सिद्ध गर्न वा व्यक्तिगत तर्कहरू अगाडि सार्न ती बरदानहरू दिएको होइन। 

मानिसहरूले नबुझ्ने विभिन्न आधुनीक भाषाहरू बोल्दछन् त्यसको पनि केहि अर्थ छैन। आधुनिक अन्य भाषा बोल्नुलाई ग्लोसोलालिया भनिन्छ। यो बाइबल अनुसारको भाषाको बरदान होइन। भाषाको बरदान भनेको मानिसहरूले मानविय भाषा बोल्ने बरदान हो भनेर बाइबलले सिकाउँछ। यो भन्दा अरू शिक्षा बाइबलले सकार्दैन।

तपाईँले दैनिक जीवनमा बोल्ने शव्दहरूको बारेमा बिचार गर्नुहोस्। तपाईँले जे भन्नु हुन्छ वा व्यक्त गर्नुहुन्छ त्यो कत्तिको अर्थपूर्ण र उद्देष्यपूर्ण छ? कति बोलीहरूको अर्थ नभएको भेट्टाउनु भएको छ वा मुर्ख ठट्टामा आफू फसेको अनुभव गर्नुभएको छ?
उपसंहार: अरू जानकारीको लागि पढ्नुहोस् एलेन जि ह्वाईटको पुस्तक द आक्टस् अभ आपोस्टल्सको ×पेन्टिकोस्ट" पृ.३५-४६।

×आत्माका विशेष बरदानहरूमा सबै खालका बरदानहरू समावेश भएका हुन्छन्, त्यो चाहे हाम्रो जन्मदेखि पाएका होस् वा सिकेका होस्। हामीमा भएका सबै बरदान र दक्षता येशूको सेवाको लागि प्रयोग गर्नुपर्दछ। जब हामी उहाँको उपासक वा चेला हुन्छौं तब हामी जे छौं र हामीसँग भएका यावत थोक उहाँमा समर्पण गर्दछौं। यसको बदलामा हामीलाई उहाँले शुद्ध र गरिमामय बनाउनुहुन्छ। हामीसँग भएको दक्षता र हाम्रो जीवन उहाँको प्रशंसा र मान गर्न प्रयोग गर्नुपर्दछ। परमेश्‍वरबाट पाएको कुनै पनि बरदानहरू अरूको हितको लागि दिएका हुन्।" एलेन जि ह्वाईट, क्राइस्ट अवजेक्ट लेसनस्, पृ. ३२८।

× यदि कसैले चमत्कार वा आश्‍चर्य कामलाई मात्र आफ्नो विश्‍वासको आधार बनाउँछ भने सैतानले पनि अनेक आश्‍चर्य छल कपट गरेर उसलाई फसाउन सक्दछ भन्ने अनुभूती पाउन सक्दछन्। " एलेन जि ह्वाईट, सेलेक्टेड मेसेजज्, पुस्तक २, पृ. ५२।

×कति मानिसहरूले आफूसँग भएको मिथ्यापूर्ण दक्षतालाई परमेश्‍वरको बरदान हुन् भने
दावि गर्न सक्दछ। परमेश्‍वरले नै  तिनीहरूलाई चर्चमा खटाउनुभएको हो भनेर तिनीहरूले दावी गर्दछन्। तर तिनीहरूले बरबराएर अनर्थका बोलीहरू बोल्दछन् जस्लाई तिनीहरूले अन्य भाषा बोल्ने बरदान पाएका हौं भनेर मानिसहरूलाई भ्रममा पार्दछन्। यी नबुझ्ने बोलीहरू न त मानिसले न त परमेश्‍वरले न त सारा स्वर्गले बुझ्न सक्दछन्। यी बरदाहरू सैतानको सहयताले ती स्त्री र पुरुषहरूले आविस्कार गर्दछन्। नक्कली उत्तेजपना, परमेश्‍वरको भाषा बोलेँ भनेर नबुझ्ने अन्य भाषाहरू बोल्ने र मुर्ख तथा मानिसलाई तल्लो स्तरमा गिराउने कार्यकिलापहरू परमेश्‍वरले नै चर्चलाई दिनुभएको बरदानहरू हुन् भनेर धेरैले सोच्दछन्। तर यस्ता मानिसहरू धोकामा परेका छन् भनेर मान्नुपर्दछ।"-एलेन जि ह्वाईट, टेस्टिमोनिज फर द चर्च, ठेली १, पृ. ४१२।
चिन्तनमनन:
1. यस अध्यायको प्रथम् बुँदाको प्रश्‍नहरुको जवाफ दिएर एक आपसमा छलफल गर्नुहोस। तपाईँको स्थानिय चर्चमा कुन कुन बरदानहरू भएको अनुभव गर्नुभएको छ? तपाईँमा भएको बरदानलाई कसरी उचित तवरले प्रयोग गर्न सक्नुहुन्छ? अझ महत्वपूर्ण कुरा त के तपाईँका ती बरदानहरूलाई सदुपयोग गरिरहनुभएको छ?
2. अधिकांश बिशेष गरेर पेन्टिकोस्ट इसाईहरूले अन्य भाषा बोल्नु भनेको पवित्र आत्मा आएको प्रमाण हो भनेर दावी गर्दछन्। तर गलाती ५:२२,२३ ले आत्माले भरिपूर भएको जीवन भनेको के हो भनेर उल्लेख गरेको छ?
3. तपाईँको देश वा समाजमा अलौकिक चमत्कारहरू के के छन्? त्यस आश्‍चर्य क्रियाकलापको प्रतिफल के भएको देखिन्छ? तपाईँ र तपाईँको चर्चले विश्‍वासीहरू कुनै चमत्कारको चक्रव्युहमा नपरोस भनेर कस्तो सुरक्षा निती अपनाउन सक्नुहुन्छ?  जाली चमत्कारदेखी होशियार हुनुपर्दछ भनेर ज्ञान दिन चर्चभन्दा बाहिरको मानिसहरूलाई कसरी सघाउनुहुन्छ?
4. एलेन जि ह्वाईटका माथीका प्रथम कथनको बारेमा छलफल गर्नुहोस्। हाम्रा बरदानहरू शुद्ध र उच्च कोटीको छ भन्नुको तात्पर्य के हो? उहाँले‌ केको बारेमा भनिरहनुभएको छ? के मानिसहरूले आफ्ना प्रतिभा वा दक्षता वा परमेश्‍वरका बरदानहरूलाई दुरूपयोग गर्न सक्छन्? बाख्या गर्नुहोस्।
अध्याय ४
भविष्यवाणी बोल्ने बरदान र परमेश्‍वरका अवशिष्ट वा अन्तिम चर्च
यस अध्यायको निम्ति पढ्नुहोस्: प्रकाश १२, १४:१-१२।
स्मरण गर्नुपर्ने पद: ×अनि त्यो पखेटा भएको अजिङ्गर (सैतान) त्यस महिलासँग (परमेश्‍वरको मण्‍डली) अति क्रोधित भयो। त्यस महिलाका बाँचेका सन्तानहरूसँग लँडाई गर्न कस्सियो। ती सन्तानहरूले परमेश्‍वरको आज्ञालाई पालन गर्दथे र येशूको वचनलाई प्रतिवद्धतासाथ अवलम्वन गरेका थिए।" प्रकाश १२:१७।
जब पृथ्वीमा जलप्रलय भयो नोहा र उनका परिवार प्रथम् बचेखुचेका, बाँकी वा अवशिष्ट परिवार थिए भनेर बाइबलमा उल्लेख गर्दछ। बाँकी वा अवशिष्ट भन्ने विषय इस्रायलको इतिहासमा पटक पटक देखा पर्दछ। येशूलाई ग्रहण गर्नेमा बचेखुचेका यहुदीहरू पनि समावेश भएको छ भनेर प्रेरित पावलले भन्दछ (रोमी ११:५)। यी यहुदीहरू पछि गएर इसाई चर्चको मेरुदण्ड भएर निष्कन्छन्। बाँकी वा अवशिष्ट भन्ने शव्द थिएटिरा (प्रकाश २:२४) र सारडिसका (प्रकाश ३:४) चर्चहरूमा भएका मानिसहरूको बारेमा प्रकाशको पुस्तकमा देखापर्दछ। बाँकी भएकाहरू भनेर प्रकाशको १२ अध्यायमा पनि उल्लेख गर्दछ। यस अध्यायको प्रमुख विषय अध्ययन नै प्रकाश १२ मा आधारित छ।

परमेश्‍वरका बाँकी रहेका विश्‍वासी भक्तजनहरूका समूहलाई प्रायजसो आम जनताले देखेका हुंदैनन् वा उनीहरूको नजरमा आएका हुंदैनन्। संसारको प्रारम्भिक कालदेखि र अन्त सम्म जीवित परमेश्‍वरमा विश्‍वास राख्‍ने मानिसहरू विभिन्न आस्थामा हुन्छन्। जीवित परमेश्‍वरमा आस्था राख्‍नेहरूलाई  मिथ्या धर्म वा आस्थाको अन्धकारबाट बाहिर आऊ भनेर उहाँले आह्वान गर्नुहुन्छ। उहाँले भन्नुहुन्छ, ×हे मेरा जनहरू हो, उनबाट (बेबिलोन) निस्केर आऊ।" (प्रकाश १८:४)। तर संसारको अन्तिम इतिहासमा परमेश्‍वरका बाँकीरहेका मानिसहरूको बारेमा विशेष वर्णन बाइबलले गर्दछ।
यस अध्यायको झलक: प्रकाश १२ अध्यायमा विभिन्न प्रतिकहरू छन्, तिनीहरूको अर्थ के हो? यस अध्यायमा विगतका के घट्नाको विषयमा भविष्यवाणी गरिएको थियो? येशूको गवाही भन्नुको अर्थ के हो? भविष्यवाणी गर्ने आत्मा भनेको के हो?
१. दुष्टको विरूद्ध असल: प्रथम् श्रृखला (प्रकाश १२:१-६)   

प्रकाश १२:१-६ मा के भइरहेको छ? 

प्रकाश १२ मा धेरै प्रतिकहरूको उपयोग गरिएका छन्। ती प्रतिकहरूले येशू र सैतानको बिचमा भएको महान् द्वन्द वा संघर्षको बयान गर्दछन्। यस प्रकाश १२ अध्यायमा येशूको समयदेखि संसारको अन्तसम्म के हुन्छ भनेर वर्णन गरिएको छ। पद १ मा युहन्नाले महिमित दृष्य देख्दछ। उसले एक गर्भवती महिलालाई देख्दछ। उनले ×सु्र्य जस्तो लुगाहरू लगाएकी छिन्। चन्द्रमा उनको पाइतालामुनि थियो। उनको शिरमा १२ वटा ताराहरूले सुसज्जित मुकुट थियो।" ती स्त्री केवल भौतिक स्त्री भन्दा अर्कै थिइ। तिनी चर्चको प्रतिक हुन् वा परमेश्‍वरका परमभक्त जनहरू। (यशैया ५४:५,६, २ कोरन्थी ११:२ पढ्नुहोस्)। स्त्री केवल प्रतिक हुन् भनेर हामीलाई थाहा छ, किनभने युहन्नाले उनको अनुहार आश्‍चर्यजनक चिन्ह भनेर उल्लेख गर्दछ। त्यस स्त्रीको महिमीत अनुहार येशूसँग गाँसिएको छ जो धार्मकताको सूर्य हुनुहुन्छ (प्रकाश ४:२, प्रकाश १:१६)।

प्रकाश १२:६ अनुसार त्यस स्त्री पखेटा भएको अजिङ्‍गर वा ड्रागनबाट बच्न जङ्‍गलमा भाग्दछिन्। त्यहाँ परमेश्‍वरले उनलाई १,२६० दिनहरुसम्म रखवारी गर्नुहुन्छ। यस पदले के भन्न खोजेको हो? दानियल ७:२५ मा पनि उल्लेख गरिएको १,२६० दिनहरूको अर्थ के हो? यहि दिनहरूलाई प्रकाश १२:१४ र १३:५ मा उल्लेख गरिएको छ¸ यसले कुन् प्रतिकलाई उल्लेख गर्दछ?

उन्नाइसौं सताव्दी अघिसम्म भविष्यवाणीका विद्यार्थीहरूले प्रकाश १२:६ को समयावधी  बुझ्न एक दिनको अर्थ एक वर्ष हो भनेर अर्थ लगाएका थिए। उनीहरूको अनुसार १,२६० दिनसम्म मध्यकालिन युगमा सैतानले चर्चको विरुद्ध हमला गरेको थियो भनेर बुझेका थिए।

बाइबलका भविष्यवाणीको बारेमा अध्ययन गर्ने दुई सय वर्ष अगाडिदेखिका विद्यार्थीहरूले एक वर्षको अर्थ एक दिन हो भनेर अर्थ लगाउनु जायज तर्क नै थियो। त्यसकारण अहिले पनि त्यो लागु हुन्छ। प्रथमत: प्रकाश १२ को पुरै अध्याय प्रतिक नै प्रतिकहरूले भरिएका छन्। त्यसकारण ती प्रतिकहरू साँच्चै नै हो भनेर नमान्ने भए एक दिनको अर्थ एकै दिन हो भनेर किन मान्ने?  दोश्रो, प्रकाशको पुस्तक र दानियलको पुस्तकमा समयलाई विभिन्न तरिकाले वर्णन गरेका छन्, जस्तै: ×समय र समय र आधा समय" (दानियल ७:२५, १२:७, प्रकाश १२:१४), ×बयालिस महिनाहरू" (प्रकाश ११:२, १३:५) र "एक हजार दुईसय साठ्ठी दिनहरू" (प्रकाश ११:३, प्रकाश १२:६)। भविष्यवाणीका यी वर्षहरू खास समयावधी जस्तै साढे तिन वर्षसँग मिल्दोजुल्दो हुंदैन (लुका ४:२५ र याकुब ५:१७)। यसकारण र अरू कारणहरूले गर्दा सेभेन्थ-डे एडभेन्टिस्टहरूले १,२६० दिनको अर्थ १,२६० वर्षहरू हुन् भनेर विश्‍वास गर्दछन्। अनि सेभेन्थ-डे एडभेन्टिस्टहरूले उपरोक्त १,२६० दिन भनेको त्यस १,२६० वर्षको युग हो जब पोपले इसाई जगतमा आधिपत्य जमाएका थियो। यो युग छैठौं सताव्दी देखि अठार्‍हौ सताव्दीको अन्तसम्म रहेको थियो। तर दुख कुरा त यो छ, यस १,२६० दिनको अर्थ १,२६० वर्ष हुन् भनेर विश्‍वास गर्ने इसाईहरू कमै छन्। 

हाम्रै संस्कृती वा संस्कारमा के प्रतिकहरू प्रचलित छन्? तिनीहरूको उद्देष्य के हो? प्रतिकहरूलाई उपयोग गरेर विद्या हासील गर्नुमा फायदा र वेफायदा के के छन्? तपाईँको आफ्नै जीवनमा प्रतिकहरू वा चिन्हहरू कसरी प्रयोग गर्नुहुन्छ? तपाईकै वरिपरि भएका प्रतिकहरू वा चिन्हहरूलाई उपयोग गरेकोले बाइबलका प्रतिकहरू वा चिन्हहरूद्वारा सिकाउन खोजे‌को ज्ञानलाई अझ कसरी बुझ्न सहयोग हुन्छन्?
३. दुष्टको विरूद्ध असल: दोश्रो श्रृखला (प्रकाश १२:१३-१७)

दुष्टको विरूद्ध असलको दोश्रो श्रृंखला प्रकाश १२:७-१२ ले बताउँछ। यस १२ अध्यायको केन्द्रविन्दु नै स्वर्गमा सैतान कसरी पतित भए। सैतानलाई स्वर्गबाट निस्कासित गरेर पृथ्वीमा कसरी हुत्याइयो भनेर यी पदहरूले वर्णन गर्दछन्। येशू र सैतानको बिचमा सुरुभएको महान द्वन्द यस संसारमा होइन बरू जगतको अर्कै भागमा सुरू भएको थियो भनेर यी पदहरूले हामीलाई सिकाउँछन्। एक ठाँउमा भएको घट्नाले अर्को भागमा कसरी असर पर्दो रहेछ भनेर स्वर्ग र पृथ्वी बिचमा भइरहेको कार्यवाहीले बताउँछ। हामी कहाँ छौं भन्दा, साँच्चिक्कै हामी येशू र सैतानको महान कुरुक्षेत्रको बिचमा छौं भन्दा अनुपयोक्ती नहोला। 

प्रकाश १२:१३-१७ ले पद ६ को घट्नालाई देखाउँछ र इसाई चर्चको बिरुद्धमा छेडेको लडाईँको बारेमा वर्णन गर्दछ। प्रथमत: रोमी साम्राज्यले इसाई चर्चलाई हमला गर्‍यो। पछि, आस्थाबाट पिछडिएको रोमन क्याथोलिक चर्चले परमेश्‍वरका सत भक्तजनहरूको बिरुद्ध लडाँई छेड्यो। यी पदहरूमा उल्लेख गरेका प्रतिकहरूले के अर्थ दिंदछ?

यी पदहरूमा परमेश्‍वरको जन बिरुद्ध पानीको बाढी पठायो भनेर उल्लेख गरिएको छ। बाढी प्रतिक हो र यसको अर्थ परमेश्‍वरका जनहरूका बिरुद्ध लड्ने फौजहरू हुन् (यर्मिया ४६:७,८, दानियल ९:२६)। प्रकाश १२:१६ मा सतावटले झेलेका चर्चलाई सहयोग गर्ने पृथ्वी भनेर वर्णन गरिएको छ। सन‌ १६२० मा युरोपबाट सतावट सहन नसकेर प्रथम इसाई विश्‍वासीहरू त्यहाँबाट भागेर अमेरिकाको भुभागमा शरण लिन पुगेका थिए। यस अमे‌रिका महादेशमा उनीहरू सुरक्षितसँग रहन पाए। परमेश्‍वरका जनहरूलाई हमला गर्ने युरोपका फौजले नयाँ देशमा पुग्न सकेनन्। यसको भनाइको अर्थ हमला गर्ने फौजलाई मानौं नयाँ महादेश अमेरिकाले निलिदियो। 

प्रकाश १२:१७ ले १,२६० दिन पछिको समयलाई औँल्याउँछ। (यो समय अठार्‍हौं सताव्दिको समाप्तितिर अन्त भएको थियो)। विशेष ति समूहसँग सैतान अति क्रोधित भएको छ, जो चर्चका सन्तानहरू हुन्। यी विशेष समूह नै त्यहि बाँकी वा बचेखुचेका उनका (चर्चका) बिउ हुन्।

प्रकाश १२:१७ अनुसार ती विशेष बचेखुचेका सन्तानहरूको प्रथम लक्षण वा चिन्ह के हो? मत्ती २४:२०, रोमी ३:३१, एफिसी ६:१, याकुब २:९-११ र १ युहन्ना ३:४ पदहरूले परमेश्‍वरका आज्ञाहरू पालन गर्नु भनेको के हो भनेर बुझाउन खोज्दछन?

प्रकाश १२:१७ लाई उपर्युक्त पदहरूले भन्दा अरू कसरी सरल भाषामा बुझाउन सकिन्छ र? संसारको अन्त्यमा रहने परमेश्‍वरका अवशिष्ट वा बाँकी रहेका बचेखुचेका विश्‍वासीहरू अति विशेष वा असाधारण गुणले सम्पन्न भएका हुन्छन्। तिनीहरूले परमेश्‍वरका दशैवटा आज्ञाहरू पालन गर्नेछन्, यसमा परमेश्‍वर नै सृष्टिकर्ता हुनुहुन्छ भनेर प्रमाणित गर्ने सातौँ दिनको विश्रामबार पनि समावेश भएको छ। 

परमेश्‍वरका आज्ञाहरू पालन गर्न उहाँको आह्वान प्रति तपाईँ कत्ति संवेदनशील र अडिग हुनुहुन्छ? तिनीहरूलाई पालन गर्नुपर्छ भनेर परमेश्‍वरको आह्वानलाई तपाईँले कत्तिको निश्‍चित हुनुहुन्छ? हामीले परमेश्‍वरका सबै आज्ञाहरू, साबथ समेतलाई पालन गर्नुपर्दैन भनेर शिक्षा दिने अन्य इसाई चर्चका विश्‍वासीहरुलाई कसरी जवाफ दिने?
३. येशूको गवाही (प्रकाश १२:१७)

माथीको बुँदामा हामीले सिक्यौँ कि बाँकीरहेका बचेखुचेका चर्चले परमेश्‍वरका आज्ञाहरू पालन गर्दछन् (प्रकाश १२:१७)। बाँकीरहेका बचेखुचेका चर्चका प्रथम् लक्षण वा चिन्ह नै परमेश्‍वरका व्यवस्था वा दश आज्ञाहरू पालन गर्नु हो। यहि चिन्ह वा गुण भएका मानिसहरू नै परमेश्‍वरका बाँकीरहेका सन्तान वा भक्तजनहरू हुन् भनेर देखाउँदछ।

बाँकीरहेका बचेखुचेका चर्चको वा भक्तजनको दोश्रो गुण वा चिन्ह ×येशूको गवाही हुनु" हो। यो शव्द रचना ग्रीक वा युनानी भाषाको मार्टुरिया इयसु (marturia Iesou)  बाट आएका हुन्। प्रकाशको पुस्तकमा छ पटक यो शव्द उल्लेख गरेको पाउँछौं। हेर्नुहोस्: प्रकाश १:२,९, १२:१७, १९:१०, २०:४ ।

प्रकाश १:२,९, १२:१७, १९:१०, २०:४ अनुसार येशूको गवाहीको अर्थ के हो?

×येशूको गवाही" को अर्थ दुईवटा छन्। येशूको गवाहीको  प्रथम अर्थ त हामीले येशूको बारेमा दिने गवाही हो । येशूको बारेमा अरूलाई सुनाउनु नै हाम्रो गवाही हो। ×येशूको गवाही"को दोश्रो अर्थ येशूले आफ्नो बारेमा हामीलाई कस्तो गवाही वा वयान दिनुहुन्छ हो। 

गवाही वा आफ्नो वयान दिनु भन्ने शव्दलाई युहन्नाले आफ्ना पत्रहरूमा जसरी प्रयोग गरेकी छन् त्यसले नै प्रकाशको पुस्तकमा प्रयोग गरेको उपर्युक्त शव्दलाई बुझाउँछ। युहन्नाका पत्रहरूले येशूले दिनुभएको आफ्नै वयानलाई औँल्याउँछन् (युहन्ना १:१९, ३:११,३३, ५:३१)।

त्यसकारण प्रकाशको पुस्तकमा उल्लेखित ×येशूको गवाही" को अर्थ येशूले आफ्नो बारेमा के भन्नुहुन्छ त्यहि हो। ×येशूको गवाही" को अर्थ यो होइन परमेश्‍वरका अवशिष्ट सन्तानहरूले येशूको बारेमा आफ्ना गवाही दिनु। प्रकाशको पुस्तकमा दिएका यी पदहरूले यी तर्कहरूलाई स्पष्ट पार्दछन्। ×परमेश्‍वरको बचन" र ×येशूको गवाही" को बारेमा सत्य कुरा बोलेको भनेर युहन्नाले प्रकाश १:२ मा भन्दछन्। ×येशूको गवाही" को अर्थ पनि त्यहि सहि सत्यमा बताउनुपर्छ। यो येशूले आफ्नै बारेमा गवाही दिने हो।

यहि कुरालाई प्रकाश १:९ ले पनि पुष्टि गर्दछ। आफू को हो भनेर युहन्नाले भनेर यस पदलाई अघि बढाउँछन्। अनि परमेश्‍वरको बचन र येशूको गवाहिको खातिर उनी पाटमोस टापुमा रहेको भन्दछन्। ×परमेश्‍वरको बचन" र ×येशूको गवाही" को बिचको निकट अर्थ स्पष्ट छ। हामीले बाइबल अध्ययन गर्दा बाइबलका पदहरूले बाइबलका पदहरूलाई व्याख्या गर्ने नियमलाई पालन गर्नुपर्दछ। अर्थात् बाइबललाई आफ्नो व्याख्या आफैले गर्न दिनुपर्दछ। बाइबलको एक भागको पदले अर्को भागको पद बुझाउन मद्दत गर्दछ। यस नियमले हामीलाई प्रकाशको पुस्तकमा ×येशूको गवाही" भन्दा जहिले‌ पनि येशूले आफ्नो बारे सत्य बोल्नु भएको हो भन्ने बुझाउन सहायत गर्दछ।

येशूले तपाईँलाई आफ्नो पहिचान कसरी दिनुभएको छ? के उहाँको बारेमा अझ बढि जान्न इच्छुक हुनुहुन्छ? कुन उपायले येशूसँग अझ नजिक हुन सिक्नुहुन्छ?
४. पवित्र आत्माले अभिप्रेरित भएर भविष्यवाणी बोल्ने वा परमेश्‍वरको विशेष सन्देशवाहक हुने (प्रकाश १९:१०)।

प्रकाश १९:१०ले भन्दछ, ×येशूको गवाही अगमवाणीको आत्मा हो।" याद गर्नुहोस सम्पूर्ण बाइबलमा ×अगमबाणी बोल्ने आत्मा" केवल यस पदमा मात्र उल्लेख गरिएको छ। यसको अर्थ के हो सो बुझ्न १ कोरन्थी १२:८-१०,२८ र एफिसी ४:११ पढ्नुहोस्।

×अगमबाणी बोल्ने आत्मा" भन्ने शव्द रचना १ कोरन्थी १२:८-१० मा सबभन्दा नजिक भेट्टिन्छ। त्यहाँ पावलले पवित्र आत्माको बारेमा बोल्दछन्। पवित्र आत्माले दिने अरू बरदानहरूमा (क्यारिसमाटा), अगमवाणी बोल्ने बरदान पनि हो। जो मानिसले यो बरदान पाउँछ त्यसलाई भविष्यवक्ता वा परमेश्‍वरको विशेष सन्देशवाहक भनिन्छ।

जो व्यक्तिहरूमा अगमवाणी बोल्ने आत्मा छ तिनीहरूलाई भविष्यवक्ता भनेर प्रकाश २२:८,९ ले बताउँछ।

×जब मैले यो सुनेँ, उसको आराधना गर्न उसको पाऊमा घोप्टो परेँ। तर उसले (स्वर्गदूत) मलाई भन्यो, यसो नगर। तिमीले जस्तै मैले पनि परमेश्‍वरको सेवा गर्दछु। येशूले सिकाउनुभएको दीक्षामा दृढ भएर बस्ने अरू विश्‍वासीहरू जस्तै म परमेश्‍वरको से‌वक हुँ। परमेश्‍वर कै उपासना गर्नु। येशूले जे सिकाउनु भयो त्यो अगमवाणीको मुख्य मुटु हो।" प्रकाश १९:१० (अँग्रेजी भाषामा नयाँ अन्तराष्ट्रिय संसोधित अनुवाद)।

×मैले आराधना गर्न स्वर्गदूतको पाऊमा घोप्टो परेँ। उसले नै मलाई यी सबै कुराहरू देखाइरहेका थिए। तर उसले मलाई भन्यो, ×त्यसो नगर। तिमीले जस्तै मैले परमेश्‍वरको सेवा गर्छु।अरू भविष्यवक्ताहरू वा परमेश्‍वरको सन्देशवाहकहरू र यस पुस्तकमा लेखिएका वचनहरूलाई पालन गर्नेहरू जस्तै म पनि परमेश्‍वरको सेवक हुँ। उहाँकै आराधाना गर।" (प्रकाश २२:८,९अँग्रेजी भाषामा नयाँ अन्तराष्ट्रिय संसोधित अनुवाद) ।

दुवै पदहरूले एउटै कुराको वर्णन गर्दछन्। युहन्ना आराधाना गर्न स्वर्गदूतको खुट्टामा घोप्टो पर्दछन्। दुबै ठाँउमा स्वर्गदूतले बोलेका बचनहरू एउटै हुन्। यद्यपि, सानै भएपनि केहि भिन्नता महत्वपूर्ण छ। प्रकाश १९:१० मा ती विश्वासी भाईहरू जसमा येशूको गवाही छ भनेको छ भने प्रकाश २२:९ मा ती भाईहरूलाई अगमवक्ताहरू भनेर कहलाइएको छ।

फेरि हामीले धर्मशास्त्रले धर्मशास्त्रको अर्थ खुलाउनु पर्छ भन्ने नियमलाई पालन गरि बाइबलले आफ्नो अर्थ आफै भन्न दिनुपर्दछ। त्यसकारण प्रकाश २२:८ मा भविष्यवाणी बोल्ने आत्मा भनेको प्रकाश १९:१० मा भविष्यवाणी बोल्ने बरदान हो भनेर हामीलाई बुझाउँदछ। यो सबै विश्‍वासीहरूलाई दिएको हुंदैन। बरू जसलाई परमेश्‍वरले भविष्यवक्ताहरू हुन आह्वान गर्नुहुन्छ, त्यसलाई मात्र यो बरदान दिएको हुन्छ।

प्रकाश १९:१० मा उल्लेखित भाईहरू भनेको भविष्यवक्ताहरू वा परमेश्‍वरका विशेष सन्देशवाहक हुन भनेर विश्वास गर्ने केवल सेभेन्थ-डे एडभेन्टिस्टहरू मात्र होइन। लुथरन विद्वान हरमन स्ट्राथमनले पनि भाईहरू जो सँग येशूको गवाही छन् तिनीहरू प्रकाश १९:१० अनुसार भविष्यवक्ताहरू हुन् भनेर विश्‍वास गर्दछ: ×यहाँ उल्लेखित भाईहरू सर्व साधारण विश्‍वासीहरू नभएर भविष्यवक्ताहरू हुन्........यदि तिनीहरूमा येशूको गवाही (माच्युरिया 
आइसु marturia Iesou) छ भने तिनीहरूमा भविष्यवाणी बोल्ने आत्मा भएको ठहर्छ। त्यसकारण तिनीहरू भविष्यवक्ताहरू हुन्।"-थियोलोजिकल डीक्सनेरी अभ द न्यु टेस्टामेन्ट, ठेली ४, पृ. ५०१ मा आधारित।
५. परमेश्‍वरका अवशिष्ट वा बाँकीरहेका चर्च (प्रकाश १४:६-१२)



अहिलेसम्म अवशिष्ट वा बाँकीरहेकाको बारेमा यसरी जानकारी हामीलाई भएको छ: प्रकाश १२:१७ मा उल्लेखित उनका बाँकी सन्तानको अर्थ परमेश्‍वरको अवशिष्ट वा बाँकीरहेको चर्च। यस चर्चका सदस्यहरूका दुई विशेष गुणहरूद्वारा चिन्न सकिन्छ: (क) तिनीहरूले परमेश्‍वरका आज्ञाहरू पालन गर्दछन्। परमेश्‍वरले लिखित रूपमा सिनै पहाडमा यी दस आज्ञाहरू दिनुभएको थियो। यी आज्ञाहरूमा सब्बत पनि समावेश भएको छ। र (ख) बचेखुचेका चर्चका सदस्यहरूमा येशूको गवाही हुन्छ। येशूको गवाही भनेको भविष्यवाणी बोल्ने आत्मा हो। भविष्यवाणी बोल्ने आत्मा भनेको भविष्यवाणी बोल्ने बरदान पनि हो।

सेभेन्थ-डे एडभेन्टिस्ट चर्च सन् १८६३ मा व्यवस्थित भएको हो। तर यो चर्चको व्यवस्थित हुनुभन्दा पहिले नै कतिपय मानिसहरूले हप्ताको सातौं दिनलाई साबथ भनेर पालन गरेका थिए। ती साबथ पालन गर्नेहरूले आफूहरू बचेखुचेका चर्चका सन्तान भनेर विश्‍वास गरेका थिए। हामी सेभेन्थ-डे एडभेन्टिस्ट भएकाले परमेश्‍वरको सबै दश आज्ञाहरू पालन गर्न अपरिहार्य छन् भनेर प्रचार गर्दछौं। यसमा हप्ताको सातौँ दिन सब्बथलाई पालन गर्न पनि समावेश भएको छ। चर्चको हैशियतले हामीमा येशूको गवाही छ भनेर हामी दावी गर्दछौं। एलेन जि ह्वाईटको जीवन र कामबाट परमेश्‍वरले हामीलाई प्रकट गर्नुभएको छ भनेर पनि विश्‍वास गर्दछौं।

त्यसकारण सेभेन्थ-डे एडभेन्टिस्ट चर्च विश्‍वका २२,००० चर्चहरू मध्येको एक होइन। यो बाइबलका भविष्यवाणीले तोकिए अनुसार विशेष चर्च हो। परमेश्‍वरले यो चर्चलाई विशेष उद्देष्यको लागि रचना गर्नुभएको हो। उहाँले मर्न लागेको यस संसारमा तिन जना स्वर्गदूतहरुका सन्देशहरू प्रचार गर्न हामीलाई बोलाउनु हुन्छ।

प्रकाश १४:६-१२ ले परमेश्‍वरका अन्तिम जनहरूका गुणहरू के के हुन् भनेर जनाउँछन्? हाम्रो चर्चको उद्देष्यहरूलाई हेर्दा हामी परमेश्‍वरका बचेखुचेका चर्चका सदस्यहरू हौं भनेर सम्झनु ठीक छ भनेर कसरी थाहा पाउने?

सेभेन्थ-डे एडभेन्टिस्ट भएको हैशियतले परमेश्‍वरका बचेखुचेका वा अवशिष्ट चर्चका सदस्यहरू हौं भनेर हामी विश्‍वास गर्दछौँ। तर याद गर्नुहोस्, हामी बाँकी रहेका अन्तिम चर्चसँग सम्वन्ध राख्‍दैमा परमेश्‍वरसँग विशेष सम्वन्ध हुन्छ भनेको होइन। तपाईँ उहाँका अवशिष्ट चर्चका सदस्य हुन सक्नुहुन्छ तर परमेश्‍वरको राज्यबाट हराउन पनि सक्नुहुन्छ। चर्चको सदस्य भयो भन्दैमा तपाईँको उद्धारको ग्यारेन्टी हुन्छ भन्दैनौं। हामी व्यक्तिगत रूपमा उद्धार पाउँछौ, चर्चको हैशियतले सामुहिक रूपमा होइन। सेभेन्थ-डे एडभेन्टिस्ट चर्चमा समाविष्ट हुनु भनेको महान् प्रतिष्ठाको महशुस हुनु र जिम्मेवारी वहन गर्नु हो। हामीलाई परमेश्‍वरले पुनीत कार्यको लागि आह्वान गर्नुभएको छ। तर जसरी पुरानो करारमा यहुदी वा हिब्रु भयो भन्दैमा स्वत मुक्ति पाउँदैनथ्यो (यर्मिया ८:२०), त्यसरी नै यस चर्चको सदस्य भयो भन्दैमा स्वत मुक्ति पाउँछ भन्नु होइन। 

मुक्ति पाउन एउटै मात्र उपाय छ त्यो के हो? अनि तपाईँले उद्धार पाउनु भएको छ भनेर कसरी यकिन गर्ने?
उपसंहार: 
अरू जानकारीको निम्ति: पढ्नुहोस् एलेन जि ह्वाईटको ×द स्पिरीट अभ प्रोफेसी" पृ. ७-१६ द स्पिरीट अभ प्रोफेसी, ठेली १, र ×हीस्टोरीकल प्रोलग" पृ. ७-३२ अर्ली राइटिङ्गसमा 

×पवित्र आत्माको बरदानहरूमा भविष्यवाणी बोल्ने बरदान पनि एक हो। परमेश्‍वरको अन्तिम चर्चको चिन्ह यो बरदान हुनु हो। एलेन जि ह्वाईटले आफ्नो सेवाकार्यको एक भाग भविष्यवाणी बोल्नु थियो। उनी परमेश्‍वरको दुत थिइन। उनको लेखहरूले परमेश्‍वरका जनहरूलाई सत्यलाई अगाडी सार्दछ। यस सत्यले परमेश्‍वरको चर्चलाई सान्त्वना दिन्छ, अगुवाई गर्दछ, शिक्षा दीक्षा दिन्दछ र सच्याउँछ। मानिसको सबै शिक्षादीक्षा र अनुभवलाई जाँच्न बाइबलाई नै मापदण्डको रूपमा लिनुपर्दछ भनेर उहाँको लेखले स्पष्ट पार्दछ।" सेभन्थे-डे एडभेन्टिस्ट बेलिभ, सन् १९८८, पृ. २१६बाट रूपान्तरित।

पुरानो करारले अवशिष्ट वा बचेखुचेको भन्ने तर्कलाई केहि घटलाग्दो तरिकाले चित्रण गरेको छ। बाइबलका सबै बृतान्तहरूमा अवशिष्ट वा अवशेष मानिसहरू त्यस्ता हुन् जो अरू भन्दा वढी परमेश्‍वरको ज्ञान भएकाहरू थिए। नोहालाई जल प्रलय हुन्छ भनेर ज्ञान थियो। अब्राहमलाई सनातन सत्य परमेश्‍वरको ज्ञान थियो। इस्रायली राष्ट्र परमेश्‍वरको पवित्र मन्दिरमा उहाँको उपासना गर्दथे। तर उनीहरूका अरू छिमेकीहरू र जातीहरूले आफ्ना बालबच्चाहरूलाई नरबलि दिन्थे। उनीहरूले बिरालो, साँढे र अरू जन्तु जनावरहरूका मुर्तीहरूलाई पुजा गर्दथे। छोटकरीमा भन्ने हो भने परमेश्‍वरका बाँकी सन्तानहरू ती हुन जसले परमेश्‍वरको सत्यता र चरित्रलाई प्रकट गरेका थिए। परमेश्‍वरका बाँकी चर्च वा अवशेष चर्चका सदस्य हुनु भनेको तपाईँमा नै महान् ज्योति वा ज्ञान भएको अनुभूत हुनु हो भनेर यस अध्यायको पाँचौ बुँदामा औँल्यायौ। यस ज्ञान प्राप्त गर्दा महत्वपूर्ण उत्तरदायित्व बहन गर्नुपर्दछ। यस अवशेष चर्चको सदस्य हुन्दैमा स्वत मुक्ती पाउँछ भनेको होइन। परमेश्‍वरका अवशेष चर्चमा सहभागी भएन भने उसले मुक्ती गुमाउँछ भनेको पनि होइन। बाइबलका सम्पूर्ण इतिहासमा कतिपय मानिसहरू अवशेष समुहमा रहेर पनि परमेश्‍वरको ज्ञान अनुसार चल्न बिफल भएको पाउँछौ। धेरै पटक तिनीहरूले आफूले प्राप्त गरेको ज्ञानको बिरोधमा पनि गएको पाउँछौँ।
चिन्तनमनन: 
1. परमेश्‍वरका अवशेष चर्चका सहभागी हौँ भनेर विश्‍वास गर्नेलाई लुका १२:४८ ले के महत्वपूर्ण सन्देश दिन्छ?
2. हामी अवशेष चर्च हौँ भन्दैमा के यस चर्चका सदस्य नहुने अरु मानिसहरू भन्दा हामी उत्तम छौँ भनेर दावी गरेका हौँ त? फेरि त्यसै बखत, संसारको अन्तिम समयमा परमेश्‍वरका विशेष जनहरूमा बिशेष सन्देश हुन्छ भन्ने तर्क किन न्यायोचित देखिन्छ? देखिन्छ वा देखिन्दैन? चिन्तन गर्नुहोस्।
3. तपाईँ अवशिष्ट चर्चको सदस्य हुनु भयो भन्दैमा तपाईँको मुक्ती सुरक्षित छ भन्नु कदापी होइन। तब, यस चर्चमा सहभागी हुनुमा के फायदा छ त?
अध्याय ५



पवित्र धर्मशास्त्र बाइबल कसरी लेखिएको छ
यस अध्यायको निम्ति पढ्नुहोस्: यर्मिया ३६:१-४, १ थेस्सोलोनी २:१३, २ तिमोथी ३:१६, तितस १:१२, २ पत्रुस १:१-४, २०-२१
स्मरण गर्नु पर्ने पद: ×सबै धर्मशास्त्र बाइबल परमेश्‍वरकै प्रेरणाबाट आएका हुन्। यो कुन कुरा सत्य हो भनेर सिकाउन उपयोगी हुन्छ।" २ तिमोथी ३:१६।

बाइबलको वचन परमेश्‍वरको प्रेरणाबाट लेखिएको हुन् भन्ने तथ्यलाई इसाईहरूले तर्क र वितर्क गरेका छन्। सेभेन्थ-डे एडभेन्टिस्टहरूको निम्ति अर्को तर्कको जवाफ दिनु पर्दछ: एलेन जि ह्वाईटलाई पनि परमेश्‍वरबाट प्रेरणा भएको थियो भन्दा यसको अर्थ के हो? सन् १९०६ मा एलेन जि ह्वाईटले एक जना एडभेन्टिस्ट डाक्टरले यहि जिज्ञासा राख्दा त्यसको जवाफ पत्रद्वारा दिनुभएको थियो। उहाँका सबै शव्दहरू दश आज्ञाहरू जस्तै प्रेरित भएको होइन भनेर उहाँले लेख्‍नु भयो: ×मेरो भाई, तिमीले मेरा लेखहरू होशियारसाथ पढेका छौ। मैले यस्तो दावी कहिलै पनि गरेको छैन। न त यस मतका (एडभेन्टिस्ट) अग्रजहरूले कहिलै यस्तो दावी गरेका थिए।" एलेन जि ह्वाईट, सेलेक्टेड मेशेजेज्, बुक १, पृ. २४ बाट रुपान्तरित। यस अध्यायमा हामीले प्रेरणा भनेको के हो भन्ने केहि प्रश्‍नहरूलाई नियाल्नेछौं।
यस अध्ययनको झलक: प्रेरणा र दर्शन वा प्रकटको बिचमा के भिन्नता छ? मौखिक र वैचारिक प्रेरणाको बिचमा के अन्तर छ? के परमेश्‍वरका अगमवक्ताहरूले लेख्‍दा अरूसँग सहायता माग्न सक्दछ? परमेश्‍वरका अगमवक्ताहरूले बाइबल भन्दा बाहिरका श्रोतहरूलाई उदृध गरेका के उदाहरणहरू छन्?
१ प्रतक्ष्य दर्शन-प्रेरणा  (२ तिमोथी ३:१६)

२ तिमोथी ३:१६ र २ पत्रुस १:२० अनुसार बाइबलका पुस्तकहरूलाई उत्पादन गर्न परमेश्‍वरको भूमिका के थियो?

२ तिमोथी ३:१६ मा पावलले बाइबललाई थियोनयुस्तोस theopneustos (परमेश्‍वरले फुक्नु भएको वा परमेश्‍वरबाट प्रेरित) भनेका छन्। ल्याटिन भाषामा यस पदलाई यसरी पढिन्छ ×scriptura divinitus inspirata" (स्क्रिपटुरा डिभिनिटस इनस्पिराटा)। यहि ल्याटिन भाषाबाट अंग्रेजीमा इन्स्पायर्ड (inspired) अर्थात् प्रेरणा भन्ने शव्द आउँछ। यसको अर्थ सारा बाइबल पवित्र आत्माको अगुवाईमा लेखिएको हो भनेर पावलले भनीरहेको हो। अगमवक्ता वा परमेश्‍वरका विशेष सन्देशवाहकहरूलाई सपना र दर्शनबाट सत्यलाई प्रकट गराएको थियो। यो सत्यलाई प्रकाशन वा रहस्योघाटन वा प्रतक्ष्य दर्शन भनेर चिनिन्छ। र त्यहि पवित्र आत्माको अगुवाईमा अगमवक्ताहरूले बाइबल लेखे। यहि अगुवाईलाई प्रेरणा भनेर चिनिन्छ। हरेक अगमवक्ताले परमेश्‍वरको योजना मुताविक लेखोस भनेर पवित्र आत्माले पक्का गर्नुभएको थियो।

२ पत्रुस १:२१ मा हामीलाई यो भन्दछ, × अगमवक्ताहरूको बोलीलाई पवित्र आत्माले दोर्‍याउनु भयो।" निम्नलिखित उदाहरणले यस पदलाई प्रष्ट पार्दछ: डुँगालाई हावाले दोर्‍याउँछ। यसरी नै बाइबलका लेखकहरूलाई पवित्र आत्माले अगुवाई गर्नुभएको थियो। त्यसकारण प्रतक्ष्य दर्शन वा प्रकाश र प्रेरणाको अर्थ पवित्र आत्माले अगमवक्ताहरूलाई परमेश्‍वरले चाहेको सत्यलाई प्रकट गर्ने तरिकाहरू थिए। अनि पवित्र आत्माले नै अगमवक्ताहरूलाई सन्देश प्रचार गर्न अगुवाई गर्नुभएको थियो। कुनै अगमवक्ताहरूले वचन बोले। कसैले आफूले पाएको सन्देशलाई लेखे। परमेश्‍वरबाट प्रेरणा (परमेश्‍वरले फुक्नु भएको स्वास) पाएर लेखेका भागहरू बाइबल हुनपुग्यो। 

जसरी पुरानो करारका लेखकहरूले पवित्र आत्माले प्रायजसो अगुवाई गर्नुभयो भनेका छन्, नयाँ नियममा प्रेरितहरूले त्यसरी दावी गर्दैनन्। यद्यपि, यो स्पष्ट छ, उनीहरूका सन्देशहरू परमेश्‍वरबाट पाएका हुन् । उदाहरणस्वरूप, पावलले लेख्दछ, ×हामीले मानिसले सिकाएको अनुसार वचनहरू प्रयोग गर्दैनौं। पवित्र आत्माले सिकाएको अनुसार नै हामीले वचनहरूलाई प्रयोग गर्दछौँ" (१ कोरन्थी २:१३)। पावलले यो पनि लेखे, ×तिमीहरूले हामीबाट वचनहरू सुन्यौ। तर तिमीहरूले ती वचनहरूलाई मानिसका हुन् भनेर ग्रहण गरनौ। तिमीहरूले यो वचन जस्तो छ त्यसरी नै ग्रहण गर्‍यौ। यो परमेश्‍वरको वचन थियो" (१ थेस्सोलोनीई २:१३)।

तर यो ख्याल गर्नुहोस् बाइबल मानविय पुस्तक हो। स्पष्टरूपमा हामी यो भन्छौं, मानिसहरूले यसलाई लेखेका हुन्। बाइबलका लेखकहरूले आफ्नै अनुभवहरू लेखेका थिए। जब तिनीहरूले आफ्नो बारेमा लेखे, त्यसबेले व्यक्तिगत सर्वनाम जस्तै ×म" र ×मैले" भन्ने शव्दहरू प्रयोग गरेका थिए (नेहमिया १:१-११, दानियल १०:१-९, गलाती १:१२-२०)। लेखकहरूका समयमा चलेको रितिथितिहरू र चालचलनहरू तिनीहरूका लेखहरूमा भेट्टाइन्छन्। भजनसँग्रह र हितोपदेशका केहि भागहरू त्यस ताकाका छिमेकी राष्ट्रहरूका साहित्य र संस्कारहरू झल्क्याउँछन। संक्षिप्तमा भन्ने हो भने परमेश्‍वरले बाइबल लेख्‍न प्रेरणा गर्नुभयो। तर बाइबलबाटै हामीले यो भन्न सक्दछौं, यो मानविय लेखकहरूले लेखेका हुन्।

सबै लेखकहरूमा कुन चाहिँ बाइबलका लेखक सबभन्दा बढि मानवियता पाउनुभएको छ? कसरी ती लेखक मानविय व्यक्ति हुन् भनेर तपाईँले बुझ्नुभएको छ वा त्यस लेखकको मानवियतासँग आफू परिचित गर्नुभएको छ? विश्‍वासीहरू बिच यस तर्कमा छलफल गर्नु होस्।
२. मौखिक वा विचारोत्तजक प्रेरणा (१ कोरन्थी ७:१०-१२,३९,४०)

परमेश्‍वरकै प्रेरणाबाट बाइबल आएको हो भनेर देहायका पदहरूले कसरी व्यक्त गर्दछन्?: यशैया २:१,२, एजकियल ३६:१६, १ कोरन्थी ७:१०-१२,३९,४०: १ थेस्सोलोनी २:१३ ।

बाइबल कसरी प्रेरित भएको थियो र लेखिएको थियो भन्ने कमसेकम दुई भिन्न तर्कहरू छन्: (क) मौखिक वा शाव्दिक प्रेरणा (ख) विचारोत्तजक वा विचारलाई उत्प्रेरित गर्ने प्रेरणा।
1. मौखिक वा शाव्दिक प्रेरणा: मौखिक वा शाव्दिक प्रेरणाले बाइबलका शव्दहरूमा केन्द्रित गर्दछ तर यसका लेखकहरूसँग होइन। यसले बाइबलका सबै शव्दहरू परमेश्‍वरले कै प्रेरणा हो भनेर विश्‍वास गर्दछ। उहाँले लेखकका शिक्षादीक्षा र उसको ज्ञानअनुसारको शव्द कोषबाट शव्दहरू चुन्नुहुन्छ। यस तर्क वा विश्‍वासले केवल प्रारम्भिक बाइबल लेखकहरूका लेखहरू मात्र प्रेरणाबाट आएका भएका हुन् भनेर सिकाउँदछ। तर प्रारम्भिक लेखहरूमा त्रुटिहरू देखिएको छ। बाइबलका हरेक शव्दहरू पवित्र आत्माबाट आएका हुन् तर लेखिन्दा लेखकको शव्द कोष र शिक्षादीक्षामा भर नपरि लेखेका छन् भनेर फरक तर्क प्रस्तुत गरिएको छ।
2. विचारोत्तजक प्रेरणा: विचारोत्तजक प्रेरणाको केन्द्रविन्दु लेखकहरू हुन् उसका शव्दहरू होइनन्। बाइबलका शव्दहरू नभएर लेखकका विचारहरू प्रेरित भएका हुन्छन् (१ कोरन्थी ७:१०-१२, ३९,४०, १ थेस्सोलोनी २:१३)। तर कहिलेकाहिँ परमेश्‍वरका वचनहरू वा स्वर्गदूतका वचनहरू बाइबलमा उदृध गरिएका हुन्छन् (यर्मिया २९:३०, प्रकाश १९:९)। अथवा कहिलेकाहिँ परमेश्‍वरले सिधै अगमवक्ताहरूद्वारा बोल्नुहुन्छ (गन्ती २२:३५, २३:१-१२,२६)। जब परमेश्‍वर वा स्वर्गदूतले बोल्नुहुन्छ, बाइबलमा तिनीहरूको वचनलाई शव्द शव्दमा लेखिएका हुन्छन्। प्रायजसो बाइबलका लेखकहरूले दर्शन, सपना र विचारहरू परमेश्‍वरबाट पाउँछन्। अनि लेखकहरूले त्यसलाई आफ्नै शव्दहरूमा उतार्दछन् (यशैया २:१,२, प्रकाश ४:१)। परमेश्‍वरका सत्य वचनलाई ठिकसँग उतारोस भनेर पवित्र आत्माले पक्का गर्दछन्। यसरी, बाइबललाई परमेश्‍वरको इच्छाको विशुद्ध प्रकट हो भन्न सकिन्छ।

बाइबल र एलेन जि ह्वाईटका लेख अनुसार एडभेन्टिस्टहरूले विचारोत्तजक प्रेरणामा विश्‍वास गर्दछन्। ×बाइबलका शव्दहरू प्रेरित भएका होइनन्। बरू, मानिसहरू प्रेरित भएका थिए। मानिसका शव्दहरू वा उसले कसरी लेख्छ ती प्रेरित नभएर मानिस आफै परमेश्‍वरबाट प्रेरित भएका हुन्। पवित्र आत्माको शक्तिले मानिसका विचारहरू भरिएका हुन्छन‌। तर मानिसका दिमागका छापहरू उसका शव्दहरूद्वारा व्यक्त गर्दछन्। यसरी परमेश्‍वरका विचार र मानिसका विचारको संमिश्रण हुन्छन्। परमेश्‍वरका इच्छा मानिसको इच्छा र विचारसँग मिल्दछन्। यस तरिकाले गर्दा मानिसका सन्देश परमेश्‍वरका वचन हुन आउँछ।"-एलेन जि ह्वाईट, सेलेक्टेड मेशेजज्, बुक १, पृ.२१ । यसरी, अगमवक्ताका वचनहरू परमेश्‍वरका वचन हुन जान्छ भनेर अन्तिम वाक्यले स्पष्ट पार्दछ। यहि कुरालाई ख्यालमा राखेर दाउदले लेख्‍दछ, ×परमेश्‍वरका आत्माले मद्वारा बोल्नुभयो। उहाँका वचनहरू मेरा जिब्रोले बोले" (२ सामुयल २३:२)। यस पदले दुईवटा तर्कहरूलाई स्पष्ट पार्दछ: (अ) पवित्र आत्माले विचारहरू लेखकमा पठाउनुभयो। र (आ) ती लिखित वचन ठिकसँग परमेश्‍वरको विचारहरू नै हुन् भनेर पवित्र आत्माले पक्का गर्नुहुन्छ।


प्रेरणा कसरी हुन्छ भन्ने ज्ञानलाई ठिकसँग बुझ्न किन महत्वपूर्ण छ? यसबारे गलत विचारहरूलाई आत्मसात् गर्नु किन खतरापूर्ण हुन्छ?
३. दर्शन र त्यसले शरीरलाई पार्ने प्रभाव (दानियल १०:७-९,१७,१८)।

दानियल १०:७-९,१७,१८, प्रेरित ९:१-५ र प्रकाश १:१७ अनुसार जव बाइबलका अगमवक्ताहरूले दर्शनको अनुभव हुन्छ तव त्यसबेला उनीहरूलाई के हुन्छ?

स्वर्गका जीवको सामु खडा हुनु भनेको शक्तिशाली अनुभव गर्नु हो। जस स्वर्गिय दर्शन पाए, दानियल, सावल उर्फ पावल र युहन्ना सबै जना भुँइमा घोप्टो परे। दानियलले लेख्दछन्, ×ममा कुनै शक्ति बाँकि भएन"। युहन्नाले भन्दछन्, ×उहाँको पाउमा म मरेको जस्तै भएर घोप्टो परेँ"।

उहाँका आफ्नै अनुभवहरूलाई एलेन जि ह्वाईटले यसरी व्यक्त गर्दछिन्: ×मैले दर्शन पाएको समयमा र त्यस पछि मेरो अवस्था कस्तो थियो भनेर मानिसहरूले प्रायजसो प्रश्‍न गर्दछन्। मैले यो भन्न सक्छु, जब परमेश्‍वरले म दर्शन पाउन योग्य भएँ भने मलाई येशू र उहाँका दूतहरू सामु उभ्याइन्छ। अनि मेरो लागि संसारका सबै थोक मबाट वंचित भएको महशुस गर्दछु। स्वर्गदूतले देखाएको भन्दा अरू कुनै कुरा म देख्‍दिन।"- सेलेक्टेड मेसेज, बुक १, पृ. ३६ बाट रुपान्तरित।

सन् १८६८ मा एलेन जि ह्वाईटका श्रीमान जेम्स ह्वाइटले आफ्नी श्रीमती एलेन दर्शनमा हुंदा के भएको थियो भनेर यसरी व्यक्त गर्दछ: १. उनको वरिपरि के भइरहेको छ सो उनलाई थाहा छैन।२. उनले शास फेर्दिन। बराबर उनको छाती थिचेर र नाकमुख वन्द गरेर बारंम्बार यो प्रमाणित गरिएको छ। ३. जब उनी दर्शनमा पस्रिन्छिन्, उनका माँशपेशीहरू कडा हुन्छन् र जोर्नीहरू नचल्ने हुन्छन्। कसैको बाह्य शक्तिले त्यसलाई प्रभाव पार्न सक्दैनन्। ४. जब उनी दर्शनबाट निस्किन्छिन् चाहे रातको चकमक बत्तीमा होस् वा मध्यान्न दिनमा होस‌ उनको लागि सम्पुर्ण अन्धकार हुन्छ। अनी कुन उज्यालोमा उनी छिन भनेर बिस्तारै भन्न समर्थ हुन्छिन्।" लाइफ इन्सिडेन्टस् (बाट्टल क्रिक, मिशिगन, स्ट्रिम प्रेस, १८६८), पृ. २७२ बाट रुपान्तरित। 

जब एलेन जि ह्वाईट दर्शनमा थिइ धेरैले उनलाई नियालेर हेरेका थिए। यिनीहरूमा एकजना  चर्चका अग्रज तथा संस्थापक जोसेफ बेट्स थिए। उनले यसरी लेख्दछ: × मेले उनलाई धेरै पटक दर्शनमा भएको देखेँ। यहि अवस्थामा टोपशाम, मेनमा पनि देखेको थिएँ। ती मानिसहरू जसले त्यस उत्तेजनात्मक समयमा समावेश भएका थिए, तिनीहरूलाई यो थाहा छ मैले कसरी हरेक वचनलाई सुनीरहेको थिएँ। त्यहाँ कुनै छलकपटलाई प्रयोग गरेको छेन भनेर मैले होशियारसाथ निगरानी गरेँ। र अरूले जस्तै मैले पनि यो हेर्ने अवसर पाएकोमा म परमेश्‍वरलाई धन्यवाद दिन्छु। मैले परमेश्‍वरका काम देखेँ भनेर म अव निर्विवाद रूपमा दावी गर्दछु। क्रिश्‍चियन इक्सपिरयन्स एण्ड टिचीङ्गस् अभ एलेन जि ह्वाईट, पृ.८९

यी आश्‍चर्य कामहरू प्रभावशाली र उदेकका छन्। तर हाम्रा विश्वासहरू एलेन जि ह्वाईटका आश्‍चर्यकाम गर्ने बरदानमा किन आधारित हुनुहुँदैन? उहाँले पाएको भविष्यवाणी बोल्ने बरदानलाई नाप्न अन्तिम जाँच के हो त? 
४. प्रेरणा पाएका लेखकहरू र उनीहरूका सहयोगीहरू (यर्मिया ३६:१-४)

अगमवक्ताहरू परमेश्‍वरका कलम होइन बरू उहाँका लेखनदास अथवा लेखक हुन्। उनीहरूले दर्शन र सपनामा जे देखे सो आफ्नै शव्दहरूमा लेखे। बाइबलका लेखकहरूका सहयोगीहरू थिए भनेर बाइबलबाट हामीलाई जानकारी छ। यी सहयोगीहरूले परमेश्‍वरको सन्देशहरू लेख्‍न सहयोग गरेका थिए। 

यर्मिया ३६:१-४, रोमी १६:२२, १ कोरन्थी १६:२१, कलस्सी ४:१५-१८ र २ थेस्सोलोनी ३:१७ ले बाइबलका लेखकहरूलाई ती सहयोगीहरूलाई कसरी उपयोग गरे भनेर उल्लेख गरिएको छ?

दुवै पुरानो करार र नयाँ करारका लेखकहरूले परमेश्‍वरका सन्देशहरू लेख्‍न लेखनदासहरू प्रयोग गरेका थिए।

नयाँ करारको समयमा लेखनदासहरूले मैनको पाटीमा लेखकले भनेका कुराहरू लेखेका थिए भनेर हामीलाई थाहा छ। अनि ती लेखनदासहरूले ती लेखहरू मैनको पाटीबाट शव्दहरू सारेर पत्रमा लेख्दथे। ती पत्रहरू पठाउनु अघि लेखकले ती पत्रहरू ठिक छ कि छैन भनेर हेर्दथे।

एलेन जि ह्वाईटले पनि लेखनदासहरूलाई उपयोग गरेका थिए। त्यसको कारणहरू यी हुन्:
1. उनी ९ वर्ष हुँदा उहाँको औपचारिक शिक्षाको अन्त्य भएको थियो। त्यसकारण एलेन जि ह्वाईटलाई थाहा थियो, उनी लेखनशैलीमा उत्कृष्ट थिइनन्। ×म भाषाको विषेशज्ञ होइन। यदि परमेश्‍वरले सहायता गर्नुभयो भने शायद पैँतालिस वर्षको उमेरमा विज्ञानको विषेशज्ञ हुँला। परमेश्‍वरले मलाई सहायता गर्नुहुन्छ। म विश्वास गर्छु उहाँले मद्दत गर्नुहुन्छ।" एलेन जि ह्वाईट, सेलेक्टेड मेसेजेज्, बुक ३, पृ. ९०। त्यसकारण उहाँका केहि सहयोगीहरूले उहाँका लेखहरूलाई सम्पादन गरेका थिए।
2. उहाँका लेखहरू धेरैले पढ्न चाहेका थिए। धेरैले माग गरेका हुनाले उहाँका लेखहरू धेरै प्रति बनाउन आवश्यक थियो। ×मेरो श्रीमानको मृत्यु पछि धेरै विश्‍वासीला सहयोगीहरूले मलाई साथ दिए। तिनीहरू नथाकीकन काम गरे। तिनीहरूले मेरा लेखहरूलाई सारे। र तिनीहरूले छाप्नको निम्ती सामग्रीहरू
तयार पारे।"-एलेन जि ह्वाईट, सेलेक्टेड मेसेजेज्, बुक १, पृ. ५० बाट रुपान्तरीत।
3. प्रायजसो एलेन जि ह्वाईटका सामग्री कितावहरुको रूपमा लेखेका थिएनन्। बरू, उनले लेखेका सामग्रीहरूलाई संङ्‍कलन गरेका थिए। त्यसकारण कितावहरू बनाउन एलेन जि ह्वाईटलाई विशेष सहयोगीको आवश्यक थियो। मेरियन डेभिज एलेन जि ह्वाईटका सामग्रीहरूलाई जम्मा गरेर  किताव बनाउन्थीन्। ×पत्रिकामा छापेका मेरा सामग्रीहरूलाई मेरियनले जम्मा गर्थिन्। उनले खाली कितावमा टाँस्छिन्। मैले लेखेका सबै पत्रहरूका प्रतिलिपि उनीसँग हुन्छन्‌। कुनै कितावको अध्यायलाई तयार पार्दा मैले लेखेका विशेष विषयको बारेमा उनले सम्झिन्छिन्, जसले गर्दा विषयलाई स्पष्ट पार्दथ्यो। अनि, मेरियनले ती स्पष्ट पार्ने सामग्रीलाई खोज्न थाल्थीन्। यदि भेट्टाएको सामग्रीले कुनै अध्यायलई स्पष्ट पार्दछ भने उनले त्यसलाई थप्थीन्। ती कितावहरू मेरियनका लेखहरू होइनन‌। मेरा धेरै लेखहरूबाट जम्मा गरिएका तिनीहरू मेरै हुन्।-एलेन जि ह्वाईट, सेलेक्टेड मेसेजेज्, किताब ३, पृ. ९१।

प्रेरणा कसरी हुन्छ भन्ने अझ राम्रो जान्न एलेन जि ह्वाईटका वचनहरूले कसरी सहायता गर्दछ? प्रेरणाको विषयमा तपाईँले कस्तो गलत धारणा राख्‍नु भएको होला?
५. प्रेरणा र लुकाको किताव (लुका १:१-४)

लुकाले उसले‌ लेखेको सुसमाचार कसरी लेखे भनेर लुका १:१-४ मा वर्णन गर्दछन्? लुकाका बचनले हामीलाई प्रेरणाको बारेमा के जानकारी गराउँछ?

लुकाले आफ्नो सुसमाचारको पुस्तकमा कुनै पनि दर्शन र सपनामा भर परेको भनेर देखाएको छैन। येशूको बारेमा भएका घट्नाहरूको ऊ प्रतक्ष्यदर्शी थिएन।  बरू, उसले पवित्र आत्माको अगुवाइ र प्रेरणाद्वारा अरूबाट सिकेका कुराहरूको आधारमा लेखे। लुकाले लेखेका सत्य विवरण र परमेश्‍वरको इच्छाको बारेमा कुनै गलत नहोस् भनेर पवित्र आत्माले निगरानी गरेका थिए।

नयाँ करारमा प्रेरित पावलले अरूले भनेको वचनहरूबाट जानकारी पाएका थिए (१ कोरन्थी १:१०,११)। तर पावललका केहि लेखहरूमा परमेश्‍वरलाई विश्‍वास नगर्ने अरु लेखकहरूका भनाइलाई उदृध गरेको पाउँछौ। उदाहरणमा, प्रेरित १७:२८ मा पावलले कवी आराटसलाई उदृध गरेको थियो। आराटस सिलियाका (आधुनिक टर्की) बासी थिए। ऊ ई.पू. ३१५-२४० ताकाका कवी थिए। उनले लेख्‍दछन्, ×हामी सबै जना हरतहले हाम्रा जीवन भगवान जीउसप्रति (Zeus) आभारी छौं, किनभने हामी उहाँ कै सन्तान हौं।" (फिनोनलिना ५ बाट रूपान्तरित)। १ कोरन्थी र तितस १:१२ पनि पढ्नुहोस् जहाँ पावलले अरू लेखकहरूबाट प्रेरणादायी सत्य सिकाउन उदृध गर्दछन्। 

समय समयमा एलेन जि ह्वाईटले अरू कितावहरूबाट तथ्य सामग्रीहरू उदृध गरेकी थिइन्। द ग्रेट कन्ट्रोभर्सी पुस्तकको सुरुमा उनी लेख्छिन्, ×विगत युगहरूमा चर्चको बृद्धिको लागि महान् घट्नाहरूका छाप लागेका थिए। यी महान् घट्नाहरू इतिहासका तथ्य विवरणहरू हुन्। यी इतिहासको बारेमा सबैलाई राम्रोसँग थाहा छ र प्रोट्स्टेन्ट जगतमा यसलाई स्विकार गरेएको छ। यो कसैले प्रश्‍न गर्न नसकिने इतिहास हुन्.....कुनै कुनै वखत इतिहासका लेखकहरूले यी विषयलाई राम्ररी जानोस् भनेर ती घट्नाहरूलाई समूहमा राखेका छन्। यस्तो बखत, त्यस इतिहासविदहरूका कथनहरूलाई उदृध गरिएको छ। अरू बखत, विषयलाई स्पष्ट पार्न लेखकका बाक्यलाई सिधै समावेश गरिएको छ। तर लेखकको नाउँ दिएको छैन। लेखकको नाउँलाई नराखी किन उसलाई मान्यता नदिएको भन्दा मानिसहरूले तथ्यलाई भन्दा लेखकतिर ध्यान नदिउन भनेर नै हो। हाम्रै समयका मानिसहरूका अनुभव र दृष्टिकोणहरू जसले सुधारतिर अग्रसर गराउँछ तिनीहरूका कथनलाई पनि समावेश गरिएको छ। अरूको जस्तै उनीहरूले छापेका सामग्रीहरूबाट उनीहरूका नाउँलाई ग्राह्‍यता नदिइ उनीहरूका तथ्यलाई उदृध गरिएको छ।" ग्रेट कन्ट्रोभर्सी पृष्ठ xi  र  xii बाट रुपान्तरित।

अगमवक्ताहरू वा परमेश्‍वरका विशेष सन्देशवाहकहरूले अरू श्रोतहरूलाई किन उपयोग गर्दछन? कतिलाई यो अभ्यासलाई समस्याको रूपमा खडा भएको छ। तर यस चलनमा प्रेरणाले कसरी काम गर्दछ भनेर हामीलाई देखाउँछ?
उपसंहार:
अरू जानकारीको लागि: एलेन जि ह्वाईट, ×द इन्सिपिरेशन अभ द प्रोफेटिक राईटरस्" सेलेक्टेड मेशेजेज्, बुक १, पृ. १५-२३ पढ्नुहोस्।

×तिमीहरूलाई जब मैले चेतावनीस्वरूप वचनहरू पठाउँदा तिमीहरूले केवल ती दिदी ह्वाइटको आफ्नै धारणामात्र हो भनेर किनारा लगाउँछौ। तिमीहरूले परमेश्‍वरका आत्मालाई अपहेलना गरेका छौ। तिमीहरूलाई थाहा छ परमेश्‍वरले भविष्यवाणी बोल्ने आत्माबाट आफूलाई कसरी प्रकट गर्नुभएको छ। भूत, भविष्य र बर्तमानलाई परमेश्‍वरले मलाई देखाउनु भएको छ। मैले कहिलै नदेखेका अनुहारहरूलाई देखाएका छन्। र धेरै धेरै वर्ष पछि जब म उनीहरूलाई भेट्छु अनी तिनीहरूलाई चिन्दछु। रातको निन्द्राबाट मलाई जगाएर मेरो दिमागमा कुनै विषयहरूलाई स्पष्ट रूपमा देखाएको हुन्छ। मध्य रातमै यस्ता पत्रहरू लेखेँ र त्यसलाई देश भरी पठाएँ जसले गर्दा परमेश्‍वरको काममा बाधा नपार्न धेरै भयानक घट्नाहरू रोकिएको थियो। यो मेरो काम धेरै वर्षहरूसम्म चलिरहेको छ। गलतलाई सच्याउन मलाई कुनै शक्तिले दोर्‍याएको थियो जुन कुरा मैले पहिला सोचे कै थिइन। यी ३६ वर्षसम्म जुन मैले काम गरेँ, के ति सैतानको हो वा परमेश्‍वरको? तपाईँहरूलाई यी पत्रहरूमा जे लेख्दछु सो परमेश्‍वरले मलाई देखाउनु भएकै मुताविक हो। मेरो आफ्नो धारणा कुनै कागतमा एउटा सामग्री पनि लेखेको छैन। मैले जे लेखेँ, ती परमेश्‍वरले मलाई दर्शनमा देखाएको अनुसार नै हो। यी विचारहरू परमेश्‍वरका सिहाँसनबाट चम्केका ज्योतिहरू हुन्।"- एलेन जि ह्वाईट, सेलेक्टेड मेशेजेज्, बुक १, पृ. २७ बाट रुपान्तरित।
चिन्तनमनन: 
1. प्रथम् भागको प्रश्‍नहरूमाथि एकआपसमा छलफल गर्नुहोस्। कसलाई भविष्यवक्ताहरू भनेर चुनेका छन् र किन?
2. कसैले भन्छ बाइबलका कुनै भाग अर्को भागभन्दा बेसी प्रेरित भएको छ। एउटा भाग भन्दा अर्को भाग हाम्रो लागि सान्दर्भिक हुन सक्दछ, यो सत्य हो। तर यो तर्क एक भन्दा अर्को भाग प्रेरित भएको छ भन्ने विश्‍वास भन्दा फरक छन्। कुनै भाग मात्र प्रेरित भएको छ भन्ने विश्‍वास किन खतरापूर्ण छ? जव तपाईँले यस बारे विचार गर्नुहुन्छ देहायका प्रश्‍नहरू आफूलाई सोध्नुहोस्: बाइबलको भागहरूमा कुन भाग प्रेरित भएको छ वा छैन भन्ने सिकाउने अधिकार कसलाई छ? यो निर्णय कसले गर्दछ? कुन भाग अरू भन्दा बढी प्रेरित भनेर जाँच्‍ने आधार के हो? यी प्रश्‍नहरूको जवाफ दिने अधिकार को सँग छ? जब बाइबलका एक भाग प्रेरणाले लेखिएको र अरू भाग प्रेरणाबिना लेखेको भन्दा मानिसहरूमा कस्तो मतभिन्नता हुनसक्दछ?
3. धेरै वर्ष लगाएर सेवाकार्य गर्नुभएको एलेन जि ह्वाईटको जीवन र शिक्षादीक्षाको बारेमा बिचार गर्नुहोस्। उहाँको सेवाकार्य र उहाँको बारेमा धेरै गलत धारणाहरूको प्रचार भएको छ, र प्रायजसो उहाँका लेखहरूलाई गलत ढँगले उपयोग गरेका छन्। तर उहाँले पाउनुभएको भविष्यवाणी बोल्ने बरदान वा परमेश्‍वरको विशेष सन्देशवाहक हुने बरदान वास्तविक र सत्य हुन् भन्ने प्रमाण र तर्कहरू हामीसँग के छ? 
अध्याय ६



अगमवक्ताहरूलाई गर्ने जाँच
यस अध्यायको लागि पढ्नुहोस्: यशैया ८:२०, यर्मिया १८:६-१०, योना ३,४, मत्ती ७:२०, गलाती २:११-१४।
स्मरण गर्नुपर्ने पद: ×अगमवक्ताका भविष्यवाणीहरू बेकारको भनेर नठान। सबै भविष्यवाणीहरूलाई जाँच। जुन कुरा असल छ त्यसलाई समाती राख।" १ थेस्सोलोनी ५:२०,२१।
सेभेन्थ-डे एडभेन्टिस्टका आधारभूत मौलिक विश्‍वासको नम्बर १८ ले भन्दछ, ×पवित्र आत्माका धेरै बरदानहरूमा भविष्यवाणी बोल्ने आत्मा पनि एक हुन्। परमेश्‍वरका अवशेष चर्चको एक लक्षण पनि भविष्यवाणी बोल्ने आत्मा हो। यो बरदान एलेन जि ह्वाईटको सेवाकार्यबाट देखाइएको छ। उहाँ परमेश्‍वरका दूत हुनुहुन्छ। उहाँका लेखहरू सत्य छन्। यस सत्यले हामीलाई ढाडस, सान्त्वना दिन्छ, यसले हामीलाई अगुवाई गर्दछ, सिकाउँदछ र यदि चर्च गलत दिशामा गएको छ भने यसले सच्याउँछ। सबै अनुभवहरू र शिक्षादीक्षाहरू ठिक छ वा छैन भन्न बाइबलबाट नै जाँच्नु पर्दछ भनेर उहाँका लेखहरूले स्पष्ट पार्दछ।"-एलेन जि ह्वाईट, सेभन्थ-डे एडभेन्टिस्ट बेलिभ, सन् १९८८, पृ. २४७ बाट रुपान्तरित। (योयल २:२८,२९, प्रेरित २:१४-२१, हिब्रु १:१-३, प्रकाश १२:१७, १९:१० पढ्नुहोस्।

तर याद गर्नु होस्, एलेन जि ह्वाईटले आफूलाई भविष्यवक्ता भनेर कहिलै पनि दावि गर्नुभएन। तर चर्चले उहाको भूमिका भविष्यवक्ताकै रूपमा मानिलिएको छ। सन १९०५ मा उहाँले लेखिन्: ×अरूले मलाई भविष्यवक्ता भनेर सम्वोधन गरेका छन्, तर मैले यसो कहिलै पनि दावी गरेको छैन। मैले आफूलाई भविष्यवक्ता हुँ भनेर दावी गर्ने कर्तव्य ठानिन।"-एलेन जि ह्वाईट, सेलेक्टेड मेशेजेज्, बुक १, पृ. ३६ बाट रुपान्तरित। यस अध्यायमा उहाँको काम कसरी भविष्यवक्तासँग मिल्दोजुल्दो छ भनेर नजिकै नियालेर पढ्नेछौं।
यस अध्यायको झलक: परमेश्‍वरले उहाँका भविष्यवक्ता वा अगमवक्ताहरूसँग कसरी संवाद गर्नुभयो? सत्य अगमवक्ता को हो भनेर बाइबलले कसरी जाँच्दछ? प्रतिवन्धात्मक वा सशर्त भविष्यवाणी भनेको के हो? के परमेश्‍वरका अगमवक्ताहरू शिद्ध वा पापरहित छन्? एलेन जि ह्वाईटका दर्शनहरू र उहाँका भविष्यवाणी युक्त सपनाहरू परमेश्‍वरबाट हो भनेर हामीले किन विश्‍वास गर्ने?
१. सपना र दर्शनहरू (योयल २:२८)

उत्पत्ति १५:१, गन्ती १२:६-८, दानियल ७:१, योयल २:२८ अनुसार परमेश्‍वरले उहाँका अगमवक्ताहरूसँग कसरी संवाद गर्नुभयो?

आफ्नो दूतहरूसँग सँवाद गर्न परमेश्‍वरले सपना र दर्शनहरूलाई प्रयोग गर्नुभयो भनेर हामीले बाइबलमा पाउँछौ। प्रारम्भिककालदेखि बाइबलका अगुवाहरूमा भविष्यशूचक सपनाहरूले महत्वपूर्ण भूमिका खेलेको पाउँछौ, यसमा अब्रहाम ज्वलन्त उदाहरण हो (उत्पत्ति २९-४१)। दानियलको सेवाकार्य र येशूको जन्मभएको बेलामा पनि यस्ता सपनाहरूको उल्लेखनिय भूमिका थियो (दानियल १-७, मत्ती १:२०, २:१२,१९,२२। अगमवक्ताहरूले आफ्ना लेखहरूमा आफूले पाएका दर्शनहरूलाई प्रायजसो उल्लेख गरेको पाउँछौ (यशैया १:१, एजकियल १:१, दानियल ८:१, ओबदिया १:१, नाहुम १:१)। प्रेरितका पुस्तकमा पनि दर्शनको बारेमा ले‌खिएको पाउँछौ (प्रेरित ९:१०, १०:३, ११:५,१६:९,१८:९)।

सन् १८४४ देखि १९१५ सम्म अर्थात् ७० वर्षसम्म एलेन जि ह्वाईटको सेवाकार्य भएको थियो। यस से‌वाकालिन समयमा एलेन जि ह्वाईटले २,००० जति दर्शनहरू र भविष्यशूचक सपनाहरू प्राप्त गर्नुभएको थियो। ×कुनै कुनै बेला मलाई टाडा भविष्यमा पु्र्‍याउँथ्यो। के हुनेछ भनेर मलाई देखाउँथ्यो। तर मलाई यसरी ती दर्शन देखाउँथ्यो मानौं त्यो घटिसकेको छ। जब म दर्शनबाट निस्केर आउँछु तव मैले देखेका सबै थोक एकै चोटि सम्झिन्नथेँ। प्राय जसो मैले नलेखुँञ्‍जेल बिषयबस्तु स्पष्ट हुन्दैनथ्यो। जब म लेख्‍न थाल्छु मैले दर्शनमा देखेका दृष्यहरू बिस्तारै सम्झन थाल्छु। र मैले नि:शङ्‍कोच रूपमा खरर लेख्‍न थाल्दछु।"-एलेन जि ह्वाईट, सेलेक्टेड मेशेजेज्, बुक १, पृ. ३६ बाट रुपान्तरित।

अक्सर गरेर जव एलेन जि ह्वाईट मानिसहरूको समूहमा हुन्थी त्यसबेला उनलाई दर्शन हुन्थ्यो। जब उनी दर्शनमा हुन्थी मानिसहरूले उनको शरीरमा केहि असाधारण परिवर्तन भएको देख्दथे। उनले शास फेर्दैनथी। उनमा अत्यधिक शक्ति थियो। कसैले पनि उनको हात र खुट्टा चलाउन सक्दैनथे। अनि उनको वरिपरि के भइरहेको छ सो उनलाई थाहा हुँदैनथ्यो। जब उनी दर्शनमा हुन्थी दैविय शक्ति उनमा थियो भनेर एडभेन्टिस्ट र गैर-एडभेन्टिस्टहरूले स्विकार गरेको पाउँछौ। सन् १८९३ को महासम्मेलन (जनरल कन्फरेन्स) मा जे.एन. लखबरोले भनेको थियो: दिदी एलेन जि ह्वाईटलाई ५० चोटि दर्शनमा परेको बेलामा मैले देखेको थिएँ। निपुण डाक्टरहरूले उहाँलाई त्यस बखत जाँचेका थिए। ती डाक्टरहरूको गवाहीहरू  हामीसँग छन्। तर कसरी उहाँ दर्शनमा पर्नुभयो भन्ने तथ्य उनीहरूलाई थाहा छैन।"-जनरल कन्फरेन्स डेली बुलेटिन, जसवरी २९, सन् १८९३ बाट रुपान्तिरत। 

तपाईँको आफ्नै जीवनमा एलेन जि ह्वाईटका लेखहरूले कसरी प्रभावित पारेका छन्? तपाईँको आध्यात्मिक जीवनमा उनका लेखहरूले कसरी सहयोग पुर्‍याएको छ? उहाँको बारेमा र लेखहरूको बारेमा पूर्वाग्रहहरू थन्क्याउनुहोस् र केहि लेखहरू पढ्नुहोस्। यी लेखहरूले लेखकको बारेमा के जानकारी गराउँछ?
२. बाइबलसँग सहमत (यशैया ८:२०)

कुनै भविष्यवक्ता सत्य हो वा होइन भनेर प्रमाणित गर्न यशैया ८:२०मा कस्तो महत्वपूर्ण मापदण्ड उल्लेख गरिएको छ? यो जाँच किन महत्वपूर्ण छ?

जब कुनै भविष्यवक्ताले भविष्यवाणी गर्दछ त्यो बाइबलसम्मत हुनुपर्दछ अर्थात् परमेश्‍वरले दिनुभएकै वचनसँग मिल्नु पर्दछ। पछि आएर मुक्तिको योजनाको बारेमा थप जानकारी आफ्ना नितिवचनद्वारा भविष्यवक्ताहरूले दिन सक्दछ। तर उनीहरूले जे बोल्छन् त्यो परमेश्‍वरले बोलीसक्नुभएकै आधारमा बोल्नु पर्दछ। उहाँको वचनबाट पृथक हुनुहुँदैन। यदि पछिका भविष्यवक्ताहरूले बाइबलका भविष्यवक्ताहरूका लेखहरूसँग मिल्दैनन् भने यसले परमेश्‍वर बदल्नु हुन्छ र उहाँलाई विश्‍वास गर्न सक्दैन भनेर जनाउँछ। तर मलाकी ३:६ मा भनिएको छ परमेश्‍वर बदल्नुहुन्न, र उहाँले गरेको वाचा पूरा गर्नुहुन्छ भनेर हामीले विश्‍वास गर्नुपर्दछ। 

त्यसकारण, कुनै भविष्यवक्ताको वचन परमेश्‍वरले भनिसकेको वचनसँग सहमत छ वा छैन भनेर जानेपछि त्यो भविष्यवक्ता पक्का वा सत्य हो भनेर जान्नु पर्दछ। यर्मिया २८ मा सत्य भविष्यवक्ताको जाँच गरेको उदाहरण दिएको छ। इस्रायलीहरुले बेबिलोनको राजाको सेवा ७० वर्षसम्म गर्नु पर्दछ भनेर अगमवक्ता यर्मियाले भविष्यवाणी गरेका थिए (यर्मिया २५:११)। ७० वर्षको केहि बर्षमा अजुरको छोरा हानानियाले यर्मिया गलत छ भनेर दावी गरेका थिए (यर्मिया २८:१-४)। हानानियाले भनेको कुरा परमेश्‍वरले यर्मियालाई अगाडि नै भन्नुभएको कुरासँग सहमत हुँदैन। त्यसकारण, हानानियाले मानिसहरूसँग झुठ बोल्यो भनेर परमेश्‍वरले यर्मियालाई सन्देश दिनुहुन्छ (यर्मिया २८:१५-१७)।
 हरेक सत्य भविष्यवक्ताले विगत भविष्यवक्ताका लेखहरूलाई मापदण्ड मानी आफ्नो से‌वाकार्य गरेको हुन्छ। एलेन जि ह्वाईटको बारेमा पनि त्यहि सत्यलाई मानिन्छ। कसैले उहाँको किताबहरू पढ्यो भने उसलाई थाहा हुन्छ उनले बाइबलको गहिरो अध्ययन गर्नुभएको थियो। प्रायजसो उहाँका लेखहरूमा बाइबललाई उदृध गरेको पाउँछौ। उहाँले लेख्‍नुभएका सामग्रीहरू बाइबलसँग सहमत भएको पाउँछौँ। एलेन जि ह्वाईट, बाइबलका विज्ञ होइन। उहाँले गहिरोसँग विश्‍लेषणात्मक रूपमा बाइबलको बारेमा लेख्‍नु भएको छैन। तर उहाँका लेखहरू वा हामीलाई दिएका सन्देशहरू बाइबलसँग सहमत छन्। 

परमेश्‍वरको बारेमा विश्‍वास गर्दा किन बाइबल सम्मत हुनुपर्दछ? अर्थात् परमेश्‍वरको बारेमा कसैले दावी गरेमा त्यसलाई बाइबलले किन जाँच्नु पर्दछ? आध्यात्मिक र धार्मिक कुरामा बाइबलको राय नै किन अन्तिम राय हुनु जरूरत छ?
३. पूरा हुन आएका भविष्यवाणीहरू
(यर्मिया १८:६-१०)


यर्मिया १८:६-१० अनुसार कुन महत्वपूर्ण नियमअनुसार भविष्यवाणी पूरा भयो?

सत्य भविष्यवक्ताका भविष्यवाणीहरू पूरा हुन्छन्। यो नै सत्य भविष्यवक्तालाई जाँच्ने आधार हुन्। (१ सामुयल ९:६, यर्मिया २८:९: विलाप ३:३७)। फेरि त्यसै बखत सबै भविष्यवाणीहरू पूरा हुनुपर्दछ भन्ने पनि छैन। कुनै भविष्यवाणी पूरा नहुने कारण मानिसहरूको हृदय परिवर्तनले गर्दा हो। यस्तो भविष्यवाणीलाई शर्तराखेको भविष्यवाणी भनिन्छ। यस्तो सशर्त भविष्यवाणी बुझ्नु अत्यावश्यक छ। 

योना ३, ४ अनुसार भविष्यवाणी पूरा भयो वा सत्य सावित भयो भनेर कसरी निर्णय गर्ने? 

प्रायजसो सबै भविष्यवाणीहरू त्यस्ता मानिसहरूका काम र उनीहरूको मनस्थितिमा भर पर्दछ जसलाई भविष्यवाणी लक्षित गरिएको हुन्छ। परमेश्‍वरले निनभेको मानिसहरूलाई स्पष्टरूपमा चेतावनी दिनुभएको योना ३ र ४ मा पाउँछौँ। ४० दिन भित्र निनभेको सर्वनाश हुन्छ भनेर योनाले चेतावनीसाथ भविष्यवाणी बोलेका थिए (योना ३:४)। तर, योनाले भनेको समयमा शहरको नाश भएन। के योना झुठो भविष्यवक्ता हुँन त? अहँ, होइन।बरू, त्यो भविष्यवाणी सशर्त भविष्यवाणी थियो। परमेश्‍वरले दिनुभएको सन्देशलाई मानिसले कसरी ग्रहण गर्दछ त्यसैमा भविष्यवाणी पूरा हुन्छ वा हुन्दैन भनेर भर पर्दछ।

सन् १८५६ मा एलेन जि ह्वाईटले गर्नभएको भविष्यवाणी किन पूरा भएन भन्दा त्यहि सशर्त भविष्यवाणीको सिद्धान्तले स्पष्ट पार्दछ। सन् १८५६ मा एलेन जि ह्वाईटले घोषणा गर्नु भएको थियो: ×मलाई एक जमात मानिसहरू एक सम्मेलनमा देखाइएको थियो। स्वर्गदूतले मलाई भने: यहाँका कोहि मानिसहरू किराको लागि खाना हुनेछन्। कसैले सातवाट अन्तिम महान महामारी भोग्नेछन्। कोहि जीवित रहिरहनेछन् र जब येशू आउनुहुन्छ तिनीहरूको शरीर परिवर्तन भइ स्वर्ग लैजानको लागि यस पृथ्विमा बाँचीरहनेछन्।" टेस्टिमोनिज फर द चर्च, ठेली १, पृ. १३१,१३२ बाट रूपान्तरित।

एलेन जि ह्वाईटले भविष्यवाणी भनेको समयमा रहेका सबैजनाको मृत्यु भैसकेको छ। उहाँको भविष्यवाणी के भयो भने‌र व्याख्या गर्ने? त्यसको जवाफ त उहाँले‌ गर्नुभएको भविष्यवाणी सशर्त भविष्यवाणी थियो। एलेन जि ह्वाईटकै जीवनकालमै परमेश्‍वरको राज्य आउन सक्छ भनेर उहाँलाई भनिएको थियो। सन् १८९६ मा उहाँले लेख्‍नुभयो: ×यदि ती मानिसहरू जसले परमेश्‍वरसँग जीवित अनूभव छ भनेर दावी गर्नेले परमेश्‍वरको निर्देशन अनुसार काम गरे भने, यदि सारा संसारमा उहाँको आगमनको बारेमा सुसमाचार सुनाउन सफल भए भने, अनि प्रभु येशू उहाँको शक्ति र महान् महिमामा आइसक्नुहुन्थ्यो।" रिभ्यु एण्ड हेराल्द, अक्टोबर ६, १८९६ बाट रूपान्तरित। 

उहाँको टेस्टिमोनिज् फर द चर्चको अन्तिम ठेली सन् १९०९ मा छापिन्दा एलेन जि ह्वाईटले लेख्‍नुभएको थियो, ×मानौँ येशूका सबै सिपाहीँहरूले आफ्ना कर्तव्य पालन गर्‍यो रे। मानौं हरेक रखवालीले जायनका (Zion) पर्खालहरूबाट निश्‍चित आवाज तुरहीबाट भत्कायौ रे। मानौँ सारा संसारले अगावै चेतावनीका सन्देश सुनीसकेको थियो रे। तर हाम्रा कामहरू धेरै वर्ष पछि परेका छन्। जब मानिसहरू सुते, सैतानले हामीमाथी फाइदा उठाउन सकेका छन्।" टेस्टिमोनिज् फर द चर्च, ठेली ९, पृ. २९ बाट रुपान्तरित। सन् १८५६ मा एलेन जि ह्वाईटले देख्‍नुभएको दर्शनलाई सशर्त भविष्यवाणीको सिद्धान्त अपनाएर हेर्नुपर्दछ। अनि यो भविष्यवाणी पूरा नभएको अन्यौलता हटेर जान्छ। यसबारे उपसंहारमा बढि जानकारी दिएको छ।
४. परमेश्‍वर मानिस हुनुभएको येशूमा विश्‍वास र आस्था (१ युहन्ना ४:१,२)

१ युहन्ना ४:१,२ अनुसार युहन्नाले आफ्नै समयकालमै सामना गर्नु परेका समस्याहरूमा एक प्रमुख समस्या के थियो? र सत्य भविष्यवक्ताको अर्को लक्षण के हो भनेर उसले तोकेको छ?

युहन्नाको समयमा येशूको बारेमा अनेकन् प्रश्‍नहरूमा येशू ख्रीष्टको मानव स्वभावमाथी प्रश्‍न पनि एक थियो। के उहाँ साँच्चिक्कै रगत र मासुको शरीर लिएर आउनुभएको हो? अर्थात् कतिले सिकाएको जस्तै उहाँ केवल मानव शरीर जस्तै देखापर्नु भएको मात्रै हो? येशू साँच्चिक्कै मानव चोला लिएर आउनुभएको हो भन्ने आस्था र त्यसबारे ज्ञान युहन्नाको निम्ति अत्यन्त महत्वपूर्ण थियो। यो विश्‍वास हुनु नै सच्चा भविष्यवक्ताको प्रमाण हो भनेर युहन्नाले खुलेआम घोषणा गरेका थिए। 

कसैले भविष्यवक्ता हुँ भनेर दावी गर्दछ र येशू मानव अवतार हुनुभयो भनेर हलका रूपमा विश्‍वास गर्दा सत्य भविष्यवक्ताको जाँचमा सफल भयो भन्न मिल्दैन। उसले बाइबलकै शिक्षाले देखाएको अनुसार येशूको बारेमा सबै थोक विश्‍वास गर्नु पर्दछ। उहाँले विशेष लक्ष्य लिएर मानव चोला धारण गर्नुभयो। उहाँले पापरहित जीवन विताउन मानव अवतार धारण गर्नुभयो। उहाँ पापीहरूको निम्ति मर्नुभयो। तर, अझ यो भन्दा बेशि त येशू यसकारणले आउनुभयो ताकि उहाँ हाम्रो निम्ति मूल पुजाहारीको काम गर्न सक्नु हो। उहाँ मृत्युबाट बौरी उठेपछि हाम्री निम्ति मूल पुजाहारी हुनुभयो। स्वर्गको पवित्र मन्दिरमा हाम्रो निम्ति उहाँले काम गरिरहनुभएको छ। हाम्रो मूल पुजाहारी येशूले हामीलाई बुझ्नुहुन्छ। हाम्रो कमजोरप्रति उहाँ संवेदनशील हुनुहुन्छ।, उहाँले पनि मानव जातले भोग्नु परेको सबै परिक्षा वा प्रलोभनहरूको सामना गर्नुभएको थियो (हिब्रु ४:१४,१५)। यो अनुभवले‌ हाम्रो आवश्यकता के हो भनेर जान्न उहाँलाई मद्दत पुगेको छ।

हरेक सत्य भविष्यवक्ताले परमेश्‍वर मानव अवतार लिएर आउनुभएको येशूलाई औँल्याउँछ। येशू सबै मानिस जातको निम्ति मुक्तिदाता र आदर्श नमुना व्यक्ति हुनुहुन्छ। आफ्ना सारा जीवन एलेन जि ह्वाईटले यस सत्यहरूको प्रचारप्रसारमा लाग्नु भएको थियो। उहाँले लेख्‍नु भयो, ×हाम्रो निम्ति येशू ख्रिष्ट सबै थोक हुनुहुन्छ। उहाँ प्रथम र अन्तिम र सबै उत्कृष्टता उहाँमा नै निहित छ। येशू ख्रिष्टको आत्मा र चरित्रले गर्दा हाम्रो सबै सोचाइलाई परिवर्तन गर्नुहुन्छ। हाम्रो जीवनको अत्यन्त महत्वपूर्ण भाग नै येशू हुनुहुन्छ। (उहाँ हाम्रो केन्द्रविन्दु हुनुहुन्छ)। हाम्रो जीवनको अस्तित्व नै उहाँको खातिर हो। येशू जीवित उद्धारकर्ता हुनुहुन्छ। जब हामीले येशूलाई पूर्ण रूपमा हाम्रो जीवनमा स्विकार्छौ, तव हामीले सबैको वरिपरि उहाँको रूपलाई हामीले प्रतिविम्व गर्नेछौँ।"-मेसेजेज् टु योण्ग पिपुलस्, पृ. १६१ बाट रुपान्तरित।

सत्य भविष्यवक्ताहरूले येशूको महिमा किन गर्नुपर्छ भनेर प्रेरित ४:१२ ले दावी गर्दछ?

येशूको बारेमा गहिरो ज्ञानलाई पन्छाएर केवल विश्‍वास मात्र गरे पुग्छ भनेर सिकाउने विश्‍वव्यापी इक्युमिनिकल अभियान (Eucuminical Movement)र आधुनिक विचार धाराले (जसले समय अनुसार सत्यको परिवर्तन भइरहन्छ) सारा इसाई चर्चहरूमा प्रभाव पारेको पाउँछौ। यी दुवै अभियानहरूले इसाई आस्था विशेष आस्था हुन् भन्ने विचारलाई खलल पुर्‍याउँछ अर्थात् विस्तारै नाश गर्दछ। अनि यी दुबै तर्कहरूले येशू संसारको मुक्तिदाता हुनुहुन्छ भन्ने महत्वपूर्ण आस्थालाई स्थान दिन्दैनन्। तर एलेन जि ह्वाईटले लेख्‍नुहुन्छ: ×पतित पुरुष र स्त्री जातिहरूको एउटै मात्र आशा हो, उनीहरूले येशू तिर हेरून् र उहाँ मात्र मुक्तिदाता हुन् भनेर ग्रहण गरून।" टेस्टिमोनिज् फर द मिनिस्टरस्, पृ. ३६७ बाट रुपान्तरित। ×मानव जातीको उद्धारकर्ता येशूलाई उचालौं। उहाँको प्रेमको बारेमा कुरा गर्नुहोस्, उहाँको शक्तिको बारेमा भन्नुहोस्।" साइनस् अभ टाइम्स्, मार्च १८, सन् १८८९ बाट रुपान्तरित। उपसंहारमा वर्णन गरेको पनि पढ्नुहोस्।
५. बिरुवाको मुल्याङ्‍कन (मत्ती ७:२०)

येशूले डाँडामा दिनुभएको उपदेश अनुसार मत्ती ७:२० मा सत्य भविष्यवक्तालाई कसरी चिन्ने?

झुठा भविष्यवक्ताहरूदेखि सजग रहनु भनेर येशूले आफ्ना चेलाहरूलाई (भक्तजनहरू) चेतावनी दिनुभएको थियो (मत्ती ७:१५)। असल रुखले असलै फल फलाउँछ। येशूले यो सिद्धान्तलाई प्रयोग गरेर भविष्यवक्ता कसरी जीउनु पर्दछ र ऊ कस्तो छ भनी जाँचोस भनेर आफ्ना चेलाहरूलाई सिकाउनु भएको थियो। भविष्यवक्ताहरूको जीवनले कस्तो खालका फल फलाइरहेको छ? उसको शिक्षादीक्षाले अरू मानिसहरूलाई कस्तो खालको प्रभाव पार्दै छ?

वँगैचामा बिरुवाहरूको मुल्याङ्‍कन गर्न समय लाग्छ। एलेन जि ह्वाईट ७० वर्षसम्म जीउनु भयो र सेवाकार्य गर्नुभयो। ती समयमा लाखौँ मानिसहरूले उहाँका सन्देशहरू र चेतावनीहरू प्रति शंङ्‍का व्यक्त गरेका थिए। कतिले त उहाँलाई स्विकार गर्न राजी भएनन्। उहाँका बैरीहरूले त्यस ताका र अहिले पनि उहाँको दोष भेट्टाइरहेका छन्। परमेश्‍वरमात्र निष्कलङ्क वा शिद्ध हुनुहुन्छ। तर उहाँका मानविय दूतहरू कहिलै पनि त्रुतीरहित भएनन्। परमेश्‍वरका भविष्यावणी बोल्ने बरदान पाएका जनहरूको चरित्रमा अवगुणहरू छन् भनेर देहायका पदहरूले के भन्दछ? उत्पत्ति १२:१२,१३, योना १:१-३, प्रेरित १५:३६-३९ र गलाती २:११-१४।

परमेश्‍वरको अगमवक्ता वा विशेष सन्देशवाहक भयो भन्दैमा ऊ शिद्ध वा पापरहित हुन्छ भन्ने छैन। एलेन जि ह्वाईटले पनि भूलहरू गर्नुभएको थियो। अरू मानिस जस्तै उहाँको चरित्रमा केहि कमजोरीहरू थिए। तर उहाँले आफ्नो जीवन येशूको चाहना अनुसार जीउन भरमग्दुर कोशिस गर्नुभएको थियो। जब उहाँको मृत्यु भयो, त्यसबेला स्थानिय गैर-एडभेन्टिस्ट पत्रिकाले उहाँप्रति यस्तो आभार व्यक्त गरेका थिए, ×एलेन जि ह्वाईटको जीवनलाई सबैले अनुसरण गर्नु पर्दछ.......उहाँ येशूको नम्र र विश्‍वासीलो चेला हुनुहुन्थ्यो। उहाँले‌ जहिले पनि अरूको भलाइ गरिरहनुभयो......उहाँको करिब ९० वर्षको जीवन परोपकारिताले भरेको थियो। उहाँले सबैलाई मृदु वचनले व्यवहार गर्नु भयो र सबैको निम्ति हृदयविदारक प्रार्थना गर्नुहुन्थ्यो।" कल टु हिज रिवार्ड,  सेन्ट हेलिना स्टार (क्यालीफोर्निया), जुलाई २३, १९१५बाट रूपान्तरित।

कतिपय मानिसहरूले एलेन जि ह्वाईटलाई भविष्यवक्ता भनेर विश्‍वास गर्न कठिन भएको पाउँछौ। तिनीहरूले उहाँका लेखेका केहि विवरणहरू प्रति अपठ्यारो मान्दछन्। तर उहाँको बारेमा तिन महत्वपूर्ण कुराहरू बूझ्न अस्विकार गर्नछन्: (क) परमेश्‍वरले उहाँद्वारा एडभेन्टिस्ट चर्च स्थापना गर्न प्रयोग गर्नुभयो (ख) परमेश्‍वरले उहाँद्वारा धेरै उदेकका सन्देशहरू दिनु भयो र (ग) उहाँले चर्चलाई धेरै उदेकिलो बरदानहरूले बर्साउनु भएको थियो।

हाम्रो माझमा भविष्यवाणी बरदान भएकोमा के फायदाहरूको उपभोग गर्न पाएका छौँ? यिनीहरूले कस्ता चुनौतीहरू हामीलाई दिइरहेका छन्?
उपसंहार:
अरू जानकारीको लागि: एलेन जि ह्वाईट, सेलेक्टेड मेसेजेज् बुक ३ को, ×द बाइबल प्रोफेटस् रोट फर आवर टाइम्स्" पृ. ३३८, ३३९। आर्थर एल ह्वाइट, ×मेक इट नोन् टु अदरस्" पृ. ६०-७२, द अर्ली यरस्: १८७२-१८६२ मा।

×येशूको मुल-पुजाहारीको कार्य सकिनै बेला भएको भनेर मलाई यस विषयमा देखाइएको थियो। मेरो लेखहरू भन्दा समय लम्विन्दै गएकोमा के मलाई झुठ बोल्यो भनेर दोष दिनु उचित छ त? यदि छ भने, येशू र उहाँका चेलाहरूको भविष्यवाणीहरूलाई के भन्ने त? के तिनीहरू पनि धोकामा परेका थिए त? पावलले कोरन्थी लेख्‍दछ: ×भाई बहिनीहरू हो, मैले के भन्न खोजेको भने, समय छोटो छ। अव देखि जस्को श्रीमान छ वा श्रीमती छ तिनीहरू श्रीमान श्रीमती नभएको जस्तै गरेर रहनु पर्दछ। जो दु:खित छन्, दु:खित नभएको जस्तै वा खुशी भएर बस्नु पर्दछ।" (१ कोरन्थी ७:२९,३०)।

×फेरि पावलले नै रोमीहरूलाई लेखेको पत्रमा यसो भन्दछन्: ×दुष्टताको अन्धकार सिद्धिन्नै लागेको छ। येशूको आगमन झण्दै हुन लागेको छ। त्यसकारण अन्धकारका कामहरू त्यागौं। ज्योतिका हतियार भिरौं" (रोमी १३:२०)।"

×समय धेरै छोटो छ भनेर परमेश्‍वरका स्वर्गदूतहरूले आफ्ना सन्देशहरूद्वारा स्पष्ट पार्दछन्। यहि कुरा परमेश्‍वरले मलाई सधैँ देखाउनु भएको छ। हामीले प्रारम्भिक समयमा दिएको सन्देश अनुसार अपेक्षा गरेको समय भन्दा लम्विन्दै गएको सत्य हो। हामीले आशा गरेको समयमा हाम्रो उद्धारकर्ता प्रकट हुनुभएन। यसको अर्थ के परमेश्‍वरको वचन विफल भयो त? अहँ कहिलै पनि विफल हुन्दैन। परमेश्‍वरका चेतावनीहरू र प्रतिज्ञाहरू सशर्त हुन्छ भनेर हामीले सम्झनु पर्दछ।"- एलेन जि ह्वाईट, सेलेक्टेड मेसेजेज्, बुक १, पृ. ६७ बाट रुपान्तरित।
चिन्तनमनन्: 
1. किन कतिपय सेभेन्थ-डे एडभेन्टिस्टहरूले एलेन जि ह्वाईटको कामद्वारा उहाँ भविष्यवक्ता हुनुहुन्छ भन्ने विश्‍वास गुमाइरहेका छन्? के यस समस्याको जड नै उहाँका लेखहरूलाई कसरी गलत ढँगल प्रयोग गरेको कारणले हो? एक आपसमा छलफल गर्नुहोस्।
2. तपाईँले मनपर्ने एलेन जि ह्वाईटका लेखहरूबाट कथनहरूलाई उदृध गर्नुहोस्। कुन कुराले गर्दा ती कथनहरूलाई तपाईँले धेरै मनपराउनुभएको छ? तपाईँले उदृध गरेका उद्धरणमा उहाँले के भन्न खोजीरहनुभएको छ? विश्‍वासीहरु बिच उहाँका केहि भनाईहरूलाई उदृध गरेर छलफल गर्नुहोस्।
3. कतिपय मानिसहरूले एलेन जि ह्वाईटका लेखहरूलाई हरेक बुन्दाहरूका अन्तिम आधिकारिक श्रोत हो भनेर प्रयोग गर्दछन्। यो किन गलत छ? चर्चको लागि यो मनस्थिति किन खतरापूर्ण हुनसक्दछन्?  यो उदेकका बरदानलाई चर्चमा कुन किसिमले दुरूपयोग गरे र गरिरहेका हामी पाउँछौँ? यसले गर्दा के नतिजा भएको पाउनु भएको छ?
अध्याय ७



अगमवक्ता वा परमेश्‍वरका विशेष सन्देशवाहकका काम
यस अध्यायको लागि पढ्नुहोस्: उत्पत्ति २२:१-१४, यशैया ५३, मत्ती ३:७-१०, १ कोरन्थी ५:१-५।
स्मरण गर्नु पर्ने पद: ×अगमवक्ता मोसाले इस्रायलीहरूलाई मीश्र देश (इजीप्त) बाट ल्याए।  तिनीहरूको हेरचाहको निम्ति परमेश्‍वरले उसलाई खटाउनु भयो" होशे १२:१३।
भविष्यवक्ता (अगमवक्ता) वा परमेश्‍वरका विशेष सन्देशवाहकको जीवन सरल छैन भनेर बाइबलले स्पष्ट पार्दछ। एलेन जि ह्वाईटक जीवन पनि त्यत्ति सहज थिएन। हुनत, बाइबलका भविष्यवक्ताहरूले जस्तै उहाँले दु:ख पाउनु भएन (कतिपय भविष्यवक्ताहरू झ्यालखानामा थुनिएका थिए, कतिलाई ढुँगाले हानेर मारे तर कतिलाई अनेक सास्ती दिए आदि)। तैपनि उहाँले धेरै दु:खहरूको सामना गर्नु परेको थियो। प्रारम्भिक वर्षहरूमा उहाँ र उहाँको श्रीमान जेम्सले धेरै बिमारसँग र सैतानको हमलासँग सँघर्ष गर्नु परेको थियो। उहाँ र उहाँको श्रीमान जेम्स अत्यन्त गरिब थिए। उनीहरूको खाट मेच र बस्नको लागि अरूसँग भर पर्नु पर्नु परेको थियो। उनीहरूका दुई बालकहरू सानैमा मृत्यु भएको थियो। जेम्स आफै पनि लामो यात्रा, प्रवचन र लेखाइमा व्यस्त हुन्दै यस युवा चर्चलाई अगुवाई गरेर सन् १८८१ मा केवल ६० वर्षको उमेरमा उसको मृत्यु भयो। आफ्नो श्रीमान बिना एलेन जि ह्वाईटले ३४ वर्षसम्म त्यस्ता मानिसहरूको बिचमा कार्यरत हुनुभयो जसले उहाँसँग मित्रवत व्यवहार गरेको थिएन। यस अध्यायमा उहाँका केहि कृतिहरूर कामको बारेमा हेर्नेछौं। बाइबलका भविष्यवक्ताहरूका कामहरू जस्तै उहाँका कामहरूको बारेमा बुझ्न कोशिस गर्नेछौं।
यस अध्यायको झलक: के नयाँ करारमा गरिएको सुसमाचारको प्रचार पुरानो करारमा उद्धारको प्रचार भन्दा फरक थिए? कतिपय विलियम मिलरका अनुयायीहरूले नयाँ चर्च स्थापना गर्न किन बिरोध गरे? पुरानो करारमा  अगमवक्ताहरूले कुन उपायहरू अपनाएर परमेश्‍वरको  सन्देश उहाँका जनमानसमा पुर्‍याइयो?
१. सुसमाचारको प्रचार (रोमी ३:२१-२६)

पुरानो करारमा मुक्तिको बारेमा उत्पत्ति २२:१-१४, लेवी ४:२७-३१ र यशैया ५३ले हामीलाई के जानकारी गराउँछ?

जब आदम र हवाले पाप गरे, तिनीहरूलाई उद्धारको योजना तत्कालै अवगत गराइएको थियो। मोरियाको पहाडमा पनि अब्राहमलाई परिक्षा गर्दा यसबारे स्पष्ट गराइएको थियो। अनि मोसाले सुरु गरेको पवित्र बासस्थानमा गरिने सेवाकार्यबाट पनि मुक्तिको योजना छर्लङ्‍ग पारेको थियो। यस पवित्र बासस्थानमा गरिने सेवाकार्य त्यस किसानीहरूलाई अवगत गराएको थियो जो घर पालुव जन्तु जनावरहरुको नजिक रहन्थे। पशुहरूको बलिले हाम्रो लागि येशूले स्वर्गमा गर्नुहुने पुरोहितिय कार्यलाई औंल्याएको थियो। 

सुसमाचारको प्रचार गर्ने काम नयाँ करारले पुरानो करारभन्दा के भिन्नता छ भनेर युहन्ना १:२९ र रोमी ३:२१-२६ले हामीलाई देखाउँछ?

पुरानो करारका मानिसहरूले विश्‍वासद्वारा मसिह (परमेश्‍वरले चुनिएको व्यक्ति)को आगमनको अपेक्षा गरेका थिए। तर नयाँ करारले येशू, हाम्रो उद्धारकर्ता हुनुहुन्छ भनेर उहाँले सम्पन्न गर्नुभएको कामलाई पछि फर्केर हेरेको देखाउँछन्। पापमा पतित भएर खडा भएको हाम्रो समस्यालाई दुवै करारहरूले त्यसको समाधान परमेश्‍वरले कसरी गर्नुभयो भनेर देखाउँदछन्।

एलेन जि ह्वाईटको लेखहरूले पनि यहि सन्देशलाई पुष्टि गर्दछ। आफ्ना लेखहरूमा उहाँले ८,००० पल्ट सुसमाचारको र ६,००० पल्ट येशू र उहाँको क्रुसको बारेमा उल्लेख गरिएको छ। क्रुसको येशू र येशूको क्रुस नै उहाँको सन्देशको केन्द्रविन्दु थियो। सेभेन्थ-डे एडभेन्टिस्टहरूलाई सारा संसारको सामु येशू ख्रिष्टलाई उचाल्नु भनेर उहाँले प्रोत्साहित गर्नुहुन्छ। × अरू कुनै इसाई समूहहरूले भन्दा सेभेन्थ-डे एडभेन्टिस्टहरूले संसारको अगाडी येशूलाई माथि उचाल्नु पर्दछ।"-एलेन जि ह्वाईट, गस्पल वर्करस्, पृ. १५६बाट रुपान्तरित। "बाइबलका प्रथम अगुवाहरूलाई येशूको बारेमा अवगत गराइएको थियो। पवित्र मन्दिरको से‌वाकार्यबाट उहाँको बारेमा जानकारी गराइएको थियो। विभिन्न व्यवस्थाहरू र दश आज्ञाहरूद्वारा येशूको पहिचान गराएको थियो। उहाँका जनहरूलाई र अरूलाई अगमवक्ता तथा परमेश्‍वरको विशेष सन्देशवाहकहरूद्वारा येशूलाई चिनाइएको थियो। पुरानो करारको अति बहुमूल्य खजाना उहाँ नै हुनुहुन्छ। येशूको जीवन, उहाँको मृत्यु र उहाँको पुन आगमनको वर्णन नै नयाँ करारका सुरक्षित बहुमूल्य द्रव्य हुन्।"-क्राइस्ट अवजेक्ट लेसनस्, पृ. १२६बाट रुपान्तरित। "पापको निम्ति येशू, हाम्रो सट्टा मर्नुभएर हामीलाई सुद्ध पार्ने बिधि महान् सत्य हो। यो एक सत्यको वरिपरि अरू सत्यहरू जम्मा भइरहेका हुन्छन्.........। हाम्रा सेभेन्थ-डे एडभेन्टिस्टका हरेक प्रचारकहरू वा सुसमाचारको निम्ति सेवाकार्य गर्नेहरूले प्रस्तुत गर्ने प्रत्येक प्रवचनको केन्द्रविन्दु (मुटु) ने येशूका ती सत्य विषयहरू हुनुपर्दछ।"एलेन जि ह्वाईट, गस्पल वर्करस्, पृ. ३१५।

येशूको बारेमा र उहाँले तपाईँलाई के गर्नुभयो भनेर बिचार गर्न तपाईँले कति समय बिताउनु हुन्छ? यदि उहाँको बारेमा र तपाईँको निम्ति येशू मर्नुभयो भन्ने सत्यमा तपाईँले वढि ध्यान दिनु भयो भने तपाईँको विश्‍वास अझ कति मजबूत हुने थियो होला?
२. परमेश्‍वरका जनहरूलाई गर्ने अगुवाई (प्रेरित ६:१-७)

प्रारम्भिक चर्चलाई अगुवाई गर्न प्रभु येशूले पावल र बार्‍ह चेलाहरूलाई चुन्नु भएको थियो। कतिपय चेलाहरूमा भविष्यवाणी बोल्ने बरदान थियो। पावल र प्रेरितहरूले विभिन्न विषयहरूलाई लक्षित गरी निर्देशन र सल्लाह दिएका दिएका छन्। ती मध्ये देहायका पदहरूले चर्चको उत्थानको लागि कुन क्षेत्रहरू मार्गदर्शकको रूपमा उनीहरूले प्रस्तुत गरेका छन्? प्रेरित ६:१-७, १ कोरन्थी ५:१-५, ७:१०-१६, तितस १:५ र युहन्ना ४:१-३।

प्रारम्भिक चर्चका अगुवाहरूले धेरै समस्याहरूको सामना गर्नुपरेको थियो। उदाहरणमा ती समस्याहरूमा यी थिए: के ठिक के बेठिक, चर्चबाट भड्किने, चर्चका सदस्यहरूमा आपसी फूत, चर्चका अगुवाहरूको खिलाफ बिद्रोह, येशूका मनस्थिति नभएकोले चर्चकै अगुवाहरूमा तँछाड मछाड गर्ने बानी, चर्च कसरी संचालन गर्ने वा सुसंगठित गर्ने, चर्चका निम्न स्तरका सदस्यहरूबाट आउने आर्थिक, सामाजिक र शारीरिक समस्या र साथ साथै विविध नयाँ नयाँ समस्याहरू खडा हुने आदि। यी समस्याहरू प्रति चर्चका अगुवाहरूको ध्यानार्कषण भएका थिए। यसले गर्दा परमेश्‍वरको सदिच्छालाई अघि बढाउन उहाँले चर्चमा भविष्यवक्ताहरू र प्रेरितहरूलाई उपयोग गर्नुभएको थियो।

यो सेभेन्थ-डे एडभेन्टिस्ट चर्चले पनि प्रारम्भिक समयमा विभिन्न समस्याहरूसँग संघर्ष गर्नु परेको थियो। प्रारम्भिक एडभेन्टिस्ट अभियानमा २० बर्षसम्म चर्च संस्थागत भएको थिएन। यसको अर्थ चर्चमा काम गर्ने पादरीहरूले बिना तलव स्वईच्छाले काम गर्नु परेको थियो। यसले‌ गर्दा प्रचारकहरूले आफ्नो जीवन धान्न अरू कामहरू गर्नु परेको थियो। त्यस बेला परमेश्‍वरले आह्वान गर्नु भएको भनेर जुनसुकैले पनि प्रचार गर्न सक्दथ्यो। यसले गर्दा त्यहाँ धेरै किसिमका अपसिद्धान्तहरू अर्थात् बाइबलका ठोस शिक्षाबाट विपरित बिभिन्न अडकलबाजी शिक्षादीक्षाहरूको प्रादुर्भाव भयो जसले गर्दा विश्‍वासीहरूमा अलमलको सृजना भएको थियो। फेरि चर्चका भवनहरू र रिभ्यु एण्ड हेराल्द प्रेस व्यक्तिगत नाममा दर्ता भएका थिए। यसले अझ धेरै समस्याहरू खडा भए। बर्षौँसम्म जेम्स ह्वाईटले चर्चलाई सुसंगठित गर्नुपर्छ भनेर आह्वान गरेका थिए। तर यसमा उहाँले कमै सफलता पाउनुभएको थियो।

अनि सन् १८५४ मा एलेन जि ह्वाईटले चर्चलाई व्यवस्थित गर्न आह्वान गर्दै एउटा लेख लेख्‍नु भयो, ×व्यवस्थित ढँगले सुसमाचार प्रचार भएकोमा मानिसहरूमा भय खडा भएको मलाई परमेश्‍वरले देखाउनु भयो। चर्चको सेवाकार्य परम्परागत रूपमा औपचारिक ढँगमा मात्र सिमित राख्‍नु हुन्न। तर चर्चको सेवाकार्य व्यवस्थित ढँगले चल्नु आवश्यक छ। स्वर्ग पनि व्यवस्थित ढँगले चलेको हुन्छ। जब येशू यस संसारमा हुनुहुन्थ्यो त्यसबेला चर्च सुव्यवस्थित ढँगले चलेको थियो। जब उहाँ स्वर्गमा उक्लिनु भयो त्यसबेला उहाँले उहाँका चेलाहरूलाई चर्च व्यवस्थित ढँगले चलाउनु भनेर सल्लाह दिनुभएको थियो। परमेश्‍वरले नबोलाएका मानिसहरूले ठाँउ ठाउँमा गएर प्रचार गर्नु कति खतरापूर्ण छ भनेर मलाई देखाइएको थियो.....। यो यहि ढोका हो जसबाट बैरीहरूले परमेश्‍वरका जनहरूलाई हमला गर्दछन्। यस ढोका बन्द गर्न सकिन्छ भनेर मैले देखेँ। मैले स्वर्गदूतलाई यो ढोका कसरी बन्द गर्न सकिन्छ भनेर सोधेँ। त्यस स्वर्गदूतले भन्यो, —परमेश्‍वरको वचनतिर चर्च शरणमा पर्नुपर्दछ र सुसमाचार प्रचार गर्ने कार्य व्यवस्थित ढँगले गर्नु पर्दछ। चर्चका मानिसहरूले यी तथ्यहरूलाई बेवास्ता गरेका छन् र बिर्सेका छन्।'- एलेन जि ह्वाईट, अर्ली राइटिँग्स्, पृ. ९७, १०० बाट रुपान्तरित।

त्यसको ६ बर्षपछिमात्र सन् १८६०को दशकमा गएर चर्चको आधिकारिक नाउँलाई स्विकार गरियो। यस्तो निर्णय अमेरिकाको मीशिगन राज्यमा गरिएको थियो। सन‍ १८६१ मा मीशिगन कन्फरेन्स वा सभाको स्थापना भएको थियो। अनि सन् १८६३ मा जनरल कन्फरेन्सको स्थापना गरियो। 

कतिपय मानिसहरूले संगठित चर्चको सदस्य हुन चाहन्न भन्ने भनाई व्यक्त गरेको पाउँछौ। व्यवस्थित चर्चको सदस्य हुनुमा के फायदा छ? तपाईँले व्यवस्थित चर्चलाई कसरी सहयोग गर्नसक्नु हुन्छ? यसलाई सुधार्न तपाईँको कस्तो देन हुनुपर्दछ?
३. सहि मार्गमा हिँड्न पापको आलोचना (मलाकी ३:८-१०)

भविष्यवक्ता वा परमेश्‍वरका विशेष सन्देशवाहकहरूले देहायका पदहरूमा कतिपय खराबहरूलाई औँल्याएका छन्, ती के हुन्? १ राजा १८:२१, यशैया १:१०-१४, आमोस ५:१२, मलाकी ३:८-१० र मत्ती ३:७-१०। के आज पनि ती खराब कुराहरूले निरन्तरता पाइरहेका छन्?

एक आपसमा अन्याय व्यवहार नगर्नु, मिथ्या देवीदेवताहरूको उपासना नगर्नु, दुष्ट वा कुलतबाटोमा हिँड्दा आइपर्ने खराबीको चेतावनी दिने र चर्चको सेवाकार्यमा केवल औपचारिकतामा मात्र सिमित नराख्‍नु भनेर परमेश्‍वरले भविष्यवक्ताहरूद्वारा निर्देशन दिनुभएको थियो। कतिपय समयहरूमा सारा जनमानस मौन रहेको बेलामा केवल परमेश्‍वरका  भविष्यवक्ताहरूमात्र एक्लिएको पाउँछौ (१ राजा १९:१४)। तर मानिसहरूको गलत आचरणले तिनीहरूले व्यक्तगरेका आपत्तिहरू परमेश्‍वरकै आपत्तिहरू थिए। जुनसुकै परिणाम निस्केता पनि परमेश्‍वरका भविष्यवक्ताहरूले मानिसहरूको गलत बाटोहरूलाई औँल्याउन निर्देशन दिएका थिए।

कतिपय व्यक्तिहरूलाई चेतावनी दिन परमेश्‍वरले एलेन जि ह्वाईटलाई खटाउनुभएको थियो। त्यसलाई उहाँले कसरी सकार्नुभयो?

जसरी पौराणीक समयमा केवल परमेश्‍वर र व्यक्तिगत मानिसहरूलाई मात्र थाहा भएका पापहरूलाई परमेश्‍वरका अगमवक्ताहरूले चेतानविसाथ औँल्याएका थिए, त्यसरी नै एलेन जि ह्वाईटले पनि मानिसहरूका गोप्य पापहरूलाई औँल्याउनु परेको थियो। यो काम उहाँले मनपराउनुभएको थिएन। ×कतिपय मानिसहरूका बिगत जीवनका इतिहासलाई मलाई देखाइएको थियो। ती मानिसहरूलाई गलत बाटोमा नहिँड्न मैले सचेत गराएको थिँए। तिनीहरूको गलत व्यवहारलाई सच्याउन मैले अनुरोध गरेँ। मेरो निम्ति यो अत्यन्त तितो काम हो भनेर मैले बारम्बार भनेँ। मलाई दर्शनमा कुनै कुनै तोकिएका मानिसहरूको व्यक्तिगत जीवनहरू र परिवारहरूलाई देखाइएको थियो। प्रायजसो तिनीहरू गोप्य स्थान वा एकान्तसमयमा के गर्दारहेछन भनेर छर्लङ्ग पारिएको थियो। तिनीहरूको गोप्य पापहरूको बारेमा हप्काउनु भनेर मलाई भनिएको थियो। महिनौँ दिनसम्म ती कतिपय मानिसहरूका गलत कामहरू सच्याउन मैले उनीहरूसँग सहकार्य गरेको थिएँ। उनीहरूको व्यक्तिगत जीवन अरू कसैलाई थाहा हुन्दैनथ्यो। ती मानिसहरूले आफ्नो दिग्दारीपना अरूलाई सुनायो। परमेश्‍वरले उनीहरूलाई ग्रहण गरेका छैनन् भनेर उनीहरूले शँङ्का व्यक्त गर्दथे। अनि त्यो दोष मलाई दिइन्थ्यो। मानौं उनीहरूको दिग्दारीपना र शङ्‍का मैले गरेर भएको हो भनेर मलाई दोषी ठहराइन्थ्यो........। तर अरूको गोप्य पापहरूलाई सच्च्याउने नरमाइलो काम परमेश्‍वरले मलाई दिनुभएको थियो। यदि मेरो प्रतिरक्षाको निम्ति अरूहरूको अगाडि तिनीहरूको पापको भण्डाफोर गरेँ भने मैले परमेश्‍वरको खिलाफमा लागेको हुन्थेँ र ती अधर्ममा हिँडेका मानिसहरूलाई मैले गलत तरिकाले व्यवहार गरेको महशुस हुन्थ्यो। मानिसहरूले जेसुकै भनोस्। गलत बाटोमा लागेकाहरूले वा आफ्ना गोप्य पापहरूका पश्‍चाताप गर्नुहरूले ममाथि जुन विश्‍वास राखेका थिए, तिनीहरूको विश्‍वासघाट म कहिलै पनि गर्दिन। गलत बाटोमा हिँड्नेले मात्र थाहा पाउने कुरा अरू कसैलाई कहिलै पनि थाहा दिनेछैन।"-एलेन जि ह्वाईट, टेस्टिमोनिज फर द चर्च, ठेली १, पृ. ५८४,५८५।

परमेश्‍वरले एलेन जि ह्वाईट मार्फत तपाईँलाई केहि सन्देश सुनाउनु भनेर दिएको भए तपाईँलाई कस्तो अनुभव हुन्थ्यो होला? त्यो सन्देश कस्तो हुने थियो होला? र किन? अझ महत्वपूर्ण कुरा त, उहाँको सन्देशलाई तपाईँले कसरी ग्रहण गर्नुहुन्छ होला?
४. परमेश्‍वरको योजनाको (ईच्छा)सन्देशलाई मानिसहरूको समक्ष पुर्‍याउनु  (गन्ती ९:१-५)

परमेश्‍वरले आफ्ना विशेष सन्देशवाहक वा अगमवक्ताहरूद्वारा मानिसहरू समक्ष उहाँका सन्देशहरू विभिन्न तरिका अपनाएर प्रकट गर्नु भएको थियो। ती मध्ये केहि तरिकाहरू गन्ती ९:१-५, यर्मिया ३७:१६,१७, एजकियल ४:१-६ र कलस्सी ४:१६ मा दिएका छन्। हेर्नुहोस्।

परमेश्‍वरका सन्देशहरू मानिसहरूका सामु पु‍र्‍याउन परमेश्‍वरले अगमवक्ताहरूलाई निर्देशन दिनुभएको थियो। तिनीहरूले कहिलेकाहिँ केहि समूहको सम्मुख प्रवचन दिन्दथे। त अरू बखत तिनीहरूले मानिसहरूलाई एकान्तस्थानमा परमेश्‍वरको सन्देश सुनाउँथ्यो। परमेश्‍वरका यी सन्देशहरू तत्कालिन मानिसहरूको निम्ति मात्र नभएर भविष्यका सबै जनहरूका निम्ति पनि थिए। 

एलेन गुड हार्मनले (विवाह पश्‍चात उहाँको नाउँ एलेन जि ह्वाईट भएको थियो) उहाँको प्रथम दर्शन सन् १८४४ को डिसेम्बर महिनामा पाएका थिए। उहाँले पाएका दर्शन अरू समक्ष प्रकट गर्नु भनेर परमेश्‍वरले भन्नु भएको थियो। परमेश्‍वरले त्यस काममा नखटाउन् भनेर धेरै दिनसम्म एलेनले प्रार्थना गरिन्। तर स्वर्गदूतको वचनहरू उनको कानमा गुञ्‍जिरहेको थियो, ×मैले तिमीलाई के देखाउँ अरूलाई थाहा दिनु।" एलेन जि ह्वाईट, लाईफ स्केचेस्, पृ. ६९।

येशू अक्टोबर २२, १८४४ येशू आउनु हुनेछ भनेर विलियम मिलरले प्रचार गर्दा धेरै मानिसहरूले उनको प्रवचनमा प्रवाभित भएर उनलाई पछ्याएका थिए। तर जब येशू आउनुभएन उसका अनुयायीहरूले महान नैराश्‍यताको अनुभव गरे र उहाँलाई पछ्याउन छोडेका थिए। सन् १८४५मा एलेन हार्मनलाई उनको दिदि सारा र अरू मित्रहरू ती मिलरका भूतपूर्व अनुयायीहरूलाई मेन, न्यु हाम्पशायर र माशाचुशेत शहरहरुमा भेट्न गए। एलेनले उहाँका प्रारम्भिक दर्शनहरु बाँट्नु भएको थियो। विलियम मिलरका भूतपूर्व विश्‍वासी जेम्स ह्वाइटले एलेनका दर्शनहरूप्रति प्रभावित भएर विश्‍वास गरे। एलेन र उहाँका साथीहरूसँग जेम्स यात्रा गर्न थाले। सन् १८४६मा जेम्स र एलेनको विवाह सम्पन्न भयो।

एलेन जि ह्वाईटका प्रारम्भिक सेवाकार्यकालमा उहाँलाई देखाएका दर्शनहरू लेख्‍न भनेर निर्देशन पाएका थिए। व्यक्तिगत मानिसहरूलाई दिने सन्देशहरू पत्रद्वारा दिइन्थ्यो। त्यसलाई टेस्टिमोनिज वा गवाहीहरू भनेर चिनिन्छ। बर्षौँसम्म हजारौं यस्ता पत्रहरू उहाँको घरबाट पठाईएको थियो। यिनीहरूको बारेमा एलेन जि ह्वाईट लेख्‍छिन्, × जुन पत्रहरू म लेख्‍दछु, त्यसमा मलाई परमेश्‍वरले दिनुभएको सन्देशहरू म तपाईँहरूलाई बाँट्दैछु।" एलेन जि ह्वाईट, टेस्टिमोनिज् फर द चर्च,  ठेली ५, पृष्ट ६७। जब एलेन जि ह्वाईटको मृत्यु भयो त्यस बखत एक लाख पाना छापेका पत्रहरू र नछापेका पाण्डुलिपीहरू छोडेर गएकी थिइन्।

तपाईँको व्यक्तिगत जीवनमा एलेन जि ह्वाईटका लेखहरूलाई कस्तो अर्थपूर्ण पाउनु भएको छ? बिश्‍वासीहरू बिच एक आपसमा छलफल गर्नुहोस्।
५ भविष्यवाणी (यशैया ४४:२८)

बाइबलमा धेरै भविष्यवाणीहरू छन् । ती मध्ये केहि यशैया ४४:२८, यर्मिया २५:११ र दानियल ९:२४-२७ मा उल्लेख गरिएका छन्। तिनीहरू के हुन् र कसरी पूरा भएका छन्?

पर्सियाका राजा साईरसको जन्म हुनु १५० वर्ष अघि नै उसको नाउँ किटान गरेर उसले बेबिलोनबाट यहुदीहरूलाई फर्काएर येरुशलेमको मन्दिरलाई पुन:निर्माण गरिने छ भनेर यशैयाले भविष्यवाणी गरेका थिए।एज्रा १:१-४ अनुसार त्यो भविष्यवाणी पूरा भयो भनेर भविष्यवक्ता एज्राले उल्लेख गर्दछन्।

यर्मियाले यहुदीहरू कति वर्षसम्म बेबिलोनमा युद्धबन्दी भएर बस्ने छन् भनेर भविष्यवाणी गरेका थिए। उसको अनुसार ७० वर्षसम्म बेबिलोनमा यहुदीहरूले युद्धवन्दीको जीवन बिताउने छन् भनेका थिए र त्यहि अनुसार भयो। येशू जन्मिने ६०० वर्ष अघि मसिहको (परमेश्‍वरको अभिषेक व्यक्ति)
 प्रथम् आगमन हुनेछ भनेर दानियलले भविष्यवाणी गरेका थिए। दुवै भविष्यवाणीहरू पूरा भएकाले बाइबलका पुस्तक पवित्र आत्माले अभिप्रेरित भएका थिए भनेर प्रमाणीत हुन्छ।

त्यसरी नै एलेन जि ह्वाईटका भविष्यवाणीहरू पूरा भएको हामी पाउँछौ। अमेरिकामा गृहयुद्ध सुरू हुन तिन महिना अगाडि एलेन जि ह्वाईटले जनवरी १२, सन् १८६१ मा पार्कसभिलको मीशिगन चर्चमा दर्शन देखेकी थिइ। त्यहाँ उनलाई मरण अवस्थामा र मरेका सिपाहीँहरू युद्धभूमीमा छरिरहेका देखाइएको थियो।आफ्ना श्रोताहरूलाई एलेन जि ह्वाईटले भन्नु भयो, ×यहाँ भएका कतिले आफ्ना छोराहरूले त्यस युद्धमा ज्यान गुमाउनेछन्।" पाशिफिक युनियन रिकर्डर, मार्च ७, सन् १९१२ (अर्थर एल. ह्वाइट, एलेन जि ह्वाईट: द अर्ली एयरस्, ठेली १, पृ. ४६३)। गृहयुद्ध भएपछि कम्तिमा त्यस चर्चमा भएका पाँच परिवारहरूले आफ्ना छोराहरू गुमाउनु परेको थियो।

सन् १८८५मा एलेन जि ह्वाईटले यो भविष्यवाणी गरिन्: ×सुधारवादी इसाईहरूले (अर्थात् प्रोटेस्टेन्ट चर्च) रोमी शक्तिसँग गहिरो फाटेको सम्वन्ध जोड्न आफ्नो हात लम्काउनेछ। गैर-इसाई अध्यात्मकवादसँग त्यस सुधारवादि चर्चले गहिरो खाल्टोलाई नाघेर आफ्ना हातहरूले अँगाल्नो मार्नेछन्। (यसको अर्थ इसाई मत र सैतानका आत्माहरू मिल्ने छन्। यसले गर्दा दुष्ट आत्माले अभिप्रेरित भएका आस्थाहरू पनि परमेश्‍वरकै हो भनेर मानिसहरूले बिश्‍वास गर्नु हो। इसाई विश्वास र अरू धर्मलाई संमिश्रण गराएर मानिसहरूमा अन्यौलता ल्याउँछ भनेर एलेन जि ह्वाईटले भविष्यवाणी गरेकी थिइन्)। जब यी दुई एक हुन्छन् (सुधारवादी चर्च-प्रोटेस्टन्ट- र रोमन क्याथोलिक चर्चको बिचमा मित्रता गाँस्नु, र सुधारवादी चर्च र गैर-इसाई अध्यात्मबादसँग मिल्नु) हामीले यो जान्नु पर्दछ, अब सैतानले अद्‍भूत काम गरेर देखाउने भयो र संसारको अन्तिम घडि आइपुगेको छ।"-एलेन जि ह्वाईट, टेस्टिमोनिज फर द चर्च, ठेली ५, पृ.४५१ बाट रुपान्तरित।

जुन बेला उहाँले यी भविष्यवाणी गरेकी थिइन्, सुधारवादी चर्च (प्रोटेस्टेन्ट चर्च) र रोमन क्याथोलिक चर्चको बिचमा दार्शनिक युद्ध नै भइरहेको थियो। सन् १८८५ मा इक्युनिमिकल अभियान अर्थात सबै चर्चहरूलाई संगठित गरेर एउटै चर्चको छाँयामा ल्याउने भन्ने अवधारणा भविष्यमा टाडा नै थियो। तर समय अदभूत रूपमा बदलियो। सन् १०९४ को मार्च २९ मा इभान्जलिकल प्रोटेस्टेन्ट चर्चका ३९ अगुवाहरू र रोमन क्याथोलीकको बिचमा सम्झौता भयो जसको फलस्वरूप तेश्रो सहस्र सताव्दिमा क्रिस्टियन मिसन भन्ने संयुक्त योजनाको तर्जुमा भयो। प्रोटेस्टेन्ट चर्च र रोमन क्याथोलीकको बिचमा यस्तो सम्झौताभएर एलेन जि ह्वाईटको भविष्यवाणी पूरा भएकोमा हामी सबैवाई स्तम्भित पार्नु स्वाभाविक नै हो। 
उपसंहार:
अरू जानकारी: पढ्नुहोस-अर्थर एल. ह्वाइट, ×द मेसेन्जर अभ द लर्डस् आट वर्कस्," पृ. ७३-८९, द अर्ली एयरस्: १८२७-१८६२, एलेन जी ह्वाइट, द ग्रेट कन्ट्रोभर्सी× ×गड्स ल इम्युतिबल", पृ. ४३३-४५०।

×समान विश्वास वा सिद्धान्तभएका अमे‌रिकाका अग्रज चर्चहरू एकत्रित भइरहेका छन्। तिनीहरूले राज्यलाई उनीहरूको व्यवस्थालाई पालन गराउन र उनीहरूलाई साथ दिन दवाव दाल्नेछन्। प्रोटेस्टेनट अमेरिका रोमी शक्ति र व्यवस्थाको परिपाठीमा चलेको छन्। जसले त्यससँग असहमती जनाउँछन्, तिनीहरूले सजायँ पाउनेछन्।" एलेन जि ह्वाईट, द ग्रेट कन्ट्रोभर्सी पृ. ४४५।

रोमन क्याथोलिक चर्च र प्रोटेस्टेन्ट चर्चको बिचमा सम्झौता हुन असंभव देखिएतापनि,  १५० वर्षदेखि एडभेन्टिस्टहरूले संसारलाई यस्तो सम्झौताको विषयमा सजग गराइरहेका छन्। साँच्चिक्कै भन्ने हो भने आज त्यो असंम्भव सँभव भएर देखाएका छन्। यस्तो किन हुन आएको छ भने, बराबर रोमन क्याथोलिक चर्च र प्रोटेस्टेन्ट चर्चहरू विभिन्न विषय बस्तुहरूमा मिल्न आइरहेका छन्। १५० वर्ष अघि एलेन जि ह्वाईटले भनेकै अनुसार प्रोटेस्टेन्टहरूले नै रोमसँग मिल्न खोजेर असंम्भवलाई सम्भव बनाइरहेका छन्। अझ धेरै हुन बाँकी नै छ। तर यी घट्नाहरूले एलेन जि ह्वाईटका भविष्यवाणीहरू उदेकिलो रूपमा पूरा हुन गइरहेका पाउँछौ। एलेन जि ह्वाईटमा भविष्यवाणी बोल्ने बरदान छ भनेर यी घट्नाहरूले प्रभावकारी प्रमाण प्रस्तुत गर्दछ। 
चिन्तन मनन्:
1. सम्भव भए सन् १८०० मा अमेरीकामा धार्मिक कस्तो थियो भनेर खोजनिति गर्नुहोस्। बिशेष गरेर प्रोटेस्टे‌न्ट र रोमन क्याथोलिकहरू बिचको सम्वन्धको बारेमा पढ्नुहोस्। बिश्वासीहरू बिच यसबारे छलफल गर्नुहोस्। एलेन जि ह्वाईटको समयमा प्रोटेस्टेन्ट र रोमन क्याथोलिक चर्चहरूका बिचमा कस्ता वाक युद्ध थिए, तर उहाँले त्यसको कसरी साम्य हुनेछ भनेर भविष्यवाणी बोल्नुभएको थियो, त्यसबारे चिन्तन गर्नुहोस्।
2. संगठित घर्महरूको बिषयलाई लिएर मानिसहरूले व्यक्त गरेका तिता भावनाहरूको बारेमा छलफल गर्नुहोस्। तिनीहरूको गुनासोहरू के थिए? के तिनीहरुले व्यक्त गरेका गुनासोहरू उचित थिए? यदि थिए भने त्यस्तो तिता भावनाहरूबाट राहत प्रदान गर्न हामी जस्तो संगठित चर्चले के गर्न सक्दछौं?
3. एलेन जि ह्वाईटका लेखहरू मानिसहरूले कस्तो किसिमले दुरूपयोग गर्न सक्दछन्? उहाँको उदेकलाग्दो बरदानहरूलाई दुरुपयोग गर्नेहरूबाट हामी कसरी सुरक्षित हुनसक्दछौँ?
अध्याय ८



परमेश्‍वरका विशेष सन्देशवाहक अर्थात् भविष्यवक्ताका अधिकार
यस अध्यायको लागि पढ्नुहोस्: प्रस्थान ४:१०-१६, १ सामुयल १२:१-४, २ राजा २२:१०-१३, यर्मिया ३६:२२-३१, मर्कूस १:२१-२७, प्रेरित १६:२५-३४।
स्मरण गर्नुपर्ने पद: × भविष्यवाणीहरूलाई बेकारको भनेर नठान। हरेक कुरालाई जाँच। जुन असल छ त्यसलाई सम्हाली राख।" १ थेस्सोलोनी ५:२०,२१।
परमेश्‍वरले मानिसहरूसँग उहाँका भविष्यवक्ताहरूद्वारा आफ्ना सन्देशहरू पुर्‍याउनुभएको बाइबल भरी नै पाउँछौ। ती भविष्यवक्ताहरूले भनेका कुराहरू मानिसहरूले की त सकारे की त नकारे। तर ती भविष्यवक्ताहरूलाई अस्विकार गर्नु भनेको उनीहरूलाई अस्विकार गर्नु होइन। तर तिनीहरूले त्यस परमेश्‍वरलाई अस्विकार गरेका हुन्छन् जसले मानिसहरू सामु भविष्यवक्ताहरूलाई खटाउनु भएको थियो।

परमेश्‍वरको नाउँमा बोलेको दावी गर्नु गम्भिर कुरा हो। यदि तपाईँले पनि परमेश्‍वरको नाँउमा बोल्नुहुन्छ भने तपाईँ परमेश्‍वरको प्रवक्ता हुनुहुन्छ। यो काम सानोतिनो होइन। विभिन्न कम्पनीहरू वा संस्थाहरूका हाकिमहरूका लागि बोलीदिने प्रवक्ताहरूलाई बोल्ने अधिकार दिएको हुन्छ। राष्ट्रपती वा प्रधानमन्त्रीले देशको लागि बोल्दछ- तर महान्        सृष्टिकर्ता परमेश्‍वरको लागि बोलीदिने को हो त? यो त अत्यन्त महान् र गम्भिर कार्य हो। बाइबलका इतिहासमा  परमेश्‍वरले भविष्यवक्ताहरूद्वारा बोल्नु भयो तर दुर्भाग्यवस, प्रायजसो मानिसहरूले तिनीहरूका सन्देशहरूलाई अस्विकार गरेको हामी पाउँछौ। यहि भूल हामी नगरौं भनेर हामी अत्यन्त सजग रहनु आवश्यक छ।
यस अध्यायको झलक: परमेश्‍वरको अगुवा वा भविष्यवक्ता हुन मोसालाई बोलाउँदा उसले किन हत्तपत्त मानेन? बाइबलका कुनै पनि पुस्तक नलेखेतापनि भविष्यवक्ताहरूको अधिकार इस्रायलमा कस्तो थियो? बाइबलका परिधि भित्रका भविष्यवक्ता र परिधिभन्दा बाहिरका भविष्यवक्ताहरूमा के भिन्नता छ?
१. परमेश्‍वरका प्रवक्ताको रूपमा भविष्यवक्ता (प्रस्थान ४:१०-१६)
    प्रस्थान ४:१०-१६ मा परमेश्‍वर र मोशाको बिचमा कुराकानी भएको कुराहरू समावेश गरिएको छ। यहाँ के भइरहेको छ?  परमेश्‍वरका भविष्यवक्ता वा मानवदूतलाई परमेश्‍वरले‌ कसरी खटाउनु हुन्छ र उनीहरूले आफ्नो काम कसरी गर्दछन् भनेर यस संवादले हामीलाई के बताउँछ? 

परमेश्‍वरको योजना अनुसार आरोनको निम्ति मोसा परमेश्‍वर हुनु पर्छ भनेर भन्दछ (प्रस्थान ४:१६ पढ्नुहोस्)। (यो कुनै मानव आविश्‍कारका धर्म वा देवी देवताहरू नभएर मोसाले जीवित सनातनका परमेश्‍वरको प्रतिविम्ब गर्नु हो। फिलिप्पी १:२१मा ×मेरो लागि जीउनु येशू हो...." भनेर पावलले भन्दछ। येशू पछि पावल इसाई इतिहासमा प्रवल र प्रभावकारी पथ प्रदर्शक बने किनभने उसको जीवनले येशूको जीवनलाई प्रतिध्वनी गर्दथ्यो। यद्यपि, उसलाई परमेश्‍वर नै भनेर पुजा गर्न उसले आफूलाई दिएन-अनुवादकको मन्तव्य)। अनि आरोन वा हारुन मोशाको प्रवक्ता वा भविष्यवक्ता हुन खटाइएको थियो। (प्रस्थान ७:१)। परमेश्‍वर र उहाँका भविष्यवक्ताहरूको बिचमा कस्तो घनिष्ट सम्वन्ध हुन्छ भनेर यस पदले व्याख्या गर्दछ। तिनीहरू उहाँका प्रवक्ताहरू वा तिनीहरूका मुखबाट उहाँका बोलीहरू प्रकट गर्ने साधन हुन्। मोसा र आरोन समेत गरेर उहाँका सारा भविष्यवक्ताहरूलाई उहाँका प्रवक्ता भएर के गर्नुपर्दछ भनेर शिक्षादीक्षा दिनु भयो। तर सुरूमा मोसाले परमेश्‍वरको कार्य सम्पन्न गर्न मानेको थिएन वा हिच्किचाएका थिए।

जब परमेश्‍वरले प्रथम पटक एलेन जि ह्वाईटलाई आह्वान गर्नुभयो, उनले पनि उहाँको कामलाई वहन गर्न राजी भएकी थिइनन्। ×प्रथम दर्शन भएको एक हप्ता पछि दोश्रो दर्शन भयो। मैले के दु:ख पाउनु पर्ने छ भनेर परमेश्‍वरले मलाई देखाउनु भयो। उहाँले मलाई के देखाउनु भयो त्यो अरूकहाँ गएर भन्नु पर्दछ परमेश्‍वरले भन्नु भयो। मेरा कामहरूको बिपक्षमा मानिसहरू लाग्नेछन् भनेर पनि परमेश्‍वरले मलाई देखाउनु भएको थियो। मेरो हृदय दिग्दारीले छिया छिया हुनेछ भनेर पनि परमेश्‍वरले देखाउनु भएको थियो। तर उहाँको अनुग्रहले मलाई थाम्नेछ भनेर पनि परमेश्‍वरले प्रतिज्ञा गर्नुभएको थियो। जब म यस दर्शनबाट निस्केर आएँ मेरो मन व्याकुल भएको थियो। अरू मानिसहरूकहाँ गएर सत्यलाई प्रस्तुत गर्नु मेरो  यो मेरो कर्तव्य हुनु पर्दछ भनेर परमेश्‍वरले मलाई देखाउनु भएको थियो। मेरो स्वास्थ्य एकदम कमजोरी थियो र म सधैँ पिडामा थिएँ। मेरो जीवन छोटो छ भनेर मैले नियालेर हेरेँ। म केवल सत्रह वर्षकी थिएँ। मानिसहरूको माझमा हिलमिल गर्नु मेरो बानी थिएन। म शरिर मा सानो र कमजोरी थिएँ। नौलो मानिसहरूलाई भेट्न मलाई पिडादायी हुन्थेँ किनकि म धेरै लज्जालु थिएँ। 

मैले दर्शन देखे पछि धेरै दिन र रात मैले प्रार्थना गरेँ। यस कामबाट मलाई पन्छाउनुहोस् भनेर मैले परमेश्‍वरलाई बिन्ति गरेँ। म भन्दा जान्ने र अरू कुनै सबल वा योग्य मानिसलाई छान्नुहोस् भनेर मैले अनुरोध गरेँ। तर परमेश्‍वरले म मार्फत के गर्न चाहनु भएको थियो त्यो उहाँले बद्लनु भएन।।अनि स्वर्गदूतका शव्दहरू मेरो कानमा सधैँ घन्किरहेको थियो, —मैले के देखाएको छु त्यो अरूलाई भन्नु।‘"- एलेन जि ह्वाईट, लाईफ स्केचेस्, पृ. ६९ बाट रुपान्तरित।

×मैले (येशू) देखाएका कुराहरूलाई" अरूको समक्ष प्रस्तुत गर्न हामीलाई कसरी बोलाईएको छ? परमेश्‍वरले तपाईँलाई के देखाउनु भएको छ? तपाईँले पाउनु भएको सत्य अरूलाई अझ कसरी राम्रोसँग भन्नुहुन्छ? 
१. मानव रूप लिएर आउनु भएको येशूको अधिकार (मत्ती २८:१८)

मत्ती २१:२३ मा येशूले शिक्षा दिइरहनुभएको पाउँछौ। मूल पुजाहारी र धार्मिक अगुवाहरूले उहाँलाई सोध्‍छन्, ×तपाईँले जे गर्नुहुन्छ, कसको अधिकारले गरिरहनुभएको छ? यी कामहरू गर्न (वा शिक्षादीक्षा दिन) तपाईँलाई कसले अधिकार दियो?" येशूले उनीहरूको जिज्ञासालाई प्रश्‍ंनबाटै यसरी जवाफ दिनुहुन्छ: ×बप्तिस्मा दिने युहन्नाको बप्तिस्मा कहाँबाट आयो? स्वर्गबाट की मानिसबाट?" (पद २५, पद २३-२७ पढ्नुहोस्) जब ती मूल पुजाहारीहरू र धार्मिक अगुवाहरू अर्थात् पण्डितहरूले उहाँको प्रश्‍नलाई जवाफ दिन अश्‍विकार गरे, येशूले पनि स्पस्ट रूपमा उनीहरूको जीज्ञासालाई मेट्नुभएन। यदि ती धर्मका अग्रजहरूले युहन्नाको सेवाकार्य परमेश्‍वरबाट आएको हो भनेर अश्‍विकार गरे भने उहाँको आफ्नो अधिकार कहाँबाट आएको हो भनेर उनीहरूसँग छलफल गर्नु बेकार ठान्नु भएको थियो। किनभने उहाँको अधिकार पनि परमेश्‍वरबाटै भएको थियो।

येशूको अधिकारको बारेमा निम्नलिखित पदहरूले हामीलाई के भन्दछ?  मत्ती ७:२८,२९, मर्कुस २:१८-२८, लुका ८:२२-२५, लुका ९:१, युहन्ना ५:२५-२७।

येशू ख्रिष्ट सृष्टिकर्ता (युहन्ना १:३) र उद्धारकर्ता (रोमी ३:२४) हुनुभएको कारणले उहाँसँग सबै अधिकार पूर्ण रूपमा सुरक्षित छ । येशू हाम्रो न्यायकर्ता र हाम्रो जीवनको नमुना हुनुहुन्छ। त्यहि नमुना अनुसार हाम्रो न्याय गरिने‌ छ। उहाँको निर्णय नै अन्तिम निर्णय हो। यो अधिकार उहाँको हो। उहाँको शिक्षादीक्षा प्रति मानिसहरू छक्क परे वा चकित भए भनेर सुसमाचारका पुस्तकहरूमा लेखिएको छ किनभने उहाँले अरू जस्तो होइन बरू अख्तियार पाएकोले जस्तै बोल्नु भएको थियो (मत्ती ७:२९)।

सुसमाचारका पुस्तकहरू भरी नै येशूको इश्वरीय शक्तिलाई प्रदर्शन गरेको पाउँछौ। उहाँले पापहरूलाई क्षमा दिनु भयो (मर्कूस २:१०)। उहाँले भूतआत्माहरूलाई धपाउनु भयो (मर्कुस ३:१५)। र मानिसहरूका हृदयहरूलाई न्याय गर्ने अधिकार उहाँसँग छ भनेर दावी गर्नुभयो (युहन्ना २:२४,२५) र अनन्त जीवन दिने अधिकार पनि उहाँमै छ भनेर स्पष्ट पार्नुभयो (युहन्ना १७:२)। उहाँले यस संसारमा हुँदा जे गर्नु भयो त्यो उहाँको पितासँग नजिक भएर गर्नुभएको थियो (युहन्ना ५:१९)। फेरि त्यसै बेला, येशू पूर्ण अधिकारले सुसम्पन्न हुनुभएको थियो (मत्ती २८:१८)। त्यसैकारण येशूले आफ्नो अधिकार उहाँका चेलाहरू वा भक्तहरूलाई सुम्पिन सक्नुहुन्थ्यो (मर्कूस ६:७)। अन्तमा, उहाँले नै सबै मानिसहरूको न्याय गर्नुहुनेछ (युहन्ना ५:२७)।

अख्तियारवालाहरूसँग बादबिबाद गर्नु उचित छ भन्ने युगमा हामी रहेका छौं। हामीमाथि अधिकार हुनेहरूको सामु हाम्रो आचरण र भावनहरू कस्तो हुनुपर्दछ? यो जवाफलाई उचित आकार दिन कुन कुराहरूले मद्दत गर्न सक्दछ?
३. लेखिएका वचनको अधिकार (२ राजा २२:१०-१३)

२ राजा २२:१०-१३ र यर्मिया ३६:२२-३१मा मानिसहरूले परमेश्‍वरको लिखित वचन (बाइबल) को बारेमा दुईवटा प्रतिक्रियाहरू जनाएको पाउँछौ। हुनसक्छ यी मानिसहरूले जस्तै हामीले कडा पुर्वक प्रतिक्रिया जनाएनौँ होला। तर हामीले पनि परमेश्‍वरको लिखित वचनप्रति कस्तो प्रतिक्रिया जनाउन सक्छौँ भनेर तिनीहरूको त्यस बृतान्तहरूले बताउँछन्?

सार्वजनिक रूपमा परमेश्‍वरको बचनलाई अस्विकार गरे पनि मानिसले उहाँको बचनलाई ग्रहण गर्न अश्‍विकार गर्न सक्दछ। यहोयाकिम राजाले अगमवक्ता यर्मियाको पुस्तकलाई चक्कुले टुक्रा टुक्रा गरी काटेर मकलमा जलाएका थिए। हामीले परमेश्‍वरको वचनलाई पुराण किताब हो र अहिलेको सन्दर्भमा त्यसको महत्व छैन भनेर पाखा लगाउन सक्दछौं। बाइबलले हामीलाई केहि पनि सिकाउँदैन र यसले हाम्रो जीवनमा केहि पनि शक्ति दिँदैन भनेर दावी पनि गर्न सक्दछौँ।

तर कसैले पनि बाइबलको बिरूद्धमा बिद्रोह गरेर सुरक्षितको अनुभूती पाउन सकिँदैन। प्रभुको वचनलाई अश्‍विकार गर्दा ढिलो वा चाँडो उसले अश्‍विकारको परिणाम भोग्नु पर्दछ। बाइबल हाम्रो जीवन र यस संसारलाई कसरी चलाउने भनेर अगुवाई गर्ने हस्तपुस्तिका हो। परमेश्‍वर को हुनुहुन्छ र उहाँको योजना वा चाहना, हाम्रो जीवनको सार्थकता, र सबै मानिसहरूको निम्ति परमेश्‍वरका उद्देश्यहरूलाई बाइबलले स्पष्ट रूपमा व्याख्या गर्दछ। सबै मानिसहरूले बुझ्ने गरेर बाइबलले यी सत्यहरूलाई वर्णन गर्दछ। बाइबलका सत्यलाई इन्कार गर्दा तुरन्तै त्यसको नकरात्मक नतिजा नहोला। तर यस्तो मनस्थितिले अनन्त जीवन गुमाउनु पर्नेछ।

×येशू ख्रिष्टले धर्मशास्त्र बाइबललाई औँल्याउनु भएको थियो। बाइबलले परमेश्‍वरको शक्ति र अधिकार लिएको छ भनेर उहाँले सिकाउनु भएको थियो। हामीले पनि त्यहि रूपमा परमेश्‍वरको वचनलाई आत्मसात् गर्नु पर्दछ। बाइबल सनातन परमेश्‍वरका वचन हुन् भनेर सबैको अगाडि प्रस्तुत गराउनु पर्दछ। मानिसहरूका सबै बादविवाद प्रतिवाद वा दर्शनहरू बाइबलमै अन्त हुन्छ। सबै आस्था वा विश्‍वासको जग नै बाइबल हो।"- एलेन जि ह्वाईट, क्राइस्ट अवजेक्ट लेसनस्, पृ. ३९,४० बाट रुपान्तरित।

आफ्नो सारा जीवनभरी एलेन जि ह्वाईटले परमेश्‍वरको वचनलाई सम्मान गर्नु भएको थियो। विज्ञान र धर्मशास्त्र बाइबलको बारेमा कसैले विवाद गर्दा उहाँले लेख्‍नु भयो, ×परमेश्‍वरको पवित्र वचनलाई नै पूर्ण आधिकारिक वचन हुन् भनेर दृढ विश्वास हुनुपर्दछ। मानिसहरूको वैज्ञानिक तर्कहरूले बाइबललाई जाँच्नु हुँदैन। मानिसको ज्ञान भरपर्दो मार्ग दर्शक होइन।"-एलेन जि ह्वाईट, पाट्रियार्क एण्ड प्रोफेटस्, पृ. ११४ बाट रुपान्तरित।

सन् १९०९मा सम्पन्न भएको सेभेन्थ एडभेन्टिस्टको बृहत साधारण सभामा (जनरल कन्फरेन्स) एलेन जि ह्वाईटको अन्तिम उपस्थिति भएको थियो। उहाँको अन्ति प्रवचनको अन्तमा उहाँले बाइबललाई हातमा लिनु भयो, र उहाँका हातहरूले उचालेर सबैको सामु देखाउनुभयो र भन्नु भयो, ×दाज्युभाई दिदी बहिनीहरू हो, यस किताबलाई तपाईँहरू समक्ष जोडसँग सुम्पन्छु।"- आर्थर ह्वाइट, एलेन जि ह्वाईट: द लाटर एलम्साहेभेन यिएर्स, पृ. १७९ बाट रुपान्तरित।

बाइबलप्रति तपाईँको आफ्नै भावना, मनस्थिति वा बिचारलाई जाँचेर हेर्नुहोस्। यी प्रश्‍नहरू आफैलाई सोध्नुहोस्: बाइबलकोसाथमा म कति समय बिताउँछु? यसका शिक्षादीक्षालाई मैले कतिको गम्भिर रूपमा पछ्याउँदैछु? जब म बाइबल पढ्छु, के मैले यसका कमजोरीहरू भेट्टाउन खोजीरहेको छु? मैले मन नपरेका पदहरू वा मलाई घचघचाउने पदहरू प्रति मेरो धारणा कस्तो छ? यी मेरा प्रश्‍नहरूबाट म के शिक्षा लिन सक्दछु?
४ बोलिएका वचनको अधिकार (हिब्रु ४:१२)

बाइबलका इतिहासमा प्रारम्भिककालका प्रायजसो मानिसहरूले पढ्नलेख्‍न जान्दैनथे।
मानिसहरू पाठक भन्दा पनि श्रोतावर्गहरू भएकोले बोलिएका वचन धेरै महत्वपूर्ण थियो। यर्मिया ३८:१-४, युहन्ना ३:१-१०, ६:५१-६६ र प्रेरित १६:२५-३४ अनुसार परमेश्‍वरले बोल्नु भएको वचनले मानिसहरूलाई कसरी प्रभाव पार्छ भनेर उल्लेख गरिएको छ?

हाम्रो हृदयहरूमा परमेश्‍वरको वचनले दुई किसिमका काम गर्दछ। पावलले परमेश्‍वरको वचनप्रति यस्तो प्रभावकारी अभिव्यक्ति व्यक्त गर्दछ, ×परमेश्‍वरको वचन दुई धारे तरवार जस्तो हो। यसले मानिसको आत्मालाई गहिरो गरेर छेड्छ र छियाछिया बनाउँछ। यसले हड्डीहरूबाट जोर्नीहरू अलग गर्न सक्दछ। यसले मानिसका हृदयका विचारहरू र अभिप्रायहरू जोख्‍नुहुन्छ" (हिब्रु ४:१२)। पावलले परमेश्‍वरको वचन भन्दा ती सन्देशहरू हुन् जो बाइबलका प्रारम्भिक कालका इस्रायलीहरू र इसाईहरूलाई सुनाएका थिए (हिब्रु ४:२)। 

चिकित्सकको अपरेशन गर्ने छुराले जस्तै परमेश्‍वरका बोलिएको वचनले निको पार्न र स्वास्थ्यमा सुधार गर्न काटकुट गर्न सक्दछ। अथवा परमेश्‍वरको बोलिएको वचनले मानिसको आत्मामा भएको आत्मघाती रोग (पाप)लाई औँल्याउँछ र यसलाई उपचार गरिएन भने उसले अनन्त जीवन गुमाँउछ भनेर चेतावनी दिन्छ। यदि श्रोतावर्गहरूले परमेश्‍वरको वचनलाई विश्‍वासपूर्वक ग्रहण गरेन भने तिनीहरू परमेश्‍वरमा बढ्न सक्दैनन्। 

एलेन जि ह्वाईट, परमेश्‍वरका विशेष सन्देशवाहक हुन् भनेर चर्चमा सबैले स्विकार गर्न चाहेका थिएनन्। उहाँको अधिकारमाथि धेरैले प्रश्‍न गरेका थिए र गरि नै रहेकाछन्। तर प्रायजसो चर्चले उहाँका अर्ती र सल्लाहहरूलाई पछ्याएका थिए र त्यसो गर्दा फायदजनक नै भएको थियो। यहाँ प्रस्तुत गरेको एउटा घट्नाले एलेन जि ह्वाईटका सल्लाहलाई मान्दा चर्चलाई कस्तो असल कुराको अनुभव भएको थियो भनेर प्रकट गर्दछ। सेभेन्थ-डे एडभेन्टिस्ट जनरल कनफरेन्स सन् १८६३ मा प्रथम पटक सङ्‍गठित गरिएको थियो। सन् १८६३ देखि १९०१ सम्म चर्चको सङ्‍गठनमा कुनै परिवर्तन आएको थिएन। जब वर्षहरू बित्‍दै गयो, चर्चको उक्त कन्फरेन्सले ठुलो आकार लिन थाल्यो। यस समयमा धेरै विभिन्न समुहहरू खडा भएका थियो, जसले चर्चका विभिन्न सेवाकार्यहरू सञ्‍चालन गर्दथे। यी समूहहरूमा मेडिकल मिसिनेरी (स्वास्थ्य सेवा प्रदान गर्ने), साब्बथ स्कुल, धार्मिक चेतनाको स्वतन्त्रता, सुसमाचार पर्चाहरू बाँढ्ने र अरू धेरै थिए। ती समूहरू स्वतन्त्र रूपमा संचालन हुन्थे। तिनीहरू बृहत जनरल कन्फरेन्सका भित्री विभागहरू थिएन। यसको फलस्वरूप तिनीहरूको बिचमा एक आपसको बिरोधमा प्रतिस्पर्धा हुन्थ्यो। तर अमेरिकी राज्यको मिशिगनमा स्थित जनरल कन्फरेन्सका केहि मानिसहरूले विश्‍ंवव्यापी कामको लागि महत्वपूर्ण निर्णयहरू गर्दथे।

जनरल कनफरेन्सको सभा हुनु एक दिन अगाडि एलेन जि ह्वाईटले चर्चका अगुवाहरूलाई भेटिन्। चर्च संचालन गर्न बृहत परिवर्तन गर्नुपर्छ भनेर तिनीहरूलाई प्रोत्साहन दिइन्। त, जब साधारण सभा सुरू भयो, नियमित कार्यलाई स्थगीत गरियो। अनि, चर्चलाई सुसङ्‍गठित गर्न ७५ जनाको ठूलो समिती बनाइयो, जसले गर्दा जनरल कन्फरेन्स समितीले ठूलो आकार लियो। स्थानिय समितीहरूको सृजना भयो। यी सङ्‍गठनका अगुवाहरूलाई जनरल कनफरेन्स मुख्यालयको अनुमतिलाई नपर्खी कतिपय निर्णयहरू गर्ने अधिकार सुम्पियो। 

परमेश्‍वरकै अगुवाइमा चर्चको संरचनामा ठूलो परिवर्तन आएको थियो। चर्चका सबै सदस्यहरूले यस संरचनालाई अनुमोदन गरे। र त्यसै बेलादेखि यो संरचना मजबुत रूपले चलिरहेको छ। विभिन्न समयमा आएका बाधाअर्चनहरूले यसलाई हल्लाउन सकेको छैन। वर्षहरू बित्दै जाँदा साना ठुला परिवर्तन र केहि अतिरिक्त विभागहरू थपिए। तर एलेन जि ह्वाईटको अगुवाई अनुसार गरिएको सेभेन्थ-डे एडभेन्टिस्टको संरचना अहिले पनि चलिरहेको छ।
५. पुरानो र नयाँ करार अथवा बाइबलले मान्यता नगरिएका अगमवक्ताहरूका अधिकार (लुका ७:२८)

भविष्यवक्ता वा अगमवक्ताको कुनै किताब जसलाई नयाँ र पुरानो करारले मान्यता दिएका छन् त्यसलाई क्यानोनिकल भविष्यवक्ता वा मान्यता प्राप्त भविष्यवक्ता भनिन्छ। यशैया र आमोस त्यस मान्यता प्राप्त वा क्यानोनिकल भविष्यवक्ताका दुई उदाहरणहरू हुन्। तर बाइबलमा धेरै यस्ता भविष्यवक्ताहरू छन् जसले पुस्तकहरू त लेखे तर बाइबलका भाग भएनन् वा बाइबललाई सङ्‍गठन गर्नेहरूले तिनीहरूलाई मान्यता दिएनन्। यस्ता भविष्यवक्ताहरू वा अगमवक्ताहरू अर्थात् परमेश्‍वरका विशेष सन्देशवाहकहरू जसका पुस्तकहरूलाई बाइबलमा समावेश गरेका छैनन्, तिनीहरूको र तिनीहरूले लेखको बारेमा निम्नलिखित पदहरूले के भन्दछ? १ राजा २९:२९, २ इतिहास ९:२९, र २ इतिहास १२:१५।

उपर्युक्त पुस्तकहरूले कम्तीमा छवटा भविष्यवाणीका किताबहरूलाई उल्लेख गरिएका छन्। त्यसका लेखकहरू ती भविष्यवक्ताहरू हुन् जसका किताबहरू बाइबलमा समावेश गरिएका छैनन्। तिनीहरूका नाम गाद, नेथेन, अवयाह, शेमेयाह र ईड्‍डु हुन्।

बाइबलका पुस्तकमा समावेश नभएका भविष्यवक्ताहरूको अधिकार के छ भनेर देहायका पदहरूले हामीलाई बताउँछन्? २ सामुयल १२:१-४, १ राजा ११:२९-३९, १ राजा १४:२-१८, लुका ७:२८।

राजा दाउदको पालामा परमेश्‍वरका लिखित किताब भनेको केवल मोशाका पुस्तकहरूमात्र थियो, तर दाउदले नेथन अगमवक्ताको अधिकारमाथि कहिलै पनि प्रश्‍न गरेनन्। नेथन परमेश्‍वरका विशेष सन्देशवाहक वा अगमवक्ता भनेर दाउद राजालाई थाहा थियो। नेथनका बोलीहरू परमेश्‍वरका हुन् भने उनले स्विकार गरेका थिए। तर नेथेनका कुनै पनि पुस्तकहरू बाइबलमा समावेश गरिएको छैन।

तर यदि आज पुरातत्वविदहरूले नेथेनको पुस्तक भेट्टाए भने के त्यसलाई बाइबलमा समावेश गरिन्छ होला? यो सम्भव छैन। यद्यपि, उसका किताब बाइबलबाट हटेतापनि प्रेरणादायी पुस्तक भनेर मानिनेछ। यदि उपरोक्त पुस्तकमा कुनै नयाँ धार्मिक शिक्षा प्रस्तुत गरेको पाएतापनि त्यसलाई बाइबल भन्दा बाहिरियका प्रेरित र आधिकारिक लेखहरूमा गनिनेछ। 

क्यानन वा बाइबल धर्म ग्रन्थ परमेश्‍वरबाट प्रेरित किताबहरूका सङ्‍ग्रह हुन्। यी पुस्तकहरू त्यस परमेश्‍वरका मानिसहरूको लागि थिए जो परमेश्‍वरमा आस्थावान रहेर आदर्शमय जीवन बिताउन चाहन्छन्। मानिसहरूका चरित्र र आचारण यहि पुस्तकहरूबाटै नापिन्छ। मानिसले उद्धार पाउन चाहिने सबै उपायहरू यस ग्रन्थले बताउँछ। तर, परमेश्‍वरका प्रेरणाले लेखेका अगमवक्ताका सबै पुस्तकहरू बाइबल धर्म ग्रन्थमा समावेश गरिएको छैन। नयाँ करारमा उल्लेख गरिएको भन्दा बेसी पावलले प्रेरणादायी पत्रहरू लेखेका छन् भनेर हामीलाई थाहा छ (१ कोरन्थी ५:९, कलस्सी ४:१६)। यदि, उसका ती पत्रहरूमा एक भेट्टाए के गर्ने? यसलाई बाइबलको पुस्तकमा समावेश गरिँदैन। यद्यपि, यस पत्रलाई परमेश्‍वरको प्रेरणाले लेखेको पुस्तक भनेर मानिने छ तर क्यानन वा बाइबल धर्म ग्रन्थभन्दा बाहिरै रहन्छ। 

एलेन जि ह्वाईटका अधिकार पनि बाइबलबाट बाहिरिएका भविष्यवक्ताहरूको लेखहरू जस्तै छन्। तिनीहरूको आधिकारिक सन्देश ती भविष्यवक्ताहरू जस्तैका हुन्। चर्चको निम्ति जुन प्रेरित सन्देशहरू एलेन जि ह्वाईटले पाउनु भयो ती बाइबलका अतिरिक्त सन्देशहरू होइनन्। अर्थात् उहाँका लेखहरू वा पुस्तकहरू अर्को बाइबल होइन। उहाँका लेखहरूले बाइबलको जस्तो अधिकारयुक्त छैनन्। अन्तमा भन्ने हो भने, एलेन जि ह्वाईटकै अभिव्यक्त अनुसार हाम्रो आस्था र विश्‍वासको महान् आधिकारिक श्रोत बाइबल नै हुन्।

एलेन जि ह्वाईटका लेखहरू पनि बाइबलले नै किन नाप्नु पर्दछ वा बाइबलको मापदण्ड भित्र परेको हुनुपर्दछ? एलेन जि ह्वाईटको अधिकारलाई चर्चको शिक्षादीक्षा वा दर्शन अर्थात् विश्‍वासको सार भन्दा माथि किन राखिनु हुँदैन?
उपसंहार:
थप जानकारी: सन् १९८२ मा जनरल कन्फरेन्सको एउटा समितीले बाइबल र एलेन जि ह्वाईटको बिचको सम्बन्ध लिएर वक्तव्य निकालेको थियो। त्यसको सूची यस्तो छ: (१) बाइबल परमेश्‍वरको सत्य वचनहो भनी हामी यो विश्वास गर्दछौँ। यो पवित्र आत्माको प्रेरणाबाट लेखिएको हो। (२) बाइबलका ६६ वटा किताबहरू मात्रै क्यानन् अर्थात् मान्यता प्राप्त धर्म ग्रन्थ हो भनी विश्‍वास गर्दछौँ। (३) बाइबल नै विश्‍वास वा आस्थाको जग हो भनी हामी विश्‍वास गर्दछौँ। सबै शिक्षादीक्षा र व्यवहार बाइबल कै आधारमा चल्नु पर्दछ भनी विश्‍वास गर्दछौँ। सबै कुराको अन्तिम निर्णय गर्ने अधिकार बाइबलमात्र हो भनी हामी पूर्ण सहमत छौँ। (४)  बाइबल परमेश्‍वरको वचन मानविय भाषामा उपलव्ध गरिएको भनी हामी विश्‍वास गर्दछौँ। (५)नयाँ करारको समय पछि इसाई चर्चमा भविष्यवाणी बोल्ने बरदान हुन्छ भनेर बाइबलले सिकाउँछ भनी विश्‍वास गर्दछौँ। (६) एलेन जि ह्वाईटले गरेका परमेश्‍वरका से‌वाकार्यहरू र लेखहरूबाट उहाँसँग भविष्यवाणी बोल्ने बरदान थियो भनेर स्पष्ट गर्दछ भनी हामी विश्‍वास गर्दछौँ।  (७)पवित्र आत्माद्वारा एलेन जि ह्वाईट प्रेरित हुनुभएको हो भनी हामी विश्‍वास गर्दछौँ। उहाँका कृतीहरू सेभेन्थ-डे एडभेन्टिस्टको निम्ति अत्यन्त उपयोगी र प्रेरणादायी छन् भनेर हामी विश्‍ंवास गर्दछौँ। (८) हाम्रो आध्यात्मिक जीवन र उत्थानको लागि बाइबलका शिक्षादीक्षाहरूलाई कसरी उपलव्धीमूलक बनाउनु पर्दछ भनी सिकाउने एलेन जि ह्वाईटका लेखहरूको उद्देष्य हो भनी हामी विश्‍वास गर्दछौँ।
(९) सेभेन्थ-डे एडभेन्टिस्टको उत्थान र एकताको निम्ति एलेन जि ह्वाईटको भविष्यवाणी बोल्ने बरदानलाई विश्‍वास गर्नु अपरिहार्य छ भनी हामी विश्‍वास गर्दछौँ। (१०) जसरी बाइबलका लेखकहरूले बाइबल र अरू श्रोतहरूलाई  उदृध गरेका थिए, त्यसरी नै एलेन जि ह्वाईटले पनि आफूले पाएका सन्देशहरूको पुष्टि गर्न बाइबल र अरू श्रोतहरूलाई उदृध गर्नु भएको थियो भनी हामी विश्‍वास गर्दछौँ।

हामीले के विश्‍वास गर्दैनौँ भनी देहायका सूचीले प्रस्तुत गर्दछन्: (१) एलेन जि ह्वाईटका लेखहरूका गुणस्तर वा प्रेरणा बाइबलको भन्दा फरक छन् भनी हामी विश्‍वास गर्दैनौँ। (२) एलेन जि ह्वाईटका लेखहरू पवित्र बाइबलको क्यानन् वा मान्यता प्राप्त धर्म ग्रन्थमा समावेश हुनुपर्दछ भनी हामी विश्‍वास गर्दैनौँ। (३) इसाई आस्थाको निम्ति बाइबल जस्तै एलेन जि ह्वाईटका लेखहरू अन्तिम आधिकारीक वचन र आस्थाको जग हो भनी हामी विश्‍वास गर्दैनौँ। (४) एलेन जि ह्वाईटका लेखहरू इसाई शिक्षादीक्षाको  निम्ति अपरिहार्य आधार हुन् भनेर हामी विश्‍वास गर्देनौँ। (५) एलेन जि ह्वाईटका लेखहरू बाइबल अध्ययनको सट्टामा अध्ययन गरुन भनी हामी विश्‍वास गर्दैनौँ। (७) बाइबलका अर्थलाई अन्तिम व्याख्या गर्न एलेन जि ह्वाईटका लेखहरूलाई लिनुपर्दछ भनी हामी विश्‍वास गर्दैनौँ। (८) सेभेन्थ-डे एडभेन्टिस्ट भन्दा बाहिरका समूहलाई बाइबललाई सत्य सावित गर्न एलेन जि ह्वाईटका लेखहरू नै समावेश हुनै पर्छ भनी हामी विश्‍वास गर्दैनौँ। (९) एलेन जि ह्वाईटका लेखहरू सिद्ध जीवन विताएकोले हाम्रो माझमा आएका हुन् भनेर हामी विश्‍वास गर्दैनौ‌। अरू श्रोतहरूलाई उदृध गर्‍यो भन्दैमा उहाँका लेखहरू कमसल वा कम प्रेरणा भएका छन् भनेर हामी विश्‍वास गर्दैनौँ।"

माथि उल्लेख गरिएका दुई वक्तव्यहरूले हामीलाई दुई महत्वपूर्ण तथ्य बुझाउँदछन्: (१) एलेन जि ह्वाईटका लेखहरू मान्यता प्राप्त बाइबल धर्म ग्रन्थ (क्यानन्)को सरह छैनन्। (२) उहाँका लेखहरू साधारण इसाई रचनाहरु जस्तै होइनन्। 
चिन्तनमनन:

माथीका सूचीहरू फेरि हेर्नुहोस्। यसले एलेन जि ह्वाईटप्रति भएका के‌हि शङ्‍काहरू निवारण गर्न कसरी स्पष्ट पार्दछ? फेरि के अरू जिज्ञासाहरूलाई पनि जगाउँछन्?
अध्याय ९
भविष्यवाणी बोल्ने वा परमेश्‍वरबाट पाएका विशेष सन्देशलाई मानिस समक्ष ल्याउने बरदानको विश्‍वसनियता
यस अध्यायको निम्ति पढ्नुहोस्: २ सामुयल ७:१-७, १ राजा २२:१०-१८, यर्मिया ४३:२-४, दानियल ८:२७
स्मरण गर्नु पर्ने पद: ×परमेश्‍वर जीवित हुनुहुन्छ भन्ने कुरामा तपाईँ विश्‍वस्त हुनुहोस्। यसरी नै परमेश्‍वरले भन्नु भएको कुरालाई महाराजलाई मैले भन्दा त्यसबारे तपाईँ निश्‍चित हुनसक्नुहुन्छ।" २ राजा १८:१३।
आधुनिक आलोचकहरूले बाइबललाई अनेक किसिले प्रहार गरेका तपाईँले पढ्नुभएको छ? फेरि तपाईँले यो पनि ख्याल गर्नु हुन्छ, बाइबलप्रति जुन आक्रामक निति अविश्‍वासीहरूले गर्दछन् त्यसरी नै एलेन जि ह्वाईटलाई पनि गर्दछन्। एलेन जि ह्वाईटको बिरूद्धमा गरेको एउटा गुनासोचाहिँ उहाँले अरू पुस्तकहरूलाई उदृध गरेर आफ्नो इमान्दारीपना देखाइएको पाइँदैँन।

तर एलेन जि ह्वाईटले अरूको लेखहरूलाई किन प्रयोग गर्नु भयो भनेर स्पष्ट रूपमा बाख्या गर्नुभएको छ। उहाँले आफ्ना सामग्रीहरूमा उदृध गरेका केहि किताबहरू अध्ययन गरून भनेर सुझाव दिनुभएको थियो। अरूका किताबहरूलाई प्रयोग गरेर लुकाउन खोज्नु भएको थियो भन्ने कुरामा कुनै सत्यता छैन। 

बाइबलका लेखकहरू र एलेन जि ह्वाईटका कामहरूलाई हेरेर पवित्र आत्माको प्रेरणाले कसरी काम गर्दो रहेछ भनेर यस अध्यायमा हामी केहि खोजतलास गर्नेछौँ।
यस अध्यायको झलक: बाइबलका अगमवक्ताहरू वा विशेष सन्देशवाहकहरूका विश्‍वसनियताको बारेमा हामीलाई के थाहा छ? यदि बाइबल र एलेन जि ह्वाईटका लेखहरू त्यहि पवित्र आत्माको प्रेरितले भएको हो भने ती दुईको सम्वन्ध कस्तो छ? परमेश्‍वरका अगमवक्ताहरू वा विशेष सन्देशवाहकहरू सिद्ध वा निश्कलङ्‍क छन् भनेर विश्‍वास गर्नु किन खतरापूर्ण छ? के अगमवक्ताहरूले गलत सुझाव दिँदैनन् र?
१. अगमवक्ताको विश्‍वसनियता (१ राजा २२:१०-१८)

ईसा पूर्व ८५३ मा इस्रायलका राजा अहाबले यहुदाका राजा जेहोशापातलाई आर्मियन सत्रुहरूको बिरूद्ध लड्न आग्रह गरे। जेहोशापातले त्यस आग्रहलाई मञ्‍जुर गरे। तर जेहोशापातले लडाँईमा जानु अघि परमेश्‍वरको सन्देश के छ सो बुझौँ भनेर अनुरोध गरे। राजा जेहोशापातले अहाबका ४०० जना अगमवक्ताहरूका वचनलाई मान्न अश्‍विकार गरे। त्यसकारण परमेश्‍वरका अगमवक्ता मिकाएहालाई बोलाए।

१ राजा २२:१०-१८ अनुसार अहाबका हाकिमहरूले मिकाएहालाई कसरी दवाव दिन थाले? र जुनसुकै दवावको बाबजुद र जे भएतापनि त्यस अगमवक्ताले के गर्न खोजेका थिए?

मिकाएहाको सन्देश राजाको लागि उपयुक्त भएन र त्यसलाई उनले स्विकारेन। जसको फलस्वरूप राजाले अगमवक्तालाई झ्यालखानामा हाले (१ राजा २२:२७)। मिकाएहाले राजालाई युद्धमा नजानु भनेर चेतावनी दिएका थिए। तर, अगमवक्ताको सुझावलाई पन्छाएर राजा युद्धमा गए र उनी त्यस युद्धमा मारिए। कमजोर अवस्थामा जेहोशाफातले राजा आहबलाई मद्दत गर्न राजी भएका थिए। यसको परिणाममा जेहोशाफात झन्नै आफ्नो ज्यान गुमाउनु परेको थियो।

अरू मानिसहरू सरह अगमवक्ताहरूले पनि कमी कमजोरीहरूलाई खेप्नु परेको थियो। तर अधिकारमा बसेकाहरूको बिचमा सन्देश लोकप्रिय नभएतापनि मिकाएहाले सत्य बोल्न हिचकिचाएन। मनपर्ने सन्देश पाउन्  र लोकप्रिय बनुन् भनेर मानिसहरूले परमेश्‍वरका सत अगमवक्ताहरूलाई दवाव र कष्टहरू दिएतापनि  उनीहरूले आफूहरूलाई दिएका सन्देशहरूलाई परिवर्तन  गरेनन्। 

एलेन जि ह्वाईटका समयकालमा उहाँप्रति शङ्‍का गरिएको पाइन्छ, र उक्त कुरा  उहाँको मृत्यु भएपछि पनि गरिनै रहेको पाउँछौ। उहाँले झुठो बोलिन् भनेर दोषारोपण गरेका थिए। कसैले भने अगमवक्ताहरूले परमेश्‍वरको काम सुरू गरेदेखि सबै कुराहरूको ज्ञान पूर्ण रूपमा हुनुपर्दछ भनेर दावी गरेका थिए। उनीहरूले गरेका भविष्यवाणीहरू कहिलै पनि बदल्नु हुन्न र उनीहरूका लेखहरू त्रुटीरहित हुनुपर्दछ भनी विश्‍वास गरेका थिए। भविष्यवक्ताहरूले अरूहरूको किताबहरूबाट लेखहरू सार्नुहुन्न भनी तिनीहरूले दावी गरेका थियो। अगमवक्ताहरूले आफ्नो व्यक्तिगत भनाई प्रस्तुत गर्नुहुन्न भनेर ती मानिसहरूका तर्क थिए।"- हर्बर्ट ई. डगलस, मेशेन्जर अभ द लर्ड, (नाम्पा, आइडाहो: पाशिफिक प्रेश पव्लिशिङ्‍ग एसोसियशन, १९९८), पृ. ४६८ बाट रुपान्तरित। जब हामीले बाइबलका अगमवक्ताहरू वा परमेश्‍वरका विशेष शन्देसबाहकहरूका बारेमा अध्ययन गर्छौँ, उनीहरूले शाव्दिक प्रेरणा पाएका हुन् अर्थात् उनीहरूले बोलेका हरेक भाषिक शव्दहरूका श्रोत परमेश्‍वरका आत्मा हुन् भनी हामी एडभेन्टिस्टहरूले यो स्विकार गर्दैनौँ । तर कतिपय गैर एडभेन्टिस्टहरू इसाईहरूले अगमवक्ताहरूको हरेक शव्द परमेश्‍वरकै शव्द हुन् भनी विश्‍वास गर्दछन्। यदि बाइबलका हरेक शव्दहरू परमेश्‍वरका शव्द हुन् भनेर हामी स्विकार गर्दैनौँ भने एलेन जि ह्वाईटको बारेमा पनि हामी किन यस्तो स्विकार्ने?

के तपाईँले लोकप्रिय नभएको सन्देश कहिल्यै दिनु पर्ने भएको छ? तपाईँले कस्तो दवावको सामना गर्नु पर्‍यो? यस्ता सन्देश नदिन तपाईँले कस्तो कस्तो बहाना निकाल्नु भयो? उपर्युक्त अनुभवबाट तपाँईले के सिक्नु भयो?
२. परमेश्‍वरबाट दिइने विशेष सन्देशको विश्‍वसनीयता (यर्मिया ४३:२-४)

ईसा पूर्व ५८६मा बेबिलोन साम्रज्यको पतन भएको थियो। त्यसको केहि महिनापछि यहुदाको हाकिम गेडलियाको हत्या भयो। गेडलियालाई सम्रात नेबुक्दनेजारले यहुदाको बडा हाकिममा नियुक्त गरेका थिए। त्यसपछि यहुदाका जनताहरू र अगुवाहरू त्यस देशबाट पलाएन भए किनकि बेबिलोनको से‌नाले उनीहरूलाई हमला गरेर सखाप पार्छ भन्ने डर उनीहरूमा थियो। त्यसकारण सुरक्षित हुन तिनीहरू मीश्र देशमा (ईजिप्त) शरण लिन पुगे। तर परमेश्‍वर उनीहरूको साथमा हुनुहुन्छ भन्ने उनीहरूलाई त्यसको निश्‍चियताको आवश्यक थियो। त्यसकारण तिनीहरूले यर्मियालाई परमेश्‍वरसँग तिनीहरूको योजनाको बारेमा सोधपूछ गर्न अनुरोध गरे।

यर्मिया ४३:२-४ अनुसार यर्मियाको सन्देश के थियो? मानिसहरूले त्यसलाई कसरी ग्रहण गरे वा गरेनन्? तिनीहरूले यर्मियालाई किन दोष लगाए? ती मानिसहरूले यर्मियाको सन्देश कहाँबाट आएको थियो भनेर आरोप लगाए?

कतिपय मानिसहरूले परमेश्‍वरको स्पष्ट सन्देश वा निर्देशनलाई मनपराएन। त्यसैकारण तिनीहरूले उसको सन्देश परमेश्‍वरबाट नभएर उसको व्यक्तिगत सहयोगी बरुखको हो भनेर दावी गरे।

यो संयोग वा घतलाग्दो कुरा हो, हजारौँ वर्ष पछि यर्मियालाई जस्तै एलेन जि ह्वाईटलाई पनि उनका प्रायजसो सामग्रीहरू  गैर-कानुनी रुपमा उहाँका व्यक्तिगत सहयोगीहरूले अरु किताबहरूबाट सारिएको हो भनेर दोषारोपण गरे। 

तर ग्रेट कन्ट्रोभर्सी पुस्तकको भूमिकाको पृ. १४मा  एलेन जि ह्वाईटले स्पष्ट रुपमा किटानी गरेर भन्नु भएको छ: ×कतिपय घट्नाहरूमा इतिहासविदले ती घट्नाहरूका विषयलाई स्पष्ट र पूर्ण रूपमा प्रस्तुत गरेका छन्। उनीहरूले अरू किताबहरूबाट उदृध गरेका छन्। यसरी नै उपयुक्त सामग्रीहरू मैले छापिएका पुस्तकहरूबाट उदृध गरेको छु।"

उहाँकै मुखबाट निस्केको यो उद्‍गारबाट एलेन जि ह्वाईटले अरू पुस्तकहरूबाट सामग्रीहरू सारे भन्न दोष लगाउन मिल्छ र? सन् १९८१ मा जनरल कन्फरेन्सले एक जना वकिललाई कपिराइट नियम अर्थात् सर्वाधिकार सुरक्षित भनेर लेखकहरुका भनाईको बारेमा अध्ययन गर्न लगाए। तिन सय घण्टा भन्दा वेशी खोजनिती अध्ययन पछि उनले यो निस्कर्ष निकालीयो, ×एलेन जि ह्वाईटलाई अरू सामग्रीहरूबाट लिएर आफ्ना पुस्तक बनाए भन्न मिल्दैन।" उनले यो पनि भने, एलेन जि ह्वाईटले कपिराईट नियमलाई तोडेकी छैनन्।" एडभेन्टिस्ट रिभ्यु, सेप्तेम्बर १७, १९८१बाट रुपान्तरित। त्यस अन्वेषणकर्ताले एलेन जि ह्वाईटको सामग्रीको बारेमा यस्तो  निष्कर्श निकाल्दछन्: १. एलेन जि ह्वाईटले जुन सामग्रीहरूबाट उदृध गरे ती कपिराइट वा सर्वाधिकार सुरक्षितको दायरामा परेको थिएन। २. यदि ती सामग्रीहरू कपीराइटको दायरमा परेका भएपनि, एलेन जि ह्वाईटले प्रयोग गरेको वाक्य वा वाक्यांशहरूले कपीराइटको कानुनहरू तोडेको थियो भन्ने कुरा देखिँदैन।

अगमवक्ताहरूका सन्देशहरूप्रति परमेश्‍वरका चुनीएका जनहरूले किन कुनै न कुनै रूपमा केहि हदसम्म सधैँ शङ्‍का व्यक्त गरेका हुन्छन्? तपाईँको आफ्नै हृदयमा आत्मआलोचना गर्दा त्यसको जवाफको केहि भाग पाउनु भएको छ? बाख्या गर्नुहोस‌।
३. ×परमेश्‍वरले यस्तो भन्नुहुन्छ" (यर्मिया १:४)

यर्मिया १:४, इजिकियल ९:१ र होशे १:१ अनुसार आफूले पाएका सन्देशहरू कहाँबाट आएका थिए भनेर अगमवक्ताहरूले भन्दछन्?

प्रायजसो अगमवक्ताहरूले आफूले पाएका सन्देशहरू परमेश्‍वरबाट आएका हुन् भनेर व्यक्त गरेको हामी पाउँछौ।

×परमेश्‍वरको वचन यसरी आयो" भन्ने वाक्य पुरानो करारमा चारसय भन्दा बेशि पाउँछौ। पाठकसँग परमेश्‍वरले सिधा बोल्नु भएको थियो भनेर यी वाक्यांशले जनाउँछ। यी सन्देशहरू जन समक्ष ल्याउनु अगमवक्ता वा विशेष सन्देशवाहकको अभिभारा थियो। ती सन्देशहरू मानिसकै भलाईको लागि प्रस्तुत गरिएको हुन्थ्यो।

एलेन जि ह्वाईटले यसरि दावी गर्नुहुन्छ: ×परमेश्‍वरबाट प्रेरित वचन भनेर बाइबल जस्तो छ त्यसरी नै म चलाउँछु।" सेलेक्टेड मेसेजज्, बुक १, पृ. १७ बाट रुपान्तरित। फेरि त्यसैबखत एलेन जि ह्वाईटले आफूले पाएका सन्देशहरू परमेश्‍वरबाट अभिप्रेरित भएका हुन् भनेर यसरी दावी गर्दछिन्: ×मैले जुन पत्रहरू लेखें, मलाई परमेश्‍वरले मलाई दिनुभएको खुद वचनहरूलाई प्रस्तुत गरेको छु। हाम्रो पत्रिकामा छापेका र मैले लेखेका धेरै ठेलीहरूका विषयमा यहि यथार्थ हो।"- पृ. २९।

एलेन जि ह्वाईटले आफ्ना सामग्रीहरू सानो बत्ती हो जसले पुरूष र स्त्रीहरूलाई महान् ज्योति (बाइबल) तिर डोर्‍याउँछ (कलपोर्टर मिनिस्त्री पृ. १२५) यथार्थतामा भन्ने हो भने दुवै बाइबल र उहाँका लेखहरू हाम्रो निम्ति ज्योति हुन्। यद्यपि, ती दुई सामग्रीका उद्देष्यहरू भिन्न छन्: १. बाइबल परमेश्‍वरको सन्देश हुन् जुन सबै मानिसहरूको निम्ति 
र सधैँको निम्ति हो। एलेन जि ह्वाईटका लेखहरू विशेष समयको निम्ति र विशेष जन समुह अर्थात् अवेशष चर्चको निम्ति परमेश्‍वरबाट दिएका सन्देशहरू हुन्। २. उहाँका लेखहरूमा कुनै पनि नयाँ शिक्षादीक्षा वा सिद्धान्त छैनन्। बरू तिनीहरूले आखिरी समयका चर्चलाई सहयोग पुर्‍याउन प्रस्तुत गरिएका पाइन्छ। उहाँका लेखहरुले पाठक वर्गहरूलाई बाइबल तिर ध्यानार्कषण गर्दछ। उहाँका सामग्रीहरू बाइबलको सट्टामा प्रयोग गरिनको लागि होइन।

एलेन जि ह्वाईटका सामग्रीहरू बाइबलसँग नदाँज्न हामीले कस्तो सतर्कता अपनाउनु पर्दछ?  यस्तो गल्ती गर्न किन सजिलो भएको हामी पाउँछौ?
४. समझशक्तिको बृद्धि (दानियल ८:२७)

अगमवक्ताहरूले परमेश्‍वरका सबै दिव्यज्ञान वा ज्योति एकै चोटि पाएका थिएनन्। जब तिनीहरूले विश्‍वासपूर्वक परमेश्‍वरका से‌वक भएर काम गरे, तब तिनीहरूले चरमवद्ध रूपमा ज्ञानको ज्योति पाए र उनीहरूको समझशक्ति बृद्धि हुन्दै गयो। 

बाइबलका भविष्यवक्ता वा अगमवक्ता अर्थात् परमेश्‍वरको विशेष सन्देशवाहकहरूको आत्मिक बृद्धिको बारेमा देहायका पदहरूले के भन्दछन्? दानियल ८:२७, ९:२, गलाती २:११-१६ र १ पत्रुस १:१०।

बाइबलका समयमा भविष्यवाणी बोल्ने बरदान पायो भन्दैमा आध्यात्मिक र अरू कुराहरूमा पूरा ज्ञानले भविष्यवक्ताहरू सम्पन्न भएका भएका थिए भन्ने अर्थ होइन। जब इतिहासका घट्नाहरू हुन्दै गए, परमेश्‍वरका अगमवक्ताहरूले बढ्दै गरेको ज्ञानज्योति प्राप्त गरे। दानियलले जस्तै अरू अगमवक्ताहरूले बाइबलको अध्ययन गर्नुपरेको थियो (दानियल ९:२)।

दानियल ८:२७ मा अगमवक्ता दानियलले भन्दछन्: ×मैले पाएको दर्शनले मलाई रनभुल्लमा पार्‍यो। यसको अर्थ मैले बुझ्न सकिन।" तर दश वर्ष पछि परमेश्‍वरका स्वर्गदूत गाब्रियलले आएर दानियलले देखेका दर्शनको पूरा अर्थ बताइदिए (दानियल ९:२०-२३)।

जुन कुरा परमेश्‍वरले चाहनु भएको थियो त्यो मात्र अगमवक्ताहरूलाई थाहा थियो। एक जना अगमवक्ताले भनेको सन्देश अर्को अगमवक्ताले प्रायजसो सहमती जनाएका हुन्थ्ये। त्यसकारण हामीले तुलनात्मक अध्ययन गरेर परमेश्‍वरबाट पाएको सन्देशहरूको पूर्ण ज्ञान प्राप्त गर्नु पर्दछ। 

एलेन जि ह्वाईटको विषयमा पनि त्यहि लागु हुन्छ: ×साठ्ठी वर्षसम्म मैले परमेश्‍वरका स्वर्गदूतहरूसँग मेरो सम्वाद भइरहेको थियो। र मानव आत्मालाई गलत शिक्षाबाट उहाँको ज्योतिमा  ल्याउन सदासर्वदा परमेश्‍वर कसरि तत्पर हुनुहुन्दो रहेछ भनेर मैले सिकिनै रहेको छु।"-एलेन जि ह्वाईट, से‌लेक्टेड मेसेजेज्, बुक ३, पृ. ७१ बाट रुपान्तरित।

जब हामीले एलेन जि ह्वाईटका प्रारम्भिक सामग्रीहरूलाई पढ्दा पछिको भन्दा केहि भिन्न भएको कहिलेकाहिँ पाउँछौ। परमेश्‍वरका सन्देशहरूलाई कतिको गहिराइमा बुझ्न एलेन जि ह्वाईट गइरहनुभएको थियो भनेर यस भिन्नताले देखाउँछ।

परमेश्‍वरका मानविय सन्देशवाहकहरूमा परमेश्‍वरका शक्तिहरू हुन्छ भनेर विश्‍वास गर्ने विषयमा सावधानी अपनाउनु पर्दछ। उनीहरूमा सर्वज्ञान हुनुपर्छ भनेर मान्नु हुन्न। बाइबलका सन्देशवाहक वा अगमवक्ताहरू सिद्ध, निष्कलङ्‍क र जीवनको सबै क्षेत्रहरूमा सर्वज्ञानले सम्पन्न भएको हुन्छ भनेर विश्‍वास गर्नु कतिको खतरापूर्ण छ?
५. जब अगमवक्ताहरूले गल्ती गर्दछन् (२ सामुयल १७:१-७)

२ सामुयल ७:१-७ मा भविष्यवक्ता नेथानले दाउदलाई दिएको सल्लाह किन गलत थियो?  १ इतिहास २२:८ अनुसार परमेश्‍वरले दाउद राजालाई उहाँको निम्ति पवित्र मन्दिर बनाउन किन रोक्नु भयो? 

परमेश्‍वरका अगमवक्ता नेथन बुद्धिमान, बिचारशील र परमेश्‍वर प्रति अगाढ श्रद्धा भएका मानिस थिए। तर अगमवक्ताले भनेका र गरेका सबै कुराहरू परमेश्‍वरको अगुवाइबाट मात्र भएको हो भन्नु मिल्दैन। जब नेथनले राजा दाउदालाई परमेश्‍वरको मन्दिर बनाउन एक मित्रको हैशियतले भनेका थिए, तर परमेश्‍वरको अगमवक्ताको रूपमा होइन। इस्रायलमा परमेश्‍वरको लागि बासस्थान बनाउने त्यस देशका सबै धार्मिक मानिसहरूको चाहाना थियो। तर, दाउदलाई परमेश्‍वरको मन्दिर बनाउन सल्लाह दिनु गलत थियो भनेर परमेश्‍वरले नेथनलाई भन्नुभएको थियो (२ सामुयल ७:४-१२) परमेश्‍वरले उहाँ कै सन्देश लिएर जानु भनेर नेथनलाई अर्‍हाउनु भयो। 

एलेन जि ह्वाईट दोषरहित थिइनन्। आफू सिद्ध भएको उनले कहिलै पनि दावी गरिनन्। कतिपय विषयहरूमा उनले आफ्नो धारणामा परिवर्तन गरेकी थिइन्। र वढी प्रकाशको लागि उनी सधैँ खुला थिइन्। 

उदाहरणको लागि, जब अमेरिकाको दक्षिण भागमा छापाखाना घाटामा गइरहेको थियो, एलेन जि ह्वाईटले त्यस छापाखानालाई रिभ्यु एण्ड हेराल्डसँग गाभिनु पर्छ भनेर सुझाव दिनु भएको थियो। ×हुन्छ, गाभ" उहाँले भन्नु भयो। मानुस्क्रिप्ट रिलिजेज्, ठेली १७, पृ. २७० बाट रुपान्तरित। तर २४ घण्टा भित्र उहाँले दर्शन पाउनु भयो जसले गर्दा उहाँले मन परिवर्तन गर्नुभयो। ×दक्षिण भेगका मानिसहरूले आफ्ना पुस्तकहरू दक्षिणमै छाप्न सक्षम हुनुपर्दछ।" उहाँले जनरल कन्फरेन्सलाई भन्नु भयो।- आर्थर एल ह्वाइट, एलेन जि ह्वाईट: द अर्ली एलमशाहेभेन इयर्स्, पृ. १९३ बाट रुपान्तरित।

अगमवक्ताहरू, परमेश्‍वरले के भन्नुहुन्छ भनेर सधैँ हेरिरहने मानिसहरू होइनन् भनेर हामीले जान्नु पर्दछ। यसैले गर्दा उनीहरू सधैँ परमेश्‍वरको लागि मात्र बोल्दथे भन्नु हुँदैन। ×दिनप्रतिदिनका कामहरू भइरहन्छन। मानिसहरूको दिमाग दैनिक चिन्तनले भरिरहेको हुन्छ। सार्वजनिक पत्रहरू लेख्‍नु पर्दछ। एक जना कामदारले अरू कामदारहरूलाई सूचना दिनु पर्ने हुन्छ। यस्ता दिनप्रतिदिन भैपरि आउने वचनहरू, कामहरू वा सूचना प्रवाह गर्ने कामको निम्ति परमेश्‍वरकै आत्माको अगुवाईमा हुनुपर्दछ भन्ने छैन।- एलेन जि ह्वाईट, सेलेक्टेड मेसेजज् बुक ३, पृ. ५८ बाट रुपान्तरित।

तर इतिहासमा यो बताइएको छ कि यदि अगमवक्ताले गलत सल्लाह दिए भने पनि परमेश्‍वरले सच्याउनु हुन्छ।

कतिपय मानिसहरूले बाइबलका गल्तीहरूलाई औँल्याउन असाध्य मनपराउँछन। त्यसरी नै एलेन जि ह्वाईटका लेखहरू जुन ठुलो ज्योति बाइबललाई देखाउने साना ज्योतिहरू हुन्। यस्तो खालको मनस्थिति किन अस्वस्थ र खतरापूर्ण छन्? यस्तो किसिमको धरापमा नपर्न तपाईँले आफूलाई कसरी सुरक्षित राख्‍न सक्नुहुन्छ?
उपसंहार:
थप जानकारी: एलेन जि ह्वाईटद्वारा लिखित, ×द क्वेश्‍चन अभ इनफ्लुएन्स" सेलेक्टेड मेसेजेज्, किताब ३, पृ. ६२-६७ पढ्नुहोस्।

×आफ्नो सेवाको बारेमा एलेन जि ह्वाईटले स्पष्ट रूपमा दावी गरेकी छिन् जसले गर्दा उनको कामको बारेमा  शङ्‍का गर्ने ठाँउ नै छैन। उनले पाएको दर्शन परमेश्‍वरैबाट 
हुन् भनेर उनले दावी गरेकी थिइन्। कि त उहाँको दावी सत्य छन् वा उनी कुनै बौहलाएकी स्त्री वा प्रभावशाली फताहि हुन्। 

×येशूले उद्धार पाएकाहरू पवित्र शहरमा ल्याउनु भएको एलेन जि ह्वाईटले दर्शनमा देख्‍नुभएको थियो। अरू ग्रहहरूका जीवहरू र स्वर्गदूतहरूले परमेश्‍वरका जनहरूलाई सुरक्षा गरेको उहाँले देख्‍नुभयो भनेर उनले दावी गरेकी थिइन्। येशू स्वर्गको मन्दिरमा रहनुभएको एलेन जि ह्वाईटले  दर्शनमा देखे भनेर दावी गरेकी थिइन्। पाप गर्नु अगाडि लुसिफरको कस्तो गरिमामय स्थानमा थियो भनेर उनले देखेकी थिइन्। स्वर्गदूतहरू अदनको बँगैचामा आदम र हवालाई भेट्‍न आएको देखेकी थिइन्। जब हवाले पाप गरिन् उनको अनुहार कस्तो थियो भनेर आदमले हेरेको एलेन जि ह्वाईटले देखेकी थिइन् भनेर दावी गरीएको छ। दर्शनमा येशूलाई देखेकी थिइन् र जब उजाड स्थानमा ४० दिनको उपवास पछि येशू परिक्षामा पर्नु रहँदाखेरी उहाँको अनुहार कस्तो थियो भनेर उनले देखिन्। एलेन जि ह्वाईटले येशू चिहानबाट बौरी उठ्‍नु भएको देखेकी थिइ। स्वर्गदूतले पावल र सिलासलाई झ्यालखानाबाट छुटाएको उनले देखेकी थिइन्। दोश्रो पुनरुत्थान पछि सैतान र उसको उद्धार नपाएका जमातले परमेश्‍वर बिरुद्ध अन्तिम लडाँई गरेको उनले देखिन्। अनि, नयाँ पृथ्वीमा जीवन कस्तो थियो भनेर दर्शनमा उनले देखिन भन्दछिन्। यसरी उनले आफ्नो दर्शनमा धेरै कुराहरू देखे भनेर दावी गर्दछिन।

×यी दावीहरूलाई हामीले के गर्ने त? कि त उनी परमेश्‍वरको विशेष सन्देशवाहक वा भविष्यवक्ता भनेर विश्‍वास गर्ने वा उहाँ झुठ्‍ठा वा सैतानको वहकावमा लागेकी मगज खुस्केकि आइमाई हुन भनेर विश्‍वास गर्ने। यी दुईमा एउटालाई मात्र चुन्नु सार्थकताको महशुस गर्नु हो।" क्लिफोर्ड गोल्डस्टाइन्, ग्राफिटी इन द होली अभ होलिज् (नाम्पा, आइडाहो: पासिफीक प्रेस, २००३), पृ. १७२,१७३ बाट रुपान्तरित।  
चिन्तनमनन:
1. माथी उल्खेखित तर्कलाई फेरि पढ्नुहोस्। यसको अभिप्राय सरल छन्: एलेन जि ह्वाईटको सेवाकार्य अनुसार उहाँको दावीलाई मान्ने वा नमान्ने उहाँले हामीलाई धेरै विकल्पहरू छोड्नु भएको छैन। उहाँको जीवन, हामीलाई दिएको शिक्षा तथा अर्तीहरू, र उहाँमा भएको लेखनशैलीको बरदानले उहाँ को हुनुहुन्छ भनेर चित्तबुझ्दो जवाफ दिएर उहाको जीवन र सेवाकार्यलाई आत्मसात् गर्नुभन्दा अरू कुनै बिकल्प छ र? तपाईँको जवाफलाई प्रतिवाद गर्नुहोस्।
2. बाइबलमा जस्तै, एलेन जि ह्वाईटको सेवाकार्यको बारेमा धेरै जिज्ञासाहरू अझ बाँकी नभएको होइन। तर विषयवस्तु त यो हो: के उहाँको बारेमा नबुझेका कुराहरूमा अलमलिएर उहाँका कामले देखाएको बृहत चित्रबाट तर्किनु के उचित छ त? वा बृहत चित्रमा ध्यानार्कण गरेर बाँकी केहि नबुझेका प्रश्‍नहरूलाई पन्छाएर बस्नु हाम्रो हित होइन र?
अध्याय १०

अगमवक्ता अर्थात् परमेश्‍वरका विशेष सन्देशवाहकहरूका सन्देश
यस अध्यायको निम्ति पढ्नुहोस्: प्रस्थान १२:१-१७, लेवी १६, मत्ती २४:२४-३१, रोमी ३:२१-२८, हिब्रु ८:१,२,९:२३।
स्मरण गर्नुपर्ने पद: ×तिमी कसरी जीउँछौ र के विश्‍वास गर्छौ ,त्यसमा सतर्क हुनु। कहिलै पनि हरेस नखानु। यसले गर्दा तिमी आफैले उद्धार पाउनेछौ र तिम्रो वचन सुन्नेहरूले पनि उद्धार पाउने छन्।" (१ तिमोथी ४:१६)।
प्रारम्भिक सेभेन्थ-डे एडभेन्टिस्टहरू अत्यन्त मेहनती विश्‍वासीहरूको सानो समूह थियो। तिनीहरू बराबर भेला भएर चर्चको जगको निम्ति कसरी विश्‍वासहरूलाई समेट्नु पर्दछ भनेर छलफल गर्दथे। तिनीहरूका सभाहरू बाइबल अध्ययन र प्रार्थनाले भरेको हुन्थ्यो। उपरोक्त आत्मिय सभाहरू भएको ५० वर्ष पछि पनि एलेन जि ह्वाईटले तिनीहरूको बारेमा राम्रोसँग सम्झेकि थिइ। ×प्रायजसो मध्य रातसम्म हामी एकत्रित भएका हुन्थ्यौँ। परमेश्‍वरको दिव्य ज्योतिको निम्ति र वचन अध्ययनको निम्ति कहिलेकाहिँ रातभरनै हामी लागिरहन्थ्यौँ।"- एलेन जि ह्वाईट, सेलेक्टेड मेसेजेज्, बुक १, पृ. २०६ बाट रुपान्तिरित। जब अध्ययनको शिलशिलामा उनीहरू अघि बढ्न सक्दैनथे, एलेन जि ह्वाईट दर्शनहरू पाएर तिनीहरूका जिज्ञासाहरूलाई जवाफ दिन्थी। असिम आस्था, मेहनत र बाइबल अध्ययनको स्थानमा दर्शनहरूले लिएका थिएनन्। एउटा अत्यन्त उल्लेखनिय कुरा हामीले सम्झनु पर्दछ, हाम्रो चर्चका सबै शिक्षादीक्षाहरू एक्लो बाइबलमै आधारित छन्। ती चर्चका सिद्धान्तहरू एलेन जि ह्वाईटको लेखहरूमा आधारित छैनन्। तर उनले गर्दा कतिपय बाइबलका सिद्धान्तहरूलाई हाम्रो निम्ति स्पष्ट पारी दिनुभएको छ।
यस अध्ययनको झलक: यदि हामी, अनुग्रहबाट उद्धार पाउँछौ भने परमेश्‍वरका दस आज्ञाहरू किन पालन गर्नु पर्दछ? मुक्ति परमेश्‍वरको प्रेम र दयाले गर्दा मुफ्तमा पाउने होइन र? स्वर्गमा भएको पवित्र स्थानलाई सुद्ध गर्नु भनेको के हो? सब्बतको आज्ञा अरू आज्ञाहरू भन्दा किन पृथक छ? मानिसको मृत्यु पछि के‌ हुन्छ? मानिसको मृ्त्यु पछि के हुन्छ भन्ने ज्ञानको महत्व किन छ? येशू फेरि दोश्रो पल्ट महिमामा आउनुहुन्छ भन्नेबारे बाइबलले के सिकाउँछ? 
१. विश्‍वासद्वारा धर्मी ठहरिनु (रोमी ३:२१-२८)

सारा मानव जातका (पुरुष, स्त्री र बालबालिकाहरू) साझा अवस्थाको बारेमा १ राजा ८:४६, रोमी ३:२१-२८ र रोमी ५:१२ले के भन्दछन्? किन? त्यस  अवस्थाबाट हामी पार हुन एक मात्र के जवाफ छ?

हामीले सामना गर्नु परेको ठुलो समस्या भन्नु नै पाप हो। मीश्र देश अर्थात् इजिप्तको लागि अत्यधिक ठुलो समस्या भनेको नै मृ्त्यु थियो। त्यसकारण तिनीहरूले मानिसहरू मर्दा तिनीहरूलाई सुरक्षित राख्‍न मम्मी (शरीर नकुओस भनेर औषधी आदि मिसाएर त्यसलाई बेरेर सुरक्षित राख्‍ने उपाय) बनाउने चलनको बिकास गरे। ती सुरक्षित लासहरू (मम्मी) लाई राख्‍न भयङ्‍कर पिरामिडहरू बनाए। प्रख्यात ठुला ठुला पिरामिडहरू भित्र राजाहरूका मम्मीहरू राखेका थिए। युनानी अर्थात् ग्रीकहरूको निम्ति अशिक्षा नै सत सुख समृद्धिको महान् सत्रु थियो। त्यसकारण तिनीहरूले शिक्षा प्राप्त गर्न जोड दिए। तर मानव जातको मुख्य समस्या पाप हो। पापले नै मानिसको आनन्द, सुख, मनको शान्तिलाई नाश गर्नेछ। पापले मानिसलाई हत्या गर्दछ, र कुनै आधुनिक औषधीले त्यसको चोटलाई निको पार्न सक्दैन। हामी जन्मिने बित्तिक्कै मर्न थाल्छौँ। ×मानव जातीलाई एउटा मुख्य कुरा सिकाउन अति जरुरी छ।  त्यस पापबाट राहत दिने एउटै मात्र उपाय छ, त्यो हो येशू ख्रिष्ट र उहाँको क्रुस। मानिसहरूले जतिसुकै असल काम गरेपनि आफ्नै प्रयासबाट उसले अनन्त जीवन प्राप्त गर्न असम्भव छ। येशू ख्रिष्टलाई मात्र विश्‍वास गरे मुक्ति पाउन सक्दछ।"-एलेन जि ह्वाईट, फेथ एण्ड वर्कस्, पृ. १९।

प्रख्यात ग्रीक वा युनानी कवि होमरले ग्रीक अर्थात् युनान देशको मसिना भन्ने भुभागको जलपथबाट जहाजहरू कसरी जान्छ भनेर एउटा कविता रचेका थिए। त्यो जहाज छिर्ने साँघुरो जलपथ दुईवटा पहाडहरूको बिचमा थियो। स्किला भन्ने पत्थर एकातिर र अर्को तिर च्यार्बदिसको डरलाग्दो पानीको भुमरी भएकोले जहाजहरू ध्वस्त हुने बढि खतरा थियो। नित्य बिधिहरू र सस्तो अनुग्रहले इसाईहरूका विश्‍वासको जहाज जहिले पनि ध्वस्त हुन सक्दछ। कतिपय मानिसहरूले येशूमा मुक्तिको बारेमा गलत शिक्षा पाए भने उनीहरू सस्तो खालका अनुग्रहको फन्दामा पर्छन् भनेर चिन्ता गर्दछन्। त्यसकारण तिनीहरूले दश आज्ञाहरू र अरू विधि बिधानहरूलाई पालन गर्नुपर्दछ भनेर बढाई चढाई औल्याउँछन्। फेरि यहाँ यस्ता किसिमका मानिसहरू पनि छन् जसले दश आज्ञा गलत ढङ्गमा पालन गर्‍यो भने त्यसले येशूबाट मानिसहरूलाई पर राख्‍न सक्दछ भन्ने धारणाको चिन्ताले उनीहरूलाई सताउँछ, जसको फलस्वरुप तिनीहरूले मानिसहरूलाई व्यवस्थाको अक्षरस पालन गर्न उक्साई परम्परावादमा दोर्‍याउँछन्। यस्तो परम्परा व्यवस्थालाई  पालन गर्दा परमेश्‍वर खुशी हुनुहुन्छ भन्ने सोचाईले मानिसलाई मुक्ति दिन उहाँलाई वाध्यात्मक बन्धनमा पार्न खोज्दछन्। परमेश्‍वरले हामीलाई मुक्ति दिन उहाँ बाध्य हुनुहुन्न, यद्यपि मुक्ति दिन उत्सुक हुनुहुन्छ किनभने उहाँले हामीलाई प्रेम गर्नुहुन्छ भन्ने तर्क हामीले अगाडि भनीसकेका छौँ।

सन्तुलित मनस्थितिमा चलिरहेको येशूभक्तले आफ्नो मुक्ति येशूमै हुन्छ भन्ने निश्‍चयतामा ढुक्क भैरहेको हुन्छ। त्यसै समय उसले बिजयी इसाई जीवन बिताएको हुन्छ। मुक्तिको निश्‍चयता र बिजयी इसाई जीवन दुबै एकै साथ चलिरहेको हुन्छ। मानौं यी सिक्काको दुवै भाग हुन्। जसलाई परमेश्‍वरले क्षमा दिनुभयो र धर्मी ठहराउनु भयो, उहाँले उसलाई पवित्र बनाउनु हुन्छ।एक नभई अर्को हुन्दैन। हामी बिश्‍वासले मुक्ति पाउँछौ, तर उद्धार दिने विश्‍वास एक्लिएको हुन्दैन। हामीले उद्धार पाएका छौँ भन्ने प्रमाण हाम्रो निश्‍वार्थी भावनाले गरेको असल कामले देखाउँछ। तर पवित्र आत्माको आशिष पाएर राम्रो काम गरे पनि त्यसबाट परमेश्‍वरको सामु कहिल्यै धर्मी ठहरिन्दैनौं। हाम्रो मुक्तिको जग केवल येशूले हाम्रो निम्ति के गर्नुभयो त्यसमा मात्र भर पर्दछ। 

के तपाईँ आफ्नो आत्मिक जीवनबाट असन्तुष्ट रहनुभएको छ? के तपाईँले विजयी जीवनमा अनुभूती भएको छैन? येशूले के काम गर्नुभयो, त्यसले गर्दा मात्र तपाईँलाई परमेश्‍वरले ग्रहण गर्नुहुन्छ भन्ने महान आशामा के तपाईँ डुव्नु भएको छैन? त्यहि आशाले गर्दा नै तपाईँको जीवनमा आफू र पापसँग संङ्‍घर्ष गर्दा तपाईँ कहिल्यै पनि हरेश खानु पर्दैन भन्ने आश्‍वासनले के तपाईँलाई उत्साहित बनाउँदैन र?
२. परमेश्‍वरको पवित्र बासस्थान् (हिब्रु ९:१-८)

हिब्रु ९:१-८ ले पुरानो करारमा पवित्र स्थानमा हुने विभिन्न सेवाकार्यलाई संक्षिप्त रूपमा प्रस्तुत गरिएको छ। यी पदहरूले त्यहाँ हुने सेवाकार्य वा विधिहरूले उद्धारको योजनालाई कसरी प्रस्तुत गर्दछन्?

, परमेश्‍वरको महान् मुक्तिको योजना पापीहरूले बुझुन् भनेर उदाहरणको निमित्त त्यस भौतिक पवित्र मन्दिरमा विभिन्न विधिहरू अपनाएका थिए। त्यस पृथ्वीमा भएका पवित्र मन्दिरमा हुने दैनिक र वार्षिक बलीका सेवाकार्यहरूको बिधिहरूले मानिसहरूमा यो आभास होस् भनेर देखाएको थियो: पापप्रति खेद, पापलाई त्याग गर्ने, जीवनदान, क्षमा, विश्‍वास, आस्था र भरोसा, परमेश्‍वरसँग ठिक सम्वन्ध राख्‍नु, पवित्र वा शुद्ध रहनु आदि।

हिब्रु ८:१,२ ले स्वर्गको पवित्र मन्दिरमा येशू मूल पुजाहारी भएर के गर्नुभयो भनेर उल्लेख गरिएको छ। उहाँको कामम के समावेश भएको छ? किन हिब्रु ९:२३ले स्वर्गको पवित्र मन्दिर शुद्ध गर्नु पर्दछ भनेर उल्लेख गर्दछ?

प्रतिज्ञा गरिएको बिऊ (येशू)ले मानिसहरूका पापलाई आफ्नो रगतद्वारा दिइने क्षमाको ज्ञान होस् भनेर विभिन्न बलीप्रथाहरू चलाएका थिए, जसले गर्दा उनीहरूले आफ्ना पापबाट क्षमा पाएको महशुस गरून (उत्पत्ति ३:१५)। पवित्र मन्दिरमा हुने पशु बलिले बाचा गरिएको मुक्तिदाताको बलिदानलाई उदाहरणको रूपमा प्रस्तुत गरिएको थियो। हरेक वर्षको अन्त्य तिर पृथ्वीका त्यस पवित्र मन्दिरमा प्रायश्‍चितको बिधिलाई अन्त गर्न, शुद्धिकरण वा फैसलाको दिन तोकिएको थियो। त्यो दिन पवित्र मन्दिरलाई शुद्ध गरिन्थ्यो। त्यसरी नै येशूको दोश्रो महिमित आगमन पूर्व स्वर्गको पवित्र मन्दिरमा शुद्धिकरणद्वारा अन्तिम न्यायको दिन हुन्छ भनेर तोकिएको छ।

प्रभु येशूलाई ग्रहण गरेर सचमुचमा उहाँका भक्तजन हौँ भनेर दावी गर्नेहरूलाई सारा जगतको सामु  उहाँको पुन:आगमन पहिला हुने न्यायको बिधिले देखाउँदछ।  स्वर्गका कितावहरूमा राखेको निर्णायक लगतले परमेश्‍वरको निर्णय न्यायपूर्ण र निष्पक्ष छन् भनेर सारा जगतले देखुन् भनेर परमेश्‍वरले तिनीहरूलाई खोलेर देखाउनु हुन्छ। अर्को अर्थमा भन्ने हो भने, हरेक मानिस जो येशूलाई विश्‍वासद्वारा ग्रहण गरेर उहाँको पथमा हिँड्छ (१ युहन्ना २:६, रोमी ३:६), उसले उद्धार पाउँछ भनेर यस अन्तिम न्यायको दिन वा शुद्धिकरणको दिनले स्पष्ट पार्दछ।

लेवी १६मा घरिघरि प्रस्तुत गरेको मूल भाग रगत हो। यो अर्थपूर्ण छ,  किनभने यो शुद्धिकरणको दिन वा प्रायश्‍चितको अन्तिम दिन हो। रगतले मात्र शुद्ध गर्दछ। शुद्धिकरण गर्नु भनेको परमेश्‍वरले हामीलाई मुक्ति दिने कार्य बाहेक अरू के हो त? त्यसकारण न्यायको दिन हाम्रो निम्ति सुसमाचार हो। हाम्रो कर्मले हामीलाई मुक्ति दिलाउन नसकेकोले परमेश्‍वरले नै मुक्ति दिनुहुन्छ भनेर यस कामद्वारा छर्लङ्ग देखाउँछ। महा पवित्रस्थानमा रगत बिना मुल पुरोहित कहिले पनि पसेनन्। यो एकदम महत्वपूर्ण बुँदा हो। त्यसरी नै हामी पनि कहिलै  रगत बिना महा पवित्रस्थानमा पस्नु हुन्न। यदि पस्यौं भने मृत्युको सामना गर्नु पर्नेछ, तर पापबाट शुद्धिकरण हुने होइन। यसको अर्थ तपाईँले गहिरिएर हेर्नुहोस्। अहिले हामी येशूको पुन:आगमन पूर्व भइरहेको न्यायको दिनमा रहिरहेको छौँ भनेर ख्याल गर्दा त्यसले हामीलाई कस्तो खालको आशा र हौशला दिन्छ?
३. विश्रामवार वा साबथ (प्रस्थान २०:१-१७)

संसारमा पापको प्रवेश हुनु पहिला साबथ र बिवाहको प्रचलन मात्र परमेश्‍वरले सृजनु भएको थियो। यो प्रचलन अहिले पनि समय सापेक्षिक छ। यो प्रचलनलाई कहिलेकाहिँ अदनको स्वर्गिय स्थानको जुम्ल्याहा दिदिबहिनिको रूपमा हेरिन्छ। अहिलेको संसारमा हेर्‍यौँ भने यी दुई व्यवस्थाहरूलाई नाश गर्न सैतानले भरमग्दुर प्रयास गरिरहेको पाउँछौ।

साबथको आज्ञाको महत्वबारे बुझाउन प्रस्थान २०:१-१७ ले के देखाउँदछ?

चौथौँ आज्ञा मानिसहरूको परमेश्‍वरप्रति बफादार देखाउन परिक्षण आज्ञा थियो। यसले हाम्रो आध्यात्मिक जीवनको जाँच गर्दछ।साबथ समयसँग आवद्ध छ। समय देखिने बस्तुहरू भन्दा अदृष्य छ। यसले गर्दा परमेश्‍वरप्रति हाम्रो मनस्थितिलाई नाप्न साबथ अत्यन्त महत्वपूर्ण औजार हो। साबथप्रति हाम्रो मनशाय अर्थात् भावनाले परमेश्‍वरप्रतिको मनशाय अर्थात् भावनालाई व्यक्त गर्दछ। सारा दश आज्ञाहरूमा यहि मात्र आज्ञा छ जसको खुलारूपमा उलङ्‍घन गरेतापनि इसाई जगतले कुनै पनि मानिसलाई भलादमी वा असल मानिस भनेर पूर्ण रूपमा मान्यता दिन्छन्।

साँच्चिक्कै भन्ने हो भने साबथलाई आत्मसात् गर्न हाम्रो रोजाईमा भर पर्दछ। अरू दिन भन्दा सातौँ दिनलाई मात्र किन यस्तो प्राथमिकता? यसमा हाम्रो कुनै पनि तर्कले काम गर्दैन किनकि यो दिनलाई मान्न परमेश्‍वरकै निर्देशन हो। परमेश्‍वर चाहनुहुन्छ सारा मानवले यो दिनलाई पालन गरेर उहाँ मात्र सृष्टिकर्ता हुनुहुन्छ भनेर देखसियोस्। नचोर्नु, नढाँट्नु, डाहा नगर्नु, आमाबाबुलाई आदर गर्नु, व्यभिचार नगर्नु, नमार्नु जस्तो मानव नैतिकतालाई चोखो पार्ने खष्टशिललाई न्यायोचित मान्नु स्वाभाविक नै हो। याद गर्नु होस्, मानव समाजमा असल जीवन बिताउने यी आदर्शहरू पालन गर्न कोहि पनि इसाई नै हुनुपर्दछ भन्ने जरूरत छैन। धेरै इसाईहरू र गैर-इसाईहरूले यसलाई पालन गरेको पाउँछौ।

तर सातौं दिनलाई मात्र साबथ भनेर पालन गर्नु भनेको मानिस र मानिसको बिचको सम्वन्धलाई कसरी सुमधुर बनाउने नियमसँग आवद्ध छैन। परमेश्‍वरले भन्नु भएकोले मात्र हामीले उहाँको आदेश पालन गर्न राजी छौँ भनेर देखाउनु हो। साबथलाई पालन गर्नु भनेको परमेश्‍वरमा भएको आस्थालाई सार्वजनिक गर्नु हो। समाजबाट मान्यता पाउन हामीले साबथको दिनलाई पालन गर्न होइन। न त यो लोकप्रिय भएकोले हामीले पालन गर्छौँ। हाम्रो दैनिक प्रक्रियासँग मिलेकोले हामी साबथ पालन गरेका होइनौँ (नेपालमा शनिश्‍चरबारको दिनमा सार्बजनिक बिदाभएकोले शनिबार चर्च जान हामीले साबथ पालन गरेका होइनौँ। )सेभन्थ-डे एडभेन्टिस्ट बिश्‍वासीले शनिबार बिदा नभएको अरू देशहरूमा पनि साबथलाई पालन गरेको हुन्छ) परमेश्‍वरले दिनुभएको निर्देशनलाई पालन गर्न हामी हप्ताको सातौँ दिन शनिबारलाई मात्र साबथ भनेर मान्दछौँ। हामी परमेश्‍वरको अनुग्रहबाट उद्धार पाएकाछौँ भनेर उजागर गर्न उहाँको आज्ञाहरूलाई पालन गरेर देखाउँछौ। हामीमा परमेश्‍वरको शक्तिले काम गरेको छ भनेर सार्बजनिक गर्न उहाँका आज्ञाहरू पालन गरेर देखाउँछौँ। यो नयाँ करारले स्पष्ट पार्दछ (याकुब २:१०, १ युहन्ना ५:२,३, प्रकाश १४:१२)। 

हामीले येशूमा आश्रय पाएका छौँ भनेर केवल कुराले मात्र देखाएको होइन भनेर संसारको अगाडि देखाउन साबथलाई पालन गरेर हाम्रो दैनिक कामबाट बिश्राम लिन्छौँ। हाम्रो दैनिक जीवनमा प्रभु येशूले उद्धारको काम गरिरहनुभएको अनुभूती हुन साबथको दिनलाई हृदयदेखि पालन गरेर देखाउँछौ। साबथ दिनमा बिश्राम लिनु भनेको हरेक हप्ता बिशेष तरिकाले हाम्रो संपूर्ण आस्था येशूमा छ भनेर देखाउनु हो (हिब्रु ४:१-११)। हाम्रो आश्रय येशू नै हुनुहुन्छ भनेर बाहिरिय रूपमा प्रदर्शन गर्ने एक उदाहरणमा साबथलाई पालन गर्नु हो। 

साबथ कसैको करकापमा होइन तर व्यक्तिगत आत्मनिर्णयको अधिकार हो। तर परमेश्‍वरले दिनुभएको आज्ञा साबथको दिन पवित्र हो भनेर पालन गर्दा हामीलाई के उपयोगी हुन्छ र यसले हाम्रो सार्बजनिक क्रियाकलापमा कस्तो असर पार्दछ? साबथ दिनलाई पालन गरेर त्यसको गुणको अझ राम्रोसँग उपभोग गर्न तपाईँले के गर्नु पर्दछ?  
४. मानिस मरेपछि के हुन्छ? (भजन १४६:४) 

बिभिन्न धार्मिक आस्थाहरूमा र अधिकांस इसाईहरूले मानिस मरेपछि स्वर्ग जान्छ, कि नर्क जान्छ, कि त भुत आदि भएर उसलाई नपञ्छ्याउँजेल यस पृथ्वि र आकासमा घुमिरहन्छ भनेर अनेक तर्क बितर्क गर्दछन्। तर देहायका पदहरूले स्पष्ट रूपमा मानिस मरेपछि के हुन्छ भनेर उल्लेख गरिएको छ? भजन १४६:४, उपदेशक ९:५,६, युहन्ना ११:११-१४, प्रेरित २:३४।

परमेश्‍वर मात्र अजम्मरी हुनुहुन्छ भनेर बाइबलले सिकाउँछ (१ तिमोथी ६:१६)। परमेश्‍वर बिना मानिस मृत्युको अधीनमा हुन्छ। मृत्यु केवल निन्द्रामात्र हो, तर जब दुई पुनरुत्थान हुन्छ तव सदाको लागि मृत्युको अन्त्य हुन्छ भनेर येशूले सिकाउनु भएको छ। ती पुनरुत्थानहरू येशू महिमामा आउने बेलामा हुने स्वर्गमा जाने जीवन र अर्को चाहिँ दुष्टहरूलाई सदासर्वदा स्वर्गको आगोमा जलाउन येशूको तेश्रो आगमनमा हुनेछ (युहन्ना ५:२८,२९)। यो दोश्रो थरिका मानिसहरू, आफैले जीवनको सट्टा पापको चक्रव्युहबाट निस्कन अश्‍विकार गरेकोले मृत्युलाई चुनेका हुन्छन्।, बिलायतको क्यान्टबरीका मुख्य धर्मगुरू विलियम टेम्पलले यो तथ्यलाई यसरी व्यक्त गर्दछ: ×मानिस सधैँ जीवित रहने न त स्वभावले दिन्छ न त उसको अधिकार नै हो। तर उसले अनन्त जीवन पाउन सक्दछ। यदि मानिसले परमेश्‍वरका शर्तहरूलाई स्विकार गर्दछ भने मृत्युबाट पुनरुत्थान र अनन्त जीवन परमेश्‍वरले प्रदान गर्नु हु्न्छ।"-नेचर, मान, एण्ड गड (लण्डन: माकमिलन एण्ड कम्पनी, १९३४) पृ. ४७२बाट रुपान्तरित।

तर मत्ती २५:४६ र प्रकाश १४:९-११ मा चर्चा गरिएको नर्कको बारेमा कसरी बुझ्ने? के ती पदहरूले पापीहरू सदासर्वदा नर्कमा प्रज्वलन भइरहन्छ (जलीरहन्छ) भनेर सिकाउँछ? 

मानिस अमर छ भनेर प्रायजसो सबै धर्महरूले सिकाउँदछ। युनानी (ग्रीक) दर्शनशास्त्रीहरूले पनि प्रेतलोकको बारेमा सिकाउँदछ र भन्दछ त्यो ठाँउ भुत र प्रेतहरूको राज्य हो। यस प्रेतलोक वा पातालमा मानिसका आत्माहरू जीवन र मृत्युको बिचमा हुन्छ रे। ती युनानीहरूले मानिस भौतिक र आत्मिक प्राणी हुन् भनेर बिश्‍वास गर्दथे। मरेपछि आत्मा र भौतिक वा पार्थिव शरिर छुट्टिन्छन्। मृत्युले भौतिक शरिरको कारागारबाट आत्मालाई स्वतन्त्र बनाउँछ र अब उनी स्वतन्त्र रूपमा घुमफिर गर्न पाउँदछ।

मत्ती २५ र प्रकाश १४ को अनुसार ×अनन्त" र ×सदासर्वदा" को अर्थ कहिल्यै अन्त्य नहुने भनेको होइन। युनानी भाषाबाट उल्था गरिएको यो शव्द एइयोन (aion)  र एइयोनियोस (aionios)को अर्थ बस्तु रहुन्जेल नास नहुनु हो। उदाहरण स्वरूप यहूदा ७ मा ×सोडोम र गमोरा शहरहरू अनन्त अग्निको दण्ड भोगेर उदाहरण बनेका छन्" भनेर उल्लेख गरिएको छ। तर, २ पत्रुस २:६ मा ती शहरहरू भष्म वा खरानी भयो भनेर भनिएको छ। जब मुक्ति पाएकाहरूको बारेमा सदासर्वदा वा अनन्त जीवन पाउँछ भनेर वर्णन गर्दा त्यो शव्दको अर्थ अन्त्य नभएको समय भनेर जनाउँछ। तर अनन्त जीवन नपाएका दुष्टहरूको बारेमा कुरा गर्दा तिनीहरू निश्‍चित समयमा स्वाहा हुने हो भनेर जान्नु पर्दछ। (उनीहरूको अस्तित्व नै हुन्दैन भनेर बाइबलको शिक्षा हो। आत्मा छुटेर अनन्तसम्म भुत वा प्रेत वा नर्कमा रहिरहने भन्ने विश्‍वास बाइबल भन्दा बाहिरको हो।)

आजको लोकप्रिय प्रचारकहरूले देखि लिएर फिल्म निर्माताहरूको संसारमा अध्यात्माको नाउँमा भुतात्माबादले जग बसाई रहेका छन्। आफ्ना प्रियजनहरू मरेपछि अनेक अवतार लिएर बसेका छन् वा जगायो भने तिनीहरूका भुत पातालबाट आउँछ र देखाउँछ भनेर भ्रमात्मक अध्यात्मबादले मानिसहरूलाई अन्यौलमा पारिरहेका छन्। सैतानको यस भयङ्‍कर गलत प्रचारबाट शक्तिशालि रूपमा सुरक्षित हुने मानिस मरेपछि के हुन्छ भन्ने सेभन्थ-डे एडभेन्टिस्ट शिक्षाले कसरी सहयोग गर्दछ?
५. येशूको महिमित आगमन् अर्थात् दोश्रो आगमन् (मत्ती २४:५,२४-३१)

१९७० को दशक देखि हल लिन्दसीको पुस्तक द ग्रेट प्लानेट अर्‍थ (महान पृथ्वि ग्रह) एक करोड पचास लाख भन्दा बेसी बिक्री भएको छ। हालसालै टीम लाहे र जेरी बी. जेनकिनस्ले लेखेको पुस्तक द लेफ्ट बिहाइन्ड (छोडेर गयो) भन्ने पुस्तक पनि लाखौँ प्रतिहरू बिक्री भएको छ। (यी दुबै पुस्तकहरूले भ्रमात्मक ढँगले भए पनि येशूको पुन:आगमनको बारेमा चर्चा गरिएको छ। भ्रमात्मक भन्दा यी पुस्तकहरूमा, बिषेश गरेर द लेफ्ट बिहाइन्डमा अदृष्य रूपमा मानिसहरू गायब भएर स्वर्गमा गएको भन्दछ। अर्थात् मत्तीले येशूको आगमनमा मानिसहरूलाई स्वर्गदुतको बोलाहटमा स्वर्गमा लग्दछ भनेर सिकाएको बिपरित उनीहरू अदृष्य वा गोप्य रूपमा फटाफट स्वर्गमा गइरहेका छन् भनेर गलत प्रचार गरेर मानिसहरूलाई आकर्षित गरिरहेका छन्)। यद्यपि, यी पुस्तकहरूको अधिकतम बिक्रीले धेरै इसाईहरूले स्पष्ट रूपमा हामी समयको अन्तिम घडिमा बाँचिरहेका छौँ भनेर बिश्‍वास गरेको देखाउँछ।

हाम्रो चर्चमा एडभेन्टिस्ट (पुन:आगमन) अर्थात् येशूको दोश्रो आगमन भन्ने शव्दमा जुन बिश्‍वास गर्दछौं, यो हाम्रो इसाई जीवनशैलीको एक भाग नै भएको छ।तर येशूको पुन:आगमनको तरिकाको बारेमा हाम्रो बिश्‍वास,  टिम लेहै र हल लिन्डसीको भन्दा अत्यन्त पृथक छन्।

मत्ती २४:५, २४-३१ मा येशूको पुन: आगमन कसरी वा कुन तरिकाले हुनेछ भनेर स्पष्ट पारेको छ? यो थाहा पाउन किन अत्यन्त जरुरी छ? उहाँको आगमनमा भ्रमात्मक धारणाबाट हामी सतर्क हुनुपर्दछ भनेर येशूले किन भन्नु भएको छ? उहाँले नै मानिसहरूले उहाँको आगमनको बारेमा कस्ता मिथ्या प्रचार गर्नेछ भनेर हामीलाई सजग गराउनु भएको छ?

प्रथम पटक उन्नाइसौं सताव्दीको सुरुमा जोन एन. डार्बी भन्नै इसाई विद्वानले येशूको आगमन दुई भागहरूमा हुन्छन् भनेर चर्चित भएका थिए। आजपनि उनको यस धारणाले धेरै प्रोटेस्टेन्ट अर्थात् गैर-रोमन क्याथोलिक इसाईहरूमा ठूलो प्रभाव पारेको छ । सबै इसाईहरू जो सत्यमा हिँड्छन, तिनीहरू प्रथम भागमा गोप्य रूपले स्वर्ग गएर येशूसँग रहनेछन् भनिएको छ। अनि दोश्रो भागमा ती धर्मीहरू स्वर्ग गएको सात वर्ष पछि यस पृथ्विमा शासन गर्न येशू आउनु आउनु हुनेछ भनेर विश्‍वास गरेको पाउँछौ।

सेभेन्थ-डे एडभेन्टिस्टले मण्डलीले दोश्रो आगमन दुई भागमा विभाजित हुन्छ भन्ने कुरामा सहमत छैन। अर्थात् गोप्य वा अदृष्य रूपमा धर्मीहरू स्वर्गमा जाने र त्यस पछि अदृष्य रूपमा येशू देखा पर्नुहुन्छ भन्ने दावी बाइबल सम्मत छैन। नयाँ करारमा प्रतक्ष्य रूपले ठुलो स्वरमा र सबैले देख्‍ने गरेर येशूको आगमन हुने घट्‍ना हो भनेर सिकाएको पाउँछौं (१ थेस्सोलोनी ४:१६,१७, प्रकाश १९:११-२१)। उहाँको आगमनको बारेमा धेरै भ्रमात्मक धारणहरूको प्रचार गरिने छ र त्यसबाट सजग रहुन भनेर येशूले दिनुभएको निर्देशन पनि उत्तिक्कै महत्वपूर्ण छ। उहाँको दोश्रो आगमनको बारेमा धेरै गलत चर्चा र परिचर्चा गरिने छ भनेर येशूले स्पष्ट पार्नु भएको छ (मत्ती २४:२४)। त्यसैकारण गलत प्रचारकहरूको फन्दामा कोहि नपरोस भनेर परमेश्‍वरको वचनले येशू कसरी आउनुहुन्छ भनेर अति स्पष्ट पारेको छ। 

हरेक दिन पार गर्नु भनेको येशूको आगमनको लागि एक दिन अगाडि बढ्नु हो। तर दिन बित्दै जाँदा उहाँको आगमन पनि धेरै ढिलो भएको महशुस पनि गरिएको छ। येशूको आगमनको आशामा रहनु र दैनिक जीवनलाई सुचारु रूपमा चलाउनुको बिचमा सन्तुलन कसरी ल्याउने? (इसाई इतिहासमा कतिपय मानिसहरूले येशू आउँदैहुनुहुन्छ भनेर दैनिक जीवन ठप्प गर्न खोजेको हामी पाउँछौ।)
उपसंहार:
थप जानकारीको निम्ति: एलेन जि ह्वाईट, ×क्यान आवर डेड स्पिक टु अस?", पृ. ५५१-५६२, ×गडस् पिपुल डेलिभर्ड (उद्धार गरिएको), पृ. ६३५-६५२, द ग्रेट कन्ट्रोभर्सी पुस्तकमा।

प्रारम्भिक समयमा हाम्रा एडभेन्टिस्ट पुर्खाहरूमा दश आज्ञाहरूको प्रचारमा अन्यौलता छाएको थियो। त्यसैकारण सन् १८९० मा एलेन जि ह्वाईटले लेख्‍नु भयो: ×हामी सामूहिक रूपमा दश आज्ञाहरूको बारेमा निक्कै प्रचार गर्‍यौँ। यसमा मात्र ध्यान दिँदा हामी पानी र शित नभएको गीलबोका पहाडहरू जस्तै सुक्खा भयौँ। दश आज्ञाको प्रचार गर्दा येशूलाई समावेश गरी प्रचार गर्नु अति अनिवार्य छ।"-   मार्च ११, सन् १८९० बाट रुपान्तरित। अमेरिकाको मीनियापोलिसमा सन् १८८८ को जनरल कन्फरेन्स अर्थात साधारण सभामा इ.जे. वागनर र ए. टी. जोनस्ले एलेन जि ह्वाईटको धारणा सम्मत त्यहि कुरो सिकाए। उनीहरूको सन्देशको प्रमुख भाग थियो ×मानिस धर्मी वा पवित्र हुने चाहना गर्दछ भने परमेश्‍वरको थुमामा जीवित आस्था राख्‍नु पर्छ भन्ने सत्यमा समर्थन गर्नु पर्दछ। संसारको पापको मोल तिर्न उहाँले आफ्नो रगत कलभरी क्रुसमा बगाउनु भयो। येशूको बेदाग धार्मिक वस्त्र नपहिरीकन कोहि पनि परमेश्‍वरको राज्यमा पस्न सक्दैन। यो वस्त्र सुन र चाँदी अर्थात् असल कर्म गरेर किन्न सकिन्दैन। हाम्रो सबै जीवनशैली र हाम्रो प्रचारको केन्द्रविन्दु येशू र उहाँको धार्मिकता हुन् भनेर यो सन्देशले स्पष्ट पार्दछ। हामी विश्‍वासद्वारा मात्र धर्मी ठहरिन्छौँ भन्ने प्रचार केवल तर्क मात्र नभएर वास्तविक रूपमा व्यक्तिगत जीवनको अनुभव हो भनेर हाम्रो ध्यानलाई केन्द्रित गर्दछ।"-ए.भी. वलसन, थ्रु क्राइसिक टु भिक्टोरी १८८८-१९०१ (वाशिङ्गटन, डी.सी.: रिभ्यु एण्ड हेराल्ड आशोसियसन, १९९६), पृ. ३५। हाम्रो आज्ञाकारिताले मात्र परमेश्‍वरको आज्ञालाई सन्तुष्ट पार्न सक्दैन भनेर वागनरले सिकाएका थिए। येशूको धार्मिकता मात्र हामीलाई परमेश्‍वरले स्विकार्ने आधार हो भनेर उनले सिकाएका थिए। हाम्रो विगतका पाप मात्र होइन, तर सदासर्वदा हामीले येशूको धार्मिकताको वस्त्र पहिरिनु आवश्यक छ भनेर उनले औंल्याएका थिए। एलेन जि ह्वाईटले उनको तर्कलाई जोडदार समर्थन गरेकी थिइन्। उहाँले उसको प्रवचनहरूलाई ×अत्यन्त बहुमूल्य सन्देश हो" भनिन्।"- टेस्टिमोनिज टु मीनिस्टरस्, पृ. ९१ बाट रुपान्तरित।
चिन्तनमनन:
1. के बाइबललाई बुझेको अनुसार बाहेक अरू कुनैमा आधारित भएको सेभेन्थ-डे एडभेन्टिस्ट चर्चको शिक्षादीक्षा छ? अर्को शव्दहरूमा भन्ने हो भने, के बाइबलमा नभएर एलेन जि ह्वाईटको निर्देशनमा हाम्रो कुनै सिद्धान्त आधारित छ? हामीले भविष्यवाणी बोल्ने बरदानलाई विश्‍वास गर्दछौँ। तर हाम्रो सबै शिक्षादीक्षाहरू बाइबल र बाइबल मात्रबाट आएको हो भनेर मानिसहरूलाई किन निश्‍चित रूपमा बुझाउन आवश्यक छ? यदि हाम्रो शिक्षादीक्षा एलेन जि ह्वाईटका लेखहरूमा आधारित भए भने के समस्याहरूको सृजना हुन सक्दछन्? फेरि त्यहि समय, बाइबललाई स्पष्ट रूपमा बुझ्न उनका सामग्रीहरू किन अत्यन्त सहयोग साबित भएको पाउँछौ? 
2. साबथलाई पालन गर्दा हामीले येशूमा बिश्राम पाउँछौ भन्ने धारणाको बारेमा चर्चा गर्नुहोस्। हाम्रो मुक्ति, हाम्रो होइन तर येशूको क्रियाकलापमा भर पर्दछ भनेर यसले सिकाउँदछ। सेभेन्थ-डे एडभेन्टिस्टले साबथलाई पालन गरेर परमेश्‍वरको अनुग्रहलाई अश्‍विकार गरेको छ भनेर गलत प्रचार गर्नेहरूसँग साबथप्रति हाम्रो धारणालाई कसरी प्रतिवाद गर्ने?
3. एडभेन्टिस्ट चर्चलाई नितिबाद वा विधिपरायणबादबाट (दश आज्ञा पालन गरेमात्र मुक्ति पाउँछ भन्ने जोडदार शिक्षा अर्थात् लेगालिजम्) मुक्तिको लागि अझ क्रुसमा केन्द्रित गराउन एलेन जि ह्वाईटका सामग्रीहरूले देखाउँछ भनेर उहाँका आलोचकहरूले पनि स्विकार गरेको पाउँछौ। यस्तो धारणालाई स्विकार गर्दागर्दै उहाँलाई झुठो भविष्यवक्ता भनेर आरोप लगाउनु के अचम्म होइन र?  उहाँले चर्चलाई नितिवाद वा विधिपरायणबाद दोर्‍याएर येशूमा केन्द्रित गराउन सफल हुनुभएको छ भनेर स्विकार गरेपनि ती आलोचकहरूले एलेन जि ह्वाईटप्रति किन आक्रामक हुन अथक प्रयास गरीरहेको पाउँछौ?
अध्याय ११

 अगमवक्ताहरू वा परमेश्‍वरका विशेष सन्देशवाहकका लेखहरूको व्याख्या
यस अध्यायको लागि पढ्नुहोस्: यशैया ६५:१७, मर्कूस १:१५, रोमी २:१४-१६, एफिसी २:८,९, याकूब २:१४-२६, १ युहन्ना ५:१२,१३।
स्मरण गर्नु पर्ने पद: ×येशूले तिनीहरूलाई सबै पवित्र शास्त्रहरूबाट आफ्नो बारेमा उल्लेख गरिएका कुराहरूलाई देखाएर व्याख्या गर्नुभयो। उहाँले मोसादेखि सुरु गरेर सबै भविष्यवक्ताहरूलाई उदृध गर्दै व्याख्या गर्नुभयो।" (लुका २४:२७)।
एलेन जि ह्वाईटसँग भविष्यवाणी बोल्ने बरदान छ भनी हामी सेभेन्थ-डे एडभेन्टिस्ट भएको हैशियतले विश्‍वास गर्दछौँ। तर अर्को प्रश्‍न त यसरी खडा हुन्छ: उहाँका सामग्रीहरूलाई कसरी व्याख्या गर्ने त?

पुरानो र नयाँ करारका अगमवक्ताहरू सरह उहाँ पनि पवित्र आत्माले प्रेरित हुनु भएको थियो भनेर हामी विश्‍वास गर्दछौँ, तर उहाँमा उपर्युक्त अगमवक्ताहरू सरह आधिकार छ भनेर मान्दैनौँ। तर उहाँको लेखहरूलाई अर्थ लगाउँदा बाइबलको व्याख्या गर्ने सिद्धान्त नै अपनाउनु जरुरी छ। बाइबललाई बुझ्न वा व्याख्या गर्न जुन मापदण्ड वा सिद्धान्त अपनाउँछौ त्यहि मापदण्ड वा सिद्धान्त एलेन जि ह्वाईटका लेखहरूलाई बुझ्न वा व्याख्या गर्न अपनाउनु पर्दछ। तर बाइबलको अधिकार एलेन जि ह्वाईटको अधिकार भन्दापनि माथी छ। अमेरिकाको कानुनलाई उदाहरण लिँदा: कुनै मानिसले त्यहि कानुनलाई प्रयोग गरेर सर्वोच्च अदालत वा स्थानिय अदालतमा फैसला पाउन सक्छ। तर आखिरमा सर्बोच्च अदालतको फैसला नै महत्वपूर्ण आधिकारिक निर्णय हुन जान्छ। 
यस अध्यायको झलक: बाइबलका पदहरू लिएर प्रचार गर्नु र बाइबललाई विश्‍लेषणात्मक वा गहिरो अध्ययन गर्नुमा के फरक छ? अत्यन्त सोचविचार गरेर बाइबल पढ्नु किन महत्वपूर्ण छ? के सुसमाचार कहिल्यै नसुनेको मानिसले मुक्ति पाउन सक्दछ? अनुग्रहको राज्य र महिमाको राज्यमा के भिन्नता छ?
१ बाइबलको पदलाई ऐतिहासिक परिप्रेक्ष्यमा अध्ययन गर्नु (exegesis) (रोमी २:१४-१६)

बाइबलको पदलाई ऐतिहासिक परिप्रेक्ष्यमा अध्ययन गर्नु भनेको यसको प्रारम्भिक अर्थलाई सोचविचार गरेर अध्ययन गर्नु हो। लेखकले के भन्न चाहेको र सुरुको पाठकले उक्त पदलाई कुन अर्थमा लिनुपरेको थियो, सो नै यस किसिमको अध्ययनको केन्द्रविन्दु हो। 

रोमी २:१४-१६ को ऐतिहासिक वा प्रारम्भिक अर्थ के हो? यस पदलाई इजिकयल ३:१७-१९ र रोमी १०:१२-१७ सँग तुलना गर्नुहोस्।

हुन त,स्वर्गमा यस्तो समुह हुनेछ जसले सुसमाचार कहिलै पनि सुनेको छैन। ×कति गैर-इसाई विश्‍वासीहरू छन् जसले अज्ञानतापूर्वक परमेश्‍वरको आराधाना गरेका हुन्छन्। तिनीहरूले कुनै पनि प्रचारकहरू वा सुसमाचारलाई प्रचार गर्ने कर्मचारीहरूबाट परमेश्‍वरको ज्योति पाएका हुन्दैनन्। तर तिनीहरूले परमेश्‍वरको राज्य गुमाउने छैनन्। तिनीहरूले परमेश्‍वरको आज्ञा लिखित रूपमा थाहा नपाएता पनि तिनीहरूको अन्तस्करण र प्रकृतिबाट परमेश्‍वरको आवाज सुनेको हुन्छन्। उनीहरूले थाहा पाएको अनुसार परमेश्‍वरको नियममा ठिक काम गरेका हुन्छन्। तिनीहरूको कामले तिनीहरूका हृदयहरूमा पवित्र आत्माले काम गरेको हुन्छ भनेर प्रमाणित गर्दछ। र तिनीहरू परमेश्‍वरका सन्तान हुन भनेर ठमिन्छन्।"-एलेन जि ह्वाईट, द डिजाएर अभ एजेज्, पृ. ६३८बाट रुपान्तरित। 

कुनै कुनै बखत परमेश्‍वरले अन्यजातीहरू अर्थात् परमेश्‍वरलाई नचिन्ने देशका मानिसहरूकहाँ पनि आफ्नो अनुग्रह पुर्‍याउनु हुन्छ र तिनीहरूलाई उद्धार गर्नुहुन्छ। पवित्र आत्माले तिनीहरूका हृदयमा काम गरेकै कारण तिनीहरूले मुक्ति पाएका हुन्छन्। तिनीहरूका कामद्वारा तिनीहरूका आत्मिक प्रश्‍नहरूलाई ठिकसँग जवाफ दिएका थिए। तर तिनीहरूको हृदयले जे ठिक भन्छ त्यसैलाई मानेर त्यसै अनुसार आफ्ना जीवनशैलि अपनाएकोले तिनीहरूले मुक्ती पाएका होइनन्। यदि, उनीहरूको आचरणले मुक्ति पाउँछ भने तिनीहरूका मुक्ति आज्ञा पालन गरेर पाएका हुन् भन्ने ठहर्छ। तर नयाँ करारले आफ्नो कामले मुक्ति दिन्छ भन्ने धारणालाई ठाडै अश्‍विकार गर्दछ (रोमी ३:२८, गलाती २:१६)। रोमी २:११-१६ मा उल्लेखित विषयले यहूदीहरू र गैरयहूदीहरूको अभिभारालाई खुलाएको छ, तर यसमा मुक्तिको बारेमा वर्णन गरिएको छैन। ×सबै व्यवस्थाविना पाप गरेका छन्, र तिनीहरू व्यवस्थाविना नै नष्ट हुने छन् र व्यवस्थामुनि रहेर पाप गर्नेहरूको इन्साफ व्यवस्थाद्वारा नै हुनेछ (रोमी २,१२)।× यस पदले परमेश्‍वरले पक्षपात गर्नुहुन्न (रोमी २:११) भन्ने तथ्यलाई स्पष्ट पार्दछ। फेरि, ×परमेश्‍वरको व्यवस्था वा दश आज्ञाहरूको ज्ञान नभएर कतिपय मानिसहरू अधर्म र पाप गर्दछन्। जब तिनीहरू मर्दछन्, तिनीहरूलाई यी व्यवस्था वा दश आज्ञाहरूको अनुसार न्याय गरिन्दैन। तर अरूलाई परमेश्‍वरको व्यवस्था वा दश आज्ञाहरूको ज्ञान छ। तिनीहरूलाई त्यहि व्यवस्था वा दश आज्ञाहरू अनुसार न्याय गरिनेछ। व्यवस्थाबिनाका मानिसहरू ती गैर-यहूदीहरू हुन् जोसँग सीनै पहाडमा इस्रायलीहरूलाई दिएको लिखित व्यवस्था वा दश आज्ञाहरू छैनन्। तर परमेश्‍वरका ती लिखित आज्ञाहरू वा व्यवस्था नभएकोले  होइन, तर तिनीहरूका हृदयमा लेखिएका ठिक वेठिक छुट्याउने अन्तर्विवेक वा चेतनाका आवाजहरूको विरुद्धमा पाप गर्दा तिनीहरू, नाश हुनेछन् (पद १५)।

न्यायको दिनमा यहूदीहरू र गैर-यहूदीहरूलाई उनीहरूले पाएका व्यवस्था वा कानूनहरूको आधारमा न्याय र सजायँ पाउनेछन्। यहूदीहरूलाई लिखित कानून वा परमेश्‍वरका व्यवस्था वा दश आज्ञाहरू अनुसार न्याय गरिनेछन् भने गैर-यहूदीहरूलाई उनीहरूको हृदयमा लेखिएका व्यवस्था अनुसार न्याय गरिनेछ। गैर-यहूदिहरूको मगजमा राखिएको स्वविवेक वा चेतनाले त्यहि काम गर्नेछ जुन यहूदीहरूलाई सीनैको पहाडमा लिखित व्यवस्था वा दश आज्ञाहरूले गर्दछन्। बाइबलले स्पष्ट गर्दछ, ×कोही पनि परमेश्‍वरको सामु धर्मी वा ठिक छैन, अहँ कोहि एक जना पनि" रोमी ३:१०)। यसको अर्थ यहूदी होस् वा गैर-यहूदी होस सबै उत्तिक्कै पापी छन् र उनीहरूले उद्धार वा मुक्ति पाउन एउटै मात्र उपाय छ। येशूले क्रुसमा मर्नुभएकोले मात्र मुक्ति पाउनेछन् तर उनीहरूले कुनै पनि व्यवस्था वा आज्ञाहरू पालन गरेर होइन।

तपाईँ आफ्नो चेतना वा स्वविवेक वा अन्तरात्माको अगुवाईप्रति कत्तिको भर पर्नुहुन्छ? के तपाईंले ती स्वविवेक वा आत्मनिर्णयलाई पछ्याउँदैमा तपाईँले गर्ने हरेक निर्णय सधैँ ठिक छ भन्ने निश्‍चित गर्नुहुन्छ? आफ्नो जवाफको चर्चापरिचर्चा गर्नुहोस्।
२ धर्मोपदेश प्रचार कला (homiletics)  (मर्कूस १:१५)

बाइबल पढ्नु र बाइबलको बारेमा प्रखर प्रवचन दिने कलामा फरक छन्। बाइबल पढाउने बिद्यायलयमा बाइबलका बिद्यार्थीहरूले प्रचार गर्न कसरी प्रवचनहरू तयार गर्ने र प्रचार गर्दा बाइबललाई कसरी प्रयोग गर्नु पर्दछ भनेर सिकाइन्छन्। कहिलेकाहिँ प्रचारकले आफ्नो प्रवचनलाई केन्द्रविन्दु बनाउन प्रारम्भिक अर्थको अध्ययन बिना बाइबलका पदलाई औँल्याउँछन्। यसलाई नै बाइबललाई धर्मोपदेश दिन प्रयोग गर्ने कला भनिन्छ।

मर्कूस १:१५ मा येशूले भन्नु भयो, ×परमेश्‍वरको राज्य नजीक आइपुगेको छ", त्यो राज्य के हो?

उहाँको प्रथम आगमनमा प्रतिष्ठापित गर्नु भएको अनुग्रहको राज्य नै येशूले घोषणा गर्नुभएको थियो। तर यो पदलाई बर्तमान सन्दर्भमा पनि प्रयोग गर्न सकिन्छ। कुनै प्रचारकले साबथको धार्मिक प्रवचन समयमा चर्चमा आएका श्रोतावर्गहरूलाई यो सुनाउन सक्दछ, ×बाइबलमा उल्लेख गरिएका सबै भविष्यवाणीहरू पुरा भएको छ। परमेश्‍वरको राज्य एकदम नजीक छ।" र उसले उनीहरूलाई पापबाट फर्क र सुसमाचारमा विश्‍वास गर भनेर उत्साहवर्द्धक प्रवचन दिन सक्दछ। आधुनिक प्रचारकले प्रचार गर्ने राज्यको सुसमाचार अनुग्रहको नभएर येशूको आगमनमा हुने महिमित राज्य हो। मर्कूस १:१५ मा भनिएको परमेश्‍वरको राज्यको प्रथम् व्याख्या त्यसको प्रारम्भिक अर्थमा कसलाई सम्वोधन गर्छ कोसित सम्वधित छ भने दोश्रो व्याख्या प्रचार गर्ने कलासँग सम्वधित छ।

एक दिन येशू गालिलको समुद्र छेउमा हिँडीरहन्दा उहाँले सिमोन र उसको भाई अन्द्रुलाई देख्‍नुभयो भनेर मर्कूस १:१७ ले उल्लेख गर्दछ। तिनीहरू माझी भएकोले माछा मार्ने जाली समुद्रमा फालीरहेका थिए। येशूले तिनीहरूलाई भन्नुभयो, ×मेरो पछि लाग, र म तिमीहरूलाई मानिसहरूको माझी बनाउँछु।" तिनीहरूले तुरन्तै तिनीहरूका जालीहरूलाई छोडेर उहाँको पछि लागे।

आधुनिक प्रचारकले त्यहि मर्कूस १:१७लाई प्रयोग गरेर चर्चका सदस्यहरूलाई येशूको पछि लाग्नु पर्दछ किनकि उहाँले मात्र हामीहरूलाई मानिसहरूका माझी बनाउन सक्नुहुन्छ भनेर हौसलादिएर प्रचार गर्न सक्दछ। तर प्रारम्भिक अर्थमा त्यो वाक्य सिमोन र आन्द्रुलाई प्रयोग गरिएको छ। तर प्रचार गर्ने कला अनुसार यो वाक्य हरेक इसाईको लागि हो भनेर मान्न सकिन्छ, किनभने येशूले हामी सबैलाई मानिसहरूको माझीहरू भएको चाहनुहुन्छ (मत्ती २८:२०)।

एलेन जि ह्वाईटले प्रायजसो बाइबललाई धर्मोपदेशको रूपमा प्रयोग गरेकीछन्। उनले बाइबलका धेरै भाषाहरूलाई प्रयोग गरेकीछन्। जब जब उनले बोल्नु भयो वा कुनै विषय लेख्‍नु भयो भने बाइबलका भाषा र पदहरूलाई उदृध गरेर उनले ती सन्देश चर्चलाई दिन परमेश्‍वरबाट पाएको हो भन्नुहुन्थ्यो। उदाहरणमा, उनले लेख्‍नुभएको पुस्तक द एडुकेशनमा शारीरिक ज्ञानको अध्ययन गर्नुपर्दछ भनेर एक अध्यायमा लेख्‍नु भएको छ। मानिसहरूको शारीरिक मुद्रा वा उभिने तरिका असल हुनुपर्दछ भनेर उहाँले यसरी भन्नुहुन्छ, ×मानिस बस्दा र उभिन्दा ठिक तरिकाले बस्ने वा सिधा उभिने ज्ञानलाई प्राथमिकता दिनुपर्दछ। परमेश्‍वरले मानिसलाई सीधा बनाउनु भयो। मानिस शारीरिक, नैतिक र बौद्धिक स्तरमा सीधा र छलकपटरहित रहेर त्यसको फायदा उठाएको परमेश्‍वर चाहनुहुन्छ। हामीमा अनुग्रह, सम्मान्, साहसी, र आत्मविश्वास बलियो भएको उहाँ चाहनुहुन्छ। यी सदगुणहरूले भरेर शीर ठाडो पार्दै सीधा भएर हिँडेको परमेश्‍वर चाहनुहुन्छ।"- एडुकेशन, पृ.१९८ बाट रुपान्तरित। परमेश्‍वरले मानिसलाई सीधा बनाउनुभयो भन्ने वाक्य उपदेशक ७:२९को हो। तर जब सोलोमनले ×परमेश्‍वरले मानिसलाई सीधा बनाउनु भयो" भनेर भन्दा नैतिक रूपमा निष्कलङ्‍क भनिएको थियो, शारीरिक आशन वा मुद्राको बारेमा भनिएको होइन। तर एलेन जि ह्वाईटले त्यहि पदलाई विस्तृत रूपमा पाठ सिकाउन प्रयोग गर्नु भएको थियो भनेर स्पष्ट पार्दछ। बाइबललाई उहाँले धर्मोपदेशको रूपमा चलाउनुभएको थियो।
३. समय र स्थान (यर्मिया ४:२३-२६)


बाइबलका पदहरूको बाख्या गर्न, ती पदहरू कुन अवस्थामा र कहाँ र कसलाई दिएको र कसले लेखेको हो भन्ने ऐतिहासिक सन्दर्भलाई हेर्ने सिद्धान्त अपनाउन जरुरी छ।

यर्मिया ४:२३-२६ मा भविष्यवक्ता यर्मियाले केको वर्णन गरिरहेको छ?

यी पदहरूले सहस्त्र वर्षको (१००० वर्षहरू) बारेमा यर्मियाले बताइरहेको हो भनेर प्रायजसो एडभेन्टिस्टहरूले अर्थ लगाउँछन्। तर ई.पू. ६०० मा लेखेका यी पदहरूमा यर्मियाले सहस्त्र वर्षको बारेमा भन्न खोजेको थिएन। ई.पू ५८६ मा हुने येरुशलेम शहरको बिनासको बारेमा यर्मियाले चर्चा गरेका थिए। परमेश्‍वरले इस्रायलीहरूलाई पद १ मा यसरी सम्वोधन गर्नुहुन्छ, ×मकहाँ फर्केर आओ; यदि तिमीहरूले घृणित पाप र अपराधहरूलाई मेरो आँखाबाट हटाई दिए, तिमीहरू डगमगिने छैन।" अर्थात्, परमेश्‍वरले इस्रायलीहरूलाई आफ्ना पाप र अधर्महरूबाट पश्‍चाताप गर्न अझ समय दिनुभएको थियो। यदि तिनीहरू परमेश्‍वरमा फर्केर आएको भए, तिनीहरू बेबिलोनको कव्जामा पर्ने थिएन।

परमेश्‍वरले आफ्ना मानिसहरू दुष्टबाट फर्केर आउन् भनेर यर्मिया मार्फत जिकिर गर्नुभएको थियो, तर तिनीहरूले त्यसको वास्ता गरेनन्। यदि तिनीहरूले परमेश्‍वरको वचनलाई अवज्ञा गरे के हुन्छ, त्यसको नतिजा भविष्यवक्ताले दर्शनमा देखेका  थिए। यो दर्शन पद २३-२६ मा उल्लेख गरेको छ। मानिसहरूको अनाज्ञाकारिताले यहुदा कसरी विध्वँस हुनेछ र त्यो फोहरमैलाको थुप्रो हुनेछ भनेर यर्मियाले कविताको शैलीमा वर्णन गरेका थिए। जब हामीले बाइबलका पदहरूलाई व्याख्या गर्न खोज्छौँ, ती पदहरू कहिले लेखेको र कुन परिप्रेक्ष्यमा लेखेको भन्ने यथार्थ जान्नु अनिवार्य छ।

इस्रायलीहरूको दुष्टताले गर्दा ई.पू ५८६ मा यहुदा र येरुशलेमको गती के भएको थियो, त्यहि गती भविष्यमा संसारको हुनेछ भनेर उदाहरणको रूपमा प्रस्तुत भएको थियो। जब येशू आउनु हुनेछ यो संसार आगोले शुद्ध पारिनेछ। यर्मिया ४:२३-२६ ले त्यसबखत वा सहस्त्र वर्षको संसारको चित्रणलाई यहुदा र येरुशलेमको गतिको यथातथ्य वर्णनले देखाउँछ। ऐतिहासिक सन्दर्भमा वा तत्काल भाषाको दृष्टिकोणमा हेर्ने हो भने यर्मियाले यर्मिया ४:२३-२६ मा येरुशलेमको विनाशको बारेमा औँल्याएका थिए। तर यो सहस्त्र वर्षको समयलाई औँल्याएको प्रतिक भनेर मान्दछौँ। सहस्त्रवर्षमा संसारको अवस्था कस्तो हुन्छ भनेर एलेन जि ह्वाईटले यर्मिया ४ लाई उदृध गरेर वर्षण गर्नुभएको थियो। यो वर्णन द ग्रेट कन्त्रोभर्सी पृ.६५९ मा उल्लेख गरिएको छ। 

एलेन जि ह्वाईटलाई पढ्दा पनि उहाँको समय र परिस्थितिलाई ध्यान दिन जरुरी छ। उदाहरण स्वरूप, सन् १८९७ मा एलेन जि ह्वाईटले लेख्‍नुभयो, ×बाइसाईकल, लुगा र बेकारको चिजहरूमा पैसा खर्च गर्न होशियार हुनुपर्दछ।×- टेस्टिमोनिज टु मिनिस्टर्स (पास्टरहरू र परमेश्‍वरको काममा खटाइएकाहरूलाई लेखेको पुस्तक), पृ. ३९८ बाट रुपान्तरित।

उन्नाईसौँ सताव्दिको अन्तमा बाईसाइकल सस्तो यात्रा गर्ने साधन नभएर धनी मानिसको खेलौनामा परिणत भएको थियो। त्यसबखत सवभन्दा महँगो बाईसाइकल १५० डलरमा किनिन्थ्यो। अहिलेको हिसाबमा यो पैसा एकदम महँगो कारमा खर्च गरेको बराबर थियो। मानिसहरूले त्यो खेलौनालाई किन्न आफ्ना महिनौँको अग्रिम आम्दानीहरु लगानी गरेका थिए। तर केहि वर्ष पछि बाईसाइकल सस्तो भयो र यो सुलभरूपमा यात्रा गर्ने साधन बन्यो। र एलेन जि ह्वाईटले बाईसाइकलको बिरूद्धमा कहिलै पनि बोल्नुभएन।

हाम्रो आयश्रोत वा परमेश्‍वरले रखवाली गर्न दिनुभएको उहाँको आर्थिक वा भौतिक कारोबार परमेश्‍वरको बरदान हुन् र त्यसलाई सदुपयोग गर्नुपर्दछ भनेर बाइबलले देखाएको नितिको आधारमा एलेन जि ह्वाईटले बाईसाइकलहरूको बारेमा बोल्नु भएको थियो। आज उहाँ जीवित हुनुभएको भए उहाँले आजको सन्दर्भमा मानिसहरूले फजुलखर्चमा पैसा नसिध्याउन् भन्नुहुन्थ्यो होला। 

प्रेरणाले भरिपूर्ण भएका लेखहरूको अध्ययन गर्दा समय र परिस्थितिलाई ख्याल गर्नुपर्दछ। तर तिनीहरू महत्वपूर्ण र सान्दर्भिक छन्। त्यसलाई हाम्रो जीवनको हरेक पक्षमा लागु गर्न सक्दछौँ। मानिसहरूको पृष्ठभूमी थाहै नपाई के तपाईँले तुरन्तै उनीहरूको कामलाई हेरेर उनीहरूको न्याय अथवा आफ्नो राय व्यक्त गर्न सक्नुहुन्छ? यस पक्षलाई तपाईँले कसरी सुधार्नुहुन्छ?
४ तात्कालिक सन्दर्भ (यशैया ६५:१७)

जब यशैया ६५:१७-२५ मा यशैयाले नयाँ स्वर्ग र नयाँ पृथ्वीको बारेमा उल्लेख गरेका थिए, उनको भनाईको अर्थ के हो? के यो इसाईहरूले अपेक्षा गरेको भविष्यका नयाँ स्वर्ग र नयाँ पृथ्वीको बारेमा हो? 

यशैयाले तात्कालिक सन्दर्भमा यसो भनेका थिए, ×यरुशलेममा बालकहरू केहि दिनमात्र जीउने छैनन् अर्थात् अल्पायु हुने छैनन्। बृद्धहरू धेरै वर्षसम्म बुढो नै भएर बस्ने छैनन्। १०० वर्षको मानिसको मृत्यु भएपछि ऊ बालक नै भएको ठानिने छ। कोहि मानिस १०० वर्षको उमेर भन्दा अघि मर्‍यो भने ऊ परमेश्‍वरको श्रापमा परेको थियो भनेर मानिने छ।" (पद २०)। नयँ पृथ्वीमा मृत्यु रे? यो वर्णन सहस्त्र वर्ष पछिको पृथ्वीको बारेमा गरेको हुनै सक्दैन। तर पद १७ मा उल्लेख गरिएको नयाँ स्वर्ग र नयाँ पृथ्वी के हो त?

यदि इस्रायलीहरू परमेश्‍वरमा प्रतिवद्ध भएर उहाँको विश्‍वासमा हिँडेको भए तिनीहरूमा नयाँ सृष्टिको अनुभूत हुने थियो भनेर यशैयाले चर्चा गरेका थिए। यदि तिनीहरू संसारको निम्ति परमेश्‍वरको ज्योति भएको भए उपर्युक्त आशिषमा सहभागी हुने थिए। तर तिनीहरू परमेश्‍वरको सदिच्छामा चल्न चाहेनन्। त्यसैकारण सशर्त भविष्यवाणी पूरा भएन। यशैयाले चर्चा गरेको नयाँ स्वर्ग र नयाँ पृथ्वी कहिलै पनि वास्तविक हुन आएन। तर दोश्रो अर्थमा यी पदहरूले त्यस नयाँ स्वर्ग र नयाँ पृथ्वीलाई औँल्याएको पाउँछौ जुन सहस्त्र वर्षको अन्तमा स्थापना हुनेछ। तर नयाँ पृथ्वी र नयाँ स्वर्गमा मुक्ति पाएकाहरूले बालबालिकालाई जन्माउने छैनन् (मत्ती २२:३०)। न त त्यहाँ दु:ख र मृत्यु नै हुनेछ (प्रकाश २१:४)। त्यसकारण बाइबलको भविष्यवाणीलाई कहाँसम्म बाख्या गर्नु पर्दछ भन्ने तथ्यलाई सतर्कता अपनाउनु पर्दछ।

क्राइस्ट अवजेक्ट लेसनस्मा  एलेन जि ह्वाईटले लेख्‍नु हुन्छ, ×जो मानिस हृदयदेखि रुपान्तिरत वा परिवर्तन भएर येशूलाई मुक्तिदाता भनेर ग्रहण गर्दछन्, तिनीहरूलाई कहिलै पनि मुक्ति पायो भनेर सिकाउनु हुन्न र मुक्ति पाँए भनेर ढुक्क गर्न दिनुहुन्न।"-पृ. १५५। यसको अर्थ के हामी हाम्रो मुक्तिको बारेमा अनिश्‍चित हुने त? १ युहन्ना ५:१२,१३ पढ्नुहोस्।

जब हामी बाइबलको अर्थलाई अध्ययन गर्छौ, येशूमा नयाँ जीवन प्राप्त गर्ने मानिस अनुग्रहबाट खस्न सक्दछन् भनेर एलेन जि ह्वाईटले भनीरहनुभएको पाउँछौ। एक फेरा मुक्ति पाएका मानिस सदाको लागि मुक्तिवान भएर रहन सक्दछ भनेर एलेन जि ह्वाईटको समयमा धेरै इसाईहरूले सिकाएका थिए। एलेन जि ह्वाईटले यसको खुला रूपमा प्रतिवाद गर्नुभएको थियो। उहाँ भन्नुहुन्छ, ×हामी यस पृथ्वीमा कहिलै पनि आफू विश्‍वस्त भएर पाप र परिक्षाबाट सुरक्षित छु भनेर अभिमान गर्नुहुन्न।"-पृ.१५५। 

हृदय परिवर्तन भएर येशूको आस्थामा लागेको मानिसको आत्मविश्‍वास र दु:ख तथा परिक्षाहरूको बारेमा एलेन जि ह्वाईटले चर्चा गर्नुभएको तात्कालिक सन्दर्भले स्पष्ट गर्दछ। हामी लोभलालसा वा जीवनको परिक्षाबाट कहिलै पनि सुरक्षित छौँ भनेर ढुक्क हुनुहुन्दैन। येशूलाई विश्‍वास गरेपछि हामी पापमा कहिलै पनि पर्न सक्दैनौँ भन्नु हुन्न। तर यसको अर्थ यो होइन, हाम्रो दैनिक जीवनमा येशूमा रहेर उहाँको मुक्तिमा आश्‍वस्त हुनुहुन्दैन।

तपाईँको मुक्ति येशूले गर्नुभएको काममा आधारित छन्। यदि यो हो भने, तपाईँ उहाँको मुक्तिमा निश्‍चित किन हुन सक्नुहुन्न? अर्को सन्दर्भमा भन्ने हो भने, तपाईँले आफैलाई हेरेर के मुक्ति पाएँ भनेर ढुक्क हुनसक्नुहुन्छ?
५. बृहत सन्दर्भमा (एफिसी २:८,९)

बृहत सन्दर्भको अर्थ हामीले चुनेको विषयलाई अरू पदहरू खोजेर अध्ययन गर्नु हो। त्यहि विषयमा लेखकले अर्को अध्यायमा के भनेको छ वा उसका पूरै पुस्तकमा अथवा पूरै बाइबलमा।

एफिसी २:८,९ र याकूब २:१४-२६ मा हामी भनिए अनुसार विश्‍वास गर्दा अनुग्रहबाट मुक्ति पाउँछौ, अर्थात् के हाम्रो कामको केहि भूमिक हुँदैन र? याकूबले भनेको अनुसार कुन आधारमा मुक्ति पाउँछौ भन्ने भनाईमा के पावलले असहमत छ त? रोमी ३:२१-२८, रोमी ४:३, र गलाती ३:६-१२ ले यस विषयमा के भन्दछन्?

जब हामीले बृहत सन्दर्भमा बाइबल पढ्छौँ, तब एउटै बिषयमा बाइबलका अरू अँशहरूले के भन्दछ सो अध्ययन गर्नु पर्दछ। यस परिप्रेक्ष्यमा, मुक्ति पाउन असल काम गर्नुपर्दछ भनेर याकूबले बादविबाद गर्न खोजेको पाउँदैनौँ। बरू, मानिसमा दुई किसिमका आस्था वा विश्‍वास हुन्छन्, एउटा असल र अर्को खराव, भनेर याकूबले जीकिर गर्छन् । असल आस्था वा विश्‍वास गर्दा त्यसको नतिजा असल काम गर्ने हुन्छ भनेर पावलले भन्दछन्। यदि परमेश्‍वरमा आस्था वा विश्‍वास गर्‍यौँ भने उहाँका आज्ञाहरू पूर्ण रूपमा पालन गर्दछौँ भनेर याकूबले व्यक्त गर्दछ।

हामी सत्य विश्‍वास वा आस्थामा हिँड्यौँ भने धर्मी ठहरिन्छौँ भनेर पावलले अब्राहमको उदाहरण लिएर भन्दछन् । अब्राहमको विश्‍वास यथार्थ थियो किनभने उनले असल कामबाट वा परमेश्‍वरको आज्ञालाई शिरोपर गरेर देखाए भनेर याकूबले भन्दछ। त्यसकारण मुक्ति पाउन आस्था वा परमेश्‍वरमा पूर्ण विश्‍वास बाहेक अरू केहि चाहिँदैन, र हामी मुक्तिको पथमा हिँडिरहेका छौँ किन छैन भनेर हाम्रो कामले देखाउँछ। अर्थात् हामी परमेश्‍वरको मुक्तिको बाटोमा हिँडेका छौँ कि छैन भनेर मुखले पात्र होइन कामबाट पनि देखाउँछ भनेर याकूब जीकिर गर्दछन्।

जब हामी एलेन जि ह्वाईटका लेखहरू पढ्छौँ, ती लेखहरूलाई पनि बृहत सन्दर्भमा हेर्नु पर्दछ। चुनीएका विषयमा लेखिएको सबै अँशहरू पढ्नुपर्दछ। एलेन जि ह्वाईटका एउटा र दुईवटा कथनहरू लिएर उहाँले भन्न खोज्नु भएको विषयलाई पुष्टि गर्न सक्दैनौँ। उदाहरणमा, उहाँले मासु खान हुने वा नहुने विषयमा अत्यन्त कडा वक्तव्यहरू व्यक्त गर्नुभएको छ, तर त्यहि विषयमा अरु पृथक कथनहरूलाई पनि हेर्न जरुरी छ।

काउन्सिल टु डायट एण्ड फुड (खाना र परिकारहरूको निम्ति सल्लाह) भन्ने पुस्तकमा एलेन जि ह्वाईटले यो भन्नु भएको छ: ×हाम्रो खानामा सागपातहरू, फलफुलहरू र अन्नहरू समावेश हुनुपर्दछ। अलिकति मासु पनि हाम्रो पेटमा पर्नुहुन्न। मासु खानु हाम्रो प्राकृतिक स्वभाव होइन। परमेश्‍वरले मानिसलाई सृष्टि गर्नुभएको प्रारम्भिक अवस्थामा हामी फर्कुन् भन्ने उहाँको सदिच्छा हो।× पृ. ३८० बाट रुपान्तरित। कसैले यो कथनमात्र हेर्दछ भने हामीले मासु खानु नै हुन्दैन भन्न खोजेको जस्तो देखाउँछ। तर यहि कथनको केहि पृष्ठ पछि उहाँले भन्नुहुन्छ: ×मासु खाना एकदम स्वस्थ खाना होइन। तर कसैले पनि मासु खानु हुन्दैन भनेर म जीकिर गर्दिन। जो मानिसहरूको पाचन प्रणाली कमजोर छ र जसले सागपात, फलफुलहरू र लिटो वा अन्न खाना पचाउन सक्दैनन्, तिनीहरूले कहिलेकाहिँ मासु खान सक्दछ।" पृ.३९४,३९५ बाट रुपान्तरित। (उपसंहार पनि पढ्नुहोस्)। कुनै पनि विषयलाई पढ्न खोज्दा एलेन जि ह्वाईटले त्यस विषयमा भनेका सबै लेखहरूलाई अध्ययन गर्नुपर्दछ। अनि मात्र हरेक इसाईहरू जसले धर्मलाई गम्भिर रूपमा लिँदछ तिनीहरूले महत्वपूर्ण संतुलित चित्रण वा दृष्टिकोण पाउँदछन्।

पिउनु र मासु खानुमा हाम्रो धर्म आधारित हुनुहुँदैन। तर परमेश्‍वरले हामीलाई आहाराको विषयमा उदेकका अर्तीहरू दिनु भएको छ, त्यसलाई पालन गर्दा हाम्रो स्वास्थ्यमा अनुकुल प्रभाव पार्दछ। तपाईँ खाना र आनीबानीमा कतिको सजग हुनुभएको छ? बिरामी हुन अगावै किन असल सुस्वास्थका अर्तीहरूलाई पालन गर्नुहुन्न?
उपसंहार:
अरु जानकारी: एलेन जि ह्वाईट, क्राइस्ट आवर राइचेइसनेस‌, पृ. ३५-३९, ×एलेन जि ह्वाईट ड्रज द लाइन," पृ. ४१-४६, ×फेथ एण्ड वर्कस्× पृ. ४७-५० फेथ एण्ड वर्कस् मा।
परमेश्‍वरबाट प्रेरणाले लेखेका लेखहरूको व्याख्या गर्न अरू निर्देशनहरू:

यस अध्यायमा परमेश्‍वरको प्रेरणाले लेखेका लेखहरूलाई कसरी व्याख्या गर्ने भनेर केहि निर्देशिकाहरूको अध्ययन गर्‍यौँ। तर यसको अलावा हामीले देहाएको बुँदालाई ख्याल गर्नुपर्दछ: (१) परमेश्‍वरको वचन पढ्दा पवित्र आत्मको अगुवाईको निम्ति प्रार्थना गर्नुहोस्। (२) बाइबलका विभिन्न असल अनुवादहरूलाई पनि हेर्नुहोस्। (३) बाइबलको अँशलाई अध्ययन गर्दा त्यसले सबै मानिसलाई सबै ठाँउहरूमा र सधैँ कस्तो सान्दर्भिक भएको छ त्यसको पनि ख्याल गर्नुहोस्। (४) यदि तपाईँले कुनै नयाँ सत्यलाई थाहा पाउनु भएको छ वा भेट्टाउनु भएको छ भने त्यसलाई पालन गर्न राजी हुनुहोस्।(५) खुला मन हुनुहोस् र यदि तपाईँले लिएको अडान गलत छ भने त्यसलाई त्याग्न तयार हुनुहोस् (६) गलत व्याख्यादेखि सजग रहनुहोस् (७) अनुभवी मानिसहरूसँग सहकार्य गर्नुहोस् र (८) तपाईँको विवेकलाई प्रयोग गर्नुहोस्।
एक फेरा मुक्ति पाए निरन्तर रूपमा मुक्ति पाउँछ भन्ने दावी गर्नेहरूको बारेमा एलेन जि ह्वाईट भन्नुहुन्छ:

×परमेश्‍वरमा बाहेक आफैमा भर पर्ने मानिसले जस्तो  बेइज्जत परमेश्‍वरलाई अरू कसैले गर्न सक्दैन। परमेश्‍वरमा भर नपरीकन आफ्नै धर्म र धार्मिक अहँपनामा भर पर्नु अति खतरापूर्ण हुन्छ। सबै पापहरूमा यो पाप अत्यन्त निराश र दोषमुक्त नहुने पाप हो। पत्रुस जब चिप्लियो, ऊ एकै चोटी लडेको थिएन बरू खुड्किलो खुड्किलो पार गरेर खसेको थियो। स्व-भरोसामाले गर्दा पत्रुस मुक्ति पाएर सुरक्षित ठानेको थियो। आफू विश्‍वस्त भएकोले उसले एक कदमबाट अर्को कदममा झर्दै थियो। अनि अन्तमा गएर प्रभु येशूलाई नै इन्कार गर्न थाल्यो। हामीले कहिलै पनि आफू सुरक्षित छु भनेर आफूमा विश्‍वस्त हुनुहुँदैन। यो मान्नु पर्दछ सैतानबाट ल्याउने परिक्षा वा हामीलाई गिराउने लालचहरूको हामीले हरदम सामना गरिरहेका छौँ। जसले मुक्तिदातालाई ग्रहण गर्दछ, उसलाई कहिलै पनि आफू सुरक्षित छु वा सुरक्षित भएको आभास सिकाउनु हुँदैन। यस्तो भाव हुनु गलत हो। हरेक विश्‍वासीलाई परमेश्‍वरको आशा र आस्थामा बलियो पकड् जारी‍ राख्‍नु पर्दछ भनेर सिकाउनु अनिवार्य छ। हामीले आफूलाई येशूमा समर्पण गरेतापनि र उहाँले हामीलाई ग्रहण गर्नुभएको छ भनेर थाहापाएतापनि सैतानको पासोबाट हामी सुरक्षित छैनौँ।"-क्राइस्ट अवजेक्ट लेसनस्, पृ. १५४,१५५ बाट रुपान्तरित।
चिन्तनमनन:
1. माथि उल्लेख गरेको एलेन जि ह्वाईटको कथनलाई सम्पूर्ण प्रसङ्‍गमा अध्ययन गर्नुहोस। अव एउटा वाक्यलाई हेर्नुहोस् जसमा हामी सुरक्षित छैनौँ वा उद्धार पाएका छैनौँ। एउटा वाक्यलाई मात्र उदृध गर्दा लेखकको भनाईलाई कसरी बँग्याउन सक्दछ भनेर यस उदाहरणले प्रमाणित गर्दछ। कुनै पनि भनाईलाई नबँग्याउन हामी किन सतर्क हुनुपर्दछ? यस्तो अरू कुनै उदाहरणहरू छन् जसले एलेन जि ह्वाईट वा बाइबलकै कथनलाई मानिसले बँग्याउन सक्दछ? मानिस यस्तो पासोमा किन फस्छन्?
2. एलेन जि ह्वाईटका सामग्रीहरुलाई कुन कुन ढँगले दुरुपयोग गरेको तपाईँलाई थाहा छ? उहाँको भनाईलाई ठिकसँग प्रयोग गरेन भन्दैमा सबै सामग्रीलाई किन हुत्याई दिनु हुन्दैन?
3. एलेन जि ह्वाईट मार्फत हामीलाई दिएको सुस्वास्थ्य सम्वन्धी ज्ञानको बारेमा चर्चा गर्नुहोस्। उहाँको सुझावलाई ठिक प्रकारले प्रयोग गर्दा कस्तो महान् आशिष हामीले पाउन सक्दछौँ? फेरि यस बखत कस्ता पासोहरूबाट हामी उम्कन खोज्नु पर्दछ?
अध्याय १२
भविष्यवाणी बोल्ने बरदानबाट लाभहरू
यस अध्यायको निम्ति पढ्नुहोस्: प्रस्थान १७:१४, ३४:२७, लैव्य ११:१-८, व्यवस्था 


६:४-७, यशैया ४४:८, ४९:६
स्मरण गर्नुपर्ने पद: ×निश्‍चय नै परमप्रभु परमेश्‍वरले आफ्ना सेवक अगमवक्ताहरूलाई उहाँको रहस्य प्रकट नगरीकन केहि गर्नुहुन्न।× आमोस ३:७।

परमेश्‍वरका जनहरूलाई चेतावनी दिन, ढाडस दिन, सुधार्न र उन्नति गर्न उहाँले अगमवक्ताहरूलाई प्रयोग गर्नु भएको बाइबलको पूरा इतिहासले देखाउँछ। ती मध्ये कसैले बाइबलका सामग्रीहरू लेख त कत्तिले लेखेका थिएनन्। ती मानिसहरूका सन्देशहरूले गर्दा तिनीहरू लोकप्रिय थिएनन् र कत्तिको मनशायहरूलाई मानिसहरूले गलत ठानेका थिए। यद्यपि, परमेश्‍वरका ती विषेश सन्देशवाहकहरूको उद्देष्य एउटै थियो: परमेश्‍वरको चर्च वा विश्‍वासी समुदायलाई आशिष दिनु र तिनीहरूको हित चिताउनु। एलेन जि ह्वाईटको विषयमा पनि उहाँले पाएका भविष्यवाणी बोल्ने बरदान त्यहि लक्षलाई मध्यनजर राखेर अग्रसर हुनुभएको थियो भन्नुमा अनुचित ठानिँदैन। 

भविष्यवाणी बोल्ने बरदानले गर्दा परमेश्‍वरका जनहरूले पाएका केहि आशिषहरूको बारेमा यस अध्यायमा हेर्नेछौँ। आज जुन अनुपातमा सेभेन्थ-डे एडभेन्टिस्ट चर्च खडा भएको छ त्यसको श्रेय एलेन जि ह्वाईटको भविष्यवाणी बोल्ने बरदानलाई दिन्छौँ। परमेश्‍वरले उहाँद्वारा यस चर्चलाई अगुवाई नगर्नुभएको भए, सेभन्थ-डे एडभेन्टिस्टले थालनी गरेको अभियान इतिहासको पानामै थन्किन्थ्यो होला।
यस अध्यायको झलक: किन र कुन लक्ष्य लिएर परमेश्‍वरले इस्रायली जातीलाई विषेश जन भनेर चुन्नु भएको थियो? इस्रायलको पुरानो करारका युवाहरूलाई कसरी शिक्षित बनाइन्थ्यो? इस्रायलीहरूलाई स्वास्थ्य सम्वन्धी दिएका केहि अर्तीहरू कस्ता थिए? इस्रायलीहरूले परमेश्‍वरको वचन घरको ढोकाको चौकोसहरूमा किन लेखे? भविष्यवाणी बोल्ने बरदानद्वारा परमेश्‍वरले चर्चलाई कसरी फाईदा पुर्‍याउनु भयो?
१. निश्‍चित लक्ष्यको लागि चुनिएको

परमेश्‍वरले इस्रायलीहरूलाई विशेष जाती भनेर किन चुन्नु भयो? हेर्नुहोस्: व्यवस्था ७:७, ८, यशैया ४४:८, ४९:६

परमेश्‍वरले इस्रायलीहरूलाई उहाँको साक्षी हुन चुन्नु भएको थियो। उहाँका जनहरूलाई दिने आशिषमा संसारको सबै मानिसहरूले सहभागी हुन पाउन् भन्ने उहाँको चाहना थियो। परमेश्‍वरले इस्रायलीहरूलाई चुनेर कुनै उच्च जातका घराना वा जाती खडा गर्न चाहनुभएको थिएन। ती इस्रायलीहरूले परमेश्‍वरको प्रशंसा गरेर देखाउनु पर्दथ्यो (यशैया ६६:१९), सारा संसारका राज्यहरू सामु व्यापक रूपमा उहाँको महिमाको घोषणा गर्नुपर्दथ्यो (यशैया ६६:१९) र सनातन परमप्रभु सृष्टिकर्ता परमेश्‍वरलाई विश्‍वास नगर्ने र आस्था नराख्‍नेहरुको सामु दियो भएर खडा हुनुपर्दथ्यो। 

तर ती इस्रायलीहरूले परमेश्‍वरको लक्ष्यलाई कुठाराघात गर्नुभएकोले त्यहि उद्देष्य परिपुर्तीको निम्ति अर्को समुह खडा गर्नुभयो, त्यो हो चर्च। यसको उद्देष्य के हो र यसले के आफुले पाएका अभिभारा सफलतापूर्वक वहन गरिरहेका छन्? मत्ती २८:१९,२०।

येशूको पुनरुत्थान पछि इसाई इतिहासमा चर्चले दुई बृहत विस्तार युगहरुको अनुभव गरेको थियो। चर्चको स्थापना युग, प्रथम र दोश्रो सताव्दीलाई मानिन्छ। उन्नाइसौँ सताव्दीलाई चर्चको उद्देष्यलाई फैलाउन विभिन्न प्रचारक संस्थाहरूको (मिशन) प्रादुर्भाव भएकोले त्यसलाई दोश्रो युग मानिन्छ। अठारौँ र प्रारम्भिक उन्नाइसौँ सताव्दीमा महान् पुनजागरणहरू विश्‍वासीहरूमा आएको थियो। यसको फलस्वरूप धेरै बाइबल र प्रचारक संस्थाहरूको स्थापना भयो। ती स्थापित संस्थाहरू युरोप र अमेरिकामा आगो झैँ फैलिएको थियो। विश्‍वको जनसंख्यामा १८ प्रतिसत मात्र ती प्रचारक संस्थाहरूको स्थापना भएको  थियो भने सय वर्ष भित्र अर्थात् १८०० देखि १९००मा ३४ प्रतिसतले वढेर ती प्रचारक संस्थाहरूको स्थापना भयो। 

सेभेन्थ-डे एडभेन्टिस्टको प्रारम्भिक कालमा त्यसका अग्रजहरूले संसारमा येशूको बारेमा प्रचार गर्ने निर्देशन उत्तर अमेरिकामा आएका आप्रवासीहरूलाई मात्र प्रचार गर्दा पूरा भएको आभास गरेका थिए। सन् १८७१ मा एलेन जि ह्वाईटले लेख्‍नुभएको थियो: ×युवाहरूलाई अरू भाषाहरूको ज्ञानमा परिचित गराउन दिनुपर्दछ, जसले गर्दा परमेश्‍वरको मुक्तिको सत्य सन्देश अरू देशहरूमा फैलाउन उहाँले तिनीहरूलाई परिचालन गर्नुहुनेछ।"- लाइफ स्केचेस् अभ एलेन जि ह्वाईट, पृ. २०४।

प्रकाश १४:६-१२मा दिएको तिन स्वर्गदूतहरूको सन्देश संसारमा फैलाउनु पर्दछ भनेर एलेन जि ह्वाईटलाई प्रभावकारी दर्शन सन् १८७४मा दिएको थियो। सपनामा उहाँलाई भनिएको थियो: ×सुसमाचारको सन्देश फैलाउन सिमित स्थानहरूमा मात्र तिमीहरू खटिरहेका छौ।.....विश्‍वासको सबै भागहरूमा जस्तै, अरिगानमा, युरोपमा, अस्ट्रेलियामा, समुद्रका विभिन्न टापुहरूमा, सारा संसारका जाती र भाषाहरूको बिचमा तिमीहरूले पाएको सन्देश शक्तिशाली रूपमा फैलिने छ।....तिमीहरूको विश्‍वास अत्यन्त सिमित र सानो छ। तिमीहरूको कामको अवधारणालाई बृहत रूपमा बढाउन अनिवार्य छ।"-पृ. २०८,२०९।

त्यहि वर्ष अर्थात् सन् १८७४मा, सेभेन्थ-डे एडभेन्टिस्ट चर्चको प्रथम आधिकारिक मिशिनेरी, जे.एन. आन्द्रु भए। ऊ र उसका परिवार स्विटजरलाण्डमा गए। त्यसको तिन वर्ष पछि, स्कान्दिनाभया अर्थात् युरोपका नेदरलाण्ड, हलाण्ड आदि देशहरूमा प्रचार गर्न जोन जी. माटिसनका परिवार खटिए। आज संयुक्त राष्ट्रसंघले मान्यता गरेको २२९ देशहरूमध्ये २०० देशहरूमा सेभेन्थ-डे एडभेन्टिस्टका कामहरू कुनै न कुनै रूपमा द्रुत गतिले स्थापना भएको पाउँछौ। 

बाहिर देशहरूमा सुसमाचार फैलाउन र मानिसहरूलाई प्रभुमा ल्याउने अभियानमा अग्रसर हुने प्रक्रियामा आफ्नै घरका वरिपरिलाई वेवास्ता गर्नु कत्तिको सन्तुलित अवधारणा हो?
२. शिक्षादीक्षा 

प्राचिन समयमा पुरानो करार अनुसार इस्रायलका युवाहरूलाई कसरी परमेश्‍वरको बारेमा शिक्षादीक्षा दिइन्थ्यो? उचित शिक्षाको आध्यात्मिक पक्षलाई आत्मसात् गर्न त्यस समयमा प्रयोग गरेका महत्वपूर्ण शिक्षादीक्षाको सिद्धान्तलाई हाम्रो लागि कसरी उपयोगी हुनसक्दछ? हेर्नुहोस्: उत्पत्ति १८:१९, व्यवस्था ६:४-७, २०-२५।

परमेश्‍वरले विगत समयमा के गर्नुभयो, उहाँको सामुन्ने तिनीहरू कसरी जीउनु पर्दथ्यो, उनीहरूको भविष्यको लागि परमेश्‍वरले के प्रतिज्ञा गर्नुभएको, आदि शिक्षादीक्षा बाबुहरूले आफ्ना इस्रायली बालबालिकाहरूलाई सिकाउँथ्यो। उनीहरूको समाजको सफल र उपयोगी नागरिक हुन तिनीहरूलाई सीपहरू सिकाइन्थ्यो। त्यसकारण उनीहरूले पाउने शिक्षादीक्षामा व्यवाहारिक ज्ञान, आत्मिक र धार्मिक ज्ञानहरूको समावेश हुन्थ्यो।

प्रारम्भिक एडभेन्टिस्ट आन्दोलनमा हाम्रा अग्रजहरूले एडभेन्टिस्ट बालबालिकाहरूको लागि स्कुल खोल्न व्यक्तिगत रूपमा धेरै पहल गरे, तर ती कुनै पनि सफल भएनन्।

अनि सन् १८७२ मा एलेन जि ह्वाईटले शिक्षाको लागि कस्तोउचित र उपयुक्त सिद्धान्तहरू अपनाउनु पर्दछ भनेर दर्शन देखिन्। यस दर्शनको आधारमा ती सिद्धान्तहरूलाई समावेश गरेर ३० पानाको दस्तावेज लेख्‍नु भयो। ती दस्ताबेजमा उल्लेखित केहि कुराहरूमा यी थिए: ×जो मानिसहरू परमेश्‍वरको सेवाको निम्ति तयार गर्दछन्, तिनीहरूले कमसेकम शिक्षाका आधारभूत भागहरू सिक्नु पर्दछ र तिनीहरू समसामयिक परिप्रेक्ष्यमा परमेश्‍वरको वचनका सत्यहरूमा निपुण हुनु पर्दछ।×-फन्डामेन्टल अभ क्रिस्चियन एडुकेशन, पृ. ४५,४६।

सन् १८७२ को मे महिनामा जनरल कन्फरेन्स समितीले मिशिगन राज्यको बाटल क्रिकमा स्थानिय स्कुल संचालन गर्न जिम्मेवारी लिन राजी भए। अनि जुन ३ मा प्रथम आधिकारिक सेभेन्थ-डे एडभेन्टिस्ट स्कुलको स्थापना भयो र विद्यार्थीहरूको लागि भर्ना खुला गरे। त्यसबेला केवल १२ जना विद्यार्थीहरूमात्र थिए। दुई वर्ष पछि नयाँ स्थापना गरेको बाटल क्रिक कलेजमा १०० जना विद्यार्थीहरू भर्ना भए।

आज संसारको धेरै देशहरूमा ६ हजार भन्दा बढी एडभेन्टिस्ट स्कुल, कलेज र विश्‍वविद्यालयहरू संचालन भइरहेका छन्। तिनीहरूको विद्यार्थीहरूको जनसंख्या दस लाख भन्दा पनि बेसी छन्।

आजका एडभेन्टिस्ट स्कुल कस्तो हुनुपर्दछ? अरू स्कुलहरू भन्दा किन फरक हुनुपर्दछ? एडभेन्टिस्ट स्कुलहरूमा हुनुपर्ने गुणहरूको सूची बनाउनु होस् र विश्‍वासीहरूको बिचमा चर्चा गर्नुहोस्।
३. आरोग्यनिति

परमेश्‍वरले इस्रायलीहरूलाई भन्नुभयो: ×यदि तिमीहरूले परमेश्‍वरको आवाजलाई हृदयङ्गम गर्‍यौ र उहाँको सम्मुख जे ठिक छ त्यस अनुसार चल्यो भने..मीश्र देश (इजीप्त)मा मैले ल्याएको कुनै पनि रोग व्याधीहरू तिमीहरूमा ल्याउने छैन।"(प्रस्थान् १५:२६)। आरोग्य जीवन बिताउन परमेश्‍वरले दिनुभएका केहि निर्देशनहरूमा के के छन्? लैव्य ७:२२-२६, ११:१-८, १३:४६?

सताव्दीयौँ सम्म कोढी र संङ्‍क्रामक महामारी (प्लेग जसलाई ब्लाक डेथ भनिन्छ) रोगहरूले मध्यकालिन युगमा डर र आतङ्‍कित बनाएको थियो। अन्तमा चर्चका अगुवाहरूले बाइबलमा कोढी रोग लागेकाहरूलाई अलग राखेको थाहा पाएपछि मात्र बुबोनिक प्लेग (मुसाबाट फैलिएको महामारी रोग)ले ग्रस्त र कोढीहरूलाई समाजबाट अलग राखियो। अनि त्यसपछि मात्र ती महामारीहरूबाट मध्यकालिन युगका मानिसहरूले राहत पाए।

सुरूमा प्रायजसो सबै एडभेन्टिस्ट प्रवर्तकहरू स्वास्थ्यका सुधारवादीहरू थिएनन्। हुनसक्छ, सन् १८४८ को साबथ सम्मेलनमा तिनीहरूले दिवा खानाको लागि बंदेलका मासुका चपहरू हसुरेका थिए। अनि सन् १८४८ मा एलेन जि ह्वाईटलाई यस्ता खाना साथै चुरो्ठ, चिया, र कफी स्वास्थको लागि हानीकारक छ भनेर दर्शनमा देखाइयो। यो सन्देशलाई हाम्रा अग्रजहरूलाई बुझाउन धेरै वर्ष लागेको थियो।

सन् १८६३ को जुन ६ तारिखका दिन स्वास्थ्यनितिमा सुधार ल्याउनु पर्दछ भनेर एलेन जि ह्वाईटलाई दर्शनमा देखाइएको थियो: ×हाम्रो शरीरलाई स्वस्थ राख्‍नु र अरूलाई यसको बारेमा जानकारी दिनु हाम्रो धर्म हो भनेर मैले देखेँ।"-सेलेक्टेड मेसेजज्, बुक ३, पृ. २८०। त्यसको दुई वर्ष पछि अर्थात् सन् १८६५, डिसेम्वर २५ तारिखका दिनमा सेभेन्थ-डे एडभेन्टिस्टहरूले स्वास्थ्य संस्थाहरू स्थापना गर्नुपर्दछ भनेर दर्शनमा देखाइयो। यसको फलस्वरूप सन् १८६६ मा यस लक्ष्यलाई प्राप्त गर्न बाटल क्रिकको वेस्टरन हेल्थ रिफोर्मको ढोका खुला गरियो र यसबाट सुरुवात भएर आज विश्‍वमा तिनसय भन्दा बढि अस्पतालहरू र क्लिनिकहरूलाई चर्चले संसालन गरिरहेका छन्।

त्यस समयका स्वास्थ्य सुधारवादीहरूको अनुशरण एलेन जि ह्वाईटले गरेको थियो भन्ने विरोधावास दावीलाई हामीले के जवाफ दिने?

एलेन जि ह्वाईटले दिएका आरोग्यनितिहरु र त्यस ताकाका स्वास्थ्य सुधारवादीहरूका सिद्धान्तहरूमा अत्यन्त फरक थिए भनेर एलेन जि ह्वाईटको बारेमा हालैमा गरिएको अन्वेषणकर्ताहरूले पत्ता लगाएका छन्। ×एलेन जि ह्वाईटका स्वस्थनितिहरू त्यस ताकामा अपनाएका स्वास्थ्य सुधारवादीहरूले भन्दा ठुलो प्रतिसतले अगाडि थिए भनेर आधुनिक चिकित्सा विज्ञानले प्रमाणित गरेका छन्।.....जुन श्रोतहरूबाट उहाँले सारे भनेर लाञ्छना लगाएका थिए, ती श्रोतहरूलाई खोजनिति गर्दा, त्यसमा एलेन जि ह्वाईटको आरोग्यनिति भन्दा एकदम कम नितिहरूलाई उल्लेख गरिएको भेट्टाएका थिए। त्यस ताकाका मानविय स्वास्थ्य ज्ञानबाट एलेन जि ह्वाईटले स्वास्थ्यसुधारको ज्ञान पाएको होइन तर अर्कै अलौकिक ढँगले पाएका थिए भनेर उपर्युक्त अनुसुन्धानकर्ताहरूले भेट्टाएको भिन्नताले देखाउँछ।"-लियोनार्ड ब्रान्ड एण्ड डन एस. माकमाहन, द प्रोफेट एण्ड हर क्रिटिकस् (नाम्पा, आइडाहो: पासिफिक प्रेस पब्लिशिङ्ग आसोसियशन, २००५), पृ.८७, ८८।

हामीलाई दिएको आरोग्यनितिको सन्देश परमेश्‍वरको उदेकको बरदान हो। अरू बरदानहरू जस्तै उहाँका ती बरदानलाई पनि दुरुपयोग गर्न सकिन्छ। यस बरदानलाई अभिशापमा परिणत नगर्न हामीले कस्तो सजगता अपनाउनु पर्दछ?
४. सामग्रीहरू प्रकाशन गर्न निर्देशन

परमेश्‍वरका वचनहरूलाई लेखेर दिने प्रथम व्यक्ति मोसा हुन् भनेर बाइबलले उल्लेख गरेको पाउँछौ (प्रस्थान १७:१४, ३४:२७, व्यवस्था ३१:२४)। आज विश्‍वको इतिहासमा अत्यधिक मात्रामा छापिएको र पढिएको पुस्तक, बाइबल नै हो। 

इस्रायलीहरूले व्यवस्थाका वचनहरू केमा लेखेका थिए? यो निर्देशन किन दिइयो होला? व्यवस्था ६:१-९, ११:१८-२०।

सम्झनु पर्ने महत्वपूर्ण भनाईहरू वा वाक्यहरूलाई सबैले देख्‍ने गरेर उनीहरूका निवासस्थानहरूमा लेख्‍ने पौराणिक मध्य पूर्व एशियामा प्रचलन थियो। अरबी देशहरू र कतिपय पाश्‍चत्यदेशहरूमा पनि सन्देशहरूलाई आफू वस्ने स्थानको भित्ता वा अरू देखिने ठाँउमा लेखेको भेट्टाएको छ। बिलायतको टापुहरूमा, जर्मनमा, अस्ट्रियामा, स्विटजरलाण्डमा र नेपालमा पनि घरका भित्ताहरूमा सन्देशहरू लेखेको भेट्टाइएको छ। 

पौराणीक इस्रायलमा परमेश्‍वरको वचन आफ्ना घरका चोकोसहरूमा लेख्‍ने मूल उद्देष्य भनेकै उहाँका निर्देशनहरूलाई हरदम हेरिरहोस र मनमा राखीरहोस ताकि उनीहरूले परमेश्‍वरका आज्ञाहरू पालन गर्न नचुकोस्। 

सेभेन्थ-डे एडभेन्टिस्टको प्रारम्भिक इतिहासमा पुस्तक प्रकाशनले कस्तो भूमिका खेलेको थियो? 

हाम्रो चर्चमा प्रकाशनको कहानी कुनै मानविय बुद्धिबाट सुरूभएको होइन। अमेरिकाको मासाचुसेट राज्यको डोरेस्टर भन्ने ठाउँमा ओटिस निकोलसको घरमा एलेन जि ह्वाईटले दर्शन पाएका थिए। जब उनी दर्शनबाट निस्केर आइन्, उहाँले जेम्सलाई भन्नुभयो, ×तपाईँलाई मैले एक सन्देश दिनुपर्दछ। तपाईँले सानो पत्रिका छापेर मानिसहरूलाई बाँड्नु पर्दछ। सुरुमा सानै होस्, र जब मानिसहरूले पढ्छन्, तिनीहरूले यसलाई छाप्न सहयोग गर्नेछन्। यसले गर्दा पहिलो अंकमा नै सफलता हासिल गर्नेछौ। पृथ्वीको वरिपरि ज्योतिको किरणले घेरेको मैले यो सानो सुरुवातबाट मलाई यो देखाइयो।×-लाईफ स्केचेस् अभ एलेन जि ह्वाईट, पृ. १२५।

× पृथ्वीको वरिपरि ज्योतिको किरणले घेरेको" अरे! यो कसरी हुनसक्छ? येशूको आगमन छिट्टै हुँदैछ भनेर विश्‍वास गरेका थिए। एडभेन्टिस्टहरूको संख्या सानै थियो। तिनीहरूमा धनाध्य वर्गहरू र महान् विद्वानहरु थिएनन्। पृथ्वीको सम्पूर्ण भुभागको बारेमा मानिसहरूलाई थोरै ज्ञान थियो। यद्यपि, यहाँ एउटी युवतीले आफ्ना निर्धन पतिलाई सामग्री प्रकाशनको बारेमा भविष्यवाणी गरेर संसार भरि नै फैलिन्छ भनेर चकित बनाइन्। जेम्स ह्वाइटले छ महिनाभन्दा बढि लगाएर आठ पानाको पत्रिका निकाले। हजारौं प्रतिलिपीहरू छाप्न सानोबाटै सुरुवात भएको थियो। अनि ती पत्रिकाहरू त्यस्ता मानिसहरूकहाँ पठाए जसले पत्रिका पाउने बेलामा पैसा तिर्नु पर्दथ्यो। आज सेभेन्थ-डे एडभेन्टिस्ट चर्चले पचास भन्दा बढि छापाखानाहरूलाई संचालन गरेको छ र यस चर्चले पाएका सन्देश फैलाउन संसारका दुई सय बिस भन्दा वढि भाषाहरूमा सामग्रीहरू प्रकाशनमा ल्याइरहेका छन्।

तपाईँको आत्मिक जीवनमा सेभेन्थ-डे एडभेन्टिस्टका छापाहरूले के प्रभाव पारिरहेको छ?
५. धर्मदर्शन

परमेश्‍वरले अगमवक्ताहरूलाई भविष्यवाणीको बरदान दिएर आफ्ना जनहरूलाई विभिन्न गलत धार्मिक शिक्षादीक्षाबाट सुरक्षित राख्‍नु भएको थियो भनेर बाइबलको सम्पूर्ण इतिहासले बताउँदछ। एलेन जि ह्वाईटको सेवाकार्यमा पनि त्यस्तो भिन्नता थिएन। हाम्रो चर्चको प्रारम्भिक कालमा पनि एलेन जि ह्वाईटले हाम्रै चर्चमा विभिन्न अतिबादी धार्मिक मतहरूको सामना गर्नु भएको थियो। कसैले शिद्ध छौँ भनेर दावी गरे भने अब हामीले केहि काम पनि गर्नु पर्दैन भनेर अरूले उक्साइरहेको थियो। कसैले त येशूको आगमनको मिती तोक्दै रहे। बर्तमान ब्रेकफास्ट सिरियल कर्नफ्लेक्सका आविष्कारक एडभेन्टिस्ट डाक्टर केलगले उन्नाइसौँ सताव्दीको दशकमा प्रकृतीका समस्त चराचुरूङ्ग र बनस्पतीहरूमा पनि परमेश्‍वरको आत्मा हुन्छ भनेर गलत शिक्षा फैलाएका थिए। एलेन जि ह्वाईटले त्यससँग सामना गरेर हाम्रो चर्चलाई सुरक्षित राखिन्। फेरि झण्डै एक्लैले येशू परमेश्‍वर होइन देखि लिएर त्रीएक परमेश्‍वरको बारेमा विभिन्न विवादहरूको सामना गर्नुभयो। जब चर्चको अगुवा ए. फ. बालिन्गरले परमेश्‍वरको पवित्र मन्दिरको बारेमा गलत धारणा सिकाउँदै थियो, एलेन जि ह्वाईटले त्यसको खिलाफमा बलियो अडान् लिएकी थिइन्। बिधिपरायणबाद वा संस्कारवाद (लेगालिजम legalism)को खाल्डोमा चर्च नपुरियोस भनेर एलेन जि ह्वाईटले जबर भूमिका खेलेकी थिइ। धार्मिक शिक्षकहरू ए.टी जोन्स र इ.जे वागनरलाई साथ दिएर एलेन जि ह्वाईटले मुक्ति भनेको येशूमा विश्‍वास गरेर मात्र पाउँछौ, कुनै व्यवस्था पालन गरेर होइन भन्ने महान् प्रवर्धकको रूपमा खडा भएकी थिइन्।

एलेन जि ह्वाईटको मृत्य पछि पनि उहाँका लेखहरूले चर्चलाई गन्तव्यस्थानमा पुर्‍याउन अग्रस्थान भूमिका खेलिरहेको छ। मानिसहरू सानो जीवबाट प्रादुर्भाव भएको हो अर्थात् विकासबाद सिद्धान्तको चलखेललाई सामना गर्न उहाँका लेखहरूले बाइबलको स्पष्ट धारणा प्रस्तुत गरेको पाउँछौ। परमेश्‍वरले नै संसारको सृष्टि गर्नुभएको हो भन्ने दिक्षालाई अहिलेपनि विकासवादका वैज्ञानिकहरूले चुनौती दिइरहेको पाउँछौ।

मानिसको जीवन कसरी सुरू भयो भनेर बाइबलले सिकाउँछ? उत्पत्ति १:१-३, प्रस्थान २०:८-११, भजन ३३:६, यशैया ४२:५।

पुरानो करार अनुसार हाम्रो परमेश्‍वरले छ दिन लगाएर संसार र त्यसमा भएका जीवहरूलाई सृष्टि गर्नुभएको भनिएको छ। उत्पत्ति १मा उल्लेखित दिन हिब्रु भाषामा यम (yom) हो। जब जब बाइबलका ऐतिहासीक पुस्तकहरूमा ×दिन" भनेर संङ्‍ख्यासँग उल्लेख गर्दछ यसको अर्थ अक्षरस २४ घण्टाको समय हो (उदाहरणमा हेर्नुहोस्, उत्पत्ति ७:११, प्रस्थान १६:१)। जब सृष्टिको हप्ताको अंन्तमा परमेश्‍वरले सातौँ दिनमा विश्राम लिनुभयो त्यसबेला उहाँले साबथलाई स्थापना गर्नु भयो र यो दिन उहाँले संसारको सृष्टि सम्पन्न गर्नु भयो भनेर देखाउने सदासर्वदा किर्ति स्तम्भको रूपमा खडा गर्नुभएको थियो। छोट्करीमा भन्ने हो भने, अक्षरस छ दिनको सृष्टिको समयलाई आत्मसात् गरेर हामी बाइबलको अट्टल जमिनमा छौँ र त्यहाँ गाभिएका छौँ जसलाई कुनै आवाजहरू, प्रतिवादहरू र हामीहरूकै माझमा फरक तर्क प्रस्तुत गरेता पनि त्यसको विपक्षमा हामी लाग्नेवाला छैनौँ।

र एलेन जि ह्वाईटको देहान्तभएको सय वर्ष भन्दा पनि बढि भएतापनि महान् बाइबलको सत्यतालाई जनाएको उहाँको प्रतिवद्धता हाम्रो लागि बलियो विश्‍वासको आधार भएको छ: ×दर्शनमा मलाई सृष्टिको समयमा पुर्‍याइएको थियो र परमेश्‍वरले छ दिनमा सृष्टि गर्नु भएको कामलाई देखाउनु भएको थियो र साविक हप्ता जस्तै उहाँले सातौँ दिनमा विश्राम लिनु भएको थियो।"-स्पिरिच्यल गीफ्टस्, ठेली ३, पृ. ९०। 

बाइबलले दिएको स्पष्ट विवरणको बावजुद पनि, एलेन जि ह्वाईटले शक्तिशाली प्रतिवद्धता जाहेर गरेता पनि हामी मध्ये कतिपय मानिसहरूले मानव जीव सृष्टि गर्न लाखौं वर्ष लागेको थियो भनेर विकासवादको शिद्धान्तलाई समर्थन गरेको पाउँछौ। बाइबलमा यस्ता के उदाहरणहरू छन् जसमा मानिसहरूले उनीहरूको समय अनुसार सिकाइएको प्रवृत्तिप्रति बढि झुकाव राखेर परमेश्‍वरको महत्वपूर्ण सत्यलाई पाखा लगाइएको थियो? यहि पुरानो धरापमा हामी नफसौँ भनेर
हामीले कस्तो सुरक्षानिति अपनाउनु पर्दछ?
उपसंहार: 
अरू जानकारीको निम्ति: एलेन जि ह्वाईटको पुस्तक द मिनिस्ट्री अभ हिलिङ्गको ×टिचिङ्ग एण्ड हिलिङ्ग" पृ. १३९-१६०, एडुकेशन पुस्तकको ×सोर्स एण्ड एम अभ ट्रु एडुकेशन", पृ. १३-१९, ×रिलेशन अभ एडुकेशन टु रिडेम्पशन" पृ. २८-३०।

धेरै जसो एलेन जि ह्वाईटका लेखहरूमा पाइएको आरोग्य जीवनको बारेमा उहाँको समयमा अरू स्वस्थ्य सुधारवादीहरूले सिमित रूपमा सिकाएका थिए। तर उनीहरूको शिक्षामा धेरै गलत धारणहरू थिए र अतिवादी निर्देशनहरू थिए जुन एलेन जि ह्वाईटले पन्छाउनु भएको थियो, किनभने परमेश्‍वरबाट सम्पूर्ण मानव हितको लागि उपयुक्त स्वास्थ्य ज्ञानहरू उहाँले पाउनु भएको थियो। उदाहरणमा एलेन जि ह्वाईटको समयमा सिलभिस्टर ग्राहम र जेम्स जाक्सन जो उल्लेखनिय स्वास्थ्य कर्मीहरू थिए, उनीहरूले सिकाए ×नुन पटक्कै नखानु।" तर एलेन जि ह्वाईटले लेख्‍नु भयो, ×म अलिकति नुन सधैँ प्रयोग गर्छु, किनभने नुन स्वास्थ्यको लागि हानिकारक नभएर रगतको निम्ति अपरिहार्य पदार्थ हो।"-टेस्टिमोनिज फर द चर्च, ठेली ९, पृ. १६२।

उन्नाइसौँ सताव्दीका स्वास्थ्य कर्मी वा सुधारवादीहरूले सिकाएका अरु गलत अर्तीहरूलाई जसलाई एलेन जि ह्वाईटले वास्ता गर्नु भएको थिएन: कपाल नकाट्नु, पानी नखानु-तरल पदार्थ फलफूलहरूबाट मात्रै लिनु, मासु खाने बेलामा प्रायजसो बोसो मात्र खानु, मोटो मानिसहरू सुस्वास्थ्यको लक्षण हो, साबुनको प्रयोग नगर्नु, आदि। (लियोनार्ड ब्रान्ड र डन एस. मकमाहनद्वारा लिखित द प्रोफेट एण्ड हर क्रिटिकस् पृ. ७७,७८)
चिन्तन मनन:
1. दोश्रो भागको अन्तिम प्रश्‍नको बारेमा विश्‍वासीहरू बिचमा चर्चापरिचर्चा गर्नुहोस्।
2. आज हामी विज्ञानको युगमा छौँ र धेरै मानिसहरूको निम्ति सबै सत्यको आधार नै विज्ञान हो। यो कस्तो रोचक कुरा हो कि हामीले सिकाएका सबै सिद्धान्तहरूमा (जस्तै येशूको पुनआगमन, विश्‍वासबाट मुक्ति, मृत्युमा मानिसको अवस्था, आदि) केवल स्वास्थ्य नितिमात्र वैज्ञानिक तवरले प्रमाणित गर्न सक्दछन्। यस तर्कको आशयमा ध्यान गर्नुहोस्
3. हाम्रा सबै शिक्षादिक्षाहरूका श्रोत बाइबल र बाइबल मात्र हो भनेर सेभेन्थ-डे एडभेन्टिस्ट भएको हैशियतले हामी यो प्रतिवद्धतापूर्वक दावी गर्दछौँ,। फेरि यदि एलेन जि ह्वाईटले भविष्यवाणी गर्ने बरदानलाई प्रदर्शन गर्नुभएको छ भने उहाँले दिनुभएको शिक्षालाई के नकार्ने त, अर्थात् त्यसको वजन र विश्‍वसनीयतालाई हामीले ध्यान दिनुपर्दैन र? 
4. बाइबलका कतिपय कुराहरूलाई हामी बुझ्न सक्दैनौँ, त्यसै गरि एलेन जि ह्वाईटका कतिपय सामग्रीहरूलाई पनि हामी बुझ्न सक्दैनौँ। तर समस्या र नबुझेको कुरालाईमात्र ढिप्पी गरि समातेर नराखी उहाँले देखाउनुभएको बृहत चित्रलाई नचुकाउन हामीले कस्तो निति अपनाउनु पर्दछ?
( अध्याय १३(
भविष्यवाणी गर्ने बरदानमा दृढ विश्‍वास
यस अध्ययनको लागि पढ्नुहोस्: भजन ४१:९, यशैया ५३:४-६, मत्ती २३:२८-३१, युहन्ना ५:३९, प्रेरित १०:९-१६, ४४-४८, १७:११।
स्मरण गर्नुपर्ने पद: ×राजा येहोशापातले उभिएर सम्वोधन गरे, —ए यहुदा र यरुशलेमका वासिन्दाहरू हो, मेरो आवाजलाई ध्यान दिएर सुन: तिमीहरूका परमेश्‍वरमा विश्‍वास गर र उहाँमाथि आस्था राख, र यसो गर्दा तिमीहरू स्थिर हुनेछौ। उहाँका अगमवक्ताहरूलाई विश्‍वास गर्नु र तिमीहरू फस्टाउनेछौ।‘ २ इतिहास २०:२०।

कतिपय मानिसहरू सेभेन्थ-डे एडभेन्टिस्ट चर्चमा समावेश हुन चाहन्थे। तिनीहरू बाइबल अध्ययनद्वारा चर्चका शिक्षादिक्षालाई ग्रहण गर्न राजी भएका थिए तर एलेन जि ह्वाईटको बारेमा शङ्‍का र उपशङ्‍का गरेका थिए। इसाई जगतमा धेरै झुठा धर्मगुरुहरू र भविष्यवक्ताहरू भएकै कारण मानिसहरू सजग हुन चाहेका थिए। यो जिज्ञासालाई मनासिवै मान्नुपर्छ। ती मानिसहरूको मनशाय बुझेर एक जना प्रचारक वा पाष्टरले उनीहरूलाई यसरी सम्झाए: ×एलेन जि ह्वाईटको बारेमा विश्‍वास गर्न कसैले पनि दवाव दिन सक्दैन। तपाईँहरू आफैले पवित्र आत्माको अगुवाईद्वारा उहाँका बरदानहरूलाई विश्‍वास गरी आत्मसात् गर्नुपर्दछ। उहाँका सामग्रीहरू पढ्न समय लगाउनुहोस्। कति कुराहरूमा तपाईँको जिज्ञासा होला। तर उहाँका किताबहरू आफै पढ्नुहोस् र तिनीहरूको निश्कर्ष आफै निकाल्नुहोस्। निचोडमा भन्ने हो भने, उहाँका उत्कृष्ट लेखहरूले नै तिनीहरूको उत्पत्तिको बारेमा साक्षी दिन्छ।
यस अध्यायको झलक: बाइबल नै हाम्रो शिक्षादिक्षाको प्रथम र आखिरी श्रोत किन हुनुपर्दछ? हाम्रो जीवनमा बाइबल अध्ययनको अपरिहार्यता किन छ? जब मानिसहरूले अगमवक्ताका वचनहरूलाई बेवास्ता गरे तिनीहरुको गति के भयो? हाम्रो विश्‍वासलाई स्थिर राख्‍न आश्‍चर्यकामहरूले कस्तो भूमिका खेल्दछ? भविष्यवाणी बोल्ने बरदानको खिलाफमा मानिसहरू किन वागी हुन्छन्?
१. बाइबलको आधिकारिक निर्णय

येशूलाई क्रुसमा टाँगिए पछि चेलाहरूको अनुभव र सन् १८४४ पछिका प्रारम्भिक एडभेन्टिस्ट विश्‍वासीहरूको अनुभवमा के समानन्तर पाउनुहुन्छ? लुका २४:१३-२७, प्रेरित १०:९-१६, ४४-४८।

जब येशू क्रुसमा टाँगिनु भयो तब येशूका चेलाहरू अत्यन्त निराश भएका थिए। रोमीहरूको आधिपत्यबाट इस्रायललाई स्वतन्त्र बनाउला भन्ने उनीहरूको आशा थियो। जकरियाको भविष्यवाणी पूरा गर्न येरुशलेममा जब उहाँले गधामा चढेर जानुभएको थियो, तिनीहरूले बढो उत्सुकता साथ हेरेका थिए। रोमीहरूलाई धपाएर उहाँले आफूलाई राजा बनाउनु हुनेछ र परमेश्‍वरको न्यायपूर्ण आदर्श राज्य यस संसारमा स्थापना गर्नुहुनेछ भनेर अपेक्षा गरेका थिए। जब येशूलाई क्रुसमा टाँगियो र चिहानमा राखियो, तव तिनीहरूको सबै आशाहरु धरासयी भए। तर जब उहाँको पुनरुत्थान भयो र ती चेलाहरूलाई पवित्र धर्मशास्त्र बुझ्न ज्ञानचक्षु खोलिदिनु भयो (लुका २४:४५) तब मात्र उनीहरूले थाहा पाए येशू त अर्कै उद्देष्यले आउनु भएको रहेछ। अर्को शव्दहरूमा भन्ने हो भने, ती चेलाहरू येशूसँगसँगै त्यत्तिका वर्षहरू हिँड्‍डा पनि र उहाँको स्पष्ट शिक्षादिक्षाको बाबजुद पनि तिनीहरूले भुल गरे। तिनीहरूले पवित्र 

धर्मशास्त्रले सिकाएका वचनहरूलाई बुझ्न सकेनन्। येशूले तिनीहरूलाई बाइबल मै औँल्याए र तिनीहरूको आस्था बाइबल सम्मत नै हुनुपर्दछ भनेर अनुकरणीय उदाहरणबाट तिनीहरूको मनलाई फर्काइदिनु भयो।

येशूको पुनरुत्थानपछि पनि उहाँ आफ्ना अनुयायीहरूसाथ रहँदा तिनीहरूले उहाँको उद्देश्यलाई गलत ढँगले सोचिनै रहेका थिए। यसको प्रतक्ष्य उदाहरण प्रेरित १:६ पढ्नुहोस्।

एडभेन्टिस्टको प्रारम्भिक इतिहासमा पनि विश्‍वासीहरूले त्यस्तै खालको महान् निराशाको अनुभव गरेका थिए। दानियल ८:१४ मा ×पवित्र स्थान चोखो बनाउनेछ" भनेको भविष्यवाणीलाई विलियम मिलरले त्यो स्थान यो पृथ्वी हो भनेर गलत ढँगले व्याख्या गरेर विश्‍वासीहरूलाई भ्रममा पारेका थिए। परमेश्‍वरको अलौकिक हस्तक्षेप र बाइबल अध्ययनले गर्दा जसरी चेलाहरू ठिक बाटोमा आएका थिए, त्यसरी नै प्रारम्भिक एडभेन्टिस्ट विश्‍वासीहरूले बाइबल अध्ययन गरेर र एलेन जि ह्वाईटको भविष्यवाणी बोल्ने बरदानले गर्दा तिनीहरू परमेश्‍वरको अगुवाईमा चल्ने सुवअवसर पाए र तिनीहरूले पवित्र स्थान सम्वन्धी नयाँ धारणालाई ग्रहण गरे। अन्ततगत्वा, भविष्यवाणी बोल्ने बरदान जतिसुकै फलिफाप भएतापनि हाम्रा अग्रजहरूले सेभेन्थ-डे एडभेन्टिस्ट शिक्षादिक्षाको श्रोत त्यस बरदानलाई नबनाएर बाइबललाई नै बनाएका थिए। अर्थात् सेभेन्थ-डे एडभेन्टिस्टको आधिकारिक सिद्धान्तको आधार नै बाइबल भएको थियो।

आज पनि, निश्‍चित रूपमा र दृढतासाथ हामीले यो भन्न सक्नुपर्दछ, सेभेन्थ-डे एडभेन्टिस्टको मूल शिक्षादिक्षाको आधार परमेश्‍वरको बचन मात्र हो। जब हामीहरूका सिद्धान्तहरू बाइबलमा आधारित छ भनेर निश्‍चित गर्दछौँ र त्यस ठाउँमा हाम्रो आस्थालाई बसाल्छौँ, तव भविष्यवाणी बोल्ने बरदानको सत्यतामा ढुक्क हुनसक्दछौँ। 
२. परमेश्‍वरको बचनमा तल्लिन हुनु

पावलले भनेको बचन सत्य हो वा होइन भनेर छुट्याउन बेरियनका बुद्धिजिवीहरूले हरेक दिन पवित्र धर्मशास्त्र किन अध्ययन गरे? पावलको कुरालाई तुरन्तै किन विश्‍वास गरेनन्? प्रेरित १७:११

धर्मशास्त्रबाटै पावलले येशू खिष्ट मसिह हुने भनेर प्रचार गरेका थिए। त्यस बेरियनका बुद्धिजीवीहरू खुला दिमाग भएकोले पावलले गरेका दावी सत्य हुन् वा होइनन् भनेर आफूहरूले नै धर्मशास्त्रलाई केलाएर अध्ययन गरेका थिए। यसको अर्थ, पावलले भन्दैमा उसको कुरा सत्य हो भनेर मान्न तिनीहरू तयार थिएनन्। उसले प्रचार गरेका शिक्षालाई बाइबलबाटै प्रमाणित गर्नु पर्ने तिनीहरूको दावी थियो।

देहायका पदहरूले पवित्र धर्मशास्त्र बाइबलको अध्ययन कत्तिको महत्वपूर्ण छ भनेर देखाइएको छ? हितोपदेश २:१-६, यशैया ३४:१६, मत्ती ४:४, प्रकाश १:३।

एलेन जि ह्वाईटले निरन्तर रूपमा परमेश्‍वरको वचनलाई उचाल्नु भयो र चर्चका विश्‍वासीहरूलाई यसको अध्ययन गर्न लाई प्रोत्साहन दिनुभयो। ×प्रिय पाठक हो, तपाईँको आस्था र व्यवहारलाई नियमित बनाउन परमेश्‍वरको वचनलाई सुम्पन्छु वा शिफारिस गर्दछु।" यो मन्तव्य अर्ली राइटिङ्‍गस् पृ. ७८ मा लेखिएको छ। ग्रेट कन्ट्रोभर्सी पुस्तकको भूमिकामा उहाँले लेख्‍नुभयो, 
×मुक्तिको निम्ति चाहिने आवश्यक ज्ञान परमेश्‍वरले आफ्नो वचनद्वारा मानिसहरूलाई सुम्पनु भएको छ। पवित्र धर्मशास्त्र बाइबललाई परमेश्‍वरको अचूक दिव्यज्ञान र उहाँको आधिकारिक 

इच्छा भनेर ग्रहण गर्नुपर्दछ। हाम्रो अनुभवलाई जाँच्ने, धर्मदर्शनलाई स्पष्ट पार्ने र हाम्रो चरित्रको मापदण्ड बाइबल नै हुनुपर्दछ।"- पृ. ९ 
बाइबलका इतिहासकालमा अगमवक्ताहरूले परमेश्‍वरका जनहरूलाई उहाँको वचन अध्ययन गर्नुपर्दछ भनेर किन निर्देशन दिए? यसको कारण सरल छ: परमेश्‍वरले ×मानिसहरूलाई आफू प्रकट गर्न उहाँको वचन दिनुभयो। जब जब यो वचन पढ्छौँ र नयाँ नयाँ सत्यहरू भेट्टाउँछौँ, र यसका लेखकको चरित्रको वारेमा जानकारी प्राप्त गर्दछौँ। मानिसहरूलाई सृष्टिकर्तासँग सम्पर्क राख्‍न र उहाँको इच्छाको ज्ञानलाई स्पष्ट रुपमा प्रस्तुत गर्न पवित्र शास्त्र बाइबललाई अलौकिक ढँगमा अभिषेक गर्नुभएको छ। परमेश्‍वर र मानिसको बिचमा सम्वाद गर्ने माध्यम नै बाइबल हो।"- एलेन जि ह्वाईट, द ग्रेट कन्त्रोभर्सी, पृ. ६९।

बाइबलको सट्टामा एलेन जि ह्वाईटका सामग्रीहरूलाई कहिल्यै पनि उपयोग गर्नु हुँदैन। यसको विपरित एलेन जि ह्वाईटले चर्चका सदस्यहरूले बाइबल पढुन् र उनीहरूको आस्थामय जीवन बाइबल सम्मत होस् भनेर उहाँले आफ्नो सम्पुर्ण जीवन त्यस अभियानमा लगाउनुभयो। 

तपाईँले बाइबल अध्ययन गर्दा अझ कसरी उपलव्धीमूलक बनाउनु हुन्छ? तपाईँको बाइबल अध्ययन गर्ने समय अहिलेको भन्दा अझ उपयोगीमूलक बनाउन कसरी प्रयास गर्नुहुन्छ?

३ येशूतिर औँल्याउनु (भजन १६:९,१०)

येशूको बारेमा भजन १६:९,१०, भजन ४१:९, यशैया ५३:४-६ र मीका ५:२ले के भन्दछ?

येशूले भन्नुभयो, ×मेरो दिन हेर्ने तर्कमा अब्राहम अति प्रसन्नले भरिएको थियो" (युहन्ना ८:५६)। ×मोशाले मेरो बारेमा लेखेका 

थिए" (युहन्ना ५:४६), र ×दाउदले मलाई प्रभु भनेर सम्वोधन गरेका थिए।" (मत्ती २२:४५)। येशूले आफ्नो कार्यविधि नाजरथमा यहुदीहरूको धर्मस्थलबाट (सिनिगग वा चर्च) यशैयाका यी वचनलाई उदृध गर्दै सुरु गर्नुभएको थियो, ×प्रभुको र राजाको आत्मा ममाथि छ। गरिबहरुलाई सुसमाचार सुनाउन प्रभुले मलाई अभिशेष गर्नुभयो।" (यशैया ६१:१)। येशूले फेरि भन्नु भयो, ×जब धर्मशास्त्र (बाइबल)को यो अंश तिमीहरूले आज सुनीरहेका छौ, अव जान, यो पुरा भइरहेको छ" (लुका ४:२१)। पुरानो करार येशूको बारेमा लिखित अंशहरूले भरिएका हुन् भनेर उहाँलाई थाहा थियो।। इस्रायलीहरूको आशाको केन्द्रविन्दु उहाँ नै हुनुहुन्थ्यो।

मोशादेखि युहन्नासम्म बाइबलका सम्पूर्ण लेखकहरूले, प्रथमत: येशू उहाँका जनहरूका पापहरूबाट उद्धार गर्न आउनु हुनेछ (मत्ती १:२१) र दोश्रो पल्ट पापको चक्रव्युहबाट मुक्ति दिनुहुनेछ भनेर पाठकवर्गहरुलाई निर्देशित गरिएको छ वा औँल्याएको छ (प्रकाश २१:४)। 

एलेन जि ह्वाईटले बाइबलका भविष्यवक्ता वा परमेश्‍वरका विशेष सन्देशवाहकहरूका पाइलालाई पछ्याउनुभएको थियो। उहाँले हरदम मानिसहरूलाई मुक्तिदाता येशूतिर औँल्याउँनु भएको थियो। ×तपाईँहरूको विगत समय खराब थियो होला। वर्तमान अवस्थादेखि तपाईँहरू निराश र हतास हुनुभएको होला। तर तपाईँहरू आफू जस्तो छ त्यहि अवस्थामा येशूकहाँ आउनुभयो भने-चाहे तपाईँ कमजोर, निरिह र अत्यन्त उदासको चपेटामा गुज्रीरहनु भएको होस् सदाशयी र दयालु उद्धारकर्ता, धेरै परबाट तपाईँलाई भेट्न आउनुहुनेछ। उहाँले उहाँको प्रेमका पाखुराहरूले तपाईँलाई अंगालो मार्नेछ र उहाँले आफ्नो धार्मिक वस्त्र (शुद्ध बनाउने) तपाईँलाई पहिराउनुहुनेछ।"-एलेन जि ह्वाईट, थटस् फ्रम द माउन्ट अभ ब्लेसिङ्ग, पृ. ९ बाट रुपान्तरित। 
र उहाँले पास्टर वा धर्मप्रचारकहरूलाई हरेक कुराको केन्द्रविन्दु येशूलाई नै बनाउनु भनेर निर्देशन दिनुभएको थियो।

तपाईँ आफै सोच्नुहोस्: येशूलाई तपाईँले कत्तिको चिन्नुभएको छ? तपाईँका यी जवाफले तपाईँको र तपाईँ आध्यात्मिक जीवनको बारेमा के जानकारी दिँदछ? जीवनमा आध्यात्मिक परिवर्तन गर्न के गर्नुपर्दछ होला?
४. अगमवक्ताहरूको रगत (मत्ती २३:२८-३१)

अगमवक्ताहरूको बारेमा केहि व्यक्तिहरूले कस्तो ठानेका थिए भनेर येशूले मत्ती २३:२८-३१ मा उल्लेख गर्नुभएको छ? यी वचनहरूबाट हामीले आफैले के पाठ सिक्नुपर्दछ?

भविष्यवाणी बोल्ने बरदान पाएर सेवाकार्य गर्ने एलेन जि ह्वाईटमा भएको विश्‍वासमा कुठाराघात गर्नेहरू पुराना इस्रायलका मानिसहरू भए जस्तै अहिले पनि हाम्रो माझमा छन्। सुरुदेखि यस्तै थियो। यो अन्तसम्म पनि जारी रहनेछ भनेर हामीले निश्‍चित गर्नुपर्दछ। उहाँ र उहाँका कामको विरुद्धमा गरिएका प्रत्येक आरोपहरू त्यहि खालका थिए जुन पुरानो करारमा परमेश्‍वरका अगमवक्ताहरूलाई लगाइएको थियो। यसको अर्थ परमेश्‍वरको वचनकै खिलाफमा अविश्‍वासी मानिसहरू लागेका थिए।

परमेश्‍वरले पठाउनुभएको विशेष सन्देशवाहकहरुको खिलाफमा मानिसहरूका मनस्थिति वा भावनाहरू किन नकारात्मक हुन्छन् भन्ने कारणहरू विविध छन्। कतिपय मानिसहरुले एलेन जि ह्वाईटका लेखहरूलाई अन्यायपूर्वक आलोचना गर्दछन् र उहाँको अडानमाथि हमला गर्दछन्। मानिसहरूले गरेको अन्यायपूर्ण कुराको विषयमा आरोप प्रत्यारोप गर्दै एलेन जि ह्वाईटको बारेमा अरू अतिवाद तिर पनि लागेको पाउँछौँ। पवित्र आत्माको प्रेरणाले कसरी आफ्नो काम सम्पन्न गर्छ भन्ने ज्ञान कतिपय मानिसहरूमा हुँदैन। 

तिनीहरूले उहाँका सामग्रीहरूलाई नबुझेको कारण उहाँको विरुद्धमा लागेको हुन्छ। अल्पज्ञानले गर्दा कत्ति मानिसले उहाँलाई बुझ्न सक्दैनन्। अरूले उहाँप्रति घृणा, पूर्वाग्रह र ईर्ष्या गर्दछन्। भाग्यवस मानिसहरूको हृदय वा तर्कलाई न्याय गर्न हामीलाई सुम्पिएको छैन। पत्रुसले भने अनुसार मानिसको जिज्ञासालाई हामीले जवाफ दिन सक्नुपर्दछ, ×जोसुकैले हाम्रो आशाको बारेमा सोध्छन भने उसलाई जवाफ देऊ। हामीले पाएको आशाको बारेमा बुझाउन तयार हुनु तर भद्र र आदरसाथ यो काम सम्पन्न गर्नु (अर्थात् वादविवाद र झोक देखाएर आफ्नो विश्‍वासलाई लाद्‍न नखोज्नु)।"(१ पत्रुस ३:१५)। यो सर्वविदितै छ, हामी हरेकले आफ्नो विश्‍वासलाई आफैले रोज्नु पर्दछ। परमेश्‍वर र उहाँको वचन दिनेलाई विश्‍वास गर्ने व्यक्तिगत आत्मनिर्णयको अधिकार हामी मै निहित गरिएको छ। 

एलेन जि ह्वाईटका सामग्रीहरू प्रति तपाईँको व्यक्तिगत धारणा के हो? त्यस्तो धारणा तपाईँले किन राख्‍नुभयो? उहाँको बारेमा तपाईँको मनस्थितिलाई विचार गर्नुहोस्। के आवश्यक परेमा तपाईँ बदलिन चाहनुहुन्छ?
५. आश्‍चर्य कामहरू र वरदान (मत्ती ४:२४)

यस संसारमा मानविय रूप लिएर आउनु भएको येशूको सेवाकार्यको बारेमा विचार गर्नुहोस्। उहाँले बराबर एक पछि अर्को आश्‍चर्यकाम गर्नुभएको थियो। उहाँले पानीलाई मदिरामा परिणत गर्नुभयो (युहन्ना २:१-११), उहाँले दुई पल्ट पाँच हजार महिला र बालबालिका बाहेक पुरुषहरूलाई खुवाउनुभयो (मत्ती १४:१४-२१)। उहाँले सिकिस्त विरामीहरूलाई निको पार्नुभयो (मत्ती ४:२४), मरेकोलाई विँउताउनुभयो (युहन्ना ११:१-४५), यसरी येशूले आफ्नो जीवनमा धेरै आश्‍चर्यकामहरू गरेर बिताउनुभयो। उहाँ परमप्रभु हुनुहुन्छ भनेर प्रमाणित गर्ने ती कामहरू शक्तिशाली साक्षी हुन्।

येशू र उहाँका दुई चेलाहरू इम्मायुसको बाटोमा हिँडेको विवरण लुका २४:१३-२७ मा पढ्नुहोस्। उहाँ वास्तविक मसिह नै हुनुहुन्छ भनेर तिनीहरूले विश्‍वास गरुन भनेर येशूले कुन श्रोतमा औँल्याउनुभयो? भविष्यवाणी बोल्ने बरदानको सन्दर्भमा, यो प्रश्‍नको जवाफ हाम्रो निम्ति किन महत्वपूर्ण छ? 

आफ्ना सबै आश्‍चर्यकामहरू येशूले यस संसारमा रहनुहुँदा गर्नुभएको थियो। तर ती आश्‍चर्यकामलाई भन्दा उहाँले ती दुई चेलाहरूलाई परमेश्‍वरको वचनतिर औँल्याउनुभयो। बाइबलबाट मात्रै उहाँको मृत्यु र पुनरुत्थानको बारेमा चेलाहरूलाई सिकाउनुभएको थियो।

यस मुख्य बुँदालाई वेवास्ता गर्नुहुन्न। एलेन जि ह्वाईटको सेवाकार्यबाट परमेश्‍वरले धेरै आश्‍चर्यकामहरू गर्नुभएको थियो भनेर हामीलाई वर्षौँभरको धेरै कथाहरूबाट जानकारी गराएको छ। कतिपय ती कथाहरू सजिलैसँग प्रमाणित गर्न सकिन्छ भने कतिपय विश्‍वास गर्न पनि गार्‍हो हुनसक्दछ। तर उहाँले पाएको भविष्यवाणी बोल्ने बरदानमा राख्‍ने आस्था ती आश्‍चर्यकामहरूमा भर पर्नुहुँदैन। हो, आश्‍चर्य कामले महत्वपूर्ण भूमिका खेल्‍न सक्दछ। तर एलेन जि ह्वाईटका बरदानको मूख्य जाँच सधैँ परमेश्‍वरकै वचनको आधारमा गर्नुपर्दछ र उहाँको बरदान बाइबल सम्मत छ कि छैन भनेर बाइबलकै मापदण्डमा जोख्‍नुपर्दछ। आश्‍चर्यकामहरू राम्रा छन्। तर तिनीहरू एलेन जि ह्वाईटलाई सत्य सावित गर्ने अन्तिम जाँच होइनन्। यदि उहाँका शिक्षादिक्षाले बाइबललाई पछ्याउँदैन भने ती आश्‍चर्यकामको कुनै मूल्य छैन।

बाइबल कसरी आयो भन्ने बारेमा कतिपय मानिसहरूको जिज्ञासा कायमै होला, त्यसरी नै एलेन जि ह्वाईटको जीवनमा भएको भविष्यवाणी बोल्ने बरदानको बारेमा पनि धेरै प्रश्‍नहरू खडा भइराखेकोमा अस्वाभाविक मान्नु हुँदैन। तर, उहाँले पाउनुभएको बरदानको सत्यतालाई प्रमाणित गर्न ती बरदानको उपलव्धी आफैले बोल्दछ। त्यस कुरामा हामीले न केहि थप्न सक्दछौँ न त थप्नु नैपर्दछ। उहाँको बरदानको वारेमा निर्णय गर्न चाहिनेभन्दा वेसी प्रसस्त प्रमाणहरू जुटेका छन्। तैपनि कतिपय प्रश्‍नको जवाफहरू नपाएको हुनसक्दछ किनकि प्रायजसो हामीले ×जे देख्‍दछौँ त्यो धमिलै देख्‍दछौँ" (१ कोरन्थी १३:१२)। यस संसारमा सिद्ध रूपमा देख्‍ने हामीमा क्षमता नभएकोले कतिपय कुराहरूमा अन्यौलताले निरन्तरता पाइरहेकै हुन्छ।

उपसंहार:
अरू जानकारी: एलेन जि ह्वाईट, सेलेक्टेड मेसेजेज्, बुक १ को ×आट्टिच्युड टुवार्ड द टेस्टिमोनिज" पृ. ४०-४८।


एलेन जि ह्वाईटका लेखहरू प्रति असहमत जनाउने वा त्यसप्रति वेवास्ता गर्ने मनस्थिति प्रायजसो देहायको कारणले हुन आउँछ: (१) सन्तुलित निर्देशन बुझ्न र ठम्याउन उहाँका लेखहरूलाई प्रसस्तमात्रामा पढ्न असफल भएको कारणले (२) उहाँका लेखन सामग्रीहरू र बाइबलको बिचमा भएको घनिष्ट र सहि सम्वन्धलाई बुझ्न नसकेकोले (३) परमेश्‍वरको अगुवाईको सत स्वभावलाई पहिचान गर्न असफल भएकोले (४) उहाँले दिनुभएको अर्ती वा राय कुन स्थानमा,कुन समयमा, कस्लाई र कुन परिस्थितिमा दिएको भन्ने अवस्थालाई बुझ्न असफल भएकोले (५) उहाँका राय, निर्देशन वा ज्ञान समयानुकूल भएकोले अहिले पनि उपयुक्त छन् भनेर ग्रहण गर्न नमानेकोले (६) इमान्दारीपूर्वक मानव हृदयले परमेश्‍वरको बारेमा पहिचान गरून भनेर प्रसस्त प्रमाणहरुको बाबजूद पनि उहाँमा आस्था राख्‍न आत्मनिर्णयको अधिकार मानिसमै निहित भएकोले शंङ्‍का गर्ने मौका उहाँले नहटाउनुभएकोले (अर्थात् परमेश्‍वरले करकापमा कसैलाई पनि आफूतिर तान्न हुन्न) (७) एलेन जि ह्वाईटको अर्ती अनुसार आफ्ना मनपर्ने तर हानीकारक व्यक्तिगत आचरणलाई त्याग्न इच्छा नभएकोले।

यदि निम्नलिखित तत्वहरूलाई स्विकार गरेमा,  प्रायजसो एलेन जि ह्वाईटमा भएको भविष्यवाणी बोल्ने बरदानबाट प्राप्त भएको सामग्रीहरू प्रतिको विवाद निराकरण हुन्छ: (१) यदि आफूलाई मनपर्ने उहाँका वाक्यहरू वा अंशहरू अरू प्रति लाञ्‍छना लगाउन प्रयोग नगरेमा (२) एलेन जि ह्वाईटले दिनुभएको अर्ती, सुझाव र निर्देशनहरू अरूहरुलाई प्रयोग नगरी आफैले मात्र आत्मसात गरेमा (३) यदि उहाँका उदृधहरू कहाँबाट आएको हो भन्ने श्रोतको जानकारी बिना त्यसलाई उदृध नगरेमा (४) कुनै विषयमा उहाँले लेख्‍नुभएको सामग्रीलाई पूर्ण रूपमा अध्ययन नगरी बादविवाद नगर्न खोजे (अल्प ज्ञान खतरामूलक हुन्छ र अज्ञान नै हो) (५) यदि मानिसहरूले बुझपचाउ गरेर उहाँको सरसल्लाहलाई नपछ्याउँदैमा उहाँका र अर्तिउपदेशहरू जतिसुकै ठिक भएपनि त्यसको अर्थ हुँदैन भन्ने तर्कलाई स्विकार गरेमा।" डेन्टन ई. ब्रुक, बेलिभ हिज प्रोफेटस् (वाशिङ्‍गटन, डी.सी.: द रिभ्यु एण्ड हेराल्दस् पव्लिशिङ्ग आसोशियशन, १९५६), पृ. ३०९-३१२ बाट रुपान्तरित।
चिन्तनमनन:
1) एलेन जि ह्वाईटको सेवाकार्यले गर्दा सेभेन्थ-डे एडभेन्टिस्ट चर्चलाई कस्तो फाइदा भएको छ भनेर एक आपसमा चर्चापरिचर्चा गर्नुहोस्। तपाईँको मनपर्ने एलेन जि ह्वाईटका कथनहरू कुन हो? सेभेन्थ-डे एडभेन्टिस्ट चर्चका विश्‍वासीहरूको व्यक्तिगन आत्मिक बृद्धिको निम्ति एलेन जि ह्वाईटका लेखहरूले कस्तो भूमिका निर्वाह गरिरहेका छन्? फेरि त्यसैवखत, नबुझेको कुराले गर्दा उहाँका लेखहरूसँग मानिसहरूले कस्तो तर्क वितर्कहरू गरिरहेको तपाईँले पाउनुभएको छ? ती समस्याहरूको कारण के हो? मानिसहरूलाई चित्तबुझ्दो बनाउन हाम्रो भूमिका कस्तो हुनुपर्दछ? 
2) धेरै नयाँ विश्‍वासीहरू सेभेन्थ-डे एडभेन्टिस्ट चर्चमा सम्मिलित भइरहेका छन् तर तिनीहरूमा कतिपय मानिसहरूले एलेन जि ह्वाईट प्रति प्रश्‍न गरिरहेकाछन्। ती मानिसहरूलाई एलेन जि ह्वाईटको  भविष्यवाणी बोल्ने बरदानको विषयमा सन्तुलित धारणा राख्‍न दिन के तरिकाहरू अपनाउनु पर्दछ?
3) यस अध्ययनमा तपाईँले एलेन जि ह्वाईटको बारेमा वा भविष्यवाणी बोल्ने बरदानको बारेमा के अधिकतम जानकारी पाउन सक्नुभएको छ? त्यस बिषयमा तपाईँको के धारणा बदल्न अवसर दिएको छ? त्यसबारे के नयाँ विचारहरू वा भित्री ज्ञान यस अध्ययनमा पाउनु भएको छ?  प्रश्‍नहरूको जवाफ दिन के अझै बाँकी छन्?
(((
PAGE  
2

